
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 42 
 

ᐱᖓᑦᓯᖅ, ᓄᕕᐱᕆ 29, 2006 
 

ᖁᑉᐱᕐᓂᓖᑦ 2537ᒥᑦ 2591ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᓄᕕᐱᕆ 29, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐃᕝᕙᒍᑕᐃᓚᒃ ᑐᒃᓯᐊᓂᒃᑯᑦ ᒪᑐᐃᖅᓯᓂᐊᕐᖓᑦ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑎᐅᖃᑎᒃᑲ ᐱᒋᐊᓚᐅᖏᓂᑦᑎᓐᓂ ᑐᓐᖓᓱᒃᑎᑦᑎᔪᒪᓪᓗᖓ 
ᑕᕝᕗᖓ ᒪᓕᒐᓕᐅᖅᕕᒻᒧᑦ, ᑲᐃᔪᓪ ᐱᓂᑦ. ᑖᓐᓇ ᐃᑲᔪᖅᑎᖓ ᑎᑎᕋᖅᑏᑦ ᑕᐃᑲᓂ ᓄᓇᑦᓯᐊᖅ 
ᒪᓕᒐᓕᐅᖅᕕᖓᓃᖔᖅᑐᖅ. ᑖᓐᓇ ᑕᒫᓃᖃᑎᒋᓂᐊᖅᑕᕗᑦ ᐃᑲᔪᖅᑎᒋᓗᒍ. ᐅᓪᓘᖅᑲᐃ ᒪᕐᕉᒃ ᐊᒡᒋᖅᑑᒃ 
ᐊᑐᕐᓂᖏᓐᓂ. ᑐᓐᖓᓱᒃᑎᑉᐸᒋᑦ ᒐᐃᐅᓪ, ᑐᓐᖓᓱᒋᑦ, ᑲᐃᔪᓪ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 136 - 2(3): ᐃᓕᑕᖅᓯᓂᖅ ᓄᓇᓕᓐᓂ ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᓂᑦ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᓂᑯᕕᑉᐳᖔᓯ ᐃᓕᓴᖅᓯᔪᒪᓪᓗᖓ ᑖᒃᑯᓂᖓ 
ᐱᓗᐊᖅᑐᒥᒃ ᓄᓇᓕᓐᓂ ᑲᑎᒪᔨᕋᓛᖑᕙᑦᑐᓂᒃ ᑖᒃᑯᐊ ᐃᖅᑲᑐᖅᑕᐅᔭᕆᐊᖃᑦᑐᓂᒃ ᑲᒪᕙᑦᑐᓂᒃ. 
ᐊᔅᓱᕈᕕᔾᔪᐊᐸᒻᒪᑕ ᐃᖅᑲᓇᐃᔭᖅᑐᑎᒃ.  
 
ᐅᖃᖅᑎᑦᑎᔩ, ᐃᓚᐃᓐᓇᖏᓐᓂᒃ ᑕᐃᓯᔪᒪᖏᒃᑲᓗᐊᖅᑐᖓ ᑭᓯᐊᓂ ᑖᓐᓇ ᐃᓕᓴᖅᓯᓂᖅ ᑕᐃᒪᐃᓐᓇᐸᒻᒪᓐ 
ᐃᓛᓐᓂᒃᑯᑦ. ᑖᒃᑯᐊ ᓴᖅᑭᑎᑕᐅᓚᐅᖅᓯᒪᔪᑦ ᓄᓇᑦᑎᐊᕐᒧᑦ ᓱᓕ ᐃᓚᒋᔭᐅᑎᓪᓗᑕ ᐃᑲᔪᕋᓱᒃᑐᑎᒃ ᑕᒪᒃᑯᓂᖓ 
ᐃᖅᑲᑦᑐᐃᕕᒃᑰᕆᐊᖃᑉᐸᑦᑐᓂᒃ. ᐅᖃᖅᑎᑦᑎᔩ, ᑖᓐᓇ ᓕᐊ ᑯᓪᓗ ᐃᕕᒃ ᐊᒻᒪᓗ ᓴᑮᓐ, ᔩᓚ ᓴᐅᓪᓗᐊᐱᒃ, 
ᐸᖕᓂᖅᑑᒥᒃ, ᐃᓕᓴᕆᔭᐅᓚᐅᕐᖓᑎᒃ ᐊᕐᕌᒍᓂᒃ ᐊᕙᑎᐅᓗᐊᖅᑐᓂ ᑖᒃᑯᓄᖓ ᐃᓚᒋᔭᐅᖃᑦᑕᖅᓯᒪᓕᕐᖓᑎᒃ.  
 
ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᕈᒪᒻᒥᔭᕋ ᐊᒻᒪᓗ ᐃᓕᓴᕆᔭᐅᔾᔪᑎᑖᓚᐅᖅᑐᖅ ᑖᓐᓇ ᐊᒃᓱᕈᒻᒪᕆᖃᑦᑕᖅᓯᒪᔪᖅ 
ᒥᐅᕆᐋᓄ ᐊᐅᐸᓗᒃᔪᒃ, ᐃᓕᓴᕆᔭᐅᓚᐅᕐᖓᓐ ᐊᔅᓱᕈᖃᑦᑕᕐᓂᖓ, ᐃᖅᑲᓇᐃᔭᖃᑦᑕᕐᓂᖓ ᐃᑲᔪᕋᓱᒃᑐᓂ 
ᑕᒪᒃᑯᓂᖓ ᐊᓄᓪᓚᒃᓰᕕᒻᒦᐸᑦᑕᖅᑐᓂᒃ. ᐅᖃᖅᑎᑦᑎᔩ, ᑖᓐᓇ ᐃᓕᓴᕆᔭᐅᔾᔪᑎ ᐊᑎᓕᒃ ᕈᐋᓐ ᐅᐄᑦᒥᑦ. ᑖᓐᓇ 
ᐃᓕᓴᕆᔭᐅᔾᔪᑎᐅᕙᑦᑐᖅ ᑲᓇᑕᓕᒫᒥ ᓇᓕᐊᑐᐃᓐᓇᖅ ᐃᑲᔪᕋᓱᑉᐸᑦᑐᑦ ᐃᓅᓯᖏᓐᓂᒃ ᐋᖅᑭᒃᓱᐃᓇᓱᐊᖅᑎᓪᓗᒋᑦ 
ᐊᒻᒪᓗ ᑕᒪᒃᑯᓂᖓ ᖃᓄᒃᑲᓐᓂᖅ ᓄᓇᓕᓐᓄᑦ ᐃᓚᒋᔭᐅᑦᑎᐊᑲᓐᓂᕈᓐᓇᕐᒪᖔᑕ. ᑖᒃᓱᒧᖓ 
ᐃᓕᓴᕆᔭᐅᔾᔪᓯᐅᓯᓐᓈᖅᑐᖅ.  

ᑖᓐᓇ ᒥᐅᕆᐋᓄ ᐊᐅᐸᓗᒃᔪᒃ ᐊᔅᓱᕈᑦᑎᐊᖅᑐᓂᒃ, ᐊᔪᓐᖏᑦᑐᓂ, ᐅᓂᑳᑎᐊᖅᐸᑦᑐᓂ, ᐊᒻᒪᓗ ᒪᒥᓴᐃᕕᔾᔪᐊᐸᑦᑐᓂᒃ 
ᑕᒪᒃᑯᓂᖓ ᐋᓐᓂᖅᓯᒪᔪᓂᒃ, ᐋᓐᓂᖅᑕᐅᓯᒪᔪᓂᒃ ᐊᒻᒪᓗ ᑕᒪᒃᑯᓂᖓ ᐋᓐᓂᖅᓯᕙᑦᑐᓂᒃ ᐃᓚᒌᓂ ᐊᒻᒪᓗ 
ᖃᓂᒌᓐᓂᒃ ᑖᒃᑯᓂᖓ ᑲᒪᖃᑦᑕᖅᓯᒪᔪᖅ ᐊᑯᓂᒻᒪᕆᒃ. 
 
ᐅᖃᖅᑎᑦᑎᔩ, ᐅᓄᖅᑐᒻᒪᕆᐅᒐᓗᐊᑦ ᑕᒪᒃᑯᓂᖓ ᑲᒪᕙᑦᑐᓐ ᐃᓚᖏᓪᓗ ᐊᕐᕌᒎᓂᒃ ᖁᓕᐅᓗᐊᖅᑐᓂᒃ 
ᐃᖅᑲᓇᐃᔭᖃᑦᑕᖅᓯᒪᔪᑦ ᑕᒪᒃᑯᓄᖓ. ᑭᓯᐊᓂᑦᑕᐅᖅ ᐃᓚᐃᓐᓇᖏᑦ ᐃᓕᓴᕆᔭᐅᑲᐃᓐᓇᖅᑑᒐᓗᐊᑦ ᒫᓐᓇ.  
 
ᐅᓄᖅᑐᑲᓐᓃᑦ ᓇᓗᓇᖏᑦᑐᑦ ᓯᕗᓂᒃᑎᓐᓂ ᓇᓗᓇᐃᒃᑲᓐᓂᓛᕐᒥᔭᕗᑦ. ᑕᒪᓐᓇ ᓴᖅᑭᔮᖅᑎᑲᓐᓂᕋᓱᐊᒃᑲᑦᑎᒍ 
ᐃᓕᖅᑯᓯᑯᓗᑉᐳᑦ ᐊᑐᐸᓚᐅᖅᑕᕗ ᐅᓪᓗᒥᒧᑦ ᐊᑐᓕᖅᑎᑲᓐᓂᕋᓱᐊᖅᑐᑎᒍᑦ. 
 
ᑖᒃᑯᐊ ᑕᕝᕙ ᑲᑎᒪᔨᕋᓛᑦ ᒪᒥᓴᓂᕐᒧᑦ ᑐᕌᖓᓂᖅᓴᐅᕙᒻᒪᑕ ᐊᒻᒪᓗ ᐃᑲᔪᕋᓱᑉᐸᑦᑐᑎᑦ ᑕᒪᒃᑯᓂᖓ ᐱᕋᔭᑉᐸᑦᑐᓂᑦ 
ᐊᒻᒪᓗ ᐊᖏᖅᑕᐅᕙᑦᑐᓂ ᐊᒻᒪᓗ ᐋᓐᓂᖅᑕᐅᕙᑦᑐᓂᑦ ᐊᒻᒪᓗ ᑕᒪᒃᑯᓂᖓ ᓄᖅᑲᖓᑎᑦᑎᓇᓱᑉᐸᑐᑎᑦ 
ᐱᕋᔭᑉᐸᑦᑐᓂᑦ ᐃᓕᖅᑯᓯᑦᑎᓐᓂ ᐊᖅᑯᑎᖃᕋᓱᑦᑐᑎ ᐃᓕᓐᓂᐊᑎᑦᑎᑲᓐᓂᕋᓱᑦᑐᑎᓪᓗ ᒪᒃᑯᑦᑐᖁᑎᑦᑎᓐᓂ 
ᑕᒪᒃᑯᓂᖓ. ᑕᒫᓂ ᐊᕐᕋᒍᒋᓚᐅᖅᑕᑎᓐᓂ ᑲᑎᒪᔨᓕᒫᑦᑎᐊᑦ ᐊᒡᒍᖅᓯᒪᓪᓗᑎ ᑲᑎᖃᑦᑕᓚᐅᕐᒥᔪᑦ ᔮᓐᓄᐊᕆᒥᑦ 
ᒫᑦᓯᒧᑦ ᐃᓕᖃᑎᒌᒃᑲᓐᓂᕋᓱᑦᑐᑎ ᖃᓄᖅ ᐊᐅᓚᑦᑎᐊᑲᓐᓂᕈᓐᓇᕐᒪᖔᑕ.  
 
ᑖᒃᑯᐊ ᐱᔭᕇᑦᑎᐊᕈᓐᓇᓚᐅᕐᒥᔪᑦ ᐊᒻᒪᓗ ᐅᖃᖅᑎᑦᑎᔩ, ᑖᒃᑯᐊ ᑕᕝᕙ ᑲᑎᒪᔨᕋᓛᑦ ᐅᓪᓗᒥᒧᑦ 
ᐊᑐᕋᑦᑎᒍᐊᑐᐃᓐᓇᓂᐊᖅᑐᑎᒍᓗ ᓴᓐᖏᑦᑎᕆᐊᒃᑲᓐᓂᕈᒪᔭᕗᑦ ᐃᑲᔪᖅᑕᐅᑲᓐᓂᕈᓐᓇᕐᓂᖏᑦ ᓱᓕ 
ᓄᖑᑉᐸᓕᐊᖏᒻᒪᑕ ᑕᒪᒃᑯᐊ ᐱᓗᐊᖅᑐᒥᑦ ᐋᓐᓂᖅᑕᐅᓯᒪᔪᑦ ᐱᕋᔭᑉᐸᑦᑐᑦ ᐊᒻᒪᓗ ᓄᓇᓕᑯᓗᑦᑎᓃᑦᑐᑦ. ᑖᒃᐊᑯ 
ᐃᓕᓴᕆᔪᒪᔭᒃᑲ ᑕᒪᒃᑯᐊ ᓇᒻᒥᓂᖅ ᑐᓂᓯᒪᕙᑦᑐᑦ ᑮᓇᐅᔭᓕᐅᕋᑎᒃ ᑕᒪᒃᑯᓂᖓ ᓄᓇᒥᓐᓂ ᐃᑲᔪᒃᑲᓐᓂᕋᓱᑦᑎᓪᓗᑕ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᒥᐊᓇᖅ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᓕᕆᐊᓕᒃ, ᒥᔅ ᐊᒡᓗᑳᖅ. 
 
ᐊᖓᔪᖅᑳᑉ ᐅᖃᐅᓯᖓ 137 - 2(3): ᖃᐅᔨᒪᕖᑦ? MYATT (ᐊᒡᓗᑳᖅ) 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑖᓐᓇ ᐅᓪᓗᖅ ᐃᓕᓴᕆᔭᐅᓂᐊᖅᑐᒃᓴᐅᕗᖅ 
ᖃᐅᔨᒪᕖᑦ. 
 
ᑕᐃᒪᐃᓕᖓᔪᓂᑦ ᑎᑎᕋᖅᓯᒪᔪᖅᑕᖃᐅᕐᐸᑦ ᐊᖁᖃᑦᑕᕈᕕᑦ ᐱᓱᖃᑦᑕᕈᕕᓪᓘᓐᓃᑦ ᐃᓄᐃᑦ ᐃᖃᓗᐃᑦ ᐃᓗᐊᓂ 
ᑖᒃᑯᐊ ᐊᒥᐊᖅᓯᒪᔪᑦ ᐊᐳᒻᒥ ᑐᑯᖃᑦᑕᖅᓴᕆᕙᓯᐅ. ᑖᓐᓇ ᐱᕐᔪᐊᒻᒪᕆᐊᓗᒃ ᐊᐱᖅᑯᑦ. ᐅᖃᖅᑏ, ᑖᒃᑯᐊ ᓴᖅᑭᑦᑎᔪᑦ 
ᓯᒐᓗᐊᖅᑐᖅᑕᐃᓕᒪᓂᕐᒥᑦ. ᒥᓂᔅᑕᐅᑉ ᓴᖅᑭᑕᖏᑦ ᒪᒃᑯᑦᑐᓄᑦ ᐊᐅᓚᔾᔭᒋᐊᕈᑏᑦ ᓯᒡᒐᓕᐊᖅᑐᕐᓂᐊᖏᒻᒪᑕ. 
 
ᑖᒃᑯᐊ ᑎᒥᖑᖅᑎᑕᐅᓯᒪᔪᑦ ᑭᒡᒐᖅᑐᐃᕗᑦ ᓄᓇᕗᑦ ᒪᒃᑯᑦᑐᖏᓐᓂ ᓯᒡᒐᓕᐊᖅᑐᖅᑐᑦ 
ᐅᓄᖅᑐᕐᔪᐊᒻᒪᕆᐊᓘᖃᑦᑕᕐᒪᑕ. ᑖᒃᑯᐊ ᐱᕐᔪᐊᓛᓗᐃᑦ ᓯᒡᒐᓕᐊᖅᑐᖅᑏᑦ ᐊᐱᕆᖃᑦᑕᕆᐊᓖᑦ ᐃᒻᒥᓂᒃ ᑕᐃᒪᓐᓇ 
ᐃᓅᓯᕐᒥᓂᒃ ᑎᒍᒥᐊᖅᑎᐅᑎᓪᓗᒋᑦ. 

ᐅᖃᖅᑏ, ᑖᒃᑯᐊ ᐃᓄᐃᑦ ᓇᑭᖔᕈᓘᔭᖅᑐᑦ ᓄᓇᕗᒻᒥ ᐃᖃᓗᓐᓃᒃᑐᑎᓪᖢ ᐊᐅᓚᔾᔭᐃᔪᑎᒃᓴᓂᑦ ᐋᖅᑭᓱᐃᓪᓗᑎ 
ᖃᐅᔨᒪᔭᒥᓐᓂᓪᓗ ᑕᐅᖅᓯᖃᑎᒌᖃᑦᑕᖅᑐᑎ. ᑖᓐᓇ ᓄᓇᕗᒻᒥ ᐊᐅᓚᑕᐅᔪᖅ ᓯᒡᒐᓕᐊᖅᑐᖅᑐᑦ 12-ᐳᓴᓐᑎᒥᑦ 
ᓇᑲᑕᐅᓯᒪᓕᖅᑐᑦ ᓄᓇᕗᒻᒥ ᑕᐃᒪᖓᑦ ᑕᒪᓐᓇ ᐱᒋᐊᖅᑎᑕᐅᓚᐅᖅᓯᒪᒻᒪᑦ.  
 
>>ᐸᑦᑕᑐᖅᑐᑦ 
 
ᒪᒃᑯᑦᑐᑦ ᐊᑐᓂ ᓄᓇᒥᓐᓄᑦ ᐅᑎᕐᓂᐊᖅᑐᑦ ᐃᓕᑕᒥᓂᑦ ᐃᓕᓐᓂᐊᑎᑦᑎᓂᐊᕐᒪᑕ.  
 
ᐅᖃᖅᑏ, ᖁᕕᐊᓱᑎᒋᔪᒪᔭᕗᑦ ᑖᒃᑯᐊ ᒪᒃᑯᑦᑐᑦ ᓄᓇᕗᒻᒥᐅᑦ ᐊᒃᕈᑦᑎᐊᖅᑐᑎ ᐃᖅᑲᓇᐃᔭᖅᓯᒪᒻᒪᑕ 
ᐊᖏᖅᓯᒪᑦᑎᐊᕐᒪᑕᓗ ᐃᓕᓴᕆᔪᒪᓂᐊᖅᑕᒃᑲ ᑖᒃᑯᐊ ᐅᐊᑦᑎᐊᕈᑲᓐᓂᖅ ᓈᒻᒪᓯᒃᐸᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 138 - 2(3): ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓕᕆᓕᖅᑕᖏᑦ ᓄᓇᕘᒥᑦ ᓄᓇᓖᑦ 

(ᐸᕋᐅᓐ) 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑖᒃᑯᐊ ᑲᑎᒪᔨᐅᖃᑎᒃᑲ 
ᑕᕝᕙᓂ ᐃᒡᓘᑉ ᐃᓗᐊᓂ ᑐᓴᖅᑎᔾᔪᒪᓪᓗᒋᑦ ᑖᒪᒃᑯᐊ ᓄᓇᓕᓐᓂ ᑮᓇᐅᔭᖏᑦ ᖃᓄᐃᓕᕐᒪᖔᑕ ᓄᓇᕗᑦ ᐃᓗᐊᓂ. 
 
ᑕᐃᒪᖓᑦ ᒫᑦᓯ 31-ᖑᓚᐅᖅᑎᓪᓗᒍ 2003-ᒥᑦ ᑕᒫᓂ ᖁᓕᓪᓗ ᐱᖓᓱᓪᓗ ᓄᓇᓖᑦ ᓄᓇᕗᑦ ᐃᓗᐊᓂ ᑮᓇᐅᔭᖏᑦ 
ᑲᑕᕐᓯᒪᕐᔪᐊᓚᐅᕐᒪᑕ, ᑖᒃᑯᐊᓗ ᐊᕐᕕᓂᓕᐅᓚᐅᖅᑐᑦ ᓄᓇᓖᑦ ᑮᓇᐅᔭᖏᑦ ᑲᑕᒃᓯᒪᓛᖑᓚᐅᖅᑐᑦ ᐊᖏᔪᐊᓗᒻᒥ 
ᑕᒫᓂ half a ᒥᓕᐊᓂ ᑲᑕᒃᓯᒪᓂᖃᓚᐅᖅᐳᑦ. 
 
ᐅᖃᖅᑎᑦᑎᔩ, ᓄᓇᓖᑦ ᑖᒃᑯᐊ ᑮᓇᐅᔭᖏᓂᓛᒃ ᐊᒃᓱᕈᓐᓇᓯᒻᒪᕆᓚᐅᕐᒪᑕ ᓇᖏᐊᓇᖅᓯᓪᓗᑎ.  
 
ᐅᖃᖅᑎᑦᑎᔩ, ᑖᒃᑯᐊ ᑎᒃᑯᐊᖅᑐᕈᒪᔭᒃᑲ ᐅᑯᐊ ᓄᓇᓕᓐᓂ ᒐᕙᒪᓕᕆᔩᑦ ᐱᔨᑦᑎᕋᖅᑎᑦᑎᔩ CGS-ᑯᑦ. 
ᑎᓕᔭᐅᓚᐅᕐᒪᑕᐃᓛᒃ ᑖᒃᑯᓂᖓ ᑮᓇᐅᔭᖏᓐᓂ ᖃᓄᐃᓕᕐᒪᖔᑕ ᓄᓇᓕᓐᓂ ᐊᒻᒪᓗ ᐃᑲᔪᕆᐊᖁᔭᐅᓪᓗᑎ. 
ᑕᐃᒪᖓᑦ ᑕᒪᓐᓇ ᐱᒋᐊᓚᐅᖅᑎᓪᓗᒍ ᕼᐊᒻᒪᓚᒃᑯᑦ ᑲᑎᒪᔨᖏᑦ ᐊᒻᒪᓗ ᓴᓇᔨᖏᑦ ᑖᒃᑯᐊᓗ CGS-ᑯᑦ ᓴᓇᔨᖏᑦ 
ᐊᒃᓱᕈᖅᑐᑎ ᐱᕚᓪᓕᑎᑦᑎᔪᓐᓇᓚᐅᖅᑐᑦ ᑮᓇᐅᔭᕐᓂᑦ ᖃᓄᐃᓕᕐᒪᖔᑕ ᖃᓄᐃᒍᓐᓃᑲᓐᓂᖁᓪᓗᒋᑦ. ᑕᐃᒪ ᓯᑕᒪᓂ 
ᐱᕙᓪᓕᐊᓂᕐᒥᑦ ᐊᑐᓚᐅᖅᑐᑦ.  
 
ᓯᕗᓪᓕᕐᐹᒥ ᑖᓐᓇ ᐃᓚᒋᐊᕈᑕᐅᓚᐅᖅᑐᖅ ᐊᒃᓱᕉᑕᐅᓪᓗᓂ ᑖᒃᑯᐊ ᓄᓇᓕᓐᓂ ᕼᐊᒻᒪᓚᒃᑯᑦ ᑲᑎᒪᔨᖏᑦ ᐊᒻᒪᓗ 
ᓴᓇᔨᖏᑦ ᐊᐅᓚᑎᑦᑎᑦᑎᐊᖁᓪᓗᒋᑦ ᑕᒪᑐᒥᖓ ᑮᓇᐅᔭᓕᐅᕐᓂᕐᒥᑦ, ᒪᓕᑦᑎᐊᕐᓗᑎᓪᓗ ᒪᓕᒋᐊᖃᖅᑕᒥᓂᒃ 
ᑮᓇᐅᔭᐃᑦ ᐃᓕᐊᓂᑦᑐᓂᑦ. 
 
ᑐᒡᓕᐊᓂᑦ ᑕᒪᓐᓇ ᐱᕙᓪᓕᐊᑎᑕᐅᓚᐅᖅᑐᖅ ᐊᖏᔪᒥᑦ ᐱᒻᒪᕆᒻᒥᑦ ᐃᑲᔫᑕᐅᓚᐅᕆᕗᖅ ᐃᓕᓐᓂᐊᕐᓂᖅ. 
ᐃᓕᓐᓂᐊᖅᐸᓪᓕᐊᓪᓗᑎᒃ ᐱᓕᕆᐊᒥᓐᓂᒃ ᐱᓚᐅᕐᒪᑕ ᐊᒻᒪ ᑖᒃᑯᐊ ᓄᓇᓕᓐᓂᑦ ᓴᓇᔨᐅᔪᑦ ᐃᓚᐅᖃᑦᑕᓕᓚᐅᖅᑐᑦ 
ᐃᓕᓐᓂᐊᕐᓂᕐᒥᑦ NTI-ᓐᓂᑦ ᐊᒻᒪ CGS -ᑯᑦ ᐃᓚᐅᓪᓗᑎᒃ. ᑕᒪᓐᓇ ᐃᓕᓐᓂᐊᕐᓂᐅᓚᐅᖅᑐᖅ ᐊᖏᔪᒥᑦ 
ᐃᑲᔫᑎᖃᓚᐅᖅᐳᖅ ᑖᒃᑯᓄᖓ ᐱᕈᖅᓴᐃᓂᕐᒥᑦ ᓄᓇᓕᓐᓂᑦ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᑦᑎᐊᖁᑉᓗᒋᑦ. 
 
ᐱᖓᔪᐊᓂᑦ, ᐅᖃᖅᑎᑦᑎᔩ, ᐃᓚᒋᐊᖅᑕᐅᓚᐅᕐᒥᔪᖅ ᑕᒪᓐᓇ ᐱᕚᓪᓕᕈᑕᐅᓚᐅᖅᑐᖅ ᖃᐅᔨᓴᐃᖃᑦᑕᕐᓂᖅ 
ᓄᓇᓕᓐᓂᑦ ᑮᓇᐅᔭᓕᐅᕐᓂᕐᒧᑦ ᐊᒻᒪ ᑖᒃᑯᐊ ᐃᓚᐅᖅᑎᑕᐅᓪᓗᑎᒃ CGS-ᑯᑦ ᓴᓇᔨᖏᑦ ᖃᐅᔨᓴᐃᒃᑲᓐᓂᓕᖅᑐᑎᒃ 
ᐃᑲᔪᕆᐊᒃᑲᓂᖅᑐᑎᓪᓗ ᓴᓇᔨᓂᑦ ᐱᓚᐅᕐᒪᑕ ᓄᓇᓕᓐᓂ ᑕᒪᓐᓇ ᐃᑲᔪᕐᓂᖃᕐᔪᐊᓚᐅᖅᑐᖅ ᐊᐅᓚᑦᑎᓂᕐᒧᑦ 
ᓄᓇᓖᑦ ᑮᓇᐅᔭᖁᑎᖏᓐᓄᑦ. 

ᑭᖑᓪᓕᖅᐹᒥᑦ, ᑕᒪᓐᓇ ᐱᕙᓪᓕᐊᓂᐅᓚᐅᖅᑐᖅ ᐅᖃᖅᑎᑦᑎᔩ, ᐃᓚᒋᐊᖅᑕᐅᓚᐅᕐᒪᑕ ᑕᒪᒃᑯᐊ ᑮᓇᐅᔭᑦ 
ᐱᕚᓪᓕᕈᑕᐅᓚᐅᕆᕗᖅ ᑕᐃᑲᓂ 2003-ᒥᑦ ᐊᒻᒪ 2005-ᒥ. ᑕᒪᓐᓇ ᐃᓚᒋᐊᕐᓂᐅᓚᐅᖅᑐᖅ 
ᐱᕙᓪᓕᐊᒍᑕᐅᒃᑲᓐᓂᓚᐅᕐᒪᑦ ᑖᒃᑯᐊ ᑮᓇᐅᔭᑦ ᐊᖏᓪᓕᒋᐊᖅᑕᐅᑎᓪᓗᒋᑦ 30-ᐳᓴᒥ ᓄᓇᓖᑦ ᐱᓚᐅᖅᑕᖏᑦ 
2002-ᒥᑦ.  
 
ᑕᒪᓐᓇ ᐃᓚᒋᐊᖅᓯᓂᖅ ᐊᒃᓱᐊᓗᒃ ᐃᑲᔪᓚᐅᖅᑐᖅ ᐊᒻᒪᓗ ᑕᒪᒃᑯᐊ ᐊᑭᑐᓗᐊᖅᑐᐊᓗᐃᑦ ᓄᓇᓕᓐᓂᑦ 
ᐊᓯᐅᒍᑕᐅᓚᐅᖅᑐᑦ, ᓲᕐᓗ ᐱᕚᓪᓕᑲᓐᓂᓚᐅᕐᒪᑕ. ᐊᒻᒪ ᓄᓇᓕᓐᓂᑦ ᐱᔨᑦᑎᕋᕐᓂᕐᒧᑦ ᐱᑦᑎᐊᕐᓂᖅᓴᐅᓕᖅᑐᑎᒃ. 
ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᑉᐳᖓ ᑕᐃᒪ ᒫᔅᓯ 31, 2000-ᖑᓚᐅᖅᑐᒥ ᐊᑕᐅᓯᑯᓘᓚᐅᖅᑐᖅ ᑕᐃᒃᑯᐊ 
ᑮᓇᐅᔭᖏᑦ ᑲᑕᔅᓯᒪᔪᑦ, ᑲᑕᔅᓯᒪᓗᐊᕌᓗᒐᑎᓪᓗ ᑕᒪᓐᓇᓕ ᑲᑕᒃᓯᒪᓂᖅ ᒥᑭᓂᖅᓴᐅᓕᓚᐅᕐᒪᑦ ᐊᒻᒪᓗ ᐲᖅᑕᐅᓂᐊᖅ 
ᓇᓗᓇᓐᖏᑦᑎᐊᖅᑐᖅ ᑕᕝᕙᓂ ᐅᑭᐅᒥ ᖃᐃᔪᒥ. 
 
ᐅᖃᖅᑎᑦᑎᔩ, ᑖᒃᑯᐊ ᒥᒃᓵᓄᑦ CGS-ᑯᑦ ᐊᒻᒪᓗ ᓄᓇᓖᑦ ᒐᕙᒪᖏᓐᓂ, ᐅᖃᖅᑎᑦᑎᔩ, ᖁᕕᐊᒻᒪᕆᑉᐳᖓ ᑖᒃᑯᐊ 
ᐅᓂᒃᑳᕆᔭᕆᐊᒃᓴᖅ ᓴᕆᒪᕆᓪᓗᒋᑦ ᓄᓇᓕᓐᓂᑦ ᕼᐋᒻᒪᓚᒃᑯᑦ ᑲᑎᒪᔨᖏᑦ ᑲᑎᒪᔨᐅᔪᑦ ᐊᒻᒪᓗ ᓴᓇᔨᖏᑦ 
ᐊᒃᓱᕈᓚᐅᖅᓯᒪᒻᒪᑕ ᐱᕚᓪᓕᖅᑎᑦᑎᓪᓗᑎᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ 
ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 139 - 2(3): ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᓂᖓᓂᑦ ᐅᖃᐅᔾᔨᔪᒪᔪᖓ 
ᒪᓕᒐᓕᐅᖅᑎᐅᖃᑎᒃᑲᓂ ᒫᓐᓇ ᐊᓯᔾᔨᖅᑕᐅᕋᑖᕐᒪᑕ ᐃᓐᓇᑐᖃᐃᑦ ᐅᖅᓱᐊᓗᒻᒧᑦ ᐃᑲᔪᕈᑎᒋᔭᐅᖃᑦᑕᖅᑐᑦ 
ᐃᓐᓇᑐᖃᕐᓄᑦ ᑕᐃᒃᑯᐊ ᐃᑲᔪᕈᑎᐅᔪᑦ, ᐊᑭᑐᐊᔫᓕᕐᒪᑕ ᐅᖅᑰᓴᐅᑏᑦ, ᐅᖅᓱᐊᓗᐃᑦ ᑕᒪᒃᑯᓄᖓ ᓇᒻᒥᓂᖃᖅᑐᓄᑦ 
ᐊᖏᕐᕋᖃᖅᑐᓄᑦ ᓄᓇᕗᒻᒥ 60-ᓂᒃ ᐅᑭᐅᓖᑦ ᐊᖏᔪᑦᑎᓄᓪᓗ.  
 
ᑕᐃᒃᑯᐊ ᐃᑲᔪᖅᑕᐅᔪᓐᓇᖅᑐᑦ ᐃᓐᓇᑐᖃᐃᑦ ᑮᓇᐅᔭᓕᐅᕈᑎᖃᕆᐊᖃᖅᑐᑦ ᑭᒡᓕᒋᔭᐅᓯᒪᔪᖅ ᒪᓕᓪᓗᒍ. ᑖᒃᑯᐊ 
ᑭᒡᓕᒋᔭᐅᔪᑦ ᒪᓕᓪᓗᒍ ᐊᖏᕐᕋᕆᔭᐅᔪᓂᑦ ᑮᓇᐅᔾᔭᔅᓵᕆᔭᐅᔪᑦ ᓇᒻᒥᓂᖃᖅᑐᑐᐊᖑᓐᖏᑦᑐᑦ ᐃᓐᓇᑐᖃᐃᑦ 
ᐅᑎᖅᑎᑦᑎᕕᐅᔪᓐᓇᖅᑐᑦ ᑲᑎᓪᓗᒋᑦ ᐅᖅᓱᐊᓗᓐᓄᑦ ᐊᑐᓚᐅᖅᑕᖏᓐᓄᑦ ᑕᕝᕘᓇ ᐊᑐᕐᓗᒋᑦ ᓄᓇᓕᖏᑦᑎᒍᑦ. 
ᐊᑭᑐᓂᖅᐹᖅ 2,500-ᒥ 3,175-ᒧᑦ ᖃᓪᓗᑎᓂᒃ ᐅᖅᓱᐊᓗᓐᓂᑦ ᐱᔪᓐᓇᖅᑐᑦ. 
 
ᐅᖃᖅᑏ, ᑖᒃᑯᐊ ᐃᓐᓇᑐᖃᕐᓄᑦ ᐃᑲᔪᖁᑎᐅᔪᑦ ᐱᔪᓐᓇᖅᓯᑎᑕᐅᓂᐊᖅᑐᖅ ᓯᑎᐱᕆᐅᓚᐅᖅᑎᓪᓗᒍ, ᓯᑎᐱᕆ 1-ᒥ 
ᑖᒃᑯᐊ ᐊᓯᔾᔨᕈᑕᐅᓚᐅᖅᑐᑦ ᐋᖅᑭᓱᖅᑕᐅᓪᓗᑎᒃ ᑕᑕᑎᕆᐊᓖᑦ ᓄᓇᕗᓕᒫᒧᓪᓗ ᑮᓇᐅᔾᔭᔅᓵᕆᔭᐅᔪᑦ 
ᐳᖅᑐᓯᒋᐊᖅᑕᐅᓪᓗᑎᒃ $39-ᑕᐅᓴᓂᒃ $50-ᑕᐅᓴᓄᑦ.  
 
ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᑐᑭᖃᖅᑐᑦ ᐃᓐᓇᑐᖃᐃᑦ ᐅᓄᓐᖏᓂᖅᓴᕐᓂᑦ ᑐᓴᒐᒃᓴᓂᑦ ᑐᓂᓯᖃᑦᑕᕆᐊᖃᓕᖅᑐᑦ 
ᑐᒃᓯᕋᐅᑎᓕᐅᖅᑎᓪᓗᒋᑦ. ᐅᖃᖅᑏ, ᑖᒃᑯᐊ ᐱᔭᕐᓂᖅᓯᓕᖅᑎᑕᐅᔪᑦ ᑕᑕᑎᕈᓐᓇᖅᑎᑕᐅᓂᐊᕐᒪᑕ ᑖᓐᓇ ᐊᑕᐅᓯᕐᒥᑦ 
ᓲᓗᕐ 50-ᑕᐅᓴᓄᑦ ᑭᓪᓕᓕᐅᖅᑕᐅᑎᓪᓗᒍ ᑖᓐᓇ ᐊᑐᖅᑕᐅᔪᓐᓇᕐᓂᖅᓴᐅᓂᐊᓕᖅᑐᖅ ᐅᓄᕐᓂᖅᓴᓄᑦ 
ᐃᓐᓇᑐᖃᕐᓄᑦ. ᑐᓴᖅᑎᑦᑎᖃᑦᑕᖅᓯᒪᔪᒍᑦ ᑕᖅᑲᒃᑯᓄᖓ ᓄᓇᓕᓐᓄᑦ ᐃᓐᓇᑐᖃᕐᓄᑦ.  
 
ᑕᖅᑲᒃᑯᓄᖓᓗ ᐊᓯᔾᔨᖅᑕᐅᔪᓄᑦ ᑐᓴᖅᑎᑦᑎᓇᓱᖃᑦᑕᖅᑐᒍᑦ ᑎᑎᕋᖅᑕᐅᒃᑲᓐᓂᖅᑐᑎᓪᓗ ᒪᓕᒐᕆᔭᖏᑦ ᑕᐃᒃᑯᐊ  



ᐱᖓᑦᓯᖅ, ᓄᕕᐱᕆ 29, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᓐᓄᑦ ᓂᖃᐃᓯᐅᑎᖃᖃᑦᑕᖅᑐᑦ ᐊᑐᖃᑦᑕᕐᓂᐊᕐᒪᑕ ᐊᒻᒪ ᐃᖅᑲᓇᐃᔭᓕᒪᔅᓴᖅᑎᑦᑎᖃᑦᑕᖅᑐᑦ. 
 
ᐅᖃᖅᑏ, ᓴᓇᔭᐅᑎᓪᓗᒋᑦ ᐱᔨᑦᑎᕋᕈᑏᑦ ᑕᒪᒃᑯᐊ ᐊᑦᑐᖅᑕᐅᔪᓐᓇᕐᒪᑕ ᑐᑭᓯᓇᖅᓯᑎᑕᐅᓗᑎᒃ ᐃᓐᓇᑐᖃᕐᓄᑦ ᓲᕐᓗ 
ᐃᑲᔪᕈᑎᐅᔪᑦ, ᓲᕐᓗ ᐱᓇᓱᐊᖅᑕᕗᑦ ᐊᐅᓚᔾᔭᑦᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᑦ 2. ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 140 - 2(3): ᐋᓐᓂᐊᖅᑐᓕᕆᓂᕐᒧᑦ ᐊᑕᐅᓯᐅᓕᖓᑎᒋᐊᕐᓂᕐᒧᑦ ᐱᒋᐊᖅᑎᑕᖅ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᑦᑎᓂᐊᕋᒪ ᐱᔭᕇᖅᑕᐅᕋᑖᖅᓯᒪᔪᒥᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᑦ ᑲᑎᖅᓱᐃᓂᕐᒧᑦ ᐱᒋᐊᖅᑎᑕᐅᓯᒪᔪᑦ. ᑕᐃᒃᑯᐊ ᓄᓇᓖᑦ 
ᐋᓐᓂᐊᖃᑦᑎᑦᑕᐃᓕᒪᓪᓗᒋᑦ ᑲᒪᒋᔭᐅᒻᒪᑕ ᐅᓄᖅᑐᐊᓗᓐᓄᑦ. ᐋᓐᓂᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᕿᒥᕐᕈᓇᒻᒪᑕ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᑕᐃᒪᓐᓇ ᐱᔨᑦᑎᕋᖁᓪᓗᒋᑦ ᓄᓇᕘᒥ ᐱᐅᓯᒋᐊᖁᓪᓗᒋᑦ 
ᐃᓅᓴᐃᖃᑦᑕᕐᓂᖅ.  
 
ᑖᒃᑯᐊ ᐋᖅᑭᓱᖅᑕᐅᓯᒪᔪᓐ ᐊᕐᕌᒎᓐᓄᑦ ᒪᕐᕉᓐᓄᑦ. ᓇᓗᓇᐃᖅᓯᓇᓱᖃᑦᑕᖅᓯᒪᔪᖅ ᐱᕕᒃᓴᐅᔪᓂᒃ ᖃᓄᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ, ᑐᓐᖓᕕᒃᑯᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᓕᕆᕕᒋᔭᖓᓐ 
ᐱᓕᕆᖃᑎᒌᒍᓐᓇᕐᒪᖔᑕ ᑖᒃᑯᐊ ᑐᓴᕋᓱᐊᖅᑎᑦᑎᓂᐊᕐᒪᑕ ᐱᓕᕆᖃᑎᒌᑦᑎᐊᕐᓂᕐᒧᑦ ᐃᖅᑲᓇᐃᔭᖃᑎᒌᑦᑐᑦ 
ᑕᐃᒪᓐᓇ ᑲᑎᖅᓱᖅᑕᐅᓯᒪᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᓂᖅ ᓄᓇᕗᒻᒥ ᓴᖅᑭᑕᐅᓚᐊᖅᑐᑦ ᐅᓂᒃ `ᑳᖅ ᓄᕕᐱᕆ 1-
ᖑᑎᓪᓗᒍ. 
 
ᐅᖃᖅᑏ, ᐅᓂᒃᑳᓕᐊᕆᔭᐅᓯᒪᔪᖅ ᐊᑐᓕᖁᔭᓕᐅᖅᓯᒪᓪᓗᑎᒃ ᑲᑎᖅᓱᖅᑕᐅᖁᓪᓗᒋᑦ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᑐᓐ ᐋᓐᓂᐊᖃᕐᓇᖏᑦᑐᓕᕆᔾᔪᑎᐅᔪᓪᓗ ᓄᓇᕘᒥ. ᑖᒃᑯᐊ ᐱᓗᐊᖅᑐᒥᒃ ᑖᒃᑯᐊ 
ᓇᑦᔨᔪᓕᕆᔪᓪᓗ, ᕿᑐᓐᖓᕆᔭᐅᔪᓪᓗ, ᑭᒍᓯᕆᓂᕐᒧᓪᓗ, ᐃᓱᒪᒧᓪᓗ ᐊᒻᒪ ᐊᔪᓕᕈᑎᖃᑉᐸᑦᑐᓂᒃ ᐃᓅᓕᓴᐅᑎᑦ 
ᑐᕌᒐᒃᓴᖃᑦᑐᑦ ᐃᓄᐃᑦ ᓄᓇᕗᒻᒥᐅᑕᐃᓐ ᖃᓄᐃᖏᓂᖅᓴᐅᖁᓪᓗᒋᑦ. 
 
ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓕᓴᖅᓯᓯᒪᕗᓐ ᐱᒻᒪᕆᐊᓘᒻᒪ ᐱᓕᕆᖃᑎᒌᒋᐊᖃᒻᒪᑕ 
ᑕᒪᒃᑯᐊ ᐃᓅᓕᓴᐃᔨᐅᖃᑦᑕᖅᑐᓐ ᑭᓇᒃᑯᓐᓄᑦ ᐃᖅᑲᓇᐃᔭᕋᓗᐊᕐᓗᑎᒃ ᓱᖁᑎᒋᖏᓪᓗᒋᑦ ᐃᓚᐅᑦᑎᐊᖁᓪᓗᒋᑦ 
ᒐᕙᒪᒃᑯᓃᖓᖅᓯᒪᔪᓐ ᑕᐃᒪᓐᓇ ᐱᕚᓪᓕᑎᑦᑎᒍᓐᓇᕐᒪᑕ ᓄᓇᕗᒻᒥᐅᑦ ᐃᑲᔪᖅᑕᐅᖁᓪᓗᒋᑦ ᖃᓄᐃᖏᓂᖅᓴᓂᒃ 
ᐃᓅᔪᓐᓇᕐᓂᐊᕐᒪᑕ. 
 
ᐱᓕᕆᕕᐅᔪᖅ ᐃᖅᑲᓇᐃᔭᖃᑎᖃᓕᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᑐᓐᖓᕕᒃᑯᓂᓪᓗ, ᓄᓇᕗᒻᒥᓗ 
ᐅᖃᐅᔾᔨᒋᐊᖅᑎᐅᔪᓂᒃ ᑲᑐᔾᔨᓪᓗᑕ ᐊᑐᓕᖅᑎᑦᑎᓇᓱᒃᓯᒪᔪᒍᑦ ᐊᑐᓕᖁᔭᐅᓯᒪᔪᓂᒃ ᐅᓂᒃᑳᓕᐊᓂ.  
 
ᓄᓇᕗᑦ ᑐᓐᖓᕕᒃᑯᑦ ᐅᐱᒋᔭᐅᔭᕆᐊᓖᑦ ᑕᒪᑦᑐᒧᖓ ᓯᕗᒃᑲᑕᖅᑎᐅᑦᑎᐊᖃᑦᑕᖅᓯᒪᒻᒪᑕ ᓄᓇᕗᒻᒥ. ᑖᒃᑯᐊ 8-ᖑᔪᑦ 
ᑲᑎᖅᓱᖅᑕᐅᓯᒪᒻᒪᑕ ᑮᓇᐅᔭᖃᑦᑎᑕᐅᓯᒪᓪᓗᑎᒃ ᑲᓇᑕᐅᑉ ᐋᓐᓂᐊᖃᕐᓇᖏᑦᑐᓕᕆᔨᖏᓐᓂᒃ ᐊᓪᓚᓂᒃ ᐃᓄᐃᓪᓗ 
ᐱᓕᕆᕝᕕᖓᓄᑦ. ᐊᑦᔨᖏᑦ ᐅᓂᒃᑳᑦ  

ᐱᔭᐅᔪᓐᓇᖅᑐᑦ ᑐᓐᖓᕕᒃᑯᓐᓂᑦ ᐅᕝᕙᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᕋᓴᐅᔭᒃᑯᑦ ᐱᑐᕝᕕᖓᒍᑦ 
www.gov.nu.ca/hsssite/recent.shtml.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 2. ᐅᖃᐅᓯᖏᑦ ᒥᓂᔅᑕᐃᑦ. ᒥᓂᔅᑕᐃᑦ ᐅᖃᐅᓯᒃᓴᖏᓐᓂᒃ 
ᐱᓯᒪᕕᑕᓱᓖ? ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 327 - 2(3): ᕿᒫᕖᑦ ᖃᓄᐃᓕᖓᓂᖏᑦ ᓄᓇᕘᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑭᐅᔪᒪᓪᓗᖓ ᓱᓕ ᐋᖅᑭᒃᑕᐅᓯᒪᖏᑦᑐᒥᒃ 
ᓄᓇᑦᑎᓐᓂ. ᓱᓕ ᐱᓕᕆᓇᓱᖃᑦᑕᖅᓯᒪᒐᓗᐊᖅᑐᒍᓪᓕ ᖁᓪᓗᖅᑑᒻᒥ ᕿᒫᕕᐅᖃᑦᑕᖅᑐᖅ ᐊᐅᓚᑎᑕᐅᒃᑲᓐᓂᖁᓪᓗᒍ. 
 
ᐅᖃᖅᑏ, ᑐᓴᖃᑦᑕᖅᓯᒪᒐᒪ ᐱᕙᓪᓕᐊᔪᓂ ᕿᒫᕕᒃ ᐃᖃᓗᓐᓂ, ᓲᕐᓗ ᒪᑐᓂᐅᔭᖃᑦᑕᓕᕐᒪᓐ ᑮᓇᐅᔭᖃᖏᒧᓐ.  
ᖁᔭᓐᓇᖅᑐᖅ ᒐᕙᒪᒃᑯᑦ ᓯᓚᑖᓃᖔᖅᑐᓂᒃ ᑮᓇᐅᔭᓂᒃ ᓴᖅᑭᑦᑎᓚᐅᕐᒪᑕ.  
 
ᐅᖃᖅᑏ, ᖁᕕᐊᓇᓐᖏᒻᒪ ᑐᓴᖅᑎᓪᓗᑕ ᕿᒫᕖᓐ ᐊᒃᓱᕉᓴᑦᑎᐊᕐᓕᕐᒪᑕ ᒪᑐᐃᖓᓇᓱᒃᑎᓪᓗᒋᑦ. ᖃᐅᔨᒪᔪᖓ 
ᐃᓗᐃᓐᓇᖏᑦ ᒪᓕᒐᓕᐅᖅᑎᐅᖃᑕᐅᔪᑦ ᑐᓴᖅᓯᒪᔪᒃᓴᐅᒻᒪᑕ ᒫᓐᓇᕋᑖᖑᓚᐅᑎᑐᖅ ᓇᐃᓴᖅᑕᐅᓂᑯᕕᓂᖅ 
ᐋᓐᓂᖅᓯᕆᖃᑦᑕᕐᓂᖅ ᓄᓇᕗᒻᒥ. ᓇᐃᓴᖅᑕᐅᓂᑯᐃ ᑖᒃᑯᐊ ᓴᖅᑭᑦᑎᓂᐊᖅᑐᑦ ᓱᓕ ᐊᕗᖓᐅᔨᔭᕆᐊᖃᕋᑦᑕ 
ᓄᓇᕗᒻᒥᐅᑦ ᐊᑦᑕᓇᖏᑦᑐᒥᒃ ᐅᓗᕆᐊᓇᖏᑦᑐᒥᒃ ᐃᑉᐱᒍᓱᖁᓪᓗᒋᑦ ᐊᖏᕐᕋᖏᓐᓂ. 
 
ᐅᖃᖅᑏ, ᒐᕙᒪᒃᑯᑦ ᐊᐱᖅᓱᐸᒃᑲ ᑕᒪᓐᓇ ᑭᐅᔭᐅᖁᓪᓗᒍ ᐱᑦᔪᑎᐅᔪᖅ ᕿᒥᕐᕈᓇᖁᓪᓗᒋᓪᓗ ᓯᕕᑐᔪᒧᑦ 
ᐃᑲᔪᕈᑕᐅᖃᑦᑕᓂᐊᖅᑐᓂᒃ ᐋᖅᑭᒋᐊᕈᑎᐅᓂᐊᖅᑐᓂᒃ ᕿᒫᕕᓐᓄᑦ. ᑕᐃᒃᑯᐊ ᕿᒫᔭᕆᐊᓖᓐ ᐊᑦᑕᓇᖏᑦᑐᒧᑦ 
ᐅᐸᒍᑎᔪᓐᓇᖃᑦᑕᓂᐊᕐᒪᑕ. ᐊᑦᑕᓇᖅᑐᒦᓕᖅᑎᓪᓗᒍ ᐅᓗᕆᐊᓇᖅᑐᒥᒃ ᐃᓅᓯᖏᑦ.  
 
ᓈᒻᒪᓯᑉᐸᑦ, ᐅᖃᖅᑏ, ᐊᐱᖅᓲᑎᒋᓂᐊᖅᑕᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 328 - 2(3): ᐃᒡᓗᓕᕆᔨᖅᔪᐊᒃᑯᑦ ᐊᖏᕐᕋᒥ ᓱᕋᖅᓯᒪᔪᓕᕆᔾᔪᑎᖏᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖃᐅᔨᒃᑲᐃᔪᒪᓪᓗᖓ ᒪᓕᒐᓕᐅᖅᕕᒻᒧᓐ. ᑕᑯᔭᓐᓂᒃ 
ᐱᕕᒃᓴᑦᑎᐊᕙᐅᔪᖅ ᒐᕙᒪᒃᑯᑦ ᐃᑲᔪᖅᑐᐃᖁᓪᓗᒋᑦ ᓇᒻᒥᓂᖅ ᐊᖏᕐᕋᖃᑦᑎᐅᔪᓂᒃ. 
 
ᐅᖃᖅᑏ, ᖃᐅᔨᒪᔪᖓ ᒐᕙᒪᒃᑯᑦ ᑮᓇᐅᔭᑭᔅᓴᖅᑐᕈᓘᒻᒪᑕ ᐃᓪᓗᓕᐅᕈᑎᒃᓴᐅᓂᐊᖅᑐᓂᒃ ᓄᑖᓂᒃ ᓄᓇᕘᑦ ᐃᓗᐊᓂ. 
ᖁᕕᐊᓱᒃᑐᖓ ᐅᔾᔨᕈᓱᓚᐅᕋᒪ 36-ᓯᐅᔪᑦ ᐃᒡᓗᐃᑦ  

ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓄᑦ ᐃᓕᔭᐅᓂᐊᕐᒪᑕ ᓂᕈᐊᖅᑕᐅᕕᓐᓂ ᐊᖅᑯᑎᖃᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ 
ᑭᓇᐅᔭᖃᖅᑎᑦᑎᓂᖏᓐᓂᒃ ᓄᓇᕗᒥ ᐸᐸᑕᖏᓐᓄᑦ. ᐅᖃᖅᑏ ᐅᓄᕈᓐᓃᖅᐸᓪᓕᖅᑎᑕᐅᔪᓐᓇᕐᒪᑕ ᐃᒡᓗᒃᓴᒥᓐᓂᒃ 
ᐅᑕᖅᑭᑎᑕᐅᔪᑦ.  
 
ᓇᖕᒥᓂᖃᖅᑏᑦ ᐊᖏᕐᕋᖏᑦ ᓄᑕᕈᕆᐊᖅᑕᐅᑎᑕᐅᒃᐸᑕ ᑐᑦᓯᕋᕈᓐᓇᑐᖅ ᐊᖏᓂᖅᐹᒥᒃ $50,000.-ᓂᒃ ᐃᒡᓗᓂ 
ᓄᑖᕈᕆᐊᕈᒪᓪᓗᒍ. ᐅᖃᖅᑏ, ᑲᓐᖑᓇᖅᐳᖅ ᐃᓚᖏᑦ ᒪᓕᒐᖏᑦ ᑕᒪᒃᑯᐊ ᑐᑦᓯᕋᕆᐊᖃᖅᑐᑦ ᐊᕐᕋᒥ ᓇᖕᒥᓂᖃᖅᑐᑦ 
ᓄᑕᕈᑕᕈᕆᐊᖅᑎᓯᔪᒪᔪᑦ ᑭᓯᐊᓂ ᑭᒡᓕᓕᐅᕆᔪᓐᓇᕐᒪᑕ ᓄᓇᕗᖕᒥᐅᑦ ᐸᕐᓇᐃᕐᓂᖏᓐᓂᒃ.  
 
ᐅᒃᑑᑎᒋᓗᒍ, ᐅᖃᖅᑏ, ᐊᖏᕐᕋᖃᖅᑎᐅᔪᑦ ᓇᖕᒥᓂᖅ ᓄᑕᕈᕆᐊᖅᓯᔪᒪᒃᐸᑦ ᐃᓚᒋᐊᖅᓯᓗᓂ ᐃᒡᓗᕈᓯᕐᒧᑦ 
ᐃᓐᓇᐅᓕᖅᑐᒧᑦ ᐊᑐᖅᑕᐅᓂᐊᖅᑐᒥᒃ ᑕᓐᓇ ᐱᓕᕆᐊᖑᔪᖅ ᐃᓱᒪᒋᔭᐅᒐᔭᓐᖏᒻᒪᑦ ᑐᐊᕕᕐᓇᖏᓐᓂᕋᖅᑕᐅᓗ 
ᐃᓐᓇᐅᔪᖅ ᑕᒃᑯᓄᖓ ᑕᑎᖃᓐᖏᒻᒪ ᐃᒡᓗᑕᕈᓐᓇᖅᑐᓂᓗ ᐃᒡᓗᓕᕆᔨᒃᑯᑎᒍᑦ. ᐅᖃᖅᑏ, ᐊᑑᑎᖃᕋᔭᖅᑐᖅ 
ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᕈᓐᓇᖅᐸᑕ ᑮᓇᐅᔭᓄᓪᓗ ᐱᓕᕆᐊᖏᑦ  ᑮᓇᐅᔭᖅᑐᕈᑎᒃᓴᐅᔪᑦ 
ᐊᖏᓪᓕᒋᐊᖅᑕᐅᓗᑎᒃ ᐊᖏᕐᕋᕆᔭᐅᔪᑦ ᓇᖕᒥᓂᖅ ᓄᑕᕈᕆᐊᖅᑎᑦᑎᔪᓐᓇᕐᓂᐊᕐᒪᑕ ᕿᑐᕐᖓᕆᓕᖅᑕᖏᑦ 
ᐃᓐᓇᐅᓕᖅᑑᒐᓗᐊᑦ ᐊᖏᕐᕋᖓᓃᕈᓐᓇᓂᐊᕐᒪᑕ.  
 
ᑕᐃᒪᓐᓇᐃᓕᖓᑎᓪᓗᒍ, ᓂᓐᓂᐅᖏᓐᓂᕐᓴᐅᓕᕋᔭᕐᒪᑐᑦ ᓄᓇᓕᖕᓂ ᐊᒻᒪ ᐅᑕᖅᑭᔪᑦ ᐃᒡᓗᒃᓴᒥᓐᓂ 
ᐅᓄᕈᓐᓃᐹᕐᓕᕐᓗᑎᒃ.  
 
ᐅᖃᖅᑏ, ᑕᓐᓇ ᐱᓕᕆᐊᖑᔪᖅ ᐊᑕᐅᓯᕐᒥᒃ ᑐᑦᓯᕋᕈᓐᓇᖅᑐᖃᕐᒪᑦ ᐊᕐᕌᒍ ᐃᓗᐊᓂ ᐊᑕᐅᓯᐊᕐᓗᒍ ᓇᖕᒥᓂᖃᖅᑐᑦ 
ᐊᖏᕐᕋᓕᒃ, ᑕᐃᒪᓐᓇ ᓲᕐᓗ ᑭᒡᓕᓕᐅᕆᓯᒪᒻᒪᑕ ᐊᖏᕐᕋᖃᖅᑎᐅᔪᓄᑦ ᐊᖏᖅᑕᐅᒐᓗᐊᖅᐸᑦ ᐃᓛ ᑐᑦᓯᕋᕋᓗᐊᖅᐸᑦ 
$50,000. ᑐᖓᓃᒃᑐᓂᒃ ᑕᓐᓇ ᐊᖏᖅᑕᐅᔪᓐᓇᕋᔭᓐᖏᑦᑐᖅ ᐊᕐᕌᒍᒥ ᑐᒡᓕᐊᓂ ᑕᕝᕙᓂᒃᓴᐃᓐᓇ ᑐᑦᓯᕋᖅᐸᑦ.  
 
ᐅᖃᖅᑏ, ᐃᓱᒪᔪᖓ ᑐᑦᓯᕋᐅᑎᓕᐊᕆᔭᐅᖃᑦᑕᖅᑐᑦ ᐃᓱᒪᒋᔭᐅᖃᑦᑕᖁᓪᓗᒋᑦ ᑕᓐᓇ ᐅᓄᕐᓂᖅᐹᖑᔪᖅ 
ᐃᑲᔪᕈᑎᒃᓴᐅᔪᖅ ᓄᖑᑕᐅᓚᐅᓐᖏᓐᓂᖓᓂ.  
 
ᐅᖃᖅᑏ, ᐊᐱᖅᑯᑎᒋᓂᐊᕐᒥᔭᕋ ᑕᒪᓐᓇ ᐅᐊᑦᑎᐊᕈ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐱᕕᒃᓴᐃᑦ ᐋᖅᑭᒃᑎᐊᖅᑐᑦ, ᒥᔅᑕ ᐹᓇᐸᔅ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 329 - 2(3): ᐋᓐᓂᐊᔪᓂᑦ ᐊᐅᓪᓚᖅᑎᑦᑎᖃᑦᑕᕐᓂᖅ ᑭᕙᓪᓕᕐᒥ (ᒪᑉᓴᓚᒃ) 
 
ᒪᑉᓴᓚᒃ: ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᑐᖓ ᐱᔾᔪᑎᖃᖅᖢᖓ ᑖᒃᑯᓇᖓᑦ ᐃᓱᒫᓗᑎᒋᔭᐅᓚᐅᖅᑐᓂᒃ 
ᑕᐃᑲᓂ ᒪᓕᒐᓕᐅᕐᕕᐅᒋᔭᓐᓂ ᓇᐅᔮᓂ ᑖᓐᓇ ᐋᓐᓂᐊᕆᐊᖅᑐᖅᓯᒪᔪᑦ ᐊᐅᓪᓚᖃᖅᑕᖅᑐᓄᑦ ᒥᒃᓵᓄᑦ.  
 
ᐅᖃᖅᓂᑎᑦᑎᔨ, ᐃᒃᐸᒃᓵᓂᒃᑎᐊᓵᖅ ᐅᐃᓂᐸᐃᒡᒥᖔᖅᑐᓂᒃ ᐊᖏᕐᕋᐅᓇᓱᒃᑐᖃᓚᐅᕐᓯᒪᒻᒪᑦ ᓇᐅᔮᓄᑦ  
ᐊᖏᕐᕋᐅᕙᓪᓕᐊᑎᓪᓗᒋᑦ ᑲᖏᖅᖠᓂᕐᒧᓐᖓᕋᒥᒃ. 

ᓄᖅᑲᖅᑎᑕᐅᔭᕆᐊᖃᓕᓚᐅᕐᒪᑕ ᑕᓐᓇ ᑎᖕᒥᓲᖅ ᖃᐅᑕᒫᑦ ᑎᑭᑦᑕᖅᑐᖅ ᐊᑐᖅᑕᐅᔪᖅ ᑎᑭᕝᕕᒃᓴᐅᑎᖃᓲᖓᓪᓗᓂ 
ᐊᑐᖅᑕᐅᔭᕆᐊᖃᓯᑲᓪᓚᖕᒪᑦ ᑐᐊᕕᕐᓇᑐᒧᑦ ᐋᓐᓂᐊᖅᑐᒧᑦ. 
 

ᐃᓛ ᐅᔾᔨᕆᑦᑎᐊᕋᓗᐊᖅᑐᖓ ᓲᖃᐃᒻᒪ ᑕᒪᒃᑯᐊ ᐱᓪᓚᕆᐅᖕᒪᑕ ᑐᐊᕕᓐᓇᑐᑦ ᐋᓐᓂᐊᖅᑐᓂᒃ, 
ᖃᓄᐃᖁᔨᓐᓇᖏᒻᒪᑦ ᐱᔭᕆᐊᖃᒻᒪᕆᓐᓂᖏᓐᓂ ᑐᐊᕕᓐᓇᕐᑐᖃᖅᑎᓪᓗᒍ, ᑭᓯᐊᓂ ᑕᒃᑯᐊ ᑲᖏᖅᖠᓂᕐᒥᒃ 
ᐲᖅᑕᐅᒐᒥᒃ ᑕᐃᑲᓃᑦᑕᕆᐊᖃᓕᓚᐅᕐᒪᑕ schedule flight-ᖑᒐᓗᐊᖅᑎᓪᓗᒍ.  
 

ᐅᓇᓕ ᐃᓱᒫᓗᑎᒋᔭᕋ ᑕᒃᑯᐊ ᑲᑐᕋᖃᖅᑎᑕᐅᔪᑦ ᑕᒪᒃᑯᓄᖓ ᑐᐊᕕᕐᓇᖅᑐᑦ ᐊᔾᔭᖅᑐᐃᓂᐊᖅᑐᓄᑦ 
ᑎᖕᒥᓲᖃᑦᑎᐊᓕᕋᓗᐊᖅᐹ ᑎᖕᒥᓲᖏᑦ ᓇᖕᒪᓕᕋᓗᐊᖅᐹᑦ ᑕᐃᒪᓐᓇ ᐱᖃᑕᐅᒐᓗᐊᖅᑎᓪᓗᒋᑦ schedule flight-
ᑯᑦ.  
 

ᐅᖃᖅᑎᑦᑎᔨ, ᑕᒪᒃᑯᐊ ᑕᐃᒪᓐᓇᐃᑑᑎᓪᓗᒋᑦ ᓇᓗᓇᖏᑦᑐᖅ ᐋᓐᓂᐊᕆᐊᖅᑐᖅᓯᒪᔪᑦ ᑕᐅᕗᖓ 
ᐊᐅᓪᓚᖃᑦᑕᖅᑎᓪᓗᒋᑦ ᐃᓱᒫᓗᒍᑎᖃᓲᖑᓪᓗᑎᓪᓗ ᐊᒻᒪᓗ ᖁᕕᐊᓱᖃᑦᑕᖏᑦᑐᑦ ᓇᓗᓇᖏᑦᑐᖅ 
ᐊᖏᕐᕋᐅᒪᓐᖏᑎᓪᓗᒋᑦ ᑕᒪᓐᓇ ᐅᔾᔨᕆᔭᑦᑎᐊᒃᑲᓐᓂᕆᐊᖃᖂᒻᒪᑦ ᕿᒥᕐᕈᔭᐅᑦᑎᐊᕆᑲᓐᓂᕐᓗᓂᓗ ᑕᒪᒃᑯᐊ 
ᐊᖏᕐᕋᕈᓐᓇᕐᓯᒑᖓᒥᒃ ᐊᖏᕐᕋᓵᓕᖃᑦᑕᖁᓪᓗᒋᑦ. 
 

ᐅᐊᑦᑎᐊᕈ ᑕᓐᓇ ᐊᐱᖅᓱᕐᓇᕐᓇᓪᓕᖅᐸᑦ ᐋᓐᓂᐊᖅᑕᐃᔪᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᓂᐊᖅᑕᕋ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 330 - 2(3): ᓂᕿᑖᕈᑎᓂᒃ ᐃᓚᓐᖓᖅᑕᐅᕙᒃᑐᑦ (ᐊᓚᕋᓚᒃ) 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐅᖃᐅᓯᕆᔪᒪᓯᒪᒐᒃᑯ ᐅᖃᐅᓯᕆᒃᑲᓐᓂᕐᓂᐊᕋᒃᑯ 
ᑕᒪᓐᓇᓴᐃᓐᓇᐅᒐᓗᐊᖅ. ᐅᖃᖅᑎᑦᑎᔩ, ᓂᑯᕕᔾᔪᑎᒋᔭᕋ ᑕᒪᓐᓇ ᓄᓇᑦᑎᓐᓂᑦ ᓂᕈᐊᖅᑎᒋᓯᒪᔭᒃᑲ 
ᐅᖃᐅᓯᐅᖏᓐᓇᖅᓯᒪᔪᖅ ᐊᒻᒪᓗ ᐊᒃᓱᕉᑕᐅᖃᑦᑕᖅᓯᒪᓪᓗᓂ ᑐᑭᓯᔭᐅᓯᒪᓪᓚᕆᑦᑐᓂᓗ.  
 

ᑖᓐᓇ ᑕᐃᒪ ᑕᒪᒃᑯᐊ ᐃᑲᔫᑏᑦ ᐃᓛᒃ ᐅᖓᓪᓕᖃᕐᒥᒻᒪᑦ ᑕᐃᑯᖓ ᐃᓄᓕᕆᔨᕐᒨᓐᖓᐅᔭᕌᖓᒥ ᑕᐃᒃᑯᐊ 
ᓯᕗᓪᓕᖅᐹᒥᑦ ᐱᓕᕆᐊᒃᓴᖃᓲᖑᒻᒪᑕ ᖃᓄᖅ ᑖᓐᓇ ᐃᑲᔪᖅᑕᐅᓂᐊᖅᑎᒋᔪᓐᓇᕐᓂᐊᕐᒪᖔᑦ 
ᐃᑲᔪᖅᑕᐅᔪᓐᓇᓪᓗᐊᕋᓗᐊᕐᒪᖔᓪᓘᓐᓃᑦ ᖃᐅᔨᒪᓐᖏᑦᑎᐊᓲᖑᒻᒪᑕ, ᑕᒪᓐᓇ ᐱᖅᑯᓯᐅᒻᒪᑦ. ᐊᒻᒪᓗ ᑖᒃᑯᐊ 
ᑕᐃᒪᓐᓇᐃᓕᐅᖅᑳᖅᑎᓪᓗᒋᑦ ᑮᓇᐅᔭᓕᒫᕕᓂᓕᒫᑦᑎᐊᖏᓐᓂᑦ ᑐᓴᖅᑕᐅᓪᓗᑎᒃ ᐊᒻᒪᓗ ᑕᐃᔅᓱᒪ ᐱᓕᕆᔨᐅᔫᑉ 
ᑖᓐᓇᒎᖅ ᑐᓵᔭᕈᓗᑐᐃᓐᓇᕐᒥᓂᒃ ᓱᓕᓪᓚᕆᓐᖏᑦᑑᒐᓗᐊᒥᑦ ᐲᖅᓯᔾᔪᑎᖃᓲᖑᒻᒪᑕ, ᐃᒫ ᑕᐃᒪᓐᓇᑐᐃᓐᓇᖅ 
ᐊᓯᖏᓐᓂᑦ ᑐᓴᖅᑕᒥᓂᒃ.  
 

ᑕᐃᒪᓐᓇᐃᑦᑑᖃᑦᑕᖅᑎᓪᓗᒍ ᑖᓐᓇ ᐊᓱᐃᓪᓛᒃ ᐱᓕᕆᐊᖑᓚᐅᖅᑐᓂ ᐃᑲᔪᖅᑕᐅᒋᐊᖃᓕᖅᑐᖅ ᐊᑯᓂ ᑕᕝᕙᓂ 
ᑐᑭᓯᓇᖅᓯᑕᐃᓐᓇᓲᖑᒻᒪᑦ ᖃᓄᖅ ᐃᑲᔪᖅᑕᐅᓪᓗᐊᖅᑎᒋᓂᐊᕐᒪᖔᑦ. ᑕᐃᒪᓕ ᐊᐅᓚᔨᒐᑦᑕ ᐊᕐᕌᓂᐅᓚᐅᖅᑐᖅ 
ᑕᐃᒃᑯᐊ ᑯᐊᑉᐳᑦ ᓂᐅᕕᕆᐊᕐᓂᑰᑦᓱᓂ ᑕᐃᑲᓐᖓᑦ ᑮᓇᐅᔭᖅᑖᕐᓂᐅᖃᑦᑕᓚᐅᖅᑐᑦ. ᑮᓇᐅᔭᖅᑖᖏᑦ ᒪᓕᑦᑐᒋᑦ, 
ᐲᖅᑕᐅᓚᐅᖅᓯᒪᒻᒪᑕ ᓲᕐᓗ ᐱᕚᓪᓕᕈᑕᐅᓕᖅᑐᑎᒃ ᑮᓇᐅᔭᓪᓚᕆᐊᓘᖃᑦᑕᒥᒻᒪᑕ.  
 

ᐃᓛᓐᓂᒃ ᑐᓂᕐᕈᓯᐊᑐᐃᓐᓇᐅᓲᖑᓪᓗᑎᓪᓘᒻᒪᑦ, ᑕᐃᒪᓕ ᑕᐃᒪᓐᓇᐃᑦᑑᑎᓪᓗᒍ ᑭᓯᐊᓂ ᐊᑕᐅᓯᖅ ᑕᐃᓐᓇ ᓱᓕ 
ᐊᐱᖅᑯᑕᐅᖃᑦᑕᕐᒪᑦ ᐊᒻᒪᓗ ᐋᓐᓂᕈᑕᐅᖃᑦᑕᖅᑐᓂᑦ.  
 

ᓂᕆᐅᑦᑑᒐᓗᐊᑦ ᐃᑲᔪᖅᑕᐅᔭᖅᑐᕋᒥ ᑐᓂᔭᐅᔾᔭᓐᖒᖅᑐᓂ ᓂᕿᑖᕈᑎᒃᓴᒥᑦ ᐱᓐᖏᔾᔪᑕᐅᓚᕿᖃᑦᑕᖅᑐᖅ. ᑖᓐᓇ 
ᑕᐃᒪᓐᓇᐃᑦᑑᒻᒪᑦ ᐊᖓᔪᖅᑳᖏᑦᑕᓘᓐᓂᑦ ᐃᓚᖏᑕᓘᓐᓃᑦ ᐃᓗᕕᖅᓯᔭᖅᑐᖅᑐᓂᓪᓘᓐᓃᑦ ᐊᓯᖏᓐᓄᑦ ᓄᓇᓖᑦ 
ᐊᓯᖓᓄᑦ ᑐᓂᔭᐅᓲᖑᒻᒪᑕ ᐊᔪᖅᑐᖅ ᑖᓐᓇ ᓄᓇᑖᓕᖅᑐᖅ ᐅᕝᕙᓘᓐᓃᑦ ? ᖃᖓᑕᔾᔪᑎᔅᓴᖓᓂ ᐊᑭᓖᔾᔪᔾᔭᐅᒍᓂ 
ᐃᒫᒃ ᑮᓇᐅᔭᐅᑎᑦᑐᒍ ᐱᓲᖑᒻᒪᑕ.  
 

ᑕᐃᓐᓇ ᓱᓕ ᐲᖅᑕᐅᖃᑦᑕᕐᒪᑦ ᑕᐃᑲᓐᖓᑦ ᐃᑲᔫᓯᐊᕆᓚᐅᖅᑕᕋᓗᐊᖏᓐᓂᑦ ᑖᒃᑯᐊ ᑐᓂᔭᐅᔪᕕᓂᐅᒑᖓᑦ 
ᑕᐃᒪᓐᓇᐃᑦᑐᓂᑦ. ᑖᓐᓇ ᓲᕐᓗ ᓂᕆᐅᓇᓚᐅᓐᖏᑦᑐᖅ ᓱᓇᒥᒃᑭᐊᖅ ᕿᒪᕉᑕᕆᑦᓱᓂ ᑕᐃᒫᒃ ᐊᑯᓂ 
ᑕᐃᒪᐃᓕᖓᓂᐊᓕᖅᑐᓂ.  

ᐅᖄᓂᓐᖏᓐᓇᒪ ᓂᕈᐊᖅᑕᐅᖃᑎᒋᓯᒪᔭᒃᑲ ᐃᓚᒋᐊᕌᕐᔪᒃᑲᓐᓂᕈᒪᓪᓗᖓ ᐊᐱᕆᒐᓗᐊᖅᑐᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑎ ᐊᐱᕆᔪᖅ ᐊᖏᖅᑕᐅᔪᒪᓪᓗᓂ ᐱᔭᕇᕈᓗᒪᓪᓗᓂ 
ᐅᖃᐅᓯᔅᓴᖏᓐᓂᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᐳᑎᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪᐃᑦᑑᒻᒪᑦ ᐊᑲᐅᓐᖏᑦᑐᒻᒪᕆᐊᓘᖃᑦᑕᕐᒪᑦ ᑖᓐᓇ 
ᐃᓱᒪᒋᔭᐅᔭᕆᐊᖃᓪᓚᕆᖅᑰᕐᒪᑦ ᑖᒃᓱᒧᖓ ᒐᕙᒪᒋᔭᑦᑎᓐᓄᑦ. ᓲᕐᓗ ᓄᑕᕋᖃᖅᑐᓂᓗ ᑖᓐᓇ ᐊᒥᓱᓂᑦ 
ᓂᕆᔭᕆᐊᖃᖅᑐᑎᓪᓗ ᐃᓛᓐᓂᒃ ᑕᒪᒃᑯᐊ ᐃᓄᐃᑦ ᓂᕆᕙᑦᑕᖏᑦ ᐆᒪᔪᖁᑎᖏᑦ ᐊᒥᒐᓚᐅᐱᓪᓚᓲᕌᓘᒻᒪᑕ 
ᐃᓛᓐᓂᒃ ᑕᒫᓂ ᓄᓇᓖᑦ ᖃᓂᒋᔭᖓᓐᓂᑦ. ᑖᒃᑯᐊᓕ ᓱᓇᓂᒃ ᐱᒃᓴᖃᕋᑎᒃ, ᓄᓇᓯᐅᑎᒃᓴᖃᕋᑎᓪᓗ.  
 
ᑕᒪᓐᓇ ᐃᓱᒪᒋᔭᐅᒋᐊᖃᓪᓚᕆᓕᖅᑰᖅᑐᖅ ᑯᐊᐸᒥᓪᓕ ᑐᓂᔾᔪᓯᐊᖑᕙᓚᐅᖅᑐᖅ ᐲᖅᑕᐅᔪᓐᓇᓚᐅᖅᓯᒪᓐᓂᖅᐸᑦ 
ᑕᒪᓐᓇᑦᑕᐅᖅ ᐲᖅᑕᐅᑦᑎᐊᒻᒪᕆᓪᓗᓂᓘᓐᓃᑦ, ᐱᔭᐅᔪᓐᓇᕋᓗᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᓰᑦ ᐅᖃᐅᓯᔅᓴᖏᑦ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 331 - 2(3): ᐃᓕᑕᖅᓯᓂᖅ ᓂᕈᐊᖅᑏᑦ ᑲᔪᓯᑦᑎᐊᖅᓯᒪᔭᖏᓐᓂᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᐊᕉᖅᑲᐅᔪᒥᑦ ᒥᔅᑕ ᐋᕆᐊᒃ ᒪᕐᕉᓐᓂᒃ 
ᐅᐱᒋᔭᖃᖅᑲᐅᒻᒪᑦ ᐱᕚᓪᓕᕈᑎᖃᕐᓂᖏᓐᓄᑦ, ᒪᓕᒐᖅᑎᒍᑦ ᐃᓕᓐᓂᐊᓚᐅᖅᓯᒪᓂᖏᓐᓄᑦ ᑲᔪᓯᓚᐅᕐᒪᑕ.  
 
ᑖᒃᑯᐊ ᒪᕐᕉ ᐃᓕᓐᓂᐊᕌᓂᓚᐅᖅᑑᒃ ᑖᒃᑯᐊ ᐆᑦᑑᑎᒋᔭᐅᑦᑎᐊᕈᓐᓇᖅᑐᑎᒃ. ᓂᕈᐊᖅᑎᒋᓪᓗᒋᓪᓗ ᐅᐱᒋᔪᒪᓪᓗᒋᓪᓗ. 
 
ᐊᕐᕌᒍᑦ 7-ᖑᓚᐅᖅᑐᒥᑦ 1999-ᖑᑎᓪᓗᒍ ᓄᓇᕗᑦ ᐱᒋᐊᓕᓵᖅᑎᓪᓗᒍ ᑭᓇᑐᐃᓐᓇᖅ ᐅᖃᖅᐸᑦ ᐊᕐᕌᒍᑦ ᖁᓖᑦ 
ᑐᖔᓂ ᐃᒪᓐᓇ ᐊᕐᕌᒍᓂᑦ 7-ᖑᓂᐊᖅᑐᓂᑦ ᓄᓇᕗᒻᒥ ᑖᒃᑯᐊ ᓇᔭᓐᖑᐊᓂᑦ ᐃᓕᓐᓂᐊᕌᓂᑦᑎᑦᑎᓂᐊᖅᐳᑦ, 
lawyer-ᓄᓪᓗ, ᑕᐃᒪᓐᓇᐃᓚᐅᖅᓯᒪᒻᒪᑕ, ᕼᐋᑭᖅᑐᖃᖃᑦᑕᓛᖅᑐᓂᓗ NHL-ᒥ ᑖᒃᑯᐊ ᐅᑉᐱᕆᔭᐅᒐᔭᓚᐅᓐᖏᑦᑐᑦ. 
 
ᐅᖃᖅᑏ, ᑖᒃᑯᐊ ᓄᓇᕗᒻᒥᐅᑕᐅᔪᑦ ᐃᒪᓐᓇ ᐱᕙᓪᓕᐊᖁᔨᓚᐅᖅᓯᒪᒻᒪᑕ ᓄᓇᕗᒻᒥᐅᓂᒃ. ᐃᒪᓐᓇ 
ᐅᐱᒋᔭᖃᕈᒪᓪᓗᑎᒃ ᑕᒪᒃᑯᓂᖓ ᐃᓕᖅᑯᓯᕆᔭᒥᓂᒃ.  
 
ᓲᓴᓐ ᐃᓄᐊᕋᖅ, ᐊᒻᒪ ᔪᐊᕐᑕᓐ ᑐᑐ, ᐊᒻᒪᓗ ᓲᓴᓐ ᐃᓅᑎᖅ, ᑖᒃᑯᐊ ᖃᐅᔨᓐᓇᕈᑕᐅᒻᒪᑕ ᐱᕚᓪᓕᕈᑎᖃᖅᓯᒪᓂᖏᑦ 
ᐃᑲᔪᖅᑐᖅᑕᐅᓯᐊᑦᓯᒪᓪᓗᑎᒃ.  
 
ᐊᕐᕌᒎᓄᑦ ᖁᓕᐅᓂᐊᖅᑐᓂᑦ, ᐅᖃᖅᑏ, ᑕᐃᒪ ᓂᕆᐅᒋᔭᖃᑉᐳᖓ ᑕᐃᒪᓐᓇ ᓘᑖᖃᕐᓂᐊᕐᒪᑦ ᓄᓇᕗᒻᒥᐅᑕᐅᔪᓪᓗ 
ᐊᒻᒪᓗ ᖃᐅᔨᓴᖅᑎᒋᔭᐅᔪᓐ. ᐃᒪᓐᓇ Golfing-ᒍᓐᓇᖅᓯᓛᕐᓗᑎᒃ ᐃᒻᒪᖄ ᐸᖕᓂᖅᑑᒥᐅᑕᐅᔪᓂᒃ.  
 
ᓄᓇᕗᒻᒥ ᐱᖁᑎᖃᒻᒪᑕ ᐃᓪᓗᓇᖅᑐᓂᒃ, ᐄ, ᑕᐃᒪ ᑕᒪᒃᑯᐊ ᑕᐃᒪᓐ, ᒎᓗᑦ ᑕᒪᒃᑯᐊᓗ ᐊᓯᖏᓪᓗ ᐅᔭᕋᐃᓐ, 
ᐊᒻᒪᓗ ᐅᖅᓱᐊᓗᐃᑦ ᐱᓕᕆᔪᓪᓗ ᐊᒥᓲᓪᓗᑎᒃ. ᑕᐃᒪ ᐊᑲᐅᖏᓕᐅᕈᑎᑕᖃᕐᓂᐊᖅᑑᒐᓗᐊᖅ ᑭᓯᐊᓂ, ᐅᖃᖅᑏ, 
ᓄᓇᕘᒻᒥ ᑖᒃᑯᐊ ᐱᒻᒪᕆᐅᑎᑕᐅᔪᑦ ᑕᒪᒃᑯᐊ ᒪᒃᑯᑦᑐᑦ ᓯᕗᓂᔅᓴᕆᒐᑦᑎᒍ.  

ᑖᒃᑯᐊ ᐅᐱᓐᓇᖅᐳᖅ ᓯᕗᓂᒃᓴᖃᑦᑎᐊᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 332 - 2(3): ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᑦ ᓄᓇᕘᒧᑦ ᐃᓚᒋᐊᖅᑕᐅᓂᖏᑦ 

(ᐋᕆᐊᒃ) 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᓱᒪ ᒪᓕᒐᓕᐅᖅᑎᐅᖃᑎᒻᒪ, ᒥᔅᑕ ᐲᑯ, ᖃᐅᒻᒪᔅᓴᕋᑖᖅᑕᖓ 
ᑖᖅᓯᓴᖓᑲᐃᓐᓇᓂᐊᕐᓕᕐᒥᒐᒃᑯ. 
 
ᑕᐃᒪ ᑕᒫᓃᓛᒃ ᓄᓇᕘᒻᒥ, ᑲᓇᑕᒥ ᖃᐅᔨᓴᖅᑐᖃᕌᖓᓐ ᑕᒪᓐᓇ ᓄᓇᕗᑦ 
ᐱᐅᖏᓂᖅᐹᖑᓂᕋᖅᑕᐅᖑᔭᐃᓐᓇᖃᑦᑕᕐᒪᓐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᓯᒡᒐᓕᐊᖅᑐᖃᑦᑕᓗᐊᖅᑐᒡᒎᖅ 
ᐊᒥᓲᓂᓴᐃᑦ ᒪᒃᑯᑦᑐᑦ, ᐅᖃᓕᒫᕈᓐᓇᑎᐊᖏᑐᒡᒎᖅ ᐊᒥᓲᓂᖅᓴᐅᔪᑦ, ᐃᒥᐊᓗᖃᑦᑕᖅᑐᑦ ᐊᒥᓲᓂᖅᐹᖑᔪᑦ ᑲᓇᑕᒥ 
ᑕᒫᓂ ᓄᓇᕘᒻ ᐊᒻᒪᓗᒃᑕᐅᖅ ᐃᓪᓗᑭᔅᓴᓂᖅᐹᑦ, ᐋᓐᓂᖅᑎᕆᖃᑦᑕᓂᖅᐹᓪᓗ. ᐃᓛᒃ ᑕᐅᕗᖓᑐᐃᓐᓇᖅ 
ᐅᖃᓪᓚᕕᒃᓴᐅᒐᓗᐊᖅ ᐱᐅᖏᓂᖅᐹᖑᓂᕋᖅᑕᐅᑎᓪᓗᒍ ᓄᓇᕘᒻᒥᐅᑦ.  
 
ᑭᓯᐊᓂ ᑕᒪᓐᓇ ᐱᐅᔪᒥᒃ ᓴᖅᑭᑦᑐᖃᖃᑦᑕᖅᑐᑦ ᖁᕕᐊᓱᒃᐳᖓ.  
 
ᐊᒻᒪᑦᑕᐅᖅ ᑖᒃᑯᐊ ᐱᐅᖏᑦᑐᑦ ᓴᖅᑭᑕᐅᖃᑦᑕᑎᓪᓗᒋᑦ ᑲᓇᑕᓕᒫᒧᑦ ᓄᓇᓕᓐᓄᓪᓗ ᐊᓯᖏᓐᓄᑦ. ᐊᑏᖏᒃᑯᐊ 
ᒐᕙᒪᕗᑦ, ᒐᕙᒪᑐᖃᒃᑯᓐ ᑕᒪᑐᒥᖓ ᐃᑲᔪᕆᐊᖅᑲᓐᓂᓚᐅᕐᓕᑦ, ᐱᐅᓯᑎᑦᑎᒋᐊᒃᑲᓂᕐᓗᑎᒃ ᓄᓇᕘᒻᒥ. ᖁᔭᓐᓇᒦᒃ, 
ᐊᒻᒪ ᑖᒃᑯᐊ ᒐᕙᒪᕗᑦ ᑕᐃᒫ ᐊᒃᓱᕈᐃᓐᓇᖅᑐᓐ ᑕᒪᑐᒥᖓ ᐱᒋᐊᒃᑲᓐᓂᖁᔨᓪᓗᑎᒃ ᑮᓇᐅᔭᑭᔅᓴᖅᑐᓐ, 
ᑮᓇᐅᔭᑭᔅᓴᒻᒪᕆᖃᑦᑕᖅᑐᓐ ᒫᓐᓇ. ᐊᑏ ᒐᕙᒪᒃᑯᑦ ᑎᓕᐅᒃᑲᓂᕐᓚᕗᑦ, ᒐᕙᒪᑐᖃᒃᑯᓂᓛᑦ ᓄᓇᕗᑦ 
ᖃᐅᒪᒋᐊᒃᑲᓂᑦᑎᐊᕐᓂᐊᕐᒪᑦ. ᖃᐅᔨᒪᔪᒥᒃ ᑕᑯᓐᓇᕋᑦᑕ ᓯᕗᓂᒃᓴᑎᓐᓂᒃ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐅᖃᑦᑎᐊᖅᐳᑎᑦ, ᒥᔅᑕ ᐋᕆᐊᒃ. (ᑐᓵᔨᒃᑰᕈᓐᓃᖅᐳᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 333 - 2(3): ᑐᓴᒐᒃᓴᖅ ᑕᒑᖅ ᑰᓕᒥᒃ ᓂᕈᐊᖅᑐᓕᕆᔨᒃᑯᑦ ᐃᑲᔪᖅᑎᖓᓂᓗ 

(ᐸᕋᐅᓐ) 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒑᖅ ᑰᓕ ᐅᖃᖃᑎᒋᖅᑲᐅᒐᒃᑯ ᖃᖓᑦᑎᐊᓵᑯᓗᒃ 
ᐱᒋᐊᕐᓂᐊᓕᓵᖅᑎᓪᓗᑕ. ᐅᖃᖁᔨᖅᑲᐅᒻᒪᓐ ᖁᔭᓐᓇᒦᕈᒪᓪᓗᓂ. ᖁᔭᓐᓇᒦᖅᑕᐅᕗᑎᓐ ᒥᔅᑕ ᔮᓐ ᑰᒃ, ᑖᓐᓇ ᑕᕝᕙᓂ 
ᐃᓘᑉ ᐃᓗᐊᓂ ᓴᓇᔨᐅᔪᖅ ᐊᒻᒪ ᐃᓕᒃᓯ ᑲᑎᒪᔨᓗᒃᑖᑦ ᑕᕝᕙᓂ ᐃᓘᑉ ᐃᓗᐊᓃᑦᑐᑦ. ᖁᔭᓐᓇᒦᖅᑕᐅᑎᐊᖅᑐᓯᒎᖅ 
ᓲᖃᐃᒻᒪ ᖃᐅᔨᒋᐊᖃᑦᑕᖅᑐᓯᓗ ᑐᓴᕈᒪᖃᑦᑕᓚᐅᕐᕋᑦᓯ. ᑖᓐᓇ ᑐᓴᖅᑎᒻᒪᕆᐅᖅᑲᐅᒻᒪ ᐅᓇ ᑎᑎᕋᖅᑎᐅᔪᖅ ᐃᓪᓘᑉ 
ᐃᓗᐊᓂ. ᑕᐃᒪ ᐅᖃᖅᑯᔨᒃᑲᓂᖅᖢᓂ ᖃᓄᐃᖏᓂᖅᓴᒻᒪᕆᐊᓘᓕᖅᑐᕉᖅ, ᐸᓚᖅᓯᔪᒻᒪᕆᐊᓗᒎᖅ. ᑭᓯᐊᓂ 
ᓈᓚᑐᐃᓐᓇᕋᒥ ᐃᓱᐊᖅᓴᐃᔨᓂᒃ, ᓘᑖᓂᒃ. ᔭᓄᐊᕆᒥᖃᐃ ᓴᓇᒋᐊᕋᔭᖅᑐᖅ ᕿᓚᒥᐅᓕᖅᑐᕉᖅ.  
 
ᐃᓱᒪᒋᑦᓯᐊᖅᑕᐅᕗᓯᒎᖅ ᐊᒻᒪᓗ ᖁᕕᐊᓱᕝᕕᒻᒥ ᖁᕕᐊᓱᒋᑦᓯ, ᓄᑖᒥ ᐊᕐᕌᒍᖃᑦᓯᐊᕐᓂᐊᖁᐅᕗᓯᓗ 
ᓯᕗᓪᓕᖅᐹᖑᖅᑰᒻᒪᑦ ᑕᒑᖅ. 
 
ᐊᒻᒪᓗ ᐱᖃᑖᓂ ᑐᓴᕋᔅᓴᖃᒻᒥᒐᒪ. ᑎᑭᕋᔾᔪᐊᕐᒥ ᑕᐃᒪ ᓴᓇᔨᑯᓗᒐ ᒪᒃᑯᑑᓪᓗᓂᓗ, ᐹᑦ ᐃᓄᐊᐱᒃ ᐱᓚᐅᕐᒪᓐ. 
ᐊᐅᓚᕆᐊᖃᓕᓚᐅᕐᒪᓂᓐᓇ ᐅᐃᖓ ᓴᓇᒃᕕᒃᑖᓚᐅᕐᒪᓐ ᓄᓇᓕᐊᑕ ᓯᓚᑖᓂ. ᐊᓯᐊᓄᑦ ᓅᒋᐊᖃᓕᓚᐅᕐᒪᑕ 
ᑕᐃᒪᓐᓇᒧᑦ ᓄᖅᑯᓚᑦᐅᖅᓯᒪᒻᒪᓐ. ᐊᓯᐊᓂᒃ ᐃᑲᔪᖅᑎᑖᓚᐅᕐᕋᓗᐊᕐᕋᒪ ᐅᖃᓚᐅᖅᓯᒪᖏᓐᓇᒪ ᓱᓕ ᑕᕝᕗᖓ 
ᐃᓪᓗᒧᓐ.  

ᑖᓐᓇ ᐃᑲᔪᖅᑎᑖᕆᔭᕋ ᒫᓐᓇ ᒥᐊᓕ ᑲᓇᔪᖅ ᕗᐃᓯ. ᑕᐃᒃᑯᐊ ᓇᓗᓇᐃᑦᑎᐊᕈᒫᖅᐳᓐ ᓱᑲᔪᒃᑯᑦ ᑎᑎᕋᐅᑎᑎᖏᑦ, 
ᐃᓛᒃ ᑐᓴᕈᑎᖏᑦ ᐊᒻᒪᓗ ᐅᖃᓘᑖᑕ. ᐅᖃᓘᑎᑖᓚᐅᕐᒪᓐ ᑕᐃᒃᑯᐊ ᓇᐃᓴᐅᑎᖏᓐ ᑎᑎᕋᖅᓯᒪᓗᒋᑦ 
ᐃᓕᑉᓯᓄᐊᖅᑕᐅᔪᒫᖅᐳᓐ ᐃᒻᒪᖃ ᖃᕋᑕᐅᔭᒃᑯᑦ ᐊᖅᑯᑎᖃᓪᓗᑕ ᐱᓛᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᓇᓗᓇᐃᕐᓂᕋᑖᖏᓇᒃᑯ ᑖᓐᓇ ᒪᓕᒐᓕᐅᖅᑎ ᑲᖏᕐᖠᓂᐅᑉ ᓂᒋᐊᓄᑦ ᐊᒻᒪ 
ᑎᑭᕋᕐᔪᐊᒧᑦ ᒪᓕᒐᓕᐅᖅᑎ ᐅᖃᑲᐃᓐᓇᖅᑐᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 334 - 2(3): ᕿᑎᕐᒥᐅᓂᑦ ᒪᓕᒐᓕᕆᕕᒃ ᐱᒋᐊᓐᖓᐅᑎᖏ 

ᐋᓐᓂᖅᑎᕆᖃᑦᑕᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ ᐱᒻᒪᕆᐅᔪᒥ ᐊᕐᕋᒍᒥ 
ᐱᒋᐊᓚᐅᖅᑐᒥᑦ ᕿᑎᕐᒥᐅᓂᑦ ᕿᑎᕐᒥᐅᑦ Law Centre.  
 
ᐅᖃᖅᑏ, ᓄᓇᕗᒻᒥᐅᑕᓗᑦᑖᑦ ᖃᐅᔨᒪᓕᖅᑰᕐᒪᑕ ᑕᒪᒃᑯᐊ ᐋᖓᔮᓇᑐᕐᓗᐃᑦ ᐋᓐᓂᖅᑎᕆᖃᑦᑕᓂᕐᓗ ᑕᒪᒃᑯᐊ 
ᑲᑎᓐᖓᒻᒪᑕ ᒪᓕᖃᑦᑕᐅᑎᒻᒪᑕ ᐃᓚᒌᓄᓪᓗ ᐊᑲᐅᖏᓕᐅᕈᑎᒋᔭᐅᖃᑦᑕᖅᑐᑎᒃ. 
 
ᑕᐃᒪ ᓄᓇᕗᒥ ᑕᒪᒃᑯᐊ ᐱᖃᓐᓇᕆᔭᖅᐳᑦ ᑕᐃᒪᓐᓇ ᐋᓐᓂᑎᖅᑕᐅᓲᖑᒻᒪᑕ ᐱᕙᓪᓕᐊᔪᑎᒍᓪᓗ ᖃᐅᔨᓴᕈᑎᑎᒍᓪᓗ 
ᑕᒪᒃᑯᐊ ᖃᐅᔨᖃᑦᑕᕐᖢᑎᒍ ᖁᐊᖅᓵᓇᕐᒪᑕ ᐊᒻᒪᓗ ᑖᒃᑯᐊ ᓈᓴᐃᔩᑦ ᑲᓇᑕᒥ ᑐᓴᖅᑎᑦᑎᒍᑎᖃᓚᐅᖅᓯᒪᒋᓪᓗᑎᒃ 
ᑕᕝᕙᓂ ᓄᓇᕗᒥ ᖃᓄᐃᔾᔪᑕᐅᖃᑦᑕᖅᑐᓂᑦ. 
 
ᐅᖃᖅᑏ, ᕿᑎᕐᒥᐅᑦ Law Centre, ᓲᕐᓗ ᓄᓇᓕᓐᓅᖃᑦᑕᓚᐅᕐᒪᑕ ᒍᕋᐃᑦ 6-ᓄᑦ ᐃᓕᓐᓂᐊᖅᑐᓄᑦ 
ᐅᖃᓪᓚᒋᐊᖅᑐᕐᖢᑎ ᐋᓐᓂᖅᑎᕆᓂᐅᑉ ᒥᒃᓵᓄᑦ, ᐃᓐᓇᕐᓄᑦ ᐅᖃᓪᓚᖏᓪᖢᑎ ᓄᑕᖅᑲᓄᑦ ᐅᖃᓪᓚᓚᐅᖅᓯᒪᒻᒪᑕ 
ᐊᐱᕆᔪᖃᓚᐅᖅᐳᖅ: 
 

1. ᖃᓄᖅ ᑕᒪᓐᓇ ᐊᑲᐅᖏᓕᐅᕈᑎᒋᔭᐅᒻᒪᖔᖅ? 
 

2. ᓱᓇᒥᑦ ᐱᔾᔪᑎᖃᖅᑐᑎ ᐋᓐᓂᖅᑎᕆᖃᑦᑕᕐᒪᖔᑕ? 
 

3. ᓱᓇᒥ ᐋᖅᑭᒍᑎᖃᕈᓐᓇᕐᐸᑦ?  
 
ᑖᒃᑯᐊ ᓄᑕᖅᑲᑦ ᓈᓚᒍᓐᓇᖅᑕᕗᑦ ᐃᒪᓐᓇ ᖃᐅᔨᒪᒻᒪᑕ ᖃᓄᐃᓘᕈᑎᒋᔭᐅᕙᓪᓕᐊᒻᒪᖔᖅ. ᑖᓐᓇ ᐅᖃᖅᑏ, ᖃᓄᖅ 
ᐃᑉᐱᒋᕕᐅᒃ ᐋᓐᓂᖅᑎᕆᓂᖅ ᑕᐃᒪᓐᓇᐃᓕᔪᖃᓚᐅᖅᑎᓪᓗᒍ. ᓂᓐᖓᓇᖅᑐᖅ ᑲᑉᐱᐊᓇᖅᑐᖅ ᐃᓄᑑᓇᖅᐳᖅ 
ᓴᐱᓕᓇᕐᐳᖅ ᐆᒪᑎᓗ ᓱᑲᓕᓇᖅᑐᖅ ᐊᒻᒪᓗ ᐊᖏᔪᖅᑳᕆᔭᐅᔪᓪᓗ ᐋᓐᓂᖃᑦᑕᖅᑐᑦ. 
 
ᐄ, ᑖᓐᓇ ᑭᐅᔾᔪᑎᒋᔭᐅᓪᓗᓂ ᓱᓇᒥ ᐱᔾᔪᑎᖃᕐᖢᑎ ᐋᓐᓂᖅᑎᕆᖃᑦᑕᕐᒪᖔᑖ ᐃᒥᐊᓗᐃᑦ ᐋᖓᔮᓇᖅᑐᐃᑦ 
ᓯᕐᓈᕐᓂᖅ ᓂᖓᕐᓂᖅ ᑕᐃᒪᓐᓇ ᑖᒃᑯᐊ ᐱᔾᔪᑎᒋᔭᐅᖃᑦᑕᖅᑐᑦ. 
 
ᐅᖃᖅᑏ, ᑭᐅᔾᔪᑎᒋᔭᐅᓪᓗᓂ ᑖᓐᓇ ᓱᓇᒥᑦ ᐋᖅᑯᒋᑎᖃᓂᐊᕐᒪᖔᑦ ᐃᒪᓐᓇᐃᓕᓚᐅᖅᐳᑦ. ᐃᒪᓐᓇ ᕿᐊᖃᑦᑕᕐᓗᑕ 
ᐊᒃᓱᕈᕐᓗᑕ ᐊᖓᔮᕈᓐᓃᕌᖓᑕᓗ ᐊᖏᔪᖅᑳᕗᑦ ᐃᒥᐊᓗᓐᓂ ᐋᖓᔮᓇᖅᑐᓂᓪᓗ ᐊᑐᖃᑦᑕᖁᖏᓪᓗᒋᑦ ᐊᒻᒪᓗ 
ᐃᑲᔪᖅᑕᐅᖃᑦᑕᖁᓪᓗᒋᑦ. 

ᐅᖃᖅᑏ, ᕿᑎᕐᒥᐅᑦ ᓄᑕᖅᑲᖏᑦ ᐅᖃᐅᓯᕆᓚᐅᖅᑕᖏᑦ ᑕᒪᒃᑯᐊ ᐅᐱᓐᓇᒻᒪᕆᑦᐳᑦ ᐅᖃᐅᓯᖃᓚᐅᕐᒪᑕ ᑕᒪᑐᒪ 
ᒥᒃᓵᓄᑦ ᐃᔨᖅᓯᓯᒪᖏᒃᑐᑎ ᑕᐃᒪᓐᓇ ᑎᑎᕋᖅᓯᒪᓪᓗᑎ ᓲᕐᓗ ᓲᓯ ᐹᓕᔅᑕᒧᑦ ᓴᓇᔭᐅᓚᐅᖅᑐᖅ ᑎᑎᕋᐅᔭᖅᓯᒪᔪᖅ 
ᐅᖃᖅᓯᒪᕗᖅ ᑯᐊᐸᒃᑯᓃᑦᑐᖅ ᑕᓚᕖᓴᒃᑯᓪᓗ ᐃᖃᓗᑦᑑᑦᑎᐊᕐᒥ ᑕᑯᒃᓴᐅᖃᑦᑕᖅᑐᓂ. 
 
ᑕᐃᒪ ᐅᖃᖅᑏ ᐅᐱᒋᒍᒪᔭᒃᑲ ᕿᑎᕐᒥᐅ Law Centre-ᑯᑦ ᑕᒪᑐᒥᖓ ᐱᒋᐊᓚᐅᕐᒪᑕ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᕿᑎᕐᒥᐊᓂ ᒍᕋᐃᑦ 6-ᓃᑦᑐᑯᓗᐃᑦ ᑲᑉᐱᐊᒋᔭᒥᓂᒃ ᐅᖃᐅᓯᖃᑦᑎᐊᓚᐅᕐᒪᑕ ᑭᐅᔾᔪᑎᖃᑦᑎᐊᕐᖢᑎᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 335 - 2(3): ᐆᒪᔪᐃᑦ ᐅᑎᖅᑕᖃᑦᑕᕐᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᑕᕝᕗᖓ ᐃᓪᓗᒧᑦ ᐅᓂᒃᑳᑲᐃᓐᓇᕈᒪᒐᒪ ᐃᓛ, ᐃᓐᓄᑦᑎᒍᑦ ᐅᖃᖅᐸᒃᑲᑦᑕ ᑕᒪᒃᑯᐊ 
ᐆᒪᔪᐃᑦ ᕿᑲᑐᐃᓐᓇᖏᒻᒪᑕ ᒪᑯᐊ ᖃᐅᔨᓴᖅᑏᑦ ᑕᐃᒪᓐᓇ ᐃᓱᒪᕙᓐᖏᒻᒪᑕ. ᑕᒪᒃᑯᓂᖓ ᐆᒪᔪᕐᓂᑦ ᐃᓗᐃᑦᑐᒥ 
ᐅᖃᓲᖑᒐᑦᑕ ᑕᒪᒃᑯᐊ ᐆᒪᔪᐃᑦ ᑕᕝᕙᓂᑦᓴᐃᓈᑐᐃᓐᓇᖏᒻᒪᑕ ᐃᒫᒃ ᑭᑎᐊᒋᒥᓪᓘᓃᑦ ᖃᑦᓯᐅᒻᒪᖔᑕ ᐃᓛᓐᓂ 
ᓇᓗᓇᓲᖑᒻᒪᑕ. ᐅᓇ ᐆᑦᑐᕋᐅᑎᒋᓚᖓᔭᕋ: ᐅᑯᐊ ᓇᑦᓰᑦ 10 ᓈᓚᐅᑎᖅᑕᐅᓚᐅᕐᖓᑕ ᑕᑲᓇᓂ ᓴᓂᑭᓗᐊᕐᒥᑦ 10 
ᑭᓯᐊᓂ ᐅᓇ ᐃᓚᖓᑦ ᑕᐃᓐᓇᓗ ᓇᑦᓯᕈᓗᒃ ᒥᑭᓂᕐᐸᐅᓚᐅᖅᑐᖅ ᓈᓚᐅᑎᖅᑕᐅᓗᓂ ᑖᓐᓇ ᓯᑎᐱᕆ 
ᐱᒋᐊᕐᓂᖓᑕ ᐱᒋᐊᕐᓂᒐᓚᖓᓂᑦ ᓈᓚᐅᑎᖅᑕᐅᓚᐅᖅᑐᑦ ᑖᒃᑯᐊ ᓇᑦᑏᑦ. 
 
ᑭᓯᐊᓂ ᐃᓚᖓᑦ ᐊᕐᕕᐊᓂᑦ ᑎᑭᓯᒪᓕᕇᖅᑐᖅ ᐃᓚᖓᑦ ᐊᒻᒪ ᐊᕐᕕᐊᓂ ᐱᑦᓱᓂ ᑕᐅᕗᖓ ᓴᓪᓖᑦ 
ᓴᓂᐊᒎᓕᓚᐅᕐᒥᔪᖅ ᒪᓐᓇ ᐅᓪᓗᒥ ᓱᓂᑭᓗᐊᕐᒧᑦ ᐅᑎᓕᕐᒥᔪᖅ ᓴᓂᑭᓗᐊᕐᒧᑦ ᑎᑎᒋᐊᔪᒻᒥᔪᖅ. ᑖᓐᓇ ᐅᖃᖅᐸᑕᕗᑦ 
ᐃᓄᑦᑎᒍᑦ ᑖᓐᓇ ᐆᑦᑑᑎᓯᐊᖑᖅᑰᓂᐊᓕᕐᑐᖅ ᐊᓱᐃᓛᒃ ᐃᓄᐃᑦ ᓱᓕᓲᑦ ᐆᒪᔪᐃᑦ ᑕᕝᕙᓂᒃᓴᐃᓐᓈᑐᐃᓐᓇᖏᒻᒪᑕ. 
ᐆᒪᔪᐃᑦ ᓂᒪᒻᒪᑕ. ᑖᓐᓇ ᐆᑦᑑᑎᑦᓯᐊᕙᐅᓂᐊᕐᓕᖅᑐᖅ ᐊᕗᖔᓗᒃ ᐊᕐᕕᐊᓄᑦ, ᓴᓪᓕᓄᑦ, ᐊᒻᒪ 
ᓴᓂᑭᓗᐊᕐᓕᐊᕐᓕᕐᒥᔪᓐ.  
 
ᑕᐃᒪᐃᒻᒪᓐ ᑖᓐᓇ ᐅᓂᒃᑳᕆᔪᒪᖅᑲᐅᔭᕋ ᑕᕝᕗᖓ ᐃᓪᓗᒧᓐ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᕐᓂᒧᑦ ᒪᓕᒐᓕᐅᖅᑎ, 
ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 336 - 2(3): ᓄᓇᕗᒥ ᒐᕙᒪ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑐᓴᖃᑦᑕᕋᑦᑕ ᐃᓛᓐᓂᒃᑯᑦ, ᖃᑯᑎᒃᑰᒐᓗᐊᖅ, ᐅᖃᓪᓚᖃᑦᑕᖅᑐᓂ 
ᑕᐃᒪᓐᖓᒡᒎᖅ ᓄᓇᕗᑦ ᒐᕙᒪᖃᓕᕋᑦᑕ ᑭᓱᑐᐃᓐᓇᐃᑦ ᐊᔪᓐᓇᖅᓯᕙᓪᓕᐊᒻᒪᑕ.  
 
ᐃᖅᑲᐅᒪᑲᐃᓐᓇᕈᒪᓪᓗᖓ ᒐᕙᒪᑐᖃᒃᑯᑦ ᐊᐅᓚᑦᑎᔨᐅᑎᓪᓗᒋᑦ ᑕᐃᒃᓱᒪᓂ ᐃᓚᖏᓐ ᐃᖅᑲᐅᒪᖅᑰᕋᑦᑕ ᐅᕙᒍᓂᓛᒃ 
ᓱᓕ ᓱᕈᓯᐅᑎᓪᓗᑕ. ᑖᒃᑯᐊ ᓂᕈᐊᕈᓐᓇᓚᐅᖏᑦᑐᑦ ᐃᓄᐃᑦ ᒐᕙᒪᔅᓴᒥᓐᓂᒃ. ᐃᓚᐅᔪᓐᓇᓚᐅᖏᑦᑐᑦ ᑲᓇᑕᒧᑦ 
ᓂᕈᐊᖅᑐᓄᑦ. ᑕᐃᒃᑯᓂᖓᓗ Match Box-ᖑᔪᓂᒃ ᐃᓪᓗᖃᑦᑎᑕᐅᓚᐅᖅᑐᑦ ᐃᓄᐃᑦ. Honey bucket-ᒥᑦ 
ᐊᑐᖅᑐᑎᒃ ᖁᕝᕕᖃᕋᓱᒃᑎᑕᐅᕙᓚᐅᖅᑐᓐ. 

ᐊᒻᒪ ᑕᒪᒃᑯᐊ ᐃᓄᐃᑦ ᐊᕐᓇᐃᓪᓗ ᓂᕈᐊᕈᓐᓇᓚᖏᑦᑐᑦ 1960-ᒧᑦ ᑎᑭᑉᐸᓪᓕᐊᓪᓗᒍ. ᒥᑦᑕᖅᕕᖃᓚᐅᖏᑦᑐᑦ ᐊᒻᒪ 
ᑮᓇᐅᔭᒧᑦ ᐊᑐᕈᓐᓇᓚᐅᖏᑦᑐᑦ ᓂᐅᕕᖅᕕᖏᓐᓂ ᐊᒻᒪᓗ ᓱᕈᓰᓐ, ᐅᖃᖅᑏ, ᓱᕈᓰᓐ ᐃᓕᓐᓂᐊᕐᕈᓐᓇᓚᐅᖏᑦᑐᑦ 
ᐊᖏᕐᕋᒥᓐᓂ. ᐊᓪᓛᑦ 6-ᓂᑦ ᐅᑭᐅᓕᑯᓗᐃᓐ ᑕᒪᒃᑯᐊ ᐊᐅᓚᖅᑎᑕᐅᕙᓚᐅᖅᑐᓐ ᐃᓕᓐᓂᐊᕐᕆᐊᖅᑎᑕᐅᓪᓗᑎᒃ. 
 
ᐅᖃᖅᑏ, ᑕᒪᒃᑯᐊᓗ ᑮᓇᐅᔾᔭᔅᓴᒍᒪᔫᒐᓗᐊᓐ ᖃᐅᔨᒪᓕᖅᑐᓐ ᑐᓴᐅᒪᔪᓪᓘᓐᓃᑦ ᐃᓚᖏᑦ ᐊᔪᓚᐅᖅᑐᓐ 
ᓂᐅᕕᖅᑎᒃᑯᑦ ᑕᒪᒃᑯᐊ ᑕᒪᕐᒥᒃ ᑎᒍᒥᐊᕐᓚᐅᕐᒪᒋᑦ.  
 
ᐅᓪᓗᒥ ᐃᖅᑲᐃᑎᑦᑎᒍᒪᔭᒃᑲ ᓄᓇᕗᒻᒥᐅᓕᒫᑦ ᖁᔭᒋᔪᒪᓪᓗᒋᑦ ᑕᐃᒃᑯᐊ ᓯᕗᓕᖅᑎᐅᓚᐅᖅᑐᓐ ᑕᒪᓐᓇ 
ᓄᖅᑲᑦᑎᑕᐅᖁᓪᓗᒍ ᐸᕐᓇᒐᓱᐊᕈᒪᓕᖅᑐᑎᒃ ᓇᒻᒥᓂᖅ ᒐᕙᒪᖃᕐᓂᕐᒥᒃ, ᓄᓇᕘᖃᕐᓂᒥᓪᓗ. ᐊᒻᒪᓗ 
ᖁᔭᓐᓇᒦᕈᒪᔭᒃᑲ ᓄᓇᓕᓐᓂ ᐊᑐᓂᒃ ᓯᕗᓕᐅᖅᑎᐅᓚᐅᖅᑐᓐ. ᐊᒃᓱᕈᓚᐅᕐᒪᑕ ᐅᑭᐅᑦ 40 ᐅᖓᑖᓄᑦ. ᑲᓇᑕᒥᐅᓄᑦ 
ᐃᓯᖁᓪᓗᒋᑦ ᐃᓄᐃᑦ ᐊᒻᒪᓗ ᓇᒻᒥᓂᖅ ᓂᕈᐊᕐᓗᑎᒃ ᒐᕙᒪᖃᖃᑦᑕᖁᓕᖅᖢᓂᒋᑦ ᓇᒻᒥᓂᖅ ᐊᐅᓚᑕᒻᒥᓂᖅ ᑕᒫᓂ 
ᓄᓇᕗᒻᒥ ᑕᐃᒃᑯᐊ ᖁᔭᓐᓇᒦᕈᒪᔭᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ, ᖁᔭᓐᓇᒦᖃᑎᒋᕙᑦᑎᒋᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᔭᓐᓇᒦᒃ. 
ᑲᑎᒪᔾᔪᑎᒃᓴᑦ 4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᓐ. ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᓐᓇᐅᔪᖅ ᑖᒃᑯᐊ MAYA-ᒧᑦ ᐃᓚᒋᔭᐅᔪᑦ 
ᓄᓇᕗᒻᒦᖔᖅᓯᒪᔪᑦ.  
 
ᐊᑎᖅᓯ ᑕᐃᒐᐃᒍᒃᑭᓐ ᓂᑯᕕᖃᑦᑕᓂᐊᖅᑯᓯ. ᐱᒋᐊᕐᓗᖓ, ᓄᓇᑦᑎᓃᖔᖅᑐᖅ, ᑎᐅᓪᕖᓐ ᐲᑐᓘᑦ ᐊᒻᒪ ᓵᓕ 
ᖃᔫᑎᓐᓄᐊᖅ. 
 
>>ᐸᑦᑕᑐᖅᑐᑦ 
 
ᑏᓇ ᐊᓇᕈᐊᖅ ᐃᖃᓗᑦᑑᑎᐊᕐᒥᒃ ᐊᒻᒪᓗ ᓴᑖᓇ ᑐᕆᔅᑯ ᐃᖃᓗᒃᑑᑎᐊᕐᒥᐅᖅᑕᐅᖅ.  
 
>>ᐸᑦᑕᑐᖅᑐᑦ 
 
ᒪᕐᕉᒃ ᑰᒑᕐᔪᒻᒥᒃ; ᑯᐊᓐ ᖃᓪᓕᖅ ᐊᒻᒪᓗ ᑖᓐᓇ ᕆᐊᑦᓇᓯᑭ.  
 
>>ᐸᑦᑕᑐᖅᑐᑦ 
 
ᒪᕐᕉᖅ ᖁᓪᓗᖅᑑᒥᒃ; ᓂᑰᓪ ᓂᕕᓐᖑᓛᖅ ᐊᒻᒪ ᔮᓂᑦ ᑲᑦᓗᓐ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐊᕐᕕᐊᕐᒥᐅᑕᖅ; ᓛᓴᕋᔅ ᐃᓪᓚᐅᖏᐊᔪᖅ. 

>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᖃᒪᓂᖅᑐᐊᖅ; ᓴᕚᓐ ᐃᒃᓯᖅᑖᕐᔪᒃ, ᐅᕙᓃᖏᑦᑐᖅ.  
 
(ᑐᓵᔨᒃᑰᕈᓐᓃᖅᐳᖅ) ᐃᖃᓗᓐᓃᖔᖅᑐᓐ; ᓴᐃᓕᒪ ᐊᖑᔪᐊᒃ, ᓅᓚᓐ ᐃᓪᓚᐅᑦ, ᐊᒻᒪ ᐱᔪᐊᓐ ᓴᐃᒪᓐᓴᓐ. 
 
>>ᐸᑦᑕᑐᖅᑐᑦ 
 
(ᑐᓵᔨᒃᑯᑦ) ᒪᕐᕉᒃ ᐊᖏᕐᕋᖅᑲᐅᔫᒃ. ᓴᒫᓐᑕ ᐳᓪᓚᑦ, ᐅᕿᑦᑐᕐᓗ ᕿᒥᕐᐸ ᑭᓐᖓᓐᓂᑦ. 
 
>>ᐸᑦᑕᑐᖅᑐᑦ 
 
ᑭᒻᒥᕈᒻᒥᖔᖅᑐᓪᓗ ᐊᓚ ᒪᐃᑯᓪ. ᖃᐃᓱᐃᑦᑐᖅ; ᒧᓯᔅ ᐋᕆᓐᓴᓐ. 
 
>>ᐸᑦᑕᑐᖅᑐᑦ 
 
ᐸᖕᓂᖅᑐᕐᒥᖔᑐᓪᓗ; ᕈᓯᓚᓐ ᐋᑯᓗᔾᔪᒃ ᐊᒻᒪ ᓇᑖᓴ ᓇᑲᓱᒃ. 
 
>>ᐸᑦᑕᑐᖅᑐᑦ 
 
ᒥᑦᑎᒪᑕᓕᖕᒥᖔᖅᑐᖅ; ᔪᐃᔅ ᐊᕐᓇᑦᓯᐊᖅ, ᐊᐃᑉᐸᖓᓗ ᐊᓕᓴᓐ ᑯᐸᓕ ᕿᑭᑦᑕᕐᔪᐊᕐᒥᖔᖅᑐᖅ.  
 
ᐃᑲᔪᖅᑎᑦ ᑕᒃᑯᓄᖓ ᐃᓅᓱᒃᑐᓄᑦ ᕈᕆᓇ ᕈᐊᑦᕇᑲᔅ ᐊᒻᒪᓗ ᐊᕕᓖ ᑲᐃᑦᒪᓐ ᑕᐃᒪ ᐅᕙᓃᓐᖏᑦᑐᑦ. ᐊᒻᒪᓗ 
ᔭᓂᑕᓐ ᑯᕉᔅ ᐊᒻᒪ ᑯᕆᔅᑏᓇ ᓚᒫᑦ, ᑕᒪᐅᓐᖓᖅᓯᒪᔪᑦ, ᐊᒻᒪᓗ ᑕᓗᖅᔪᐊᕐᒥ ᐃᓕᓴᐃᔨ, ᔪᐊᔾ Hᐃᐅᓪ. 
 
>>ᐸᑦᑕᑐᖅᑐᑦ 
 
ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᓴᕐᓯᓂᒃ ᐳᓛᕆᐊᖅᓯᒪᔪᓂᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖅᑲᐅᖏᓐᓇᒪ ᒥᓂᔅᑕᐅᑉ ᐅᖃᖅᑕᐃᓐᓈᓗᒋᒻᒪᒋᑦ 
ᑐᓐᖓᓱᒃᑎᑦᑎᒐᔪᓐᖏᑦᑎᐊᕋᑦᑕ ᓄᓇᖁᑎᒋᔭᑦᑎᓐᓂᒃ ᐱᓗᐊᖅᑐᒥᒃ ᐃᖃᓗᒃᑐᑦᑎᐊᕐᒥ ᒪᓕᒐᓕᐅᕐᕕᖕᒥ ᑕᐃᒪ 
ᒫᓐᓇᐅᔪᖅ ᑕᒃᑯᐊ ᓴᓐᑕᓇᐅᕙᓪᓚᐃᔪᖏᓇ ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ, ᐃᖃᓗᓐᓄᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. (ᐃᓱᓕᒃᑐᖅ ᑐᓵᔨ) ᒪᓕᒐᓕᐅᖅᑎ ᖁᓪᓗᖅᑐᒧᑦ, ᒥᔅᑕ 
ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕐᓯᒐᔪᓐᖏᑦᑐᐊᓗᒐᑦᑕ ᓄᓇᑦᑎᓐᓂᖔᖅᑐᒥᒃ. 
 
ᐃᓕᓴᕐᓯᒍᒪᔪᖓ ᔮᓐ ᖁᓕᑦᑕᓇ ᖃᑉᓗ. ᓂᑯᓪ ᓂᕕᓐᖔᓗᒃ, ᖁᓪᓗᕐᑐᕐᒥᐅᑕᐅᔪᑦ ᑐᓐᖓᓱᒃᑎᒍᒪᔭᒃᑲ 
ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᖁᑦᑎᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ ᐃᓕᓴᕐᓯᔪᒪᒻᒥᒐᒪ ᑕᑦᓱᒥᖓ ᒧᔅᔅ ᐃᐅᕆᓐᓴᓐᒥᒃ ᑕᒃᑯᐊ 
ᐊᖏᔪᖅᑳᖏᑦ ᐃᑲᔪᖅᑐᐃᑦᑎᐊᕐᒪᑎᒃ ᑕᕝᕙᓂ Resolute Bay-ᒥ ᐊᖑᓇᓱᓐᓂᑯᓪᓗ ᐊᒻᒪᓗ ᑲᑎᒪᔨᐅᖃᑦᑕᕐᓱᑎᒃ. 
ᐊᒻᒪᓗ ᑕᓐᓇ ᒧᔅᔅ ᖃᔨᒪᑦᑎᐊᕐᒥᒐᒃᑯ ᐃᑲᔪᕈᓘᔭᖅᐸᓪᖢᓂᓗ ᑕᕝᕙᓂ ᐃᓕᓐᓂᐊᕕᖕᓂ ᑕᓐᓇ 
ᐃᓕᓴᕆᔭᐅᖁᕆᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᕆᑦᓯ ᒪᓕᒐᓕᐅᕐᕕᖕᒧᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ ᐊᑐᓱᕆᒐᑦᑎᒍ 
ᐊᑕᐅᓯᐊᖅ ᐃᓕᓴᕐᓯᓂᖅ ᐅᓪᓗᒥ ᐊᑐᓐᖏᑲᐃᓐᓇᕋᑦᑎᒍ ᑕᒃᑯᐊ ᑐᓐᖓᓱᒃᑎᐊᖁᓪᓗᒋᑦ ᐃᓕᓐᓂᐊᖅᑐᑯᓗᐃᑦ. 
ᐊᒻᒪᑦᑕᐅᖅ ᑕᕝᕙᓂ ᐃᓕᓴᕐᓯᓂᕐᒧᑦ ᐳᓛᕆᐊᖅᓯᒪᔪᓂᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓐᓇ Hᐊᒃ ᐃᓚᖏᐊᔪᑉ ᐃᕐᖑᑕᕆᕙᓪᓚᐃᔭᖓ ᐃᓚᖏᐊᔪᒃ ᑕᐃᓐᓇ 
ᐃᓄᓪᓚᕆᑦᑎᑐᑦ ᐃᓅᔪᖅ ᐊᕐᕕᐊᓂ ᐊᖑᓇᓱᖃᑦᑕᖅᑐᓪᓚᕆᒃ ᐃᒫᒃ ᐃᓄᒃᑎᑐᑦ ᑕᐃᑲ Hᐊ ᓂᑯᕕᒃᐳᒃ ᑕᐃᑲᓂ 
ᐅᒥᖕᒫᓚᓲᕆᒐᒃᑯ ᑕᐃᓐᓇ ᐅᒥᖕᒪᓐᓂᐊᖃᑎᒋᓚᐅᕐᓯᒪᒐᒃᑯ ᐃᓐᓇᖓᑦ ᑕᐃᒃᑯᐊ. ᑐᓐᖓᓱᒋᓇᐃ ᐊᔪᓐᖏᒃᑯᕕᑦ 
Office-ᒐᓄᑦ ᐃᑎᕆᐊᕈᒫᖅᐳᑎᑦ ᑕᐃᑲᓃᓕᕈᒪ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᒋᑦ ᒪᓕᒐᓕᐅᕐᕕᖕᒧᑦ ᐊᒻᒪ ᓇᖕᒥᓂᖅ ᐃᓕᓴᕐᓯᔪᒪᔪᖓ. 
ᐃᓕᓴᕆᓚᐅᖅᑕᕋᓗᐊᕗᑦ ᑕᒃᑯᐊ ᐱᔨᑦᑎᕋᖅᑎᑯᓗᒃᐳᑦ ᐃᒃᐸᒃᓴᖅ ᐱᔨᑦᑎᕋᑦᑎᑦᑕ ᐊᓈᓇᖓ ᔪᓕᐊ ᑕᐅᑐᐊᕐᔪᒃ 
ᑐᓐᖓᓱᒃᑎᒍᒪᓪᓗᒍ. ᑐᓐᖓᓱᒃᑎᐊᒋᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᓅᒋᐊᕐᓗᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑐᑐ 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 379 - 2(3): ᐃᑲᔫᑎᑦ ᓇᒻᒥᓂᖃᖅᑐᓄᑦ (ᑐᑐ) 
 
ᑐᑐ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᓇᓱᐊᕈᓯᐅᓚᐅᖅᑐᒥ 
ᐊᐱᕐᓱᖅᑕᐅᓗᐊᓚᐅᓐᖏᒻᒪ ᓂᑯᕕᖃᑦᑕᓂᐊᖓᑦ ᑭᐅᖃᑦᑕᑦᑎᑲᐃᓐᓇᕐᓂᐊᕋᑦᑎᒍ.  

ᐅᖃᖅᑏ, ᐱᓇᓱᐊᕈᓯᕐᒥ ᐅᖃᐅᓯᕆᖃᑦᑕᖅᑕᕗᑦ ᐱᔾᔪᑎᖃᖅᑐᑦ ᑕᒫᓃᓛᒃ ᐱᓕᕆᐊᕆᔭᓐᓂᑦ ᓄᓇᕗᒻᒥ 
ᐱᓕᕆᕕᖃᖅᑐᑦ ᐊᑭᓕᔅᓴᓂᕝᕕᐅᕙᑦᑐᑦ ᑖᒃᑯᐊᓗ ᑮᓇᐅᔭᓕᐅᕋᓱᐊᕐᓂᕐᒥᑦ ᓴᖅᑭᑎᑦᑎᕙᓪᓕᐊᒻᒪᑕ ᑕᒫᓂ 
ᓄᓇᓕᓐᓂᓪᓗ. 
 
ᖃᐅᔨᒪᔪᐃᓐᓇᐅᓪᓗᑕᓗ ᐃᑉᐸᔅᓴᖅ ᐅᖃᓚᐅᕋᒪ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐊᑐᖅᑐᐊᑎᑦᑎᖃᑦᑕᕐᒪᑕ ᐃᓄᐃᑦ 
ᑮᓇᐅᔭᖃᖅᑎᑕᐅᒍᓐᓇᐃᓕᒐᐃᒻᒪᑕ ᐱᓕᕆᖃᖅᑐᑦ ᑮᓇᐅᔭᒃᑯᕕᓐᓂᑦ ᑕᕝᕘᓇ ᒐᕙᒪᒃᑯᑦ ᐃᑲᔪᕈᓐᓇᓚᕿᕙᑉᐳᑦ. 
 
ᖃᐅᔨᒪᓪᓗᑕᓗ ᐃᓛᓐᓂᒃᑯᑦ ᐱᓕᕆᕕᐅᔪᑦ ᒪᑭᒪᐃᓐᓇᕈᓐᓇᖃᑦᑕᖏᒻᒪᑕ ᐅᕝᕙᓘᓐᓃᑦ ᐃᒫᒃ, ᓄᓇᓕᓐᓄᑦ 
ᓄᑦᑎᖅᑐᖃᖅᑲᑦ ᐊᓯᐊᓄᑦ ᑕᒪᒃᑯᐊ ᐱᓕᕆᕕᐅᔪᑦ, ᑖᒃᑯᐊ ᐱᓕᕆᕕᐅᔪᓂᓛᒃ ᐱᕙᓪᓕᐊᔪᓕᕆᔨᒃᑯᑦ ᕿᓂᕋᓱᑉᐸᑉᐹᑦ 
ᖃᓄᖅ ᐋᖅᑮᔾᔪᑕᐅᔪᓐᓇᓂᐊᖅᑐᓂᒃ ᑕᒪᒃᑯᓄᖓ ᓲᕐᓗ ᐊᐅᓪᓚᖅᑐᖃᕐᓂᐊᖅᑲᑦ ᓄᓇᓕᓐᓄᑦ ᐊᓯᐊᓄᑦ, 
ᐊᓯᐊᓄᖔᖅ ᑲᒪᒋᔭᐅᓂᐊᕐᓗᓂ ᐱᔭᐅᔪᒪᓐᓂᖅᑲᑦ. ᑕᒪᓐᓇ ᐱᔨᑦᑎᕈᑕᐅᔪᖅ ᑲᔪᓯᑦᑎᐊᕐᓂᖃᕐᓂᐊᕐᖓᑦ ᓄᓇᓕᓐᓂ, 
ᕿᑲᑐᐃᓐᓇᖏᓪᓗᓂ, ᐱᑕᖃᕈᓐᓃᑐᐃᓐᓇᖏᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ, 
ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔩᑦ ᐃᓛᒃ ᑮᓇᐅᔭᓂᒃ ᖃᓄᖅ, 
ᓄᖒᑦᑎᕙᓪᓕᐊᓐᖏᒻᒪᑕ ᑲᑎᒪᔨᐅᔪᑦ ᖃᓄᖅ ᐃᑲᔪᕈᓐᓇᕋᓱᐊᓲᕆᔭᕗᑦ ᑕᒪᓐᓇ ᐃᑲᔪᖅᑑᑎᒋᒃᑲᓐᓂᕋᓱᐊᕐᓗᑎᒍ 
ᖃᓄᖅ ᑕᒪᓐᓇ ᑲᔪᓯᓂᖃᑦᑎᐊᒃᑲᓐᓂᕈᓐᓇᕐᒪᖔᖅ, ᑖᒃᑯᐊ ᑲᑎᒪᔨᖃᐅᕐᒪᑕ KBDC-ᓘᓐᓃᑦ BBDC ᑕᒪᒃᑯᐊ 
ᐊᔾᔨᒌᖏᑦᑑᑎᐅᒻᒪᑕ ᑮᓇᐅᔭᖏᑦ ᖃᓄᖅ ᐃᑲᔪᕋᓱᐊᖅᑎᐅᔪᐃᑦ ᓇᒻᒥᓂᓕᓐᓂᑦ ᐊᖏᔪᓂᑦ. ᑖᒃᑯᐊ ᒐᕙᒪᒃᑯᑦ 
ᑕᒪᑐᒥᖓ ᐃᑲᔪᕈᒪᑦᑎᐊᕐᒥᔪᐃᑦ ᖃᓄᖅ ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᕐᒪᖔᑎᒍ, ᖃᓄᖅ ᐋᖅᑭᔅᓯᒪᒃᑲᓐᓂᕐᓗᓂᓗ 
ᑕᒪᒃᑯᐊ ᓇᒻᒥᓂᓖᑦ ᐊᐅᓪᓛᖅᑐᐃᑦ ᑕᐃᑲᓐᖓᑦ ᓄᓇᒥᓐᓂᑦ ᖃᓄᐃᓕᐅᒃᑲᓐᓂᕋᔭᕐᒪᖔᑕ. ᑭᓯᐊᓂ ᑖᒃᑯᓄᖓ 
ᑲᑎᒪᕕᐅᓂᖏᑦ ᐱᓕᕆᐊᕆᔭᐅᓪᓗᑎᑭ ᑕᕝᕗᖓ ᑖᒃᑯᓄᖓ ᐱᓕᕆᐊᕆᔭᐅᓲᖑᔪᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑭᖑᓪᓕᖅᐹᖓ ᑐᓴᕋᑖᓐᖏᓇᒃᑯ ᑭᐅᔭᖓ. ᐅᖃᖅᑑᔮᕐᖓᑦ 
ᐃᑲᔪᕋᓱᖃᑦᑕᖅᑑᒐᓗᐊᑦ ᑕᒪᒃᑯᓂᖓ ᐃᓄᓐᓂᒃ, ᑕᒪᒃᑯᐊ ᓄᓇᓕᓐᓂᑦ ᓱᕐᕋᑦᑕᐃᓕᒪᑎᑕᐅᓪᓗᑎᒃ.  
 
ᑕᐃᒪᓕ ᑕᐃᒪᐃᓐᓂᖏᓐᑳᓪᓚᑉᐸᑦ ᐊᒻᒪᓗ ᐊᑐᖅᑐᐊᖅᑐᒥᓂᐅᓪᓗᑎᒃ ᐊᑭᓖᔪᓐᓇᐃᓕᓪᓗᑎᒃ ᖃᓄᐃᑦᑐᒥᒃ ᒐᕙᒪᒃᑯᑦ 
ᐊᑐᖃᑦᑕᖅᑲᑦ ᖃᓄᖅ ᐃᑲᔪᒃᑲᓐᓂᕋᓱᒍᓐᓇᕋᔭᕐᒪᖔᑕ ᐊᑭᓕᔅᓴᑖᖅᐸᓪᓕᐊᑐᐃᓐᓇᑎᓪᓗᒋᑦ ᑕᐃᒃᑯᐊ 
ᐱᓕᕆᕕᖃᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᑲᐃᓐᓇᖅᑕᕗᑦ ᐊᖏᖃᑎᒌᓐᓂᕐᒧᑦ ᑎᑎᕋᖅᓯᒪᔪᖅ 
ᐅᕙᑦᑎᓐᓄᑦ ᐃᑲᔪᖅᑕᐅᒍᒪᑉᐸᑕ, ᖃᓄᖅ ᑕᒪᓐᓇ ᐱᒻᒪᕆᐅᑎᒋᒻᒪᖔᖅ. ᕿᒥᕐᕈᑦᑎᐊᕆᐊᖃᕋᑦᑎᒍ, 
ᐃᑉᐱᒋᔭᖃᑦᑎᐊᕆᐊᖃᕋᑦᑎᒍᓗ ᑕᐃᒃᑯᐊ. ᑖᒃᑯᐊ ᑕᐃᒪᐃᑦᑐᓂᒃ ᐱᓕᕆᓪᓗᓂ ᓇᒻᒥᓂᕐᓂᑦ ᐱᔭᕆᐊᑐᔪᕐᔪᐊᖑᒻᒪᑦ 
ᑕᒫᓂ ᓄᓇᕗᒻᒥ ᓇᒻᒥᓂᕆᔭᒥᑦ ᐊᐅᓚᑦᑎᒐᓱᐊᕐᓂᐊᕐᓗᓂ.  

ᑖᒃᑯᐊ ᖃᓄᖅ ᐋᖅᑭᔅᓯᒪᒃᑲᓐᓂᕈᓐᓇᕐᒪᖔᑕ, ᑖᒃᑯᐊᓗ ᑲᑎᒪᔩᑦ ᐅᖃᐅᓯᕆᑲᐃᓐᓇᑕᒃᑲ KBDC-ᑯᑦ ᐊᒻᒪ 
ᑲᑎᒪᔨᖃᖅᑐᑎᒃ ᖃᓄᐃᓕᐅᖅᐸᓪᓕᐊᓂᕆᔭᖏᑦ, ᑕᐃᒪᐃᓕᖓᓲᖑᒻᒪᑦ, ᑭᓯᐊᓂ ᐅᕙᒍᑦ ᖃᓄᖅ ᐱᐅᓂᖅᐹᒥᑦ 
ᑕᒪᒃᑯᓂᖓ ᓇᒻᒥᓂᖃᐅᖅᑐᓂᒃ ᐃᑲᔪᒃᑲᓐᓂᕈᓐᓇᕐᒪᖔᑕ ᕿᒥᕐᕈᒐᓱᐊᖏᓐᓇᓲᕆᔭᕗᑦ ᑕᒪᓐᓇ ᖃᓄᖅ 
ᐱᓕᕆᐊᕆᔭᐅᒍᓐᓇᕐᒪᖔᑦ ᑕᒪᒃᑯᓂᖓ ᓇᒻᒥᓂᖃᐅᖅᑐᓂᒃ ᑲᑕᑉᐸᓪᓕᐊᔪᓂᒃ, ᑕᒪᓐᓇ ᑕᑯᒍᒥᓇᕋᔭᓐᖏᒻᒪᑦ ᑕᒫᓂ 
ᓄᓇᕗᒻᒥ ᓇᒻᒥᓂᖃᐅᖅᑐᑦ ᑲᑕᑉᐸᓪᓕᐊᓕᕋᔭᓂᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐊᐃᑉᐸᖓᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑭᐅᔾᔪᑎᒋᕙᓪᓚᐃᕋᑖᕐᖓᒍ ᓯᕗᓪᓕᕐᒧᑦ ᐊᐃᑉᐸᖓᓂᓪᓕ 
ᐊᐱᖅᑯᑎᒋᖅᑲᐅᔭᕋ ᐃᓚᒋᐊᕈᑎᒐ. ᐅᖃᐅᓯᖃᖅᑲᐅᔪᖓ ᑭᓱᓂᑦ ᒪᓕᒋᐊᖃᖃᑦᑕᖅᑲᑦ ᑕᐃᒃᑯᐊ ᐊᑭᓕᒃᓴᖏᓐᓄᑦ 
ᐊᑐᖅᑐᐊᖅᑕᒥᓂᖏᓐᓄ ᐊᑭᓖᔪᓐᓇᓂᖏᑉᐸᑕ ᑕᐃᒃᑯᐊ ᖃᓄᐃᓘᖅᑕᐅᕙᑉᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑕᐃᒃᑯᐊ ᖃᐅᔨᒋᐊᓚᐅᕐᓗᒍ ᑭᐅᓛᖅᑲᕋ 
ᑕᐃᒃᑯᐊ ᐊᑐᐃᓐᓇᕆᖏᓇᒃᑭᑦ ᓵᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑖᓐᓇ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᖓᒍ. ᒪᓕᒐᓕᐅᖅᑏᑦ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ. ᒥᔅᑕ ᐲᑕᓴᓐ. 
 
ᐊᐱᖅᑯᑦ 380 - 2(3): ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕐᓂᕆᔭᖓᑦ ᓄᖅᑲᖓᓂᖓᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᑮᓇᐅᔭᓕᕆᔨᒃᑯᑦ ᐊᕐᕌᒎᒃ ᒪᕐᕉᓕᖅᑑᖅᑲᐃ 
ᐊᐱᕆᓚᐅᖅᓯᒐᒃᑯ ᐃᖅᑲᓇᐃᔭᖅᑎᑖᖏᑲᐃᓐᓇᓂᐊᕐᓗᑎ. 
 
ᐅᖃᓚᐅᕐᖓᓕ ᑕᒪᒃᑯᐊ ᐱᓕᕆᕕᐅᔪᓕᒫᑦ, ᐃᒫᒃ ᐊᕝᕕᐊᕈᑎᖃᓂᐊᖏᑐᐊᖅᑲᑕ ᑕᐃᒃᑯᐊ ᐃᖅᑲᓇᐃᔮᒃᓴᐅᔫᒐᓗᐊᑦ 
ᐃᓐᓄᑕᐅᖏᑲᐃᓐᓇᕐᓗᑎ ᑖᒃᑯᐊ. 
 
ᑕᑯᖅᑲᐅᒐᒪ ᖃᕋᓴᐅᔭᒃᑯᑦ 24-ᖏᓐᓃᑐᖅᑲᐃ ᓴᖅᑭᔮᖅᑎᑕᐅᓪᓗᑎ.  
 
ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᑲ ᒪᓕᒐᓕᐅᕐᕕᒻᒥ ᑕᐃᒃᑯᐊ ᐃᖅᑲᓇᐃᔭᖅᑎᑖᑲᓐᓂᕋᓱᒃᔮᒍᓐᓃᕐᖓᑕ ᒫᓐᓇᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᓕᕆᐊᓕᒃ ᑮᓇᐅᔭᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᑎᔩ. ᒪᑐᓯᒪᖏᑦᑐᖅ ᖁᐊᖅᑎᓯᒪᖏᑐᖅᓱᓕ ᑖᒃᑯᐊ 
ᐊᕕᑦᑐᖅᓯᒪᔪᑦ ᐱᓕᕆᕕᐅᔪᑦ ᐅᑕᖅᑭᒐᑦᑎᒍ ᓱᓕ ᐃᓘᓐᓇᑕ ᓱᓕ ᓇᓕᐊ ᖁᐊᖅᓯᒪᓚᐅᖅᑑᓗᐊᕐᒪᖔᑕ 
ᐱᓕᕆᐊᒃᓴᐅᓇᔭᖅᑐᑦ ᑕᒪᓐᓇ ᒪᑐᓯᒪᖏᑐᖅᓱᓕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᒥᓂᔅᑕᐅᔪᖅ ᐅᖃᕋᑖᕐᖓᑦ ᑕᐃᒃᑯᓄᖓ 
ᐱᑕᖃᕆᐊᖃᓪᓚᕆᑦᑐᓄᓪᓕ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᐃᓕᖅᑯᓯᐅᕙᑦᑐᒥ ᑭᓲᒪᖔᑕ ᑕᐃᒃᑯᐊ ᐱᑕᖃᕆᐊᖃᓪᓚᕆᑦᑐᑦ. ᑖᒃᑯᓄᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑖᒃᑯᐊ ᕿᓂᕆᐊᖃᖅᑐᑦ ᓇᓪᓕᐊ ᐱᓕᕆᐊᒃᓴᐃᑦ 99 (3:12) 
ᐅᒃᑯᐊᖅᓯᒪᓚᐅᖅᑐᓪᓗᐊᖏᒻᒪᖔᑕ. ᕿᓂᑦᑐᖅ ᐋᖅᑭᑦᓯᒪᔪᑦ ᑕᒪᒃᑯᐊ ᐋᓪᓂᐊᖃᕐᓇᖏᑦᑐᓕᕆᓂᕐᒧᓘᓐᓃᑦ ᑕᒪᒃᑯᐊ 
ᑲᑉᐱᐊᓇᖅᑐᒧᓪᓘᓐᓃᑦ ᐃᖅᓯᓇᖅᑐᒦᓐᓂᒧᓪᓘᓐᓃᑦ 99 (3:26) ᑕᒪᒃᐊᑯᕋᓗᐃᑦ ᑕᒪᔾᔭ ᒪᑐᓯᒪᖏᑕᕗᑦ 
ᖁᐊᖅᑎᓯᒪᖏᑕᕗᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. ᒪᒥᐊᓇᖅ, ᐊᐃᑉᐹᐅᐃᒍᒋᐊᕈᑦ, 
ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᓂᑦ ᐃᓐᓄᐃᕙᓪᓕᐊᒍᓐᓃᕈᓂ 
ᐅᖃᐅᔾᔭᐅᓂᐊᖅᐱᑖ ᖃᓄᕐᓗ ᐊᑯᓂᐅᑎᒋᔪᖅ ᐃᖅᑲᓇᐃᔭᖅᑎᑖᐸᓕᐊᔾᔮᖏᓚᒍᑦ ᐃᐳᕈ 1, 2007-ᒥᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᒫᓐᓇ ᑕᐅᑐᒐᖃᖅᑐᖅ ᑕᕝᕙᓂ ᐊᕐᕋᒍᒋᔭᖅᑎᓐᓂ 
present fiscal year ᒫᑦᓯᒥᓘᓐᓃᑦ ᕕᕗᐊᕆᒥᓘᓐᓃᑦ ᑕᑯᒋᐊᕈᒫᕐᒥᔪᒍᑦ ᖃᓄᐃᓂᐊᓗᐊᑑᒻᒪᖔᖅ ᐊᕐᕋᒍ 
ᐱᒋᐊᓂᐊᖅᑐᒧᑦ ᑕᐃᑲᓂ ᓇᓗᓇᐃᕆᐊᕈᒫᖅᐳᖅ ᑕᒪᒃᑯᐊ ᖁᐊᖅᓯᒪᑐᐃᓐᓇᓂᐊᕐᒪᖔᑕᓘᕝᕙ 
ᒪᑐᐃᖅᑑᓪᓗᐊᕈᒫᒻᒪᑕᓘᕝᕙ ᑕᐃᑲᓂ ᕕᕗᐊᕆ ᒫᑦᓯᒥ ᑕᑯᒋᐊᒃᑲᓐᓂᕈᒫᖅᑕᕗᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᖅᑲᓇᐃᔭᖅᑎᓂᑦ ᐃᓐᓄᐃᕙᓪᓕᐊᒍᓐᓃᕈᑦ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑏᓐ ᑲᑐᔾᔨᖃᑎᒌᖏᑦ ᖃᐅᔨᒃᑲᑦᑕᐅᓂᐊᖅᐹᓐ, ᓯᑎᕙ ᐱᒋᐊᕐᓂᖓᓂᐅᓂᐊᖅᐸᑦ.  
 
ᑕᐃᒃᑯᐊ ᐋᔨᒍᑎᒋᔭᐅᔪᑦ ᑲᑐᔾᔨᖃᑎᒌᓄᑦ ᓄᓇᕗᑦ ᒐᕙᒪᒃᑯᖏᓐᓄᓪᓗ ᖃᓄᐃᓕᖓᓕᖅᐸᓐ. 
ᐊᖏᖃᑎᒌᑉᐸᓪᓕᐊᓕᖅᐹᓐ. ᐋᔩᒍᑎᒋᔭᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᐊᓯᐊᓄᑦ ᐱᓕᕆᕕᒧᑦ ᐱᓕᕆᐊᖑᓗᐊᕐᓂᓴᐅᒻᒪᓐ, 
ᒫᓐᓇ ᖃᓄᖅ ᑭᐅᓪᓚᕆᓐᓂᖅ ᓇᓗᕙᕋ ᑐᓴᖅᑎᑕᐅᓯᒪᓐᖏᓐᓇᒪ ᑕᐃᒃᑯᓇᓐᖓᑦ ᖃᓄᐃᓕᐅᖅᓯᒪᒻᒪᖔᑕ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 381 - 2(3): ᕿᒫᕖᑦ ᓄᓇᕘᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑐᕌᖅᑎᑦᑐᒪᔭᕋ. 
 
ᐅᖃᖅᑏ, ᖁᓪᓗᖅᑑᒥ ᕿᒫᕕᒃ ᐊᑲᐅᖏᓕᐅᕈᑎᓕᓪᓚᕆᐊᓘᒻᒪᑦ ᐊᒻᒪᓗ ᒪᑐᐃᖓᐃᓐᓇᕈᓐᓇᖏᑦᖢᓂ. 
ᒫᓐᓇᕈᓘᓚᐅᖅᑐᖅ ᖁᓪᓗᖅᑑᒥᐅᑦ ᕼᐋᒻᓚᒃᑯᖓᓐ ᑮᓇᐅᔭᖅᑖᖅᑎᑕᐅᓚᐅᖅᑐᓐ ᑖᓐᓇ ᕿᒫᕕᒃ 
ᐃᖏᖅᕋᓯᒃᑲᓐᓂᕈᓐᓇᓂᐊᕐᒪᑦ. ᑭᓯᐊᓂ ᑕᖅᑭᓄᑦ ᖃᑦᓰᓐᓇᑯᓗᓐᓄᑦ ᓈᒻᓯᓕᖅᓯᒪᓚᐅᖅᑐᖅ ᑮᓇᐅᔭᓐ.  
 
ᑐᓴᖅᓯᒪᔪᖓ ᐃᖃᓗᓐᓂ ᐊᒻᒪᓗ ᐃᖃᓗᒃᑑᑎᐊᕐᒥ ᕿᒫᕖᓐ, ᑕᖅᑳᓐᖓᑦ ᐃᑲᔪᖅᑕᐅᓇᓱᒃᑐᑦ ᐊᒻᒪᓗ 
ᐃᖅᑲᓇᐃᔭᖅᑎᖃᐅᑦᑐᐃᓐᓇᐅᖏᑦᖢᑎᒃ ᐊᒻᒪᓗ ᕿᓂᕈᓐᓇᖏᑦᖢᑎᒃ ᐃᓚᖏᓐ ᐃᖅᑲᓇᐃᔭᖃᐅᖏᓗᐊᕐᓂᑯᒧᓐ. 
ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐸ ᖃᑦᓯᓐ ᕿᒫᓐᕖᓐ ᒫᓐᓇ ᐊᐅᓚᒻᒪᖔᖏᑦ ᓄᓇᕗᒻᒥ. ᐊᒻᒪᓗ ᓇᓕᐊᓐᓂ 
ᓄᓇᓕᓐᓃᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᕿᒫᕖᓐ ᐃᖃᓗᒃᑑᑎᐊᕐᒥ ᐊᑕᐅᓯᖅ, 
ᑕᓗᕐᔪᐊᖅ, ᐃᖃᓗᐃᓐ ᐊᒻᒪᓗ ᖃᖏᖅᖠᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑖᓐᓇ ᖁᔭᓐᓇᒦᖅᑐᒍ ᒥᓂᔅᑕᕆᔭᐅᔪᖅ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᑐᓴᖅᑎᑦᑎᒍᓐᓇᖅᑲ ᖃᓄᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖃᔪᖃᑦᑕᕐᒪᖔᖏᓐ 
ᓄᓇᓕᓐᓂᒃ ᑕᖅᑳᓐᖓᑦ ᑮᓇᐅᔭᓂᒃ ᕿᓂᕋᓱᒃᑎᓪᓗᒋᑦ ᐊᒻᒪᓗ ᐊᐅᓚᑦᑎᔾᔪᑎᑖᕋᓱᒃᑎᓪᓗᒋᑦ ᑐᐊᕕᓐᓇᖅᑐᓂᒃ 
ᐅᕝᕙᓘᓐᓃᑦ ᕿᒫᕕᐅᖃᑦᑕᕈᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓂᐊᖅᑐᒥᒃ ᐅᓂᒃᑳᑎᓐᓂᒃ 
ᓴᖅᑮᓂᐊᖅᑐᒍᑦ. ᐊᕐᓇᐃᑦ ᓂᖓᖅᑕᐅᖃᑦᑕᕐᓂᖏᑕ ᒥᒃᓵᓄᑦ ᑐᕌᖓᔪᓂᒃ ᐊᒻᒪᓗ ᐊᑐᓕᖁᔭᓐᓂᒃ 
ᓴᖅᑭᑦᑎᓂᐊᖅᑐᖓ ᑕᐃᒃᑯᐊᓗ ᐊᑐᕐᓗᑎᒃᑯᓐ ᑲᒪᒋᓇᓱᓐᓂᐊᖅᑕᕗᓐ.  
 
ᒫᓐᓇᐅᔪᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 1 ᒥᓕᐊᓐ ᐅᖓᑖᓃᑦᑐᓂᒃ ᑮᓇᐅᔭᖅᑖᖅᑎᑦᑎᖃᑦᑕᖅᑐᓐ 
ᐃᑲᔪᖅᑕᐅᔪᓐᓇᓂᐊᕐᒪᑕ ᑕᐃᒃᑯᐊ ᒫᓐᓇ ᒪᑐᐃᖓᔪᓐ ᕿᒫᕖᓐ. ᖃᓄᖅᑑᕈᑎᒋᒃᑲᓐᓂᕋᓱᒃᑕᕗᓐ ᓲᕐᓗ  

ᐃᒃᑯᐊ ᐊᕐᓇᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑎᒋᔭᐅᖃᑦᑕᖅᑐᓐ ᐊᔪᓗᐊᖅᑐᓂᒃ ᖃᓄᖅ 
ᐃᖅᑲᓇᐃᔭᖃᑎᒋᔪᓐᓇᓂᐊᕐᒪᖔᒃᑎᒃᑯ.  
 
ᐃᓚᖓᓐ ᑲᑎᒪᔾᔪᑎᒋᖃᑦᑕᖅᓯᒪᔭᕋ ᕿᓂᕐᓂᖅ ᐃᓄᐃᑦ, ᐃᓛᒃ ᐃᓄᐃᑦ ᑎᒥᖁᑎᖏᓐᓂᒃ ᐊᑐᕐᓗᑕ 
ᐊᑯᓐᓂᓱᖅᑎᒋᔭᐅᓂᐊᖅᑐᓂᒃ ᐃᓄᐃᔪᓐᓇᕐᒪᖔᑦᑕ ᑕᒪᓐᓇ ᓂᖓᕐᓂᒃ ᑲᒪᒋᔭᐅᒍᓐᓇᓂᐊᕐᒪᓐ, 
ᐱᓕᕆᐊᕐᕆᔭᐅᒃᑲᓐᓂᕈᓐᓇᓂᐊᕐᒪᓪᓗ ᐊᒻᒪᓗ ᑮᓇᐅᔭᖅᓯᐅᑦᑎᐊᕈᓐᓇᓂᖅᓴᐅᖃᑦᑕᕈᓐᓇᓂᐊᕐᒪᑕ.  
 
ᑕᒪᓐᓇ ᑲᑎᒪᔾᔪᑎᒋᖃᑦᑕᖅᓯᒪᓕᖅᑕᕗᓐ ᑭᓯᐊᓂ ᒫᓐᓇ ᐋᖅᑭᒃᓯᒪᓪᓚᕆᑦᑐᓂᒃ ᐊᖅᑯᑎᒋᖃᑦᑕᑕᑦᑎᓐᓂᒃ 
ᐱᑕᖃᖏᑦᑐᖅ. ᐃᓪᓗᖃᑦᑎᑦᑎᑐᐃᓐᓇᕈᒪᖏᓇᑦᑕ, ᕿᒫᕕᐅᑐᐃᓐᓇᖃᑦᑕᕋᔭᖅᑐᒥᒃ. ᐃᓘᓐᓇᖓ, ᐃᓗᐃᒃᑲᐅᓗᒍ 
ᐃᓅᓯᓕᕆᔭᐅᓗᓂᓗ ᑕᐃᒪᓐᓇ ᐱᓕᕆᖃᑦᑕᕈᒪᓂᐊᖅᑐᒍᑦ ᑲᒪᒋᔭᐅᖃᑦᑕᕈᓐᓇᓂᐊᕐᒪᑕ ᑕᒪᒃᑯᐊ ᓂᖓᖅᑕᖅᑐᑦ, 
ᓂᖓᖅᑕᐅᕙᑦᑐᓪᓗ. 
 
ᑭᓯᐊᓂ ᒫᓐᓇ ᓈᓴᖅᓯᒪᔭᕗᓐ ᐊᒃᓱᐊᓗᒃ ᑲᑉᐱᐊᓇᖅᑐᓐ, ᐃᓛᒃ ᐅᓗᕆᐊᓇᖅᑐᐊᓗᒃ ᐅᓄᓗᐊᖅᑐᐊᓘᒻᒪᑕ. ᑕᒪᓐᓇ 
ᑲᒪᒋᔭᐅᒃᑲᓐᓂᓛᖅᑐᖅ ᔮᓄᐊᕆᒥ ᑲᑎᒪᔾᔪᑕᐅᓗᓂᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦ, ᐅᖃᖅᑏ. ᓂᕈᐊᖅᑎᕗᑦ ᓄᓇᑦᑎᓐᓂ ᐊᒃᓱᕈᖅᑎᑕᐅᔪᕐᔪᐊᒻᒪᕆᐊᓘᖃᑦᑕᕐᒪᑕ 
ᐃᑲᔪᕆᐊᒃᓴᓗ ᐃᓛᓐᓂᒃᑯᑦ ᐊᔪᕐᓇᖅᐸᑦᑐᓂ ᑮᓇᐅᔭᖅᑕᖃᓐᖏᑦᑎᓪᓗᒍ. ᐅᖃᖅᑏ, ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ 
ᐅᓂᒃᑳᕈᓐᓇᖅᐸ ᖃᓄᐃᑦᑐᓄᑦ ᐊᓯᖏᓐᓄᑦ ᒪᓕᒐᖅᑖᕋᓱᐊᖅᓯᒪᒻᒪᖔᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᔾᔪᑎᖃᕐᓗᑎᒃ ᓄᓇᕗᒻᒥ ᕿᒫᕖᑦ ᑮᓇᐅᔭᑭᔅᓴᓗᐊᖃᑦᑕᕐᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᕝᔭᕈᑕᐃᓚᒃ. ᐱᒋᐊᓚᐅᓐᖏᓂᑦᑎᓐᓂᑦ, ᑕᒻᒪᖅᑲᐅᒐᒪ 
ᑐᒡᓕᒋᖅᑲᐅᔭᖓᐅᓇ ᐃᓚᒋᐊᕈᑎ, ᒥᔅᑕ ᐃᕝᔭᕈᑕᐃᓚᒃ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᖅ ᑭᐅᒐᒪ ᑖᒃᑯᐊ 
ᓄᓇᕗᑦ ᒐᕙᒪᒃᑯᑦ ᐊᑐᓕᖁᔭᕐᓂᑦ ᐃᓱᒪᔅᓴᖅᓯᐅᕈᑎᖃᕐᓂᐊᖅᑐᑦ. ᔮᓐᓄᐋᕆᒥ ᑲᑎᒪᔾᔪᑎᒋᖃᑦᑕᓚᐅᖅᑐᓂᔾᔪᑦ, 
100-ᖑᕙᓪᓚᐃᓚᐅᖅᑐᓂᒃᑯᐊ ᑲᑎᒪᕕᔾᔪᐊᕐᓂᕐᒧᑦ ᐅᐸᒍᑎᓚᐅᖅᑐᑦ. 
 
ᐊᒻᒪᓗ ᐊᑐᓕᖁᔭᐃᑦ ᑕᐃᑲᓐᖓᑦ ᓴᖅᑭᖅᑐᑦ ᐱᓇᓱᐊᕈᓯᕆᔭᑦᑎᓐᓂᑦ ᕿᒥᕐᕈᓇᓐᓂᐊᖅᑕᕗᑦ ᑕᕝᕙᓂ ᐃᓗᐊᓂ. 
ᐊᒻᒪᓗ ᖃᓄᖅᑑᕈᑎᒋᓇᓱᑦᑕᕗᑦ ᒐᕙᒪᐅᓪᓗᑕ ᐊᒻᒪᓗ ᓄᓇᓖᑦ ᐊᒻᒪᓗ ᑎᒥᓐᖑᖅᑎᑕᐅᓯᒪᔪᖅ ᓄᓇᖓ 
ᐱᔾᔪᑕᐅᓪᓗᓂ. 
 
ᒫᓐᓇ ᐊᑐᖅᑕᕗᑦ ᕿᒫᕝᕖᑦ 39-ᓂᒃ ᐃᓪᓕᖃᖅᑐᑦ ᑕᐃᒃᑯᐊ ᕿᒫᕕᐅᖃᑦᑕᖅᑐᑦ ᓄᓇᕗᒻᒥ ᓱᕈᓯᕐᓄᓪᓗ ᐊᕐᓇᓄᓪᓗ 
ᐊᑐᖅᑕᑦ. ᑕᒪᓐᓇ ᖃᓄᖅᑑᕈᑎᒋᓇᓱᑦᑕᕗᑦ ᑮᓇᐅᔭᖅᑎᒍᑦ.  

ᐃᓚᖏᓂᒃᑯᐊ ᐊᒃᓱᕈᕐᓇᖅᑐᖅᓯᐅᖃᑦᑕᕐᒪᑕ ᑮᓇᐅᔭᖃᖅᑎᑦᑎᓇᓱᑦᑐᑎᒃ, ᐃᓱᒪᔅᓴᖅᓯᐅᕈᑎᖃᕐᒥᔪᒍᑦ ᖃᓄᖅ 
ᑕᒪᒃᑯᐊ ᑲᒪᒋᔭᐅᒃᑲᓐᓂᕈᓐᓇᕐᓂᐊᕐᒪᖔᑦ. ᐱᓇᓱᐊᕈᓯᐅᓂᐊᖅᑐᒥᑦ ᑕᒪᒃᑯᐊ ᑐᑭᓯᓂᐊᖅᑕᕗᑦ ᐊᒻᒪᓗ ᐊᑑᑎᒃᑯᑦ 
ᑲᑎᒪᕕᔾᔪᐊᕐᓂᕐᒥᑦ ᐊᑐᓕᖁᔭᓕᐊᕆᔭᐅᓚᐅᖅᑐᑦ. ᑕᐃᒃᑯᐊ ᒫᓐᓇ ᕿᒫᕖᑦ ᒪᑐᐃᖓᔪᑦ ᐊᒻᒪᓗ 
ᑮᓇᐅᔭᖃᖅᑎᑕᐅᖃᑦᑕᖅᑐᑎᒃ ᒐᕙᒪᒃᑯᓐᓄᑦ. 
 
ᑕᖅᑳᓐᖔᖅᑐᓂᒃ ᑮᓇᐅᔭᓂᒃ ᐱᑕᖃᓐᖏᑦᑐᖅ ᑖᒃᑯᓄᖓ ᐊᑐᖅᑐᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᓪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᒪᒃᑯᐊ 
ᑭᓪᓕᔅᓯᓂᐊᖅᑕᐅᓯᒪᔪᑦ ᓂᐅᕕᖅᑕᐅᕙᑦᑐᑦ ᒥᒃᓵᓄᑦ ᓄᓇᕗᒻᒥ ᑕᑯᓪᓗᒋᑦ ᐊᑲᐅᓐᖏᓕᐅᕈᑎᕐᔪᐊᒻᒪᕆᐊᓘᓂᖓ 
ᐊᒻᒪᓗ ᑲᓇᑕᓕᒫᒥᑦ ᑕᑯᓐᓇᕐᓗᒍ ᐊᖏᓂᖅᐹᖑᓪᓗᓂ. ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐳᖅ ᓴᓇᔭᐅᖁᓪᓗᒍ 
ᓈᒻᒪᑦᑐᒥᒃ ᓴᓇᕐᕈᑎᒃᓴᒥᑦ. ᑕᒪᒃᑯᐊ ᕿᒫᕖᑦ ᒪᑕᐃᖓᐃᓐᓇᕈᓐᓇᕐᓂᐊᕐᒪᑕ ᐊᒻᒪᓗ ᐱᓕᕆᐊᓐᖑᖅᑎᑕᐅᓯᒪᔪᓂᒃ 
ᐃᑲᔫᑎᒃᓴᓂᑦ ᐱᑕᖃᕐᓂᐊᕐᒪᑦ ᓄᓇᓄᑦ, ᐱᐅᓯᕚᓪᓕᕐᓂᐊᕐᒪᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑭᓪᓕᓯᓂᐊᖅᑕᐅᓯᒪᔪᑦ ᓄᓇᕗᒻᒥ ᐄ, 
ᑲᑉᐱᐊᓇᐅᔭᖅᑐᑦ ᐅᓄᓗᐊᕐᓂᑯᒧᑦ. ᑲᓇᑕᐅᑉ ᒐᕙᒪᒃᑯᖏᓪᓗ ᐅᓂᒃᑳᓂᒃ ᓴᖅᑭᑦᑎᓚᐅᖅᓯᒪᓪᓗᑎᒃ. ᑕᐃᒃᑯᐊ 
ᐱᖓᓱᑦ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᑎᓴᒪᓄᑦ ᐊᕐᕌᒍᓄᑦ ᓇᐅᑦᑎᔅᓱᖅᑕᐅᖁᓪᓗᒋᑦ. ᐊᒻᒪᓗ 
ᑎᑎᕋᖅᑕᐅᖃᑦᑕᕐᓗᑎᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᖃᑦᑎᑦ ᓂᖓᖅᑕᐅᖃᑦᑕᕐᒪᖔᑦ.  
 
ᑕᐃᒃᑯᐊ ᐊᑦᑑᕙᒥ ᓴᖅᑭᑕᐅᓚᐅᖅᑐᑦ ᓴᐃᓐᔮᓐᔅᒥ. ᐊᒻᒪᓗ ᑕᐃᓐᓇᐅᓚᐅᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 
ᐱᒋᐊᕈᑎᒃᓴᓂᑦ ᐊᑐᖅᑐᒃᓴᓂᒃ ᓴᖅᑮᓚᐅᖅᑐᑦ ᐃᖅᑭᓕᓐᓄᑦ ᑐᕌᖓᒐᔭᖅᑐᓂᒃ ᐊᕐᓇᖏᓐᓄᑦ. ᑕᐃᒃᑯᐊ, 
ᓯᕗᓕᖅᑎᖏᒃ ᒪᕐᕉᒃ ᑕᕝᕙᓃᓕᖅᐸᑎᒃ.  
 
ᐄ, ᐅᖃᐅᓯᕆᓯᒪᔭᕗᑦ ᖃᓄᖅᑑᕈᑎᒌᓐᓇᖅᑐᑎᒍᓗ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓗᐊᓂ ᐊᕐᕌᒍᑖᓴᐅᓚᐅᖅᑐᖅ 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓱᒪᔅᓴᖅᓯᐅᕈᑎᒋᓂᐊᓕᖅᑕᕗᑦ ᕿᒥᕐᕈᓇᓐᓂᐊᖅᑐᑎᒍᓗ. ᐊᒻᒪᓗ ᖃᐅᔨᒪᔪᒃᓴᐅᒐᔅᓯ 
ᑮᓇᐅᔭᕗᑦ ᕿᓗᖅᑭᑖᕐᒪᑕ ᖃᓄᖅᑑᕈᑎᒋᓇᓱᓐᓂᐊᖅᑕᕗᑦ ᑕᐃᒃᑯᐊ ᐅᖃᐅᓯᕆᓵᖅᑕᕗᑦ. ᐊᒻᒪᓗ 
ᐃᑲᔪᖅᑎᒋᔪᓐᓇᕐᒪᖔᑦᑎᒍ ᑕᐃᒃᑯᐊ ᓄᓇᑖᕐᓂᒃᑯᑦ ᑭᖑᕙᖅᑎᑕᐅᓯᒪᔪᑦ. ᐃᑲᔪᖅᓱᕈᒪᑦᑎᐊᕋᑦᑎᒍ ᑕᐃᒃᑯᐊ ᕿᒫᕖᑦ, 
ᒪᑯᐊᓗ ᓂᖓᖅᑕᐅᕙᑦᑐᑦ ᓂᖓᖅᐸᑦᑐᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᒻᒪ ᒪᓕᒐᓕᐅᖅᑏᑦ, ᑲᔪᓯᓚᐅᓐᖏᓐᓂᑦᑎᓐᓂ, ᐃᖅᑲᐃᑎᒃᑲᓐᓂᖅᐸᓯ ᑖᒃᑯᐊ 
ᐊᐱᖅᑯᑎᒋᔭᓯ ᐊᒻᒪ ᑭᐅᔾᔪᑎᒋᔭᓯ ᓇᐃᓈᕆᐊᒃᑲᓐᓂᖃᑦᑕᕐᓗᒋᑦ ᑐᑭᓯᓇᖅᓯᒋᐊᖃᑦᑕᕋᓗᐊᕐᖓᑕ.  
 
ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ.  

ᐊᐱᖅᑯᑦ 382 - 2(3): ᐋᓐᓂᐊᔪᓂᑦ ᐊᐅᓪᓚᖅᑎᑦᑎᓄᕐᒧᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑎᑦ 

(ᒪᑉᓴᓚᒃ) 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑦᑎᓪᓗᑕ ᑖᓐᓇ ᐃᓱᒫᓘᑎᒋᔭᐅᔪᖅ 
ᐊᒻᒪᓗ ᐃᓱᒫᓘᑎᒌᓐᓇᖅᖢᓂ ᐅᖃᐅᓯᕆᖅᑲᐅᔭᕋ ᑕᒪᒃᑯᓂᓐᖓ ᐊᐃᑦᓯᕆᐊᖃᕐᓂᖅ ᐋᕐᓂᐊᖅᑐᓂᒃ 
ᑐᐊᕕᕐᓇᖅᑐᒃᑰᕆᐊᖃᖅᑐᓂᒃ. ᐊᒻᒪᓗ ᖃᐅᔨᒪᔪᖓ ᖃᓄᐃᖁᔨᓐᓇᓐᖏᒻᒪᑦ ᑕᒪᓐᓇ 
ᐊᑐᖅᑕᐅᔭᕆᐊᖃᐃᓐᓇᓲᖑᓪᓗᓂ, ᑭᓯᐊᓂᓕ ᐅᓇ ᐃᓱᒫᓘᑎᒋᓐᓇᕐᒪᑦ ᑕᒪᒃᑯᐊ scheduled flights-
ᖃᖅᑎᓪᓗᒋᓪᓗ ᑕᒪᐅᖓᒥᐊᕐ ᓄᖅᑲᖅᑎᑦᑎᓂᖏᓐᓂ ᐃᓱᒫᓗᓐᓇᖅᑕᒻᒪᑦ.  
 
ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ: ᑕᒪᒃᑯᐊ ᐊᖏᕈᑎᖓᓐᓂ ᑕᐃᒪᓐᓇᐃᑦᑐᒧᑦ ᑐᐊᕕᕐᓇᖅᑐᒃᑯᑦ ᐋᓐᓂᐊᖅᑐᓂᑦ 
ᐊᔾᔭᖅᓯᔭᕆᐊᖃᓲᖑᔪᑦ ᑎᒻᒥᓲᖁᑎᖏᑦ ᑕᐃᒪᓐᓇᐃᑦᑐᒧᑦ ᐊᑐᕆᐊᓖᑦ ᒪᓕᒐᖃᖅᐸ? ᐃᓗᓕᖃᕆᐊᖃᖅᐸ 
ᑕᒪᒃᑯᓂᖓ ᑐᐊᕕᕐᓇᖅᑑᑎᒐᓚᖕᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᐊᐱᖅᑯᑏᑦ ᑐᑭᓯᑦᑎᐊᕋᒃᑯ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᑳᓐᑐᕌᒃ ᐋᖅᑭᒃᓯᒪᔭᕗᑦ 
…ᐃᖏᕐᕋᔭᖅᑎᑦᑎᖃᑦᑕᕐᓂᐊᕐᓂᖅ ᑐᐊᕕᕐᓇᖅᑐᓄᑦ ᑐᕌᖓᑐᐃᓐᓇᖅᑎᐊᖅᑐᖅ ᑳᓐᑐᕌᒃᓯᒪᒐᒥᖕ, ᐊᒻᒪᓗ ᑖᒃᑯᐊ 
ᐃᓗᐊᓂ ᒪᑯᐊ ᐃᖏᕐᕋᔭᐃᓐᓇᖃᑦᑕᖅᑐᑦ ᓄᓇᓕᖕᒧᐊᖅᑕᖅᑐᑦ ᐃᒻᒥᒃᑰᕐᒪᑕᓕ ᑕᐃᒃᑯᐊ ᐊᒃᑐᐊᓐᖏᑕᕗᑦ. ᒪᑯᐊ 
ᐅᕙᑦᑎᒎᖅᑐᑦ ᑕᒪᒃᑯᓄᖓ ᑐᐊᕕᕐᓇᖅᑐᓄᑦ ᑐᕌᖓᔪᑦ. (ᑐᓵᔨᑎᒎᕈᓐᓃᖅᑐᖅ) ᑐᑭᓯᐊᔪᑦᓴᐅᔭᖓ ᑕᒪᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᒪᒥᐊᓇᖅ, ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᖅᑯᑎᖃᕐᓂᐊᕐᓂᕋᖅᖢᖓ ᐅᖃᖅᐸᒌᖅᑲᐅᓐᖏᓐᓇᒪ.  
 
ᑖᓐᓇ, ᐃᓛᒃ ᐆᒥᖓ ᑐᑭᓯᒋᐊᕋᓱᑐᐃᓐᓇᖅᑐᖓ; ᑕᒪᒃᑯᐊ ᐊᖏᕈᑎᓕᐅᖅᓯᒪᑎᓪᓗᒋᑦ ᐋᓐᓂᐊᖅᑕᐃᓕᓕᕆᔨᒃᑯᓪᓗ 
ᐊᒻᒪᓗ ᑖᒃᑯᐊ ᑐᐊᕕᕐᓇᖅᑐᒃᑯᑦ ᐋᓐᓂᐊᖅᑐᓂᒃ ᐊᔾᔭᖅᑐᐃᔭᕆᐊᓖᑦ ᑎᒻᒥᓲᖁᑎᖏᑦ ᐃᓗᓪᓕᖃᕆᐊᖃᓲᖑᕙᑦ 
ᐊᑐᖅᑕᐅᔭᕆᐊᖃᖅᑐᓄᑦ ᑖᔅᓱᒧᓐᖓᑦ ᑐᐊᕕᕐᓇᖅᑐᕆᔭᐅᔪᒧᑦ, ᐃᓛᒃ, ᐃᓗᓕᖏᑦ ᑎᖕᒥᓲᑉ ᐃᓗᐊᓂ 
ᐱᑕᖃᕆᐊᖃᓲᖑᕙ? ᑐᑭᓯᓇᖅᐹᖓᐃ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕈᒃᑯ ᑖᓐᓇ ᐊᐱᖅᑯᑖ, 
ᑐᓴᕐᓂᕐᓗᓐᖏᒃᑯᒪᓗ, ᒪᑯᐊ ᖃᖓᑕᓲᑦ ᐊᑐᖅᑕᐅᓂᐊᖅᑐᑦ ᑐᐊᕕᕐᓇᖅᑐᓄᑦ ᓱᓇᒃᑯᑖᖃᐅᑦᑎᐊᖃᑦᑕᖅᐹ? ᐄ, 
ᑕᐃᒪᓐᓇ ᐊᐱᕆᖂᖅᑲᐅᒻᒪᑦ; ᑐᑭᓯᐅᒪᓂᕋ ᒪᓕᒃᖢᒍ, ᑕᐃᒪᐃᑦᑑᔭᕆᐊᓖᑦ, ᑭᓱᒃᑯᑖᖃᐅᑦᑎᐊᕆᐊᓖᑦ, 
ᑕᒻᒪᑐᐃᓐᓇᕆᐊᖃᖅᖢᖓᓗ. ᑕᐃᓐᓇ ᑲᒪᒋᔭᐅᔭᕆᐊᖃᕐᓂᐊᖅᑐᖅ ᓲᕐᓗ ᓄᑕᕋᓛᖅ ᐃᓅᖕᓂᖅᐸᑦ 
ᑕᐃᒪᐃᑦᑐᖅᓯᐅᒻᒥᒃ ᐃᒡᓗᖅᑕᖃᕆᐊᖃᕐᒪᖔᓪᓘᓐᓃᑦ. 
 
ᑕᒪᒃᑯᐊ ᖃᓄᑭᐊᖅ ᐋᖅᑭᒃᓱᑕᐅᖃᑦᑕᖅᑑᒐᓗᐊᑦ, ᑭᓯᐊᓂ ᑐᐊᕕᕐᓇᖅᑐᖅᓯᐅᑏᑦ ᖃᖓᑕᓲᑦ, 
ᐋᓐᓂᐊᓯᐅᖅᑎᖃᕆᐊᓖᑦ ᐊᒻᒪᓗ ᓱᓇᒃᑯᑕᐅᖃᐅᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑐᑭᓯᕗᖓ ᑕᒪᒃᑯᐊ ᐊᑐᖅᑕᐅᔭᕆᐊᖃᖃᑦᑕᖅᑐᑦ ᑕᐃᒪᓐᓇᐃᑦᑐᒧᑦ 
ᑕᒪᒃᑯᓂᓐᖓ ᐃᖢᐊᖅᓴᐃᔪᓐᓇᕋᔭᖅᑐᓂᑦ ᐅᕝᕙᓘᓐᓃᑦ ᐃᓅᑎᑦᑎᔪᓐᓇᕋᔭᖅᑐᒧᑦ ᐱᑕᖃᓗᐊᒻᒪᕆᓐᖏᒃᑲᓗᐊᖅᐸᑕ 
ᖃᓄᐃᓐᖏᑦᑐᖅ.  
 
ᑕᒪᓐᓇ ᐊᐱᖅᑯᑎᒋᔾᔪᑎᒋᓗᐊᖅᐸᕋ ᑕᐃᒃᑯᐊ schedule flights-ᓄᑦ ᐊᑐᖅᑕᐅᔪᓐ medivac-ᒧᑦ 
ᐊᑐᖅᑕᐅᓯᑳᓪᓚᒃᑐᐊᓘᓪᓗᓂ ᑕᒪᓐᓇ ᐃᓱᒫᓘᑎᒋᓐᓇᕐᒪᓐ. ᐃᓗᐊᓃᑦᑐᓂᒃ ᐊᑐᕆᐊᖃᑦᑕᖏᓐᓂᒃ 
ᐊᑐᖃᑦᑕᖏᑎᓪᓗᒍ.  
 
ᑕᐃᒫ ᑐᑭᓯᕗᖔ ᑕᐃᒪᓐᓇᐃᑦᑐᓂᒃ ᐱᑕᖃᖏᒃᑲᓗᐊᖅᑎᓪᓗᒋᑦ ᐊᑐᖅᑕᐅᒍᓐᓇᖅᑐᓐ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᖅᑲᐅᔭᖓ ᒪᓕᒐᓕᐅᖅᑎᐅᑉ 
ᐅᐊᑦᑎᐊᖅ. ᐃᖅᑲᓇᐃᔭᖅᑎᑦ ᕿᒥᕐᕈᓇᖁᖅᑲᐅᒐᒃᑭᓐ. 
 
ᑭᓯᐊᓂᓕ ᖃᐅᔨᒪᖏᑦᑐᖓ ᑭᓱᒥᒃ, ᐃᓛᒃ ᖃᖓᑕᓲᑦ ᖃᖓᑦᑕᐅᑎᑐᐃᓐᓇᖏᑦ ᐊᐅᓚᑐᐃᓐᓇᓂᐊᖅᑐᓐ 
ᖃᐅᔨᒪᑐᐃᓐᓇᕋᒃᑭᓐ. ᑕᒪᒃᑯᐊ ᑐᓴᕆᐅᖅᑐᒍ, ᒥᔅᑕ ᐊᓚᕋᓚᒻᒥᒃ, ᑭᓯᐊᓂ ᑕᒪᒃᑯᐊ ᖃᐅᔨᒋᐊᕋᒃᑭᓐ, 
ᐅᓂᒃᑳᖅᓯᒪᓂᖏᑦ ᖃᐅᔨᒪᖏᓇᒃᑭᓐ. 
 
ᑭᓯᐊᓂ ᓇᓗᓇᐃᒃᑲᓂᕐᓗᒍ ᒪᓕᒐᓕᐅᖅᑎᒧᓐ ᖃᖓᑕᓲᓐ ᐊᑐᖅᑕᐅᓕᕌᖓᒥᒃ ᑐᐊᕕᓐᓇᑐᒃᑯᓐ 
ᐋᓐᓂᐊᓯᐅᑎᑕᖃᐃᓐᓇᓲᖅ ᖃᖓᑕᓲᑉ ᐃᓗᐊᓂ. ᐃᓅᓕᓴᐅᑎᓂᒃ ᓱᓇᒃᑯᑏᑦ ᐃᓗᐊᓃᑦᑐᑎᒃ ᒪᓕᓪᓗᒍ 
ᐋᓐᓂᐊᕐᓂᕆᔭᖓ ᐃᓚᖏᑦ ᑕᒪᒃᑯᐊ ᓱᓇᒃᑯᑎᖏᓐ ᐅᓯᔭᐅᖃᑦᑕᖅᑐᓐ ᖃᖓᑕᓲᒥ, ᓲᕐᓗ ᐊᓂᖅᓵᖅᑑᑎᒐᓚᐃᓐ 
ᐊᒻᒪᓗ ᐃᓅᓕᓐᓂᐅᑏᓐ, ᐃᓄᒃᑐᓄᑦ, ᐃᓅᔪᕕᓂᐅᔪᓄᑦ. 
 
ᖃᖓᑕᓲᒃᑯᑦ ᑕᒪᒃᑯᐊ ᐃᓗᓕᕆᔭᕆᐊᖃᑦᑕᖏᓐ ᖃᐅᔨᒪᓐᖏᓇᒃᑭᓐ ᑭᓯᐊᓂ ᒪᓕᒐᓕᐅᖅᑎᒧᓐ ᑐᓂᔪᓐᓇᓂᐊᖅᑕᒃᑲ 
ᑭᓱᓂᒃ ᐃᓗᓕᖃᕆᐊᖃᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑭᐅᔪᓐᓇᕋᕕᓐ. ᐃᓛᒃ ᑕᒪᓐᓇ ᐋᖅᑭᐅᒪᖁᑐᐃᓐᓇᒧᓐ 
ᐅᓗᕆᐊᓇᖅᑐᒦᒋᐊᖃᓪᓚᕆᖏᓐᓂᖏᑦ ᑕᐃᒪᓐᓇᐃᑦᑑᔪᓐ ᐃᓱᒫᓗᒋᓪᓗᒋᑦ ᑕᒪᓐᓇ ᐊᐱᖅᑯᑎᒋᒐᒃᑯ. ᐊᒻᒪᓗ 
ᑐᑭᓯᒋᐊᕐᓂᐊᕐᓂᕋᖅᑲᐅᒻᒪᓐ ᖁᔭᓐᓇᒦᖢᒍ. 
 
ᑭᓯᐊᓂ ᑐᑭᓯᒋᐊᖅᓯᒪᓚᐅᖅᑳᑎᓪᓗᒍ ᐅᕙᓐᓄᑦ ᓇᓗᓇᐃᖅᓯᒍᓐᓇᕈᒫᖅᐸ ᒫᓐᓇᐅᖏᒃᑲᓗᐊᖅᐸᓐ ᑕᕝᕙᓂ 
ᓯᕗᓂᕐᒥᐅᖏᒃᑲᓗᐊᖅᐸᓐ ᖃᓂᑦᑐᒃᑯᓐ ᐅᕙᓐᓄᑦ ᐅᑎᕈᓐᓇᕈᒫᖅᐸ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑐᓴᒐᒃᓴᖅ ᑐᓂᓂᐊᖅᑕᕋ ᐱᑐᐊᕈᒃᑯ 
ᐃᖅᑲᓇᐃᔭᖅᑎᑎᓐᓂᒃ ᑲᖏᖅᖠᓂᕐᒥ ᖃᓄᐃᓕᕐᓂᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᓐ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 383 - 2(3): ᐊᖁᖅᑐᖅᓯᐅᑎᑖᕈᑎᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᐱᕆᑲᐃᓐᓇᕈᒪᒐᒪ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᓐ ᒥᓂᔅᑑᒥᒃ.  
 
ᐃᓛᒃ ᖃᐅᔨᒪᒐᓗᐊᖅᑐᖓ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑕᕝᕙᓂ ᐊᐱᕆᔭᐅᓗᓂ ᐅᖃᓛᕋᓗᐊᖅᑐᖓ ᐊᒻᒪ ᑭᓯᐊᓂ 
ᐅᓪᓗᒥ ᐃᓱᐊᖏᒻᒪᓈᓰᓐ ᑕᒪᓐᓇ ᒪᑯᓄᐊ ᐊᖁᒍᓐᓇᐅᑎᓂᒃ ᓚᐅᓴᓐᓯᑖᓂᐅᕙᑦᑐᖅ ᑖᒃᑯᓇᓂ ᓄᓇᓕᓐᓂ, ᐃᖃᓘᑉ 
ᓯᓚᑖᓃᑦᑐᓄᑦ.  
 
ᐅᓪᓗᒥ ᓴᓂᑭᓗᐊᕐᒥ ᓚᐃᓴᔅᓯᑖᕆᐊᕈᒪᒍᒪ ᑭᓯᐊᓂ ᑕᒪᒃᑯᐊ ᑕᑕᑎᕆᐊᓖᑦ ᑲᒪᒋᖅᑳᓚᐅᕐᓗᒋᑦ ᐊᒻᒪ ᒪᐅᖓ 
ᐃᖃᓗᓐᓄᑦ ᐊᐅᓚᖅᑎᑕᐅᓗᓂ. ᑕᐃᒪᖏᓐᓇᑦᓴᕆᐊᖃᒻᒪᓐ. ᑖᓐᓇᖃᐃ ᒥᓂᔅᑕ ᐅᖃᐅᔾᔨᒍᓐᓇᖅᐸ ᑕᒪᓐᓇ ᖃᓄᖅ 
ᑕᒪᒃᑯᓄᖓ ᓄᓇᓕᓐᓄᑦ ᖃᓄᖅ ᐃᓱᐊᕐᓂᖅᓴᐅᑎᓪᓗᒍ ᐊᑐᓕᖅᑎᒍᓐᓇᓂᐊᕐᒪᖔᒥᒍ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑦᑎᑦᑎᔩ. (ᑐᓵᔨᒃᑰᕈᓐᓃᖅᐳᖅ) ᒫᓐᓇ 
ᕿᒥᕐᕈᕙᓪᓕᐊᓇᓱᐊᕐᕋᑦᑕ ᓄᑖᕈᖅᑎᑲᓐᓂᕋᓱᐊᖅᑐᑎᒍ ᐊᖁᑦᑐᖅᓯᐅᖃᑦᑕᓂᐊᖅᑐᐃᓐ ᑕᒫᓂ ᓄᓇᕗᒻᒥ ᑕᐃᑲᓂ 
ᓯᕗᓂᒃᓴᑎᓐᓂ ᐃᒻᒪᖄ 2008-ᒥ ᖃᓄᐃᓕᖓᒋᐊᑦᑎᓪᓗᒋᑦ ᐋᖅᑭᒃᓯᒪᒋᐊᖅᑎᓪᓗᒋ ᐊᓚᒃᑲᕈᒪᓂᐊᕐᕋᑦᑎᒍ 
ᑕᒪᑦᓱᒧᖓ ᖃᓄᖅ ᑕᒪᓐᓇ ᐱᐅᓂᖅᓴᐅᑎᓪᓗᒍ ᐊᒻᒪᓗ ᓄᓇᓕᓐᓄᑦ ᐱᔭᕆᐊᑭᓐᓂᖅᓴᐅᑎᓪᓗᒍ. 
 
ᕿᒥᕐᕈᐊᓯᓐᓈᖃᓯᐅᑎᓂᐊᕐᕋᑦᑎᒍ ᑕᒪᒃᑯᐊ ᐊᖁᑦᑐᖅᓯᐅᑎᒋᔭᕗᓐ. ᐃᓕᑕᕆᔭᐅᖏᓂᖅᓴᐅᑎᓪᓗᒋᓪᓗ ᑲᓇᑕᒥ, 
ᓯᓚᕐᔪᐊᕐᒧᓪᓗ. ᑕᒪᓐᓇ ᐊᖁᑦᑐᖅᓯᐅᑎᓕᕆᓂᐅᔪᐃᓐ ᐊᐅᓚᑎᑦᓯᒋᐊᖃᑦᑐᐃᓐᓇᐅᖃᑦᑕᕐᒪᑕᐃᓛᒃ ᓄᓇᓕᕋᓛᖑᔪᐃᓐ 
ᒪᐅᖓᓘᓐᓃᑦ ᐃᖃᓗᓐᓄᑦ ᐅᕝᕙᓘᓐᓃᑦ ᑲᖏᖅᖠᓂᕐᒧᑦ ᐅᕝᕙᓘᓐᓃᑦ ᖁᓪᓗᖅᑐᒨᖅᑰᖅᑐᖏᓐᓇ ᑕᒪᒃᑯᓇᖓᑦ 
ᐊᖁᑦᑐᖅᓯᐅᑎᒥᓂᑦ ᐱᓪᓚᑦᑖᖏᓐᓂᕐᒥᓂ ᑕᒪᓐᓇ ᖃᓄᖅ ᐃᓚᒍᑦᓯᐅᑎᓗᑎᒍ ᐋᖁᑦᑐᖅᓯᐅᑏ ᓯᕗᓂᒃᓴᑎᓐᓂ 
ᐱᔭᕆᐊᑭᓐᓂᖅᓴᐅᔪᓐᓇᓂᐊᕐᒪᖔᑕ ᓴᓇᔭᐅᒍᓐᓇᕐᓗᑎ ᓄᓇᓕᓐᓂ ᑖᓐᓇ ᐃᒻᒪᖃ ᑕᐅᑐᖃᓯᐅᑎᓗᑎᒍᑦ ᐊᒻᒪ 
ᓱᑲᓐᓂᖅᓴᐅᑎᓪᓗᒍ ᐱᔭᐅᒍᓐᓇᕐᒪᖔᑕ ᑕᒪᓐᓇ ᐃᓚᒍᒃᓯᐅᑎᓯᒪᓂᐊᕋᑦᑎᒍ.  
 
ᕿᒥᕐᕈᕙᓪᓕᐊᓂᕆᔭᕗᓐᓂ ᑖᒃᑯᐊ ᐊᖁᑦᑐᖅᓯᐅᑎᕗᑦ ᖃᓄᓕᖓᓂᖃᕐᓂᐊᕐᒪᖔᑕ ᓯᕗᓂᒃᓴᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᐃᓛ ᑖᓐᓇ ᐅᖃᕋᑖᕐᒪᑦ ᒥᓂᔅᑕ ᐅᐱᒋᔭᕋ ᐊᒻᒪ ᓇᑯᕆᔭᕋ ᑭᓯᐊᓂ ᑕᐃᑲᓂ 
ᐅᖃᕋᑖᖅᑕᖓᓂ ᐋᖅᑭᒋᐊᕈᑕᐅᓂᐊᖅᑐᓂᑦ ᑕᐃᒃᑯᐊ ᖃᓪᓗᓈᑎᑑᕈᓐᓇᖏᑦᑐᑦᒪᑯᓂᖓ ᑕᑕᑎᕆᐊᓕᓐᓂᑦ 
ᑲᒪᓗᐊᕈᓐᓇᖏᑦᑐᐃᑦ ᑕᒪᒃᑯᐊᖃᐃ ᑕᐃᑲᓂ ᐋᖅᑭᒋᐊᕈᑎᒥᑦ ᐃᓱᒪᒋᔭᒃᓴᐅᓂᐊᖅᐳᖅᑲᐃ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᓄᓇᓕᓕᒫᑦ ᐊᖁᑦᑐᖅᓯᐅᑎᓕᔨᖃᑦᑕᖅᑐᒋᔭᕋᓗᐊᒃᑲ ᐃᓚᖏᑦ 
ᔪᒃᓴᐅᖏᒻᒪᑕ ᕼᐊᒻᒪᓚᒃᑯᓐᓄᑦ ᐃᖅᑲᓇᐃᔭᖅᐸᑦᑐᑎ ᐊᖁᑦᑐᖅᓯᐅᑎᓕᕆᔨᐅᔪᑦ ᖃᓄᐃᓕᖓᓪᓚᕆᒻᒪᖔᖅ ᑕᐃᑲᓂ 
ᓴᓂᑭᓗᐊᒥ ᑖᓐᓇ ᖃᐅᔨᒋᐊᕋᔭᕆᕙᕋ.  
 
ᑖᒃᑯᐊ ᐊᖁᑦᑐᖅᓯᐅᑎᓕᕆᖃᑦᑕᖅᑐᐃᑦ ᒫᓐᓇ ᐃᓄᑦᑎᑑᓲᖑᑎᓪᓗᒋ ᑕᐅᑐᒐᓱᐊᖅᓯᒪᒐᑦᑎᒍ ᑐᑭᓯᒋᐊᕋᔭᖅᑲᕋᓕ 
ᑖᒃᓱᒪ ᓄᓇᓕᖏᓐᓂ ᖃᓄᐃᓕᖓᒻᒪᖔᖅ ᑕᐃᒃᑯᐊ ᐊᖁᑦᑐᖅᓯᐅᑎᓕᕆᔩᑦ ᓄᓇᓖᑦ ᐃᓘᓐᓇᑎᒃ ᑕᐃᒪᐃᑦᑐᓂᑦ 
ᐱᑕᖃᕆᐊᖃᕋᓗᐊᕐᒪᑕ ᐊᒻᒪ ᐱᑕᖃᐅᖃᑦᑕᕐᒪᑕ ᑖᒃᑯᐊ ᐃᓅᓪᓗᑎ ᐃᖅᑲᓇᐃᔭᖅᑎᖏᑦ.  
 
ᑕᒪᓐᓇ ᑐᑭᓯᒋᐊᑦᑎᐊᕈᓐᓇᕋᔭᕆᕙᕋ ᑖᒃᑯᐊ ᓄᓇᓕᖓ ᖃᓄᐃᑦᑐᒥᓪᓕ ᐋᖅᑭᑦᓯᒪᒻᒪᖔᑕ 
ᐊᖁᑦᑐᖅᓯᐅᑎᓕᕆᔨᖏᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᐃᒻᒪᖃ ᑭᖑᓪᓕᐹᒥ ᐊᐱᕆᓕᕐᓗᒍ ᐃᒻᒪᖃᖃᐃ ᖃᐅᔨᒪᕗᖓ ᖃᑦᓯ 
ᓴᓂᑭᓗᐊᕐᒥᐅᑦ ᑖᒃᑯᓂᖓ ᐊᖁᑦᑐᖅᓯᐅᑎᓂ ᐱᓇᓱᐊᖅᓯᒪᒐᓗᐊᕐᒪᖔᑕ. ᓇᖁᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᖃᐅᔨᒪᖏᑕᒃᑲ ᖃᑦᓯᓪᓚᕆᐅᒻᒪᖔᑕ ᑕᑲᓂ 
ᖃᐅᔨᒋᐊᕈᓐᓇᑕᒃᑲ ᑭᓯᐊᓂ ᑕᖅᑭᑕᒫᑦ ᐱᒐᓱᐊᖅᑐᖃᖃᑦᑕᑐᒃᓴᐅᒻᒪᑦ ᐅᓪᓗᖏᑦ ᐋᖅᑭᒃᓯᒪᔪᒃᓴᐅᒻᒪᑕ 
ᐱᒐᓱᐊᕈᓐᓇᐅᑎᒋᔭᖏᑦ ᑕᒪᓐᓇ ᑐᑭᓯᒋᐊᑦᑎᐊᕈᓐᓇᕆᕙᕋ ᐃᖅᑲᓇᐃᔭᕐᕕᓐᓃᕙᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 384 - 2(3): ᐃᒡᓗᓕᕆᔨᖅᔪᐊᒃᑯᑦ ᐊᖏᕐᕋᒥ ᓱᕋᖅᓯᒪᔪᓕᕆᔾᔪᑎᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᓴᕆᓂᐊᖅᑕᕋ ᑖᓐᓇ ᑐᕌᖅᑎᓂᐊᖅᑕᕋ ᒥᓂᔅᑕᔪᒧᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᑯᓐᓄᑦ. ᑕᕝᕙᓂ 9-ᒋᔭᑦᑕ  
 
ᐅᖃᐅᓯᒃᓴᖏᓐᓂ ᐅᖃᐅᓯᖃᖅᑲᐅᒐᒪ ᑖᒃᓱᒪ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓪᓗᐃᑦ ᓴᓇᔭᐅᒃᑲᓐᓂᕆᐊᖃᕐᓂᖓᑕ 
ᑮᓴᐅᔭᖃᖅᑎᑕᐅᖃᑦᑕᕐᓂᖓᑕ ᒥᒃᓵᓄᑦ. ᑖᓐᓇᖃᐃ ᒥᓂᔅᑕ ᐅᕙᓐᓄᑦ ᐅᖃᕈᓐᓇᖅᐳᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᖃᓄᖅ ᐃᑲᔪᖅᑐᐃᓂᐊᕐᒪᖔᑕ ᑕᒪᒃᑯᓂᖓ ᓇᒻᒥᓂᖃᖅᑐᓂᑦ ᐱᓗᐊᖑᐊᖅᑐᒥᑦ ᑕᒪᒃᑯᐊ ᐃᓄᒋᐊᓗᐊᓕᖅᑐᓂᑦ 
ᑕᕝᕙᓂ ᐃᓪᓗᒋᔭᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᕗᒥ ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᕆᓇᓱᐊᖃᑦᑕᕋᑦᑎᒍ ᐃᒻᒪᖃ ᑕᓪᓕᒪᕈᖅᑎᓯᒪᒃᓱᒋᑦ 
ᑖᒃᑯᐊ ᓯᕗᓪᓕᖅᐸᐅᑎᑕᐅᔭᕆᐊᓖᑦ ᐃᒪᐃᓕᖓᐅᖅᑎᓪᓗᒋ ᑖᒃᑯᓄᖓ. 
 
ᐃᖅᑲᓇᐃᔭᖅᑎᓄᑦ ᐱᓕᕆᐊᕆᔭᐅᕙᑦᑐᑦ ᑖᒃᑯᐊ ᑮᓇᐅᔭᖁᑎᕗᑦ ᐊᖏᖅᑎᑕᐅᓯᒪᑎᓪᓗᒋᑦ ᑮᓇᐅᔭᓂᑦ 
ᐊᑐᓪᓚᕆᒋᐊᖃᖃᑦᑕᕋᑦᑕ ᑕᒪᒃᑯᓄᖓ ᐊᖏᕋᓂᑦ ᐋᖅᑭᒋᐊᕈᑕᐅᔪᓂᑦ ᐅᕝᕙᓘᓐᓃᑦ ᐊᖏᓪᓕᒋᐊᕈᑕᐅᔪᓂᑦ ᑕᒪᒃᑯᐊ 
ᕿᒥᕈᔭᐅᒪᒃᓱᑎᑦ ᑕᒫᓂ ᐱᓕᕆᐊᕆᕙᑦᑐᕗᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᓇᓪᓕᐊ 
ᐱᓂᐊᕐᒪᖔᑕ ᑕᒪᒃᓱᒪᓐᖓᑦ ᐱᓕᕆᐊᖃᖅᑎᓪᓗᒋ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᖏᑦ ᑕᒪᒃᑯᐊ ᓇᒻᒥᓂᖃᖅᑐᐃᑦ ᐅᕙᖓᓕ ᖃᐅᔨᖃᑦᑕᖅᓯᒪᔭᒃᑲ 
ᓴᓇᑎᑦᑎᒋᐊᕌᖓᒥ ᑕᒪᒃᑯᓂᖓ ᐊᖏᕋᖃᖏᑦᑐᓂᑦ ᑮᓇᐅᔾᔭᒃᓴᖅᑎᑦᑎᖃᑦᑕᕐᒪᑕ ᐃᖅᑲᓇᐃᔭᖅᑎᒋᓪᓗᓂᔾᔪᒃ ᐊᒻᒪᓗ 
ᑕᒪᒃᑯᐊ ᐊᖏᕋᖃᖏᑦᑐᐃᑦ ᑕᒫᓂ ᐊᖏᕋᕆᔭᐅᔪᓂᑦ ᓇᒻᒥᓂᕆᔭᐅᔪᓂᑦ ᐃᒡᓗᖃᖃᑕᐅᕙᑦᑐᑎᑦ. (ᑐᓵᔨᑎᒍᑦ) 
ᐃᓕᓴᕆᓪᓗᒋᑦ, ᑕᒪᓐᓇ ᐃᓕᓴᕐᓇᐅᖃᑦᑕᕐᒪᑦ ᓄᓇᕗᒻᒥᐅᓂᑦ ᓇᒻᒥᓂᖅ ᐊᐅᓚᖃᑦᑕᖅᑐᑦ ᐃᓕᓴᕆᓪᓗᒋᑦ ᑕᒪᒃᑯᐊ 
ᐊᖏᕐᕋᖃᐅᖅᑎᓪᓗᒋᑦ ᐊᔾᔨᒌᓐᖏᕈᓘᔭᖅᑐᑦ ᐊᖏᕐᕋᖃᖅᑎᓪᓗᒋᑦ ᑕᕝᕙᓂ ᐃᓪᓗᑭᔅᓴᖏᓐᓂᖅᓴᐅᓕᕋᔭᕐᒪᑕ. ᒥᓂᔅᑖ 
ᐅᖃᐅᑎᔪᓐᓇᖅᐱᓐᖔ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᖔᑦ ᓇᒻᒥᓂᖅ ᐊᖏᕐᕋᖃᖅᑑᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓃᓐᖔᖅᓯᒪᓪᓗᑎᒃ ᑕᐃᒃᑯᓇᓐᖓᑦ ᓄᓇᕗᒻᒥᑦ ᐃᓪᓗᒃᓴᓄᑦ ᐸᐸᑕᐅᔪᓃᓐᖔᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᖅᑭᒋᐊᕈᑎᐅᔪᑦ ᐃᓪᓗᓄᑦ ᑕᕝᕙᓐᖓᑦ 
ᒐᕙᒪᒃᑯᓃᓐᖔᖅᓯᒪᔪᑦ ᑕᐃᒃᑯᐊ $200-ᒥᓕᐊᓐ ᐃᓱᒪᒋᕙᓪᓚᐃᔭᖏᑦ. ᑕᐃᑯᖓᓕ ᐃᓪᓗᓄᑦ ᓴᓇᓂᐊᖅᑕᑎᓐᓄᑦ 
ᑐᕌᖓᑎᒐᑦᑎᒍ ᑕᒪᐅᖓ ᓄᓇᕗᒻᒧᑦ. ᑖᒃᑯᐊ ᑮᓇᐅᔭᖁᑎᒋᔭᕗᑦ ᑕᕝᕘᓈᕐᓂᐊᕐᒥᔪᐃᑦ, ᑕᕝᕙᓃᓕᕈᒪ 
ᐊᐱᖅᓱᖅᑕᐅᕕᒻᒥᑦ ᑕᕝᕗᖓ ᐃᓪᓗᓄᑦ ᐋᖅᑭᒋᐊᕈᑕᐅᔪᓄᑦ ᑕᐃᒃᑯᐊ ᑮᓇᐅᔭᖁᑎᒋᓂᐊᖅᑕᕗᑦ. ᑕᐃᒃᑯᐊ 
ᑮᓇᐅᔭᐃᑦ ᒐᕙᒪᑐᖃᒃᑯᓐᓂᑦ ᐱᓚᐅᖅᑕᕗᑦ $200-ᒥᓕᐊᖑᔪᐃᑦ ᐃᓪᓗᓕᐅᕈᑎᒋᓂᐊᕋᑦᑎᒍ ᑕᕝᕗᖓ ᓄᓇᕗᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᐃᑉᐹᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑭᖑᓪᓕᖅᐹᖑᓗᓂ ᐊᐱᖅᑯᑎᒋᓂᐊᖅᑕᕋ. ᑖᓐᓇᖃᐃ ᒥᓂᔅᑕ 
ᑕᑯᒋᐊᕈᓐᓇᖅᐸ ᐅᕝᕙᓘᓐᓃᑦ ᐊᖏᖅᓯᒪᔪᓐᓇᖅᐸ ᑕᒪᓐᓇ ᕿᒥᕐᕈᓇᑦᑕᐅᔪᓐᓇᖁᓪᓗᒍ. ᑭᓪᓕᖃᖅᑎᑕᐅᖃᑦᑕᕐᓂᖓ 
ᑕᒪᓐᓇ ᓲᕐᓗ ᑐᒃᓯᕋᖅᑐᓄᑦ ᓴᓇᒋᐊᒃᑲᓐᓂᕈᑎᔅᓴᕆᔭᖏᓐᓂᑦ ᐃᓪᓗᖓᑕ ᑮᓇᐅᔭᖅᑖᖅᑎᑕᐅᖃᑦᑕᕐᓂᖓᑕ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᓐᓇ ᑮᓇᐅᔭᐃᑦ ᐊᐅᓚᓂᕆᔭᕗᑦ ᒫᓐᓇ ᒐᕙᒪᒃᑯᓐᓂ 
ᑕᑯᓐᓇᕆᐊᑦᑎᐊᕆᐊᖃᕋᑦᑎᒍ ᐊᓂᑎᑕᐅᓯᒪᓂᕋᐃᓐᓇᕋᒪᐃᓛᒃ ᑕᒪᒃᑯᓂᖓ ᑮᓇᐅᔭᖁᑎᒋᔭᑦᑎᓐᓂᑦ. ᑖᒃᑯᐊ 
ᑮᓇᐅᔭᐃᑦ ᑕᐃᑰᓈᕐᓂᐊᖅᑐᑦ ᐊᖏᖅᑕᐅᖁᓪᓚᕆᓐᓂᐊᕆᕙᕗᑦ ᑕᐃᒪᐃᑦᑐᔅᓴᐃᓐᓇᐅᓂᐊᕋᓗᐊᕐᒥᑎᓪᓗᒋᑦ 
ᐊᕐᕌᓂᑎᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 385 - 2(3): ᑳᓐᑐᕌᓄᑦ ᐱᔭᕆᐊᖃᖅᑐᑦ ᓄᓇᓖᑦ ᐃᓗᐊᓂ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒫᓐᓇ ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᒐᕙᒪᓕᕆᓂᕐᒧᑦ 
ᐱᔨᑦᑎᕋᖅᑐᓕᕆᓂᕐᒧᓪᓗ. ᑕᐃᒪ ᓄᓇᓕᓐᓂᑦ ᐃᓚᖏᓐᓂᑦ, ᓄᓇᓕᕋᓛᖑᒐᑦᑕᐃᓛᒃ ᐱᑕᖃᐅᕐᒪᑦ ᑳᓐᑐᕌᖑᔪᓂᑦ 
ᐊᕐᕌᒍᓄᑦ ᐊᒥᓱᓄᑦ, ᓲᕐᓗ 10-ᓄᑦ ᐊᕐᕌᒍᓄᑦ ᑳᓐᑐᕋᖃᖅᑐᑎᒃ. ᐃᓚᖏᑦ ᑕᕝᕙᓂ ᓄᓇᖃᕐᓇᑎᒃ 
ᑳᓐᑐᕌᖃᕐᕕᒋᔭᒥᓂᒃ. ᐱᕈᖅᐸᓪᓗᐊᑎᑦᑎᑦᑎᐊᓐᖏᒻᒪᑕ ᑭᓱᑐᐃᓐᓇᕐᓂᒃ ᓄᓇᓕᐅᔪᓂᑦ. ᒪᑯᐊ ᒪᓕᑦᑐᒋᑦ 
ᐱᓇᓱᐊᖅᑕᕗᑦ ᐊᒻᒪᓗ Nunavut Economic Development Strategy ᐊᒻᒪᓗᑦᑕᐅᖅ ᐊᓯᖏᑦ. 

ᑕᒪᒃᑯᐊ ᓄᓇᓕᓕᒫᓂᑦ ᓄᓇᕗᒻᒥ ᓄᓇᓕᕋᓛᑦ ᐱᖃᓯᐅᑎᓪᓗᒋᑦ ᐱᕈᖅᐸᓪᓕᐊᑎᑦᑎᓂᐊᕐᓂᕋᖅᓯᒪᒻᒪᑕ. ᑖᒃᑯᐊᖃᐃ 
ᑳᓐᑐᕌᓂᑦ ᑲᒪᖃᑦᑕᖅᑐᑦ ᖃᐅᔨᓴᐅᑎᖃᖃᑦᑕᖅᐸᑦ, ᐃᓛᒃ ᖃᐅᔨᓴᐅᑎᒥᑦ ᐋᖅᑭᒃᓯᓯᒪᕙᑦ ᑖᔅᓱᒪ ᑳᓐᑐᕌᒥ 
ᓂᕆᐅᑎᑦᑎᑦᑎᐊᕋᓗᐊᕐᒪᖔᑕ ᓄᓇᓕᓐᓂᓪᓗ ᓴᖅᑭᔅᓯᕙᓪᓕᐊᑦᑎᐊᕋᓗᐊᕐᒪᖔᑕ ᑕᕝᕙᓂ ᐃᓚᓕᐅᑎᓯᒪᔪᓂᒃ 
ᐊᖏᕈᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ, ᐱᔨᑦᑎᕋᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᑖᓐᓇ ᐊᐱᖅᓱᖅᑐᖅ ᑖᒃᑯᐊ 
ᑳᓐᑐᕌᓕᕆᓂᐅᑉ ᒥᒃᓵᓄᑦ. ᑕᐃᒃᑯᐊ ᑳᓐᑐᕌᓕᐅᕐᓂᕐᒧᑦ, ᑖᒃᑯᐊ CGS-ᑯᓐᓄᑦ ᑲᒪᔨᐅᑎᓪᓗᒋᑦ ᑕᒪᒃᑯᓂᖓ 
ᐱᐅᔭᖃᐅᓯᐊᖅᑐᑦ ᐊᒻᒪ ᐱᖁᔭᕐᒥᓂᒃ ᓈᓚᒐᓱᑦᑎᐊᖅᑐᑦ, ᑕᐃᒃᑯᐊᓘᓐᓃᑦ ᐃᓕᐊᓂᖃᑕᐅᒻᒥᒻᒪᑕ NNI-ᑯᑦ. 
ᐊᑕᐅᑦᑎᒃᑯᑦ ᑕᐃᒃᑯᐊ ᑲᑐᔾᔨᖃᑎᒌᑦᑎᐊᖃᑦᑕᖅᑐᑦ, ᐊᒻᒪᓗ ᑖᒃᑯᐊ CGS-ᑯᑦ ᓴᓇᔩᑦ, ᑕᐃᒃᑯᓂᖓ ᓴᓇᔪᑦ ᓄᓇᓄᑦ, 
ᓄᓇᓕᕋᓛᓄᑦ ᐆᒥᒍᑎᓚᐅᖅᐸᑦᑐᑎᒃ. ᐊᒻᒪᓗ ᐊᕕᑦᑐᖅᓯᒪᔪᓂᒃ ᓴᓇᔨᖃᐅᕐᒥᒐᑦᑕ ᑕᐃᒃᑯᐊᑦᑕᐅᖅ ᐊᖅᑯᑕᐅᖅ 
ᐊᖅᑯᑕᐅᖃᑦᑕᕐᒥᔪᑦ, ᑭᓯᐊᓂ ᐅᖃᐅᑎᒍᒪᔭᕋ ᑖᓐᓇ ᑲᑎᒪᔨᐅᖃᑎᒐ, ᐄ, ᖃᐅᔨᓴᖅᑕᐅᑦᑎᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐃᓛᒃ ᑕᐃᒪ ᑕᐃᒃᑯᐊ ᓄᓇᑦᑎᓐᓂᑦ 
ᐱᕈᖅᐸᓪᓕᐊᑎᑦᑎᔨᐅᓇᓱᑦᑐᑦ ᑲᑐᔾᔨᖃᑎᒌᑦ ᑕᒪᑐᒥᖓ ᖃᐅᔨᒋᐊᕈᒪᒻᒪᑕ. ᐊᒻᒪᑦᑕᐅᖅ ᐅᕙᖓ ᖃᐅᔨᒍᒪᒻᒥᒐᒪ. 
ᑕᑯᑎᑦᓱᓐᓇᓛᖅᑳᖓ ᒥᓂᔅᑑᔫᑉ ᑕᒪᑐᒥᖓ ᖃᐅᔨᓴᕐᓂᐅᓯᒪᔪᒥᒃ ᑲᖏᖅᑐᒑᐱᒻᒥ ᑳᑦᑐᓛᒃᑏᑦ ᐊᐅᓚᓂᖓᓂᒃ. ᖃᓄᖅ 
ᐃᑲᔪᕐᓂᐊᖏᓪᓗᓂ ᓄᓇᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑕᐃᒃᑯᐊ ᐸᐃᑉᐹᓐ ᖃᐃᑦᓱᓇᕐᓂᐊᕐᑕᒃᑲ ᑖᒃᑯᐊ 
ᑖᓐᓇ ᑲᑎᒪᕝᕕᒃ ᐱᐊᓂᓚᐅᖏᑎᓪᓗᒍ. ᑖᓐᓇᓗ ᑲᑎᒪᖃᑎᒋᔪᓐᓇᓂᐊᖅᑐᒍ ᑕᐃᒃᑯᐊ ᕿᒥᕐᕈᖃᑎᒋᓗᒋᓐ 
ᖃᓄᐃᒻᒪᖔᑕ ᑳᑦᑐᓛᖑᔪᑦ ᑕᐃᑲᓂ ᓄᓇᓕᖓᓂ. ᐃᓛᒃ, ᑕᒪᒃᑯᐊᖏᓛᖅ ᑳᑦᑐᓛᖑᔪᑦ ᓄᓇᓕᓐᓂ CGS-ᑯᑦ 
ᐊᐅᓚᑐᐊᖅᐸᔾᔪᓐ. ᑕᐃᒃᑯᐊ ᓴᓇᔨᒃᑲ ᐊᐱᕆᔪᓐᓇᑦᓯᐊᕐᕋᒃᑭᓐ ᐊᒻᒪᓗ ᑖᓐᓇ ᐃᒃᓯᕙᖃᑎᒋᒻᒫᕐᓗᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᕐᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 386 - 2(3): ᒥᑦᑎᒪᑕᓕᒻᒥ ᒥᑦᑕᕐᕕᐅᑉ ᓅᑕᐅᓂᖓ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐ. ᐃᓛᒃ ᑐᓴᓚᐅᕐᕋᒪ 
ᑖᒃᑯᓇᓐᖓᑦ ᒥᑦᑎᒪᑕᓕᐅᑉ ᕼᐋᒻᓚᒃᑯᖏᓐᓂᒃ ᖃᐅᔨᓴᖃᑦᑕᓚᐅᖅᓯᒪᒐᓗᐊᕐᒪᑕᒎᖅ ᒥᑦᑕᖅᕕᒃ ᓄᑕᐅᒐᔭᕆᐊᖓᓂᒃ. 
ᑖᓐᓇ ᒥᑦᑕᖅᕕᒃ ᓄᓇᓖᑦ ᐊᑯᓐᓂᖓᓃᒻᒪᓐ. ᑕᐃᒪ ᐊᓪᓛᑦ ᐅᖃᖅᓯᒪᔪᑦ ᐊᑕᐅᓯᐅᖏᒻᒪᕆᑦᑐᒥᒡᒎᖅ 
ᓂᕈᐊᖅᓯᓯᒪᒻᒪᑕ ᒥᒃᑕᖅᕕᒃ ᓇᒦᒃᑲᔮᕐᒪᖔᖅ. ᓇᒧᓐ ᓅᑎᖅᑕᐅᓇᔭᖅᑰᕐᒪᖔᖅ. ᑕᒪᓐᓇᖃᐃ ᓱᓕ ᐱᓕᕆᐊᖑᕗᖅ 
ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 



ᐱᖓᑦᓯᖅ, ᓄᕕᐱᕆ 29, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᒃᑯᐊ ᒥᑦᑕᖅᕖᑦ ᐃᓘᓇᑎᒃ ᑕᒫᓂ ᓄᓇᕗᒻᒥ 
ᕿᒥᕐᕈᐃᓇᖅᑕᕗᑦ. ᑖᒃᑯᐊ ᒥᑦᑕᖅᕕᓕᐅᖅᐸᓕᐊᓪᓗᑕ ᒫᓐᓇ ᑕᑉᐱᑲᓂ ᐃᒃᐱᐊᕐᔪᒻᒥ. ᑕᐃᒃᑯᐊᓗ 
ᒥᑦᑕᖅᕕᓕᐅᖅᑕᐅᒋᐊᓖᑦ ᐅᖃᐅᓯᕆᔭᐅᖃᑦᑕᖅᓯᒪᔪᐃᓐ ᐊᕐᕌᒍᒐᓴᓐᓂ ᓱᓕ ᒪᕐᕉᒋᓪᓗᑎᒃ. ᑕᒪᒃᑯᐊ ᒥᑦᑕᖅᕕᓕᒫᑦ 
ᑕᒫᓂ ᓄᓇᕗᒻᒥ ᕿᒥᕐᕈᓯᒪᔭᕋᓕᐊᕗᑦ ᑭᓯᐊᓂ ᑮᓇᐅᔭᓂᒃ ᓇᑭᑦ ᐱᒐᓱᐊᕐᕈᓐᓇᕐᒪᖔᑦᑕ ᑕᒪᒃᑯᓄᖓ ᒥᑦᑕᕕᓐᓄᑦ. 
ᐅᕝᕙ ᒥᑦᑕᖅᕕᓕᐊᕆᓂᐊᖅᑕᑎᓐᓄ ᑕᒪᓐᓇ ᐱᓕᕆᐊᕐᕆᓂᐊᕐᒥᒐᑦᑎᒍ. ᖃᓄᖅ ᑕᒪᒃᑯᐊ 
ᐋᖅᑭᒃᓱᕈᓐᓇᓂᐊᕐᒪᖔᑦᑐᒍ ᒥᑦᑕᖅᕕᐅᔪᐃᓐ ᐃᓱᒫᓘᑎᒋᔭᐅᔪᓐ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᓯᒪᔪᒃᓴᐅᒻᒥᒻᒪᓐ ᒥᓂᔅᑕ, ᒥᑦᑎᒪᑕᓕᒻᒥᐅᓂᑦ, ᐃᓛᒃ ᐱᓗᐊᖅᑐᒥᖃᐃ 
ᕼᐋᒻᓚᒃᑯᖏᓐᓂᑦ. ᑕᒪᒃᑯᐊ ᓂᐅᕕᐊᒃᓴᐃᑦ ᐊᑭᑐᓂᖏᑦ ᐱᑦᔪᑎᒋᓪᓗᒋᑦ, Baffinland-ᑯᑦ 
ᑐᓐᖓᕕᖃᕈᒪᓂᕋᖅᑎᓪᓗᒋᑦ ᒥᑦᑎᒪᑕᓕᒃᒥᒃ ᐊᒻᒪᓗ ᖁᑦᑎᒃᑐᒥ ᐃᖏᕐᕋᓇᓱᐊᖅᖢᓂ ᐊᑯᓂᒻᒪᕆᐊᓗᒃ 
ᑕᑉᐸᐅᖓᐅᓇᓲᖏᒻᒪᓐ. ᑲᑎᒪᔨᐅᖃᑎᒐ ᒥᔅᑕ ᐹᓇᐸᔅ ᖃᐅᔨᒪᑦᑎᐊᖅᑐᖅ. ᑕᑉᐸᐅᖓ ᐳᔪᓕᕐᒧᓐ ᒥᑦᑕᖅᕕᖃᓕᖅᐸᓐ 
ᑕᒪᒃᑯᐊ ᐅᐸᑦᑕᖅᑕᐅᒍᓐᓇᖅᓯᒐᔭᕐᒪᑕ ᐊᕙᑎᑦᑎᓃᑦᑐᓐ ᐊᒻᒪᓗ ᑐᕋᐃᓐᓇᕈᓐᓇᖅᓯᓗᓂᖃᐃ ᐃᒻᒪᖃ 
ᐋᑐᕚᒥᓪᓘᓐᓃᑦ.  
 
ᑕᐃᒪ ᑕᒪᒃᑯᓂᖓ ᑐᓴᐅᒪᔪᒃᓴᐅᒥᒻᒪᓐ. ᑕᒪᓐᓇ ᐸᕐᓇᒃᑕᐅᓯᒪᒋᕙ ᐃᓱᒪᔅᓴᖅᓯᐅᕈᑕᐅᓪᓗᓂ ᓇᐅᒃᑯᑦ 
ᑮᓇᐅᔭᖅᑐᖏᓐᓂᖅᓴᐅᔪᓐᓇᕋᔭᕐᒪᖔᒥᓂᒃ ᒐᕙᒪᒃᑯᑦ ᐊᒻᒪᓗ ᐳᔪᓕᒻᒧᑦ ᒥᑦᑕᖅᕕᐅᓕᖅᐸᓐ, ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᑭᓕᖅᑕᐅᔭᕆᐊᖃᕋᔭᕐᒥᒻᒪᑦ. ᑕᒪᓐᓇ ᖃᐅᔨᓴᖅᓯᒪᒋᕙᐅᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᒃᑯᐊ ᐊᖅᑯᑎᓕᕆᓂᕐᒧᓐ, Transportation Strategy-
ᖑᓂᕋᖅᑕᐅᔪᒥᒃ ᑕᒪᒃᑯᐊ ᕿᒥᕐᕈᒐᓱᐊᖅᓯᒪᒐᑦᑎᒍ ᖃᓄᐃᑦᑐᐃᓐ ᐱᑕᖃᕆᐊᖃᒻᒪᖔᑕ ᐊᒻᒪ ᖃᓄᖅ 
ᐋᖅᑭᒋᐊᖅᑕᐅᑲᓐᓂᕈᓐᓇᕋᔭᕐᒪᖔᑕ. ᑖᒃᑯᐊ ᕿᒥᕐᕈᐃᓇᖅᓯᒪᔭᕗᓐ ᐊᒻᒪᓗ ᑕᐃᒃᑯᐊ ᒐᕙᒪᑐᖃᒃᑯᑦ 
ᐅᖃᖃᑎᒌᓐᓇᖅᓱᑎᒍ ᑮᓇᐅᔭᓂᒃ ᐊᑐᐃᓐᓇᖃᑦᑎᓯᒍᓐᓇᕐᒪᖔᑕ ᑕᒪᒃᑯᓄᖓ ᐋᖅᑭᒋᐊᖅᑕᐅᒍᓐᓇᖅᑐᓄᑦ, 
ᒥᖃᑦᑕᖅᕕᐅᒍᓐᓇᖅᓯᑎᑕᐅᓗᑎᒃ ᑕᒪᒃᑯᓄᖓ ᓱᐴᔫᖑᓂᕋᐃᑦᑕᑎᓐᓄᑦ ᑕᒫᓂ ᑕᒪᓐᓇ ᑕᐅᑐᒐᓱᐊᖏᓐᓇᖅᑕᕗᑦ 
ᐊᒻᒪᓗ ᑕᐃᓐᓇ ᐊᖅᑯᑎᓕᕆᓂᕐᒧᑦ ᖃᓄᐃᓕᐅᕈᑎᒋᒐᓱᐊᕈᒪᓯᒪᔭᕗᑦ ᐱᓕᕆᐊᕆᔭᐅᕙᓪᓕᐊᓱᓂ ᒫᓐᓇᒧᓄᑦ 
ᑕᒪᐅᖓ ᓄᓇᕗᒥ $30,000,000 ᒥᓕᐊᓐ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᐃᒃᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓈᓴᐅᓯᕆ, ᑭᓇᐅᔭᓕᕆᔨᐅᒃᑳᓗᓐᖏᒃᑲᓗᐊᕐᓗᓂ 
ᓈᓴᐅᓯᓕᕆᔨᒃᑳᓗᓐᖏᒃᑲᓗᐊᕐᓗᓂ ᖃᐅᔨᒪᓐᓇᓕᕇᒻᒪᑦ. ᐊᒃᓱᕈᓐᓇᕋᔭᕐᒪᖔᑕ ᑕᒃᑯᐊ ᓄᓇᕗᑦ ᒐᕙᒪᒃᑯᑦ, ᐅᓇ 
ᐱᔾᔪᑎᒋᓪᓗᒍ ᐊᓯᐊᓅᖅᑕᐅᐸᑦ ᒥᑦᑕᕐᕕᒃ ᐳᔪᓕᖕᒧᑦ ᓴᓇᔭᐅᓗᓂ Federal Government-ᑯᓐᓂᒃ 
ᐊᑭᓕᖅᑕᐅᖤᖅᐳᖅ ᐊᒻᒪ ᒥᑦᑕᕐᕕᑐᖃᖅ ᐃᒡᓗᓕᐅᕐᕕᐅᓕᕐᒥᒃᐸᒃ ᐊᑭᑐᔪᐊᓗᓂᒃ ᐃᑯᑕᐅᑎᓂᒃ ᐊᑐᕆᐊᖃᑦᑕᑎᓐᓂᒃ 
ᐊᑐᕆᐊᖃᕈᓐᓃᖤᐸᔭᖅᐳ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᐱᓇᓱᐊᓪᓚᒐᓱᓐᓂᐊᕐᓂᕋᓪᓗᓂ ᐱᔾᔪᑎᒋᓪᓗᒍ $100 ᒥᓕᐊᓐ ᖃᓂᒌᔮᓂ 
ᑭᓇᐅᔭᓄᑦ ᐊᒥᐊᒃᑯᓯᒪᓂᐊᖅᑯᕐᒪᑕ ᓯᕗᓂᒃᓴᑎᓐᓂ ᐃᒡᓗᓕᐅᕋᓱᖃᑦᑕᓕᕈᑎᒃ ᑖᓐᓇ ᒥᑦᑕᕐᕕᓂᒥᓂᖅ ᐊᑐᕐᓗᒍ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᒃᑯᐊ ᑕᑯᒃᓴᓪᓚᕆᐅᔪᐃᑦ ᑕᐃᒃᑯᐊᑦᑕᐅᖅ ᓄᓇᓖᒃ ᒪᕐᕉᒃ 
ᑕᐃᒫᒃᓴᐃᓐᓇᖅ ᐊᑯᓐᓂᖓᓃᒍᔾᔭᐅᒻᒪᑕ ᒥᑦᑕᕐᕕᐅᔫᓐᓄᑦ.  

ᑕᐃᒃᑯᐊ ᐃᒡᓗᓕᐅᕐᕕᓴᔅᓯᐊᕙᐅᒐᔭᕆᓪᓗᑎᑦᑕᐅᖅ ᑕᐃᒃᑯᐊ ᒥᑦᑕᕐᕕᑦ ᑕᐃᒪᐃᓕᖓᓐᓂᕐᐸᑦ. ᑕᒪᓐᓇ 
ᕿᒥᕐᕈᒍᓐᓇᓯᐊᖅᑐᓯᐅᒃ ᖃᓄᐃᓕᐅᖅᐸᓪᓕᐊᓂᕆᔭᕗᑦ ᑕᒪᒃᑯᐊᓗ ᒥᑦᑕᕐᕖᑦ ᐋᖅᑭᒌᕋᐃᒍᑦᑎᒍ ᓴᓇᔭᐅᒌᕋᐃᒃᐸᑕ 
ᓇᑭᓪᓕ ᐱᒋᐊᓐᓂᐊᓕᕆᕕᑕᓚᐃᓐᓇᕐᓂᐊᕋᑦᑕ ᑭᓇᐅᔭᖃᓐᓂᕈᑦᑕ ᑕᒃᑯᐊᓗ ᒐᕙᒪᑐᖃᒃᑯᑦ 
ᐃᑲᔪᓪᓚᕆᖁᖓᓗᐊᕋᑦᑎᒍ ᐅᕙᑦᑎᓐᓂᒃ ᑕᒪᒃᑯᐊ ᒥᑦᑕᕐᕖᑦ ᐊᑦᑕᓇᓐᖏᔾᔫᒥᖁᓪᓗᒋᑦ ᑕᒫᓂ ᓄᓇᕗᖕᒥ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᖄ ᒥᓂᔅᑕ ᐊᐱᕆᒍᓐᓇᖅᑕᕋ ᒥᑦᑎᒪᑕᓕᖕᒧᐊᕈᓐᓇᓂᐊᕐᒪᖔᑦ 
ᐃᒪᓐᓇ ᐅᖃᓪᓚᖃᑎᖃᓪᓗᓂᓗ Hᐊᒻᓚᒃᑯᑦ ᑲᑎᒪᔨᖏᓐᓂᒃ ᖃᓄᖅ ᐊᑲᐅᓈᕋᔭᕐᒪᖔᑦ 
ᐊᑲᐅᓈᕋᔭᓐᖏᒻᒪᖔᕐᓘᓐᓃᑦ, ᖃᓄᕐᓗ ᐃᑲᔪᖅᑕᐅᓂᖃᕈᓐᓇᕋᔭᕐᒪᖔᑕ ᐃᒪᓐᓇ ᐃᓚᐅᑎᑕᐅᔪᓐᓇᖅᑯᓪᓗᒋᑦ 
ᓄᑦᑎᖅᑕᐅᑎᒃ ᒐᕙᒪᑐᖃᒃᑯᓐᓄᑦ ᑕᓐᓇ ᒥᑦᑕᕐᕕᖓᑦ.  
 
ᖃᐃᖁᔭᐅᓐᓂᕈᓂ ᖃᐃᔪᓐᓇᕋᔭᖅᐹ ᒥᑦᑎᒪᑕᓕᖕᒧᑦ ᑲᑎᒪᔨᓂᒃ Hᐊᒻᓚᒃᑯᓐᓄᑦ ᑲᑎᒪᔭᖅᑐᖃᑎᖃᓪᓗᑎᓂ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ ᑕᒃᑯᐊ ᐅᐸᒐᓱᐊᕋᔭᒃᐸᒃᑲ ᖃᖓᓪᓚᕆᒃᑯᒻᒪᖔᑦ ᑭᓯᐊᓂ 
ᓇᓗᓇᔭᕋᔭᖅᐳᖅ, ᑕᐅᑉᐸᐅᖓᓗ ᖁᑦᓯᑦᑐᓕᐊᓐᓈᓵᕆᓪᓗᖓ ᑕᑉᐸᐅᖓ ᑕᒪᓐᓇ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ 
ᒥᑦᑕᕐᕕᐅᑉ ᒥᒃᓵᓄᑦ ᐊᒻᒪᓗ ᑕᒪᒃᑯᐊ ᑎᒻᒥᔫᓕᕆᔨᐅᔪᐃᑦ ᑎᒻᒥᔫᖃᐅᖅᑐᐃᑦ ᑕᐃᒫᒃ ᖃᖓᑕᖃᑦᑕᕈᒪᒐᔭᕐᒪᖔᑕ 
ᐊᐱᖅᓱᕆᐊᖃᕋᔭᕐᒥᒐᑦᑎᒍ ᑕᒪᓐᓇ ᑲᔪᓯᓂᖃᑦᓯᐊᕈᓐᓇᕋᔭᐅᕐᒪᖔᑦ ᑕᐃᒃᑯᐊ ᖃᖓᒃᑯᓪᓚᕆᐅᖕᒪᖔᖅ ᑕᑉᐸᓂ 
ᒥᑦᓯᒪᑕᓕᕐᒥᐅᑦ ᐅᐸᒍᓐᓇᕋᔭᕐᓱᒋᑦ ᑭᓯᐊᓂ ᓇᓗᓇᓪᓚᕆᑦᑐᖅ ᖃᖓᒃᑯᑦ ᑕᑉᐸᐅᖓᕈᓐᓇᕋᔭᕐᒪᖔᕐᒪ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 387 - 2(3): ᐱᓕᕆᔾᔪᑕᐅᔪᑦ ᐃᖅᑲᖅᑐᐃᔾᔪᑕᐅᓚᕿᔪᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒃᑯᐊ ᐅᔾᔨᖅᑐᑦᓯᐊᕐᓗᖓ ᐊᐱᕆᒋᐊᖃᓐᓂᐊᖅᐳᖓ. ᐃᒪᓐᓇ 
ᖃᐅᔨᒋᐊᕐᔭᓐᖏᒻᒪᐅᒃ ᒥᓂᔅᑕ ᑕᓐᓇ ᐱᕙᓪᓕᐊᔪᓕᕆᓂᕐᒧᑦ ᐊᐱᕆᓂᐊᖅᐸ. ᒥᓂᔅᑕ ᖃᐅᔨᒪᕚ, ᑕᒃᑯᐊ NBCC, 
QBCC-ᓘᓐᓃᑦ ᐃᖅᑲᖅᑐᐃᕕᒻᒧᐊᕐᑎᓯᒪᒻᒪᖔᑕ, ᓲᕐᓗ ᐃᓅᒃᐸᓪᓘᓐᓃᑦ ᖃᓪᓗᓈᖑᑉᐸᓪᓘᓐᓃᑦ 
ᐊᑭᕋᖅᑐᕈᑎᒋᔭᐅᔪᓂᒃ ᑕᐃᒪᓐᓇ ᖃᐅᔨᒪᔪᖃᖅᐹ ᑕᐃᒪᓐᓇ ᐃᖅᑲᖅᑐᐃᕕᒃᑯᖅᑐᖃᓚᐅᕐᓯᒪᒻᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᒃᑯᐊ ᐃᖅᑲᑦᑐᐃᕕᒻᒦᑦᑐᐃᓐ ᐃᓚᖏᑦ, ᐃᓚᒃ, ᐊᒥᓲᓗᐊᖏᑦᑐᓂᒃ 
ᑐᑭᓯᐅᒪᔪᖓ. ᑎᑎᕋᖅᑲᐅᑦᓱᖓᓗ ᑕᐃᒃᑯᖓ ᖃᑦᓯᐅᓯᒪᒻᒪᖔᑕ ᑕᒪᒃᑯᐊ ᐃᖅᑲᑐᖅᑕᐅᕕᒻᒧᐊᖅᑕᐅᓯᒪᔪᓐ 
ᑕᕝᕙᓐᖓᑦ ᑮᓇᐅᔭᓂᒃ ᐊᑐᖅᑐᒥᓂᕐᓄᑦ. ᑕᒪᓐᓇ ᓱᓕ ᑐᑭᓯᐅᒪᓇᒍ ᓇᓕᐊᒃ ᑕᐃᑲᓃᒻᒪᖔᑕ ᑭᓯᐊᓂ Public 
ᒐᕙᒪᐅᒐᑦᑕ ᑕᒪᒃᑯᓇᓐᖓᑦ ᐃᓄᓐᓂᒃ ᑕᒫᓂᑐᐃᓐᓇᖅ ᓄᓇᕗᒻᒦᑦᑐᓂᒃ. 
 
ᓄᓇᕗᒻᒥᐅᓂᓪᓗ ᐊᑦᔨᒌᖏᓐᓇᕐᓂᒃ ᖃᓄᖅ ᑕᐅᑐᒍᒪᕗᒍᑦ ᒐᕙᒪᒋᔭᐅᓪᓗᑕ ᑕᒫᓂ ᓄᓇᕗᒻᒥ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᑖᓐᓇ ᐊᐱᕆᓚᐅᖅᓯᒪᒐᒃᑯ ᒫᑦᓯᖑᓚᐅᖅᓯᒪᔪᒥ 
ᖃᐅᔨᒪᑎᑕᐅᒻᒪᖔᑕ ᒪᓕᒐᑎᒍᑦ ᐃᖅᑲᑦᑐᐃᕕᒃᑰᑎᑦᓯᔪᖃᕋᓱᒃᓯᒪᒻᒪᖔᖅ. ᐅᖃᓚᐅᖅᓯᒪᒻᒪᓐ ᑕᐃᒃᓱᒪᓂ NDCC-ᑯᑦ 
ᐊᓯᖏᓪᓗ ᐃᖅᑲᑦᑐᐃᔪᓕᕆᔨᒃᑯᓐᓅᖃᑦᑕᕐᒪᑕ ᑕᒪᑐᒥᖓ ᐱᑦᔪᑎᖃᕌᖓᒥᒃ.  
 
ᑕᐃᒪ ᐊᐱᖅᑯᑎᒋᔭᕋ ᒥᓂᔅᑕᒧᓐ ᑕᐃᒪ ᐅᖃᐅᑎᑕᐅᒑᖓᓐ ᑕᐃᒪᓐᓇ ᐃᖅᑲᑦᑐᐃᕕᒃᑰᖅᑐᖃᕐᓂᐊᕐᑎᓪᓗᒍ 
ᖃᓄᑐᐃᓐᓈᑎᓪᓗᒍ ᖃᐅᔨᒪᑎᑕᐅᖃᑦᑕᖅᐹ. ᖃᐅᔨᒪᕙᓘ ᑖᒃᑯᓄᖓ ᐃᖅᑲᑦᑐᐃᕕᒃᑰᕈᑕᐅᑎᑕᐅᓯᒪᔪᓂᒃ ᓲᕐᓗ 
ᑭᓇᑐᐃᓐᓇᖅ ᐅᑭᐅᖅᑕᖅᑐᒥᐅᑕᐅᒻᒪᖔᖅ ᖃᓪᓗᓈᖑᒻᒪᖔᕐᓗ ᐋᒡᒐᓗ ᐅᕝᕙ ᐄᓘᕝᕙ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ, ᖃᐅᔨᒪᔭᖃᑦᑐᖓ 
ᖃᑦᓰᓐᓇᐅᒐᓗᐊᕐᓂᒃ, ᒪᕐᕉᓐᓂᒃ, ᑖᒃᑯᓂᖓ ᐃᖅᑲᑦᑐᐃᕕᒃᑰᕈᑕᐅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᖃᐅᔨᒪᖅᑰᒻᒪᑦ ᐃᖅᑲᑦᑐᐃᕕᒃᑰᕈᑕᐅᓯᒪᔪᓂᒃ. ᐃᓛᒃ 
ᖃᐅᔨᒪᔭᖃᒻᒪᖔᖅ ᐊᐱᕆᖅᑲᐅᒐᒃᑯ ᓯᕗᒧᒃᓯᒪᔪᓂᒃ ᖃᐅᔨᒪᕚ ᖃᓪᓗᓈᖑᓂᖓᓄᑦ, ᐅᑭᐅᖅᑕᖅᑐᒥᐅᑕᐅᓂᖓᓄᑦ 
ᓇᓪᓕᐊᖑᕙᓐ. ᖃᐅᔨᒪᔭᖃᑉᐹ ᑖᒃᑯᓂᖓ ᐃᖅᑲᑦᑐᐃᕕᒃᑰᕈᑕᐅᓯᒪᔪᓂᒃ ᓇᓪᓕᐊᖑᓯᒪᒻᒪᖔᑕ ᑖᒃᑯᓄᖓ NBCC-
ᑯᓐᓄᑦ ᐅᕝᕙᓘᓐᓃᑦ KBCDC-ᑯᓐᓄᑦ. ᑖᒃᑯᐊ ᐃᖅᑲᑦᑐᐃᕕᒃᑰᕈᑕᐅᓯᒪᔪᓂᒃ ᖃᓪᓗᓈᑦ ᓄᓇᖓᓐᓂᒥᐅᑕᐅᔪᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᒡᒐ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᐅᔭᐅᓪᓗᖓ ᖃᐅᔨᒪᔭᖃᖏᓐᓂᕋᒻᒪᓐ ᓯᕗᒧᒃᑕᐅᓯᒪᔪᓂᒃ. ᐄ, ᑕᐃᒪ 
ᖁᐊᖅᓵᕐᓇᕋᔭᖅᐳᖅ ᓴᖅᑭᑎᑕᐅᓯᒪᓂᖏᓐᓄᑦ ᑎᑎᖅᑲᐃᓐ. ᓴᖅᑭᑎᑦᓯᓂᐊᕐᕋᒪ, ᕿᒥᕐᕈᒻᒪᑕ 
ᐃᖅᑲᑦᑐᐃᕕᒃᑰᖅᑎᑕᐅᓯᒪᔪᖃᒻᒪᑦ ᖃᓂᓗᓈᑦ ᓄᓇᖓᓐᓂᒥᐅᑕᐅᔪᒥᒃ.  
 
ᖃᐅᔨᒪᓂᕋᖅᑲᐅᖏᒻᒪᓐ, ᖃᐅᔨᒪᔪᒥᓂᐅᕐᓂᖅᐸᑦ ᒐᕙᒪᒃᑯᖏᑦᑕ ᑕᐃᒪᓐᓇ ᐊᑭᕋᖅᑐᕋᔭᖅᐸᖔ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᑐᓴᑕᐃᓐᓇᕋᒃᑯ. ᐃᒻᒪᖃ ᑖᒃᓱᒪ ᐅᖃᐅᓯᖓ ᓇᓪᓕᐊᖑᒻᒪᖔᑕ 
ᑕᐃᒃᑯᐊ ᑕᐃᒪᐃᓕᔭᕕᓃᑦ ᑐᑭᓯᒍᒥᓇᖅᑑᒐᓗᐊᖅ. ᑕᒪᑦᓱᒪ ᐃᖅᑲᑦᑐᐃᕕᒻᒨᑎᑦᓯᖃᑦᑕᕐᓂᐅᑉ ᒥᒃᓵᓄᑦ 
ᓇᒥᒥᐅᖑᒐᓗᐊᖅᐸᓐ.  
 
ᑕᒪᓐᓇ ᐊᑦᔨᒌᖏᓐᓇᓂᒃ ᑕᐅᑐᒍᒪᒐᑦᑎᒍ ᒐᕙᒪᐅᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 388 - 2(3): ᐊᖏᕐᕋᖃᓐᖏᓪᓚᑦᑖᕐᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᒧᓐ ᐊᖏᕐᕋᖃᖏᑦᑐᓕᕆᓂᕐᒧᓐ.  
 
ᒥᓂᔅᑕ ᐅᖃᖃᑦᑕᖅᓯᒪᒻᒪᑦ ᐊᖏᕋᖃᖏᑦᑐᓂᑦ ᓄᓇᕗᒻᒥ ᑕᐃᒃᑯᐊ ᐊᖏᕋᖃᓪᓚᖏᓪᓚᕆᓪᓚᑦᑖᒻᒪᕇᑦ 
ᓇᒧᖓᕕᒃᓴᖃᖏᑦᑐᑦ ᑕᒪᓐᓗ ᐊᒃᓱᐊᓗᒃ ᐊᒃᓱᕈᓐᓇᕐᖓᓂᓛᒃ ᓄᓇᕗᒻᒥ ᓂᓪᓚᓱᑦᑐᐊᓘᖃᑦᑕᑎᓪᓗᒍ ᒥᓂᔅᑕᐅᔪᖅ 
ᑐᓴᖅᑎᑦᑎᔪᓐᓇᖅᑲ ᒪᓕᒐᓕᐅᕐᕕᒻᒥᑦ ᖃᑦᑎᐅᒻᒪᖔᑕ ᓄᓇᕗᒦᑦᑐᑦ ᓇᒧᓐᖓᕕᓴᖃᓐᖏᓚᑦᑖᖃᑦᑕᖏᒻᒪᖔᑕ.  
 
ᖃᑦᑎᑦ ᐅᓐᓄᐊᒃᑯᑦ ᓯᓂᕝᕕᓴᖃᖃᑦᑕᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒪᕐᕉᕙᓪᓚᐃᒻᒪᑕ ᐊᐱᖅᑯᑎᒋᔭᖓ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᓪᓕ ᑐᓴᕋᑖᖅᑐᖓ.  
 
ᑕᐃᒃᑯᐊ ᒐᕙᒪᒃᑯᓂᑦ ᐋᖅᑮᓚᐅᖅᓯᒪᒻᒪᑕ ᐊᖏᕋᖃᖏᑦᑐᓕᕆᓂᕐᒧᑦ ᑕᒫᓂ ᒐᕙᒪᑐᖃᒃᑯᓪᓗ ᐊᓯᐊᒍᑦ 
ᑕᐃᒪᐃᑦᑐᓂᑦ ᐊᓪᓚᕕᖃᖅᑐᑑᒐᑦᑕ. 
 
ᐊᑕᐅᓯᕐᒥᑦ ᐊᖏᕐᕋᖅᑕᖃᖅᑐᖅ ᑕᐃᒃᑯᓄᖓ ᐊᖏᕋᖃᖏᑦᑐᓄᑦ ᑐᕌᖓᔪᑦ ᑕᕝᕙᓂ ᐃᖃᓗᓐᓃᑦᑐᖅ ᓄᓇᓕᓐᓂ 
ᐋᖅᑭᑦᑕᐅᓚᐅᖅᓯᒪᔪᖅ ᒐᕙᒪᑐᖃᒃᑯᑦ ᑮᓇᐅᔭᖏᑎᒍᑦ 1996-97ᒥ ᐅᖂᑕ Centre.  
 
ᑕᐃᒪᓕ ᓯᕙᑖᕐᕕᐅᓕᖅᑲᑦ ᑕᐃᓐᓇ ᒪᑐᐃᖅᑕᐅᓪᓚᕆᓛᕐᖓᑦ ᑕᐃᒃᑯᐊ ᓱᒃᑯᓕᕆᔨᐅᔪᓄᑦ ᑲᒪᖃᑦᑕᖅᑐᑑᒻᒪ 
ᒪᑐᐃᖅᓯᑎᓛᕐᖓᑕ. 
 
20-ᖑᓗᐊᖅᑐᑎᑦ ᐃᓪᓕᐅᔪᑦ ᑕᕝᕙᓂ ᐃᖃᓗᓐᓂ ᐊᒻᒪᓗ  

ᐊᕐᓇᓄᑦ ᕿᒫᕕᐅᕙᑦᑐᖅ ᐋᖅᑭᓯᒪᖃᑎᒋᒻᒥᔭᕗᑦ ᑕᐃᒃᑯᐊ ᐊᕐᓇᐃᑦ ᓇᒧᖓᕕᒃᓴᖃᖏᒐᐃᒻᒪᑕ ᑕᐃᑯᖓ ᑕᐃᑯᖓᓗ 
ᑮᓇᐅᔭᖃᖅᑎᑦᑎᔪᓐᓇᕆᓪᓗᑕ ᑕᐃᒪᐃᖃᑦᑕᖅᑐᒍᑦ. 
 
ᑕᐃᒃᑯᓇᓂᓕ ᐃᖃᓗᑦᑑᑦᑎᐊᒥ ᑕᐃᒪᐃᓕᖓᐅᕈᓐᓇᖅᑐᑦ ᐱᑕᖃᕆᐊᖃᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᓂᔅᑕ ᖁᔭᒋᓪᓗᒍ ᓯᕙᑖᕐᕕᒻᒦᓛᒃ ᑕᑯᔭᖅᑐᓛᖅᑐᖓ. 
 
ᐊᕿᓛᖅᑐᐊᓘᕙᓪᓚᐃᒋᓪᓗᑕᓗ ᖃᓄᑭᐊᖅ ᐅᓐᓄᓴᒃᑯᑦ ᐱᖃᑎᒌᓚᖅᑐᒍᑦ. 
 
ᑲᑎᒪᑐᐃᓐᓇᖅᑎᓪᓗᑕ 2006-07 ᑮᓇᐅᔭᑦ ᐊᑐᖅᑐᒃᓴᐅᔪᑦ ᐊᖏᕋᖃᖏᓂᕐᒧᑦ ᑖᒃᑯᐊ ᐊᓪᓚᕕᒋᔭᖓᑦ 
ᓴᖅᑮᓯᒪᓕᖅᑲᑦ ᐅᓂᒃᑳᖑᔪᓂᑦ ᐊᖏᕋᖃᖏᑦᑐᓕᕆᓂᕐᒧᑦ ᑐᕌᖓᔪᓂᑦ ᖃᓄᐃᓘᕈᑕᐅᓂᐊᖅᑐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. $100,000-ᓂ ᓴᓂᕐᕙᐃᓯᒪᔪᒍᑦ 2005-06 
ᐊᑐᖅᑕᐅᓚᐅᖅᓯᒪᔪᑦ ᐱᓕᕆᐊᖑᔪᖅ ᑭᓐᖓᕐᓂᑦ ᐊᒻᒪ ᑖᓐᓇ ᑐᓴᖅᑕᐅᓯᒪᓪᓗᓂ ᐊᒃᓱᐊᓗ ᐱᔭᕇᑦᑎᐊᓚᐅᖅᑐᖅ.  
 
ᐊᕐᓇᐃᑦ ᑲᑎᒪᔨᖏᓐᓂ ᑕᒫᓂᑦᑕᐅᖅ ᓄᓇᕗᓕᒫᒥ ᑮᓇᐅᔭᖃᖅᑎᑦᑎᓚᐅᕆᓪᓗᑕ. 
 
ᐊᒻᒪᓗ ᑕᕝᕗᖓ ᐅᖂᑕᒧᑦ ᐊᖏᕐᕋᐅᔪᒧᑦ. ᖁᓕᓂᑦ 12-ᓄᑦ ᐃᓪᓕᖃᖅᑎᑦᑎᖃᑦᑕᕐᖓᑕ ᑕᕝᕙᖓᑦ 20-ᓛᓕᖅᑐᑎ.  
 
ᐅᖃᖅᑏ, ᐄ, ᐱᔭᒃᓴᓕᒻᒪᕆᐊᓘᓛᖅᑐᒍᑦ ᓯᕙᑖᕐᕕᐅᓕᖅᑲᑦ. ᐊᕿᒍᓐᓇᕐᔮᓛᖅᐸᓚᐃᖏᑦᑐᖓ ᓰᖅᑯᕋ 
ᐋᓐᓂᖅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᓰᖅᑯᖓ...ᐱᔾᔪᑎᒃᓴᑦᑎᐊᕚᓘᓪᓗᓂ ᐱᓕᕆᐊᕆᔭᐅᓂᐊᕐᒪᑦ 
ᓯᕿᓂᖅ.  

ᑐᑭᓯᑎᑕᐅᒃᑲᓐᓂᕈᓐᓇᕐᐱᑖ ᖃᓄᐃᓕᖓᓂᐊᕐᒪᖔᖅ ᑭᓐᖓᕐᓂᑦ ᐱᓕᕆᐊᖑᓚᐅᖅᓯᒪᔪᖅ ᐊᖏᕋᖃᖏᑦᑐᓕᕆᓂᖅ 
ᑐᑭᓯᑎᑕᐅᔪᓐᓇᖅᐱᑖ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᖏᕋᖃᖏᑦᑐᓕᕆᓂᖅ ᐃᒡᓗᕈᓯᓐᓂ 
ᑕᐃᒪᓐᓇ ᑕᐃᒎᓯᓕᒃ ᑭᒃᑯᑐᐃᓐᓇᕐᓄᑦ ᐅᖃᓕᒫᖅᑕᐅᔪᓐᓇᖅᑐᖅ ᑐᓴᒐᒃᓴᓕᕆᔨᒃᑯᓐᓄᑦ ᐱᓕᕆᐊᕆᔭᐅᓚᐅᖅᓯᒪᒻᒪᑦ 
ᑕᐃᒃᑯᐊ ᓄᓇᕗᒻᒥ. 
 
ᐊᕐᓇᐃᑦ ᑲᑐᔾᔨᖃᑎᒌᖏᑕ ᐅᓂᒃᑳᖏᑦ ᐱᔭᕇᖅᑕᐅᓯᒪᓕᕐᒥᔪᑦ ᐃᒻᒪᖃ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᒥᓂᔅᑕᖓ 
ᑕᐃᒃᑯᓇᓐᖓᑦ ᐊᒧᓯᔪᓐᓇᕐᐳᖅ ᑕᐃᔅᓱᒪ ᒪᓕᒐᓕᐅᖅᑎᐅᑉ ᑕᑯᔪᓐᓇᓂᐊᕐᒪᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕈᓐᓇᕐᒪᑦ 
ᑖᔅᓱᒥᖓ. 
 
ᑲᓇᑕᐅᑉ ᒐᕙᒪᒃᑯᖏᓐᓂ ᑲᑎᒪᖃᑎᖃᖃᑦᑕᓚᐅᕐᖓᑦ ᐊᖏᕐᕋᖃᓐᖏᑦᑐᓕᕆᓂᖅ ᐱᔾᔪᑎᒋᓪᓗᒍ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᕙᑎᓐᓂ ᑐᑭᓯᑎᑦᑎᔪᓐᓇᕐᐳᖅ ᖃᓄᐃᓕᖓᓕᕐᒪᖔᖅ ᑕᐃᒃᑯᐊ ᑲᑎᒪᓂᕆᔭᐅᖃᑦᑕᓚᐅᖅᑐᑦ 
ᑖᔅᓱᒧᖓ ᐊᒻᒪᓗ ᒥᓂᔅᑕᕆᔭᐅᔪᒧᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᐅᔪᖅ ᑲᑎᒪᖃᑎᒋᔪᓐᓇᓚᐅᓐᖏᓇᒃᑯᑦ 
ᑲᑎᒪᓇᓱᖃᑦᑕᖅᓯᒪᒐᓗᐊᖅᑐᒍᑦ ᑕᐃᓐᓇ ᒥᓂᔅᑕ ᕕᓐᓕ ᑭᓯᐊᓂ ᐋᖅᑮᓯᒪᓕᕐᒥᔪᒍᑦ ᐊᕐᕌᒍ ᐱᒋᐊᓕᖅᑎᓪᓗᒍ 
ᑲᑎᒪᖃᑎᖃᓛᕐᓗᑕ ᑕᐃᒃᑯᓂᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᔾᔨᕆᓂᐊᖅᑕᓯ ᑖᓐᓇ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᒻᒪᑦ. 
ᒪᒥᐊᓇᐅᒐᓗᐊᖅ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᐅᖃᐅᓯᓐᖓᐅᑎᓄᑦ. ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ 
ᑐᒃᓯᕋᐅᑏᑦ. ᑲᑎᒪᔾᔪᑎᔅᓴᕗᑦ 11. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᖑᐃᓐᓇᑐᓪᓗ. ᑲᑎᒪᔾᔪᑎᔅᓴᕗᑦ 
12. ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᑦ ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᖅ 13. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 184 - 2(3): ᓄᓇᕘᒥ ᓄᓇᑖᕈᑎᒧᑦ ᐊᖏᖃᑎᒌᒍᒻᒧᑦ ᐊᕐᕌᒍᑕᒫᑦ ᐅᓂᒃᑳᖅ 

2001-04 (ᐅᑲᓕᖅ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 185 - 2(3): ᒥᓂᔅᑕᐃᑦ ᐊᐅᓪᓚᖃᑦᑕᕐᓂᖏᓐᓄᑦ ᐊᑭᖏᑦ - ᐊᕐᕌᒍᒧᑦ 

ᐃᓱᓕᓐᓂᖃᖅᑐᖅ 2005-06 (ᐅᑲᓕᖅ) 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᒪᕐᕉᓐᓂᒃ ᑕᒫᓂ ᑲᑎᒪᕕᑦᑎᓐᓂ 
ᓵᖓᓅᖅᓯᔪᒪᓕᕐᒥᔪᖓ. ᑖᓐᓇ ᓯᕗᓪᓕᖅ ᐊᖏᕈᑎᒥᑦ ᐊᕐᕌᒍᑕᒫᖅᓯᐅᑦ ᖃᐅᔨᓴᐅᑦ 2001-2004-ᒨᖓᔪᖅ. ᐊᒻᒪᓗ 
ᑖᓐᓇ ᐊᐃᑉᐸᖓ ᑖᒃᑯᐊ ᒥᓂᔅᑕᓕᒫᓄᑦ ᐃᖏᕐᕋᔾᔪᑎᒥᓂᖏ ᐊᑭᒥᓂᖏᑦ ᐊᕐᕌᒍᒋᓚᐅᖅᑕᑎᓐᓂ 2005-2006-ᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᑎᑎᖅᑲᖏᑦ ᒪᐅᓐᖓᖅᑕᐅᓂᐊᕐᖓᑕ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 186 - 2(3): ᓄᑕᖅᑲᓂᑦ ᑐᓵᓚᐅᖅᑕ! - ᐃᓚᒌᑦ 

ᐋᓐᓂᖅᓯᖃᑦᑕᐅᑎᓂᖏᓐᓄᑦ(ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐅᖃᐅᓯᕆᖅᑲᐅᖕᒥᔭᕋ ᑎᑎᕋᐅᔭᖅᓯᒪᔪᖅ ᕿᑎᕐᒥᐅᓂ ᓱᕈᓰᑦ 
ᓂᐱᖃᕐᑎᑕᐅᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᖏᑦ ᒪᐅᓐᖓᖅᑕᐅᓕᑦ. ᖁᔭᓐᓇᒦᒃ. ᓴᖅᑭᕐᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 187 - 2(3): ᐱᓕᕆᖃᑎᒌᓐᓂᖅ - ᑕᒪᑦᑎᓐᓄᑦ 

ᐱᓕᕆᖃᑎᒌᒐᓱᓐᓂᖅ/ᐋᓐᓂᐊᖅᑐᓕᕆᓂᕐᒥᒃ ᐊᑕᐅᓯᐅᓕᖅᑎᒋᐊᕈᑦ ᓄᓇᕘᒥ (ᐊᒡᓘᒃᑲᖅ) 
 
ᐊᖓᔪᖅᖄ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑎᑎᖅᑲᐅᔪᒥᑦ 
ᐱᓕᕆᖃᑎᒌᑦᑎᐊᕐᓂᖅ ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ ᐱᓕᕆᐊᖑᔪᒥᑦ ᑕᐃᒫ ᐅᖃᐅᓯᖃᖅᑲᐅᒐᒪ ᒥᓂᔅᑕᐅᑉ 
ᐅᖃᐅᓯᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᓴᖅᑭᓂᐊᖅᑕᖏᑦ ᒪᐅᓐᖓᖅᑕᐅᓕᑦ. ᖁᔭᓐᓇᒦᒃ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 188 - 2(3): ᓂᕿᓂᑦ ᑎᑭᑎᑦᑎᖃᑦᑕᕐᓂᕐᒧᑦ ᑳᓐᑐᕌᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᖅᑎᔪᒪᕗᖓ ᑕᕐᕋᖏᓐᓂ ᑖᒃᑯᐊ ᑎᑎᖅᑲᐃᑦ ᑕᕝᕙᓐᖓᑦ 
ᑭᒡᒐᑐᖅᑕᓐᓂ ᓄᓇᓕᓐᓂ ᖃᐅᓱᐃᑦᑐᒥ. ᑖᓐᓇ ᑎᑎᕋᖅᑕᐅᓯᒪᔪᖅ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᐊᒻᒪᓗ 
ᐊᓪᓚᐃᓪᓗ ᐅᑭᐅᖅᑕᖅᑐᒥᐅᑦ ᐱᓕᕆᕕᖏᓐᓄᑦ, ᐱᔾᔪᑎᖃᖅᑐᖅ ᒫᓐᓇᕋᑖᖑᔪᖅ ᑖᓐᓇ ᑳᓐᑐᕌᑖᕈᑕᐅᓚᐅᖅᑐᒧᑦ 
ᑕᒪᑐᒧᖓ ᓂᖀᑦ ᐅᓯᔭᐅᖃᑦᑕᕐᓂᖓᑕ ᒥᔅᓵᓄᑦ ᑖᒃᑯᓄᖓ ᕘᔅ ᑎᐅᒃᑯᓐᓄᑦ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐱᔾᔪᑎᒋᔭᖓ ᓂᕿᓄᑦ ᑎᑭᓴᐃᔾᔪᑎᐅᕙᑦᑐᓄᑦ, ᓂᕿᑦᑎᐊᕙᐅᔪᓂᒃ 
ᐊᑭᑐᓗᐊᓐᖏᑦᑐᓂᒃ ᓂᕆᖃᑦᑕᕈᓐᓇᖁᓪᓗᒋᑦ ᑕᖅᑲᒃᑯᐊ ᑭᒃᑯᑐᐃᓐᓇᐃᑦ, ᖃᐅᔨᒃᑲᐃᖃᑦᑕᖁᕙᒃᑲᑦᑕᐅᖅ 
ᐱᒻᒪᕆᐅᒻᒪᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑎᑎᖅᑲᖏᑦ ᒪᐅᓐᖓᖅᑕᐅᓕᑦ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 189 - 2(3): ᑲᓇᑕᒥ ᐊᕕᑦᑐᖅᓯᒪᔪᓂᓗ ᐱᓐᖑᐊᖅᑐᓕᕆᓂᕐᒧᑦ 

ᐃᖃᐃᓕᓴᕐᓂᕐᒧᓪᓗ ᐅᓂᒃᑳᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓴᖅᑭᑦᑐᒪᓪᓗᒋᑦ ᑲᑎᒪᐅᑎᕕᓃᑦ ᑲᓇᑕᐅᑉ 
ᒥᓂᔅᑕᐅᔪᑦ ᐊᕕᑦᑐᖅᓯᒪᔪᓂᑦ ᒐᕙᒪᒃᑯᒋᔭᐅᔪᓄᑦ. ᐱᓐᖑᐊᖅᑐᓕᕆᓂᖅ ᐊᒻᒪᓗ ᐃᖃᐃᓕᓴᖃᑦᑕᕐᓂᖅ 
ᐅᓂᒃᑳᖅᓯᒪᔪᖅ. ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᐅᑕᖅᑭᓗᓂ ᓂᐸᐃᑦᑐᐊᓘᔮᑲᐃᓐᓇᖃᑦᑕᕋᑦᑕ. (ᑐᓵᔨᑎᒍᑦ) ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 190 - 2(3): ᖃᕆᓴᐅᔭᒃᑯᑦ ᑎᑎᖅᑲᐅᓯᐊᖅ ᒪᐃᑯᓪ ᓴᓇᒐᓐᒥᒃ ᐅᓪᓗᖓ 

ᓯᑎᐱᕆ 19, 2002 (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑎᑎᖅᑲᐅᔪᒥᒃ ᖃᕋᓴᐅᔭᒃᑯᑦ ᑎᑎᕋᖅᑕᐅᓯᒪᓚᐅᖅᑐᖅ ᓄᐊᒪ 
ᓚᕝᓘᔾᔨ, KBDC-ᑯᓐᓂᑦ ᐊᒻᒪᓗ ᒪᐃᑯ ᕙᓛᓇᒐᓐ NBDC-ᑯᓐᓂᑦ. ᐃᓗᐊᓂ ᐅᖃᖅᓯᒪᔪᑦ ᐃᓱᒪᒋᐊᖁᓪ . . . 
ᑲᒪᒋᔭᐅᖁᓪᓗᓂᐅᒃ ᒪᓕᒐᓕᕆᔨᕐᔪᐊᓄᑦ ᑕᐅᓇᓂ ᐊᒻᒪᓗ ᐃᖅᑲᓇᐃᔭᕐᕕᒋᔭᐅᓪᓗᓂ ᐊᑭᓕᖅᓱᖅᑖᓘᓪᓗᓂ, ᐃᓛᒃ 
ᐲᑦᑎᐊᒻᒪᕆᒍᓐᓇᓐᖏᓐᓇᑦᑎᒍ, ᐃᓛᒃ ᑐᓴᓐᖑᐊᖅᑕᐃᒪᑐᐃᓐᓇᕆᐊᖃᕈᓐᓃᕋᑦᑎᒍ.  
 
ᐃᓱᒪᒋᓪᓗᒋᑦ ᑖᓐᓇ ᖁᐊᖅᓵᕐᓇᕐᒪᑦ, ᑕᐃᒪᖃᐃ ᓈᒻᒪᖅᑯᑎᑐᐃᓐᓇᕈᒪᖃᐃ ᖃᓪᓗᓈᓃᓐᖔᖅᓯᒪᓪᓗᓂ, 
ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᐅᓐᖓᖅᑕᐅᓚᐅᕐᒥᓕ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᒃ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᖁᔭᓐᓇᒦᒃ. 
ᖄᖐᑲᐃᓐᓇᕐᓂᕋᑦᑕ ᖃᐅᑉᐸᑦ ᑲᔪᓯᓛᖅᑕᕈᓗᑉᐳᑦ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ 
ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᒃᑲᐃᓯᒪᓂᐊᓄᑦ ᐱᖁᔭᒃᓴᖅ 28, ᐊᑭᓕᔅᓴᐃᔭᖅᐸᓪᓕᐊᓂᕐᒧᑦ ᐱᖁᔭᒃᓴᖅ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓯᒪᒋᐊᖃᕐᓂᖅ. ᐱᖁᔭᒃᓴᖅ 28. ᒪᒥᐊᓇᖅ. 28-29 ᐊᔾᔨᖏᓐᓂᑦ ᐱᓚᐅᖅᑕ. ᐱᖁᔭᒃᓴᖅ 28 
ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. ᐋᒡᒑᖅᑐᖃᖅᑲ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᒥᓂᔅᑕ 
 
ᒪᓕᒐᒃᓴᖅ 28 - ᐊᑭᓕᑦᓴᐃᔭᖅᐸᓪᓕᐊᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐱᖁᔨᕗᖔ, 
ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᐱᖓᓐᓇᖓᓄᑦ, ᐊᑭᓕᔅᓴᐃᔭᖅᐸᓪᓕᐊᓂᕐᒧᑦ ᐱᖁᔭᒃᓴᖅ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑖᓐᓇ ᓈᒻᒪᑦᑐᖅ ᐱᖁᔨᕗᖔᕈᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 
(ᑐᓵᔨᒃᑰᕈᓐᓃᖅᐳᖅ) ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ ᒪᓕᒐᒃᓴᖅ 28 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᒃᑯᑦ) ᒪᒥᐊᓇᖅ, ᑖᓐᓇ 
ᖄᖏᓕᕐᓂᕋᓗᐊᕋᒃᑯᑦ. ᑖᒃᑯᐊ ᐊᐱᖅᑯᑎᒋᔭᒃᑲ ᐱᑕᖃᒻᒪᖔᑕ ᐊᖑᒻᒪᑎᒋᐊᖃᑦᑕᕈᑦᑕ ᓇᓗᓇᖃᑦᑕᓂᐊᖏᒻᒪᓐ. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒃᓇ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᒪᒥᐊᑉᐳᖓ, ᐅᖃᖅᑏ. ᐊᖏᖅᑕᐅᔪᒪᕗᖓ 
ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᒃᑲᐃᒋᐊᖃᕐᓂᖅ ᐱᖁᔭᒃᓴᖅ 20, ᐋᖅᑭᒋᐊᕈᑕᐅᔪᖅ Income 
Tax-ᓄᑦ. ᑖᒃᓰᔭᕈᑕᐅᔪᓄᑦ ᐱᖁᔭᒃᓴᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑖᓐᓇ ᒥᓂᔅᑕ ᐊᐱᕆᒻᒪᓐ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 62(1), 
ᑖᓐᓇ ᒪᓕᒐᒃᓴᖅ 29 ᓯᕗᓪᓕᖅᐹᒥ ᐅᖃᓕᒫᖅᑕᐅᒍᓐᓇᖁᓪᓗᒍ ᐅᓪᓗᒥ. ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᖏᒻᒪᑦ. 
ᑲᔪᓯᒋᐊᕈᓐᓇᖅᑐᑎᑦ, ᒥᓂᔅᑑ. 
 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᔅᓰᓕᕆᕐᓂᕐᒧᑦ ᒪᓕᒐᕐᒧᑦ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒃᓇ, ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑲᓗ. (ᑐᓵᔨᒃᑯᑦ): ᐅᖃᖅᑏ, 
ᐱᖁᔨᕗᖔᖅᑯᖓ, ᐃᖃᓗᐃᑦ ᑲᓇᓐᓇᖓᓄᑦ, ᐱᖁᔭᔅᓴᖅ 29, Income Tax-ᓰᔭᕐᓂᕐᒧᑦ ᐱᖁᔭᒃᓴᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᖁᔨᕗᖔᕈᑦ ᓈᒻᒪᒻᒪᑦ. ᑕᐃᒃᑯᐊ ᓈᒻᒪᓴᖅᑐᑦ ᐃᓵᓚᐅᕐᒥᓕᑦ. ᓈᒻᒪᓴᖏᑦᑐᑦ. ᑖᓐᓇ 
ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 29 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ. 
 
ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 18. ᐊᐃᐹᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᒃᑯᑦ) ᐊᐃᐹᓂ ᐅᖃᓕᒫᖅᑕᐅᓂᖏᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᔪᖓ ᑕᒪᑦᓯᓐᓄᑦ 
ᐊᑐᓐᖏᑲᐃᓐᓇᕈᒪᓪᓗᒍ ᐅᓪᓗᒥᒃ ᐊᑕᐅᓯᕐᒥᒃ ᖃᐅᔨᒃᑲᐃᒋᐊᕐᓂᖅ ᐊᐃᑉᐹᓂᒃ ᐅᖃᓕᒫᖅᑕᐅᓂᐊᕐᖓᑦ ᒪᓕᒐᒃᓴᖅ 
28, ᐊᑭᓕᑦᓴᐃᔭᖅᐸᓪᓕᐊᓂᕐᒧᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒥᓂᔅᑕ ᐊᐱᕆᒻᒪᑦ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒋᑦ 62(1). 
ᑖᓐᓇ ᒪᓕᒐᒃᓴᖅ 28 ᐊᐃᑉᐹᓂ ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. ᐋᒡᒑᖅᑐᖃᕐᖓᓐ? ᑖᓐᓇ ᑲᔪᓯᒍᓐᓇᖏᒻᒪᓐ. 
ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐃᓛᒃ ᐊᖏᖅᑕᐅᔪᒪᕗᖓ 
ᒪᓕᒐᓕᐅᖅᕕᒻᒥ ᐅᓪᓗᒥᒃ ᐊᑕᐅᓯᕐᒥᒃ ᖃᐅᔨᒃᑲᐃᓯᒪᒋᐊᖃᕐᓂᖅ ᐊᑐᓐᖏᓪᓗᒍ, ᐊᐃᑉᐸᖓᓂ 
ᐅᖃᓕᒫᖅᑕᐅᒍᓐᓇᖁᓪᓗᒍ ᐱᖁᔭᒃᓴᖅ 29, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᔅᓰᔭᕐᓂᕐᒧᑦ ᒪᓕᒐᕐᒧᑦ. 
 
ᐅᖃᖅᑎ: ᑖᓐᓇ ᒥᓂᔅᑕ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ 62(1) ᑖᓐᓇ ᐱᖁᔭᒃᓴᖅ 29 
ᐊᐃᑉᐹᓄᑦ ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᕐᖓᑦ ᑲᔪᓯᒍᓐᓇᖏᒻᒪᓐ. 
 
ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. (ᑐᓵᔨᒃᑯᑦ) 
ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ. ᐱᖁᔭᒃᓴᐃᑦ 23, 24, 25, ᐊᒻᒪ 26 ᒥᔅᑕ ᐋᕆᐊᒃ, 
ᐃᒃᓯᕙᐅᑕᕆᔭᐅᓗᓂ.  
  
(ᑐᓵᔨᒃᑰᕈᓐᓂᖅᑐᖅ) ᒫᓐᓇ ᑲᔪᓯᓚᐅᖏᓂᑦᑎᓐᓂ, ᑲᑎᑐᒪᐃᓇᓚᐅᖏᓂᑦᑎᓐᓂᒃ, 20-ᒥᓂᑦᔅᒥᒃ 
ᓄᖅᑲᖓᑲᐃᓐᓇᓂᐊᖅᑐᒍᑦ. ᖁᔭᓐᓇᒦᒃ. 
 
ᐃᖅᓱᒃᑎ. 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:34 ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᑦ 16:06ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᑲᑎᒪᒋᐊᕐᓂᐊᓕᕋᑦᑕ. ᑲᑎᒪᑐᐃᓐᓇᓕᕈᑦᑕ ᐅᑯᐊ ᑲᒪᒋᓂᐊᖅᑕᕗᑦ: 
ᒪᓕᒐᒃᓴᐃᑦ 23, 24, 25, ᐊᒻᒪ 26. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᓕᒐᒃᓴᖅ 26 ᑲᒪᒌᓐᓇᕈᒪᔭᕗᑦ ᐊᒻᒪᓗ ᕿᒥᕐᕈᓇᒡᓗᑎᒃᑯᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓕᖅᑯᓯᓕᕆᔨᒃᑯᓄᑦ. ᐱᔭᕇᖅᐸᑦ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑲᒪᒋᓂᐊᖅᐸᕗᑦ. 
ᐱᕕᖃᕈᑦᑕ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᒪᒋᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᖏᖃᑎᒌᑉᐱᑖ ᑲᒪᒌᓐᓇᕈᒪᓪᓗᒋᑦ ᐊᑭᑐᔪᖅᑐᕈᑎᒃᓴᐃᑦ 
ᐃᓕᖅᑯᓯᓕᕆᔨᒃᑯᓐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐃᓕᖅᑯᓯᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᐹᖅᔪᒃ, ᑕᐅᓄᖓᖃᑎᖃᕈᒪᕖᑦ?  
 
ᐊᖓᔪᖅᑳ ᓗᐃ ᑕᐹᖅᔪᒃ: ᑭᓯᐊᓂᐅᓂᐊᕐᒥᔪᖏᓛᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᐊᖏᖃᑎᒌᑉᐱᑖ ᑖᒃᑯᐊ ᓵᑦᑎᓐᓅᖅᑎᑕᐅᑉᐸᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓈᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᒃᑭᑦ ᑕᕝᕗᖓ 
ᐃᓯᕋᓱᒃᑎᓪᓗᒋᑦ.  
 
ᖁᔭᓐᓇᒦᒃ. ᑐᓐᖓᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᑐᓴᐅᒪᔭᐅᑦᑎᐊᓂᐊᕐᒪᑕ ᒥᓂᔅᑕ ᑖᒃᑯᐊ ᑭᒃᑰᒻᒪᖔᑦᑕ 
ᐅᖃᐅᓯᕆᑲᐃᓐᓇᒃᑭᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐊ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᑦᑎᐊᓃᑦᑐᖅ ᑕᐃᕕᑦ ᐊᕿᐊᕈᖅ ᑖᓐᓇ 
ᑐᖏᓕᕆᔭᕋ ᑕᕝᕙᓂ ᐱᓕᕆᕝᕕᒋᔭᑦᑎᓐᓂ ᖁᑦᑎᓂᕐᐹᕆᔭᐅᔪᖅ deputy minister ᐊᒻᒪᓗ ᑖᓐᓇ 
ᑕᓕᕐᐱᑦᑎᐊᓃᑦᑐᖅ ᑖᒃᑯᐊ ᐱᓕᕆᔾᕕᒋᔭᑦᑕ ᐃᓗᐊᓂ ᑕᒪᒃᑯᓇᖓ ᑎᑎᖅᑲᓂᕐᓗ ᐋᖅᑭᒃᓯᒪᔪᓂ 
ᑮᓇᐅᔭᓕᕆᓂᕐᒧᓪᓗ ᐱᓕᕆᔨᒋᔭᕗᑦ, ᑕᐃᕕᑦ ᑯᓛᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ ᐱᒋᐊᓚᐅᖏᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 
ᒪᓕᓪᓗᒍ ᒪᓕᒐᖅ 77(1), 10-ᒥᓂᔅᖃᖅᑐᓯ ᐅᖃᓪᓚᒍᒪᒍᒃᓯ ᐊᒻᒪᓗ ᒪᓕᒐᖅ 77(2) ᒪᓕᒃᑐᒍ, ᐃᓱᒪᖅᓲᑎᒋᔭᐅᓗᓂ 
ᐃᒃᓯᕙᐅᑕᕆᔭᕐᒧᑦ  

ᐊᑕᐅᓯᐊᕐᓇᓯ ᐅᖃᓪᓚᒍᓐᓇᖅᑐᓯ ᑭᓯᐊᓂ ᐃᓘᓐᓇᓂ ᐅᖃᓪᓚᒍᒪᔪᑦ ᓂᓪᓕᐊᕌᓂᐊᓂᑉᐸᑕ.  
 
ᒪᓕᒐᓕᐅᖅᑏᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖅᑕᖃᕐᐹ? ᐊᒻᒪᓗ ᐅᖃᖅᑲᐅᒐᒪ ᑖᒃᑯᐊ ᒪᑉᐱᒐᖅᑎᒍᑦ 
ᑲᒪᒋᓕᕈᑦᑎᒃᑯ ᐊᐱᖅᑯᑎᒃᓴᖃᕈᒃᓯ ᐊᐱᕆᖃᑦᑕᓂᐊᖅᐳᓯ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓐᖓᓱᑦᑎᑦᑐᒪᓪᓗᒋᑦ ᒥᔅᑕ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. 
ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᐅᕕᒋᔭᖓᑕ ᐱᓕᕆᕕᖓ ᐅᖃᐅᓯᔅᓴᖃᕈᒪᔪᖓ ᑖᒃᑯᐊ ᑕᑯᔭᒐᖃᕐᕕᔅᓴᐃᑦ ᑕᒫᓂ 
ᓄᓇᓕᓐᓄᑦ ᒥᑭᑦᑑᒐᓗᐊᓂᑦ ᓴᖅᑭᐸᓪᓕᐊᒻᒪᑕ ᐊᒻᒪᓗ ᒪᑐᐃᖅᓯᔪᓐᓇᓚᐅᕐᒪᑕ ᓄᓇᑦᑎᓐᓂ ᑕᒪᑐᒪᓂ 
ᐱᓇᓱᐊᕈᓯᐅᓚᐅᖅᑐᒥ ᐅᖓᓪᓕᕐᒥᓗᑭᐊᖅ. ᑖᒃᑯᐊ ᐃᑲᔪᑦᑎᐊᓚᐅᕐᒪᑕ ᑕᒪᑐᒥᖓ ᐸᕐᓇᒐᓱᐊᕐᑎᓪᓗᑕ 
ᐱᓕᕆᕕᒋᔭᖏᑦ ᑕᒪᒃᑯᐊᑦᑕᐅᖅ ᓄᓇᓖᑦ ᐊᓯᖏᑦ ᑕᐃᒪᓐᓇ ᐃᑲᔪᑦᑎᐊᖅᑯᔪᒥᓇᐅᒐᓗᐊᖅ.  
 
ᑭᓯᐊᓂᓕ ᑕᒪᓐᓇ ᓇᓗᓇᐃᖅᓯᑲᓐᓂᐊᕐᔪᒍᑎᒋᔪᒪᒻᒥᔭᕋᓱᓕ ᑮᓇᐅᔭᖏᓛᖅ ᐊᔪᕐᓇᖃᑦᑕᖅᑐᖅ ᖃᐅᔨᒪᔭᕋᓗᐊᕋ 
ᑕᒪᒃᑯᐊ ᐃᓐᓇᒃᑯᕖᑦ ᓱᕐᓗ ᑲᒪᒋᔭᐅᖏᓐᓇᕆᐊᖃᕐᑐᓂᑦ ᐅᖃᐅᓯᖃᖃᑦᑕᖏᓐᓇᒪ ᐃᓐᓇᒃᑯᕕᓐᓂ ᐅᖃᐅᓯᖃᒐᓛᒐᒪ 
ᓱᕐᓗ ᑲᑎᒪᕕᖃᕆᐊᖃᕐᓂᕆᔭᖏᑦ ᐅᐸᑲᑦᑕᕐᕕᒋᔭᕆᐊᖃᕐᓂᕆᔭᖏᑦ ᐃᓄᓕᕆᕝᕕᖃᕆᐊᖃᕐᓂᕆᔭᖏᑦ ᓱᕐᓗ 
ᑲᓐᖑᓇᖅᑐᓂᑦ ᐱᓗᐊᓐᖑᐊᖅᑐᓂᑦ ᐃᓄᓕᕆᔭᕌᖃᖔᒥ ᐃᑲᔪᖅᔪᐊᖃᑦᑕᖅᓯᒪᒻᒪᑕ ᑕᒪᒃᑯᐊ ᐃᓐᓇᐃᑦ.  
 
ᑭᓱᑐᐃᓐᓇᒧᓪᓗ ᑕᒪᒃᑯᐊ ᐃᓐᓇᕆᔭᕗᑦ ᖁᑦᑎᑦᑐᒥᑦ ᐃᓗᐊᒍᑦ ᑲᑎᒍᓐᓇᕋᓗᐊᕐᖓᑕ ᑕᒪᒃᑯᓂᖓ ᑖᔅᓱᒪ 
ᐃᓕᖅᑯᓯᓕᕆᔨᒃᑯᑦ ᐱᓕᕆᕕᖓᑦ ᖃᓄᐃᓕᐅᖅᑎᑦᑎᔭᕌᖓᑦ ᓲᖃᐃᒻᒪᑦᑕᐅᖅ ᓄᓇᓖᑦ ᑕᑉᐹᓂ ᖁᑦᑎᑦᑐᒥ 
ᐊᔾᔨᒌᓐᖏᑕᖓᓂᑦᑕᐅᖅ ᐱᓂᐊᕐᓂᖃᕐᒪᑕ ᑕᒪᒃᑯᐊ ᐃᓐᓇᐃᑦ ᖃᐅᔨᒪᓂᖃᐅᕆᓪᓗᑎᓪᓗ. ᑕᒪᒃᑯᐊ 
ᐃᓚᐅᒃᑲᓐᓂᖃᑦᑕᖁᒐᒃᑭᓪᓕ ᐃᓐᓇᖁᑎᒋᔭᕗᑦ ᑲᑎᒪᓂᕐᔪᐊᑕᖃᕐᓂᐊᕌᖓᓪᓗ ᑖᒃᑯᓂᖓ ᐃᓐᓇᕆᔭᐅᔪᓄᑦ.  
 
ᐊᒻᒪᓗ ᑖᓐᓇ ᐊᔅᓱᕈᕆᐊᓪᓚᖁᓪᓗᒍ ᒥᓂᔅᑕ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᓐᓂ ᐱᓕᕆᕕᕌᖓᒥ ᐃᓐᓇᐃᑦ 
ᐊᐱᖅᓱᖅᑕᐅᑎᓪᓗᒋᑦ ᑮᓇᐅᔭᖃᕐᑎᑕᐅᑦᑎᐊᖃᑦᑕᕐᓗᑎᓪᓗ ᐊᑭᓕᖅᓱᖅᑕᐅᑦᑎᐊᖃᑦᑕᕐᓗᑎᓪᓗ ᐱᖃᑦᑕᖁᒋᓪᓗᒋᑦ 
ᐊᖏᔪᖅᔪᐊᕌᓗᒻᒥ ᐃᑲᔪᕐᓂᖃᖃᑦᑕᕐᒪᑕ ᑕᒪᒃᑯᐊ ᐃᓐᓇᐃᑦ ᓱᖃᐃᒻᒪᑦ ᖃᐅᔨᒪᓂᖅᓴᐅᒐᒥ ᐅᕙᑦᑎᓐᓂ 
ᒪᒃᑯᓂᖅᓴᐅᔪᓂᑦ ᑕᒪᒃᑯᓂᖓ ᐱᓕᕆᑎᓪᓗᒋᑦ. 
 
ᑖᔅᓱᒥᖓ ᓇᓗᓇᐃᖅᓯᒍᒪᒐᓛᕋᕐᔪᒍᒪᖅᑲᐅᔪᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐅᖃᐅᓯᔅᓴᑐᐃᓐᓇᕐᒥᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᔅᓴᑐᐃᓐᓇᕐᒥᑦ ᒫᓐᓇ ᐃᓕᓯᒐᓛᒍᒪᔪᖓ. ᑖᒃᑯᐊ ᑕᐃᒪᓐᓇᑎᐊᑦᑕᐅᖅ 
ᐃᓐᓇᐃᑦ ᒪᒃᑯᑐᓪᓗ ᓯᕗᓪᓕᖅᐹᖑᑎᑕᐅᓗᑎᑦ ᒐᕙᒪᒃᑯᓐᓂ ᓴᖅᑭᑕᐅᓚᐅᖅᓯᒪᒻᒪᑕ 1999, ᐊᓪᓛ ᐱᓕᕆᕕᖓ 
ᑖᓐᓇ ᐊᓯᐊᓂᒎᖅ ᐃᓚᖃᓐᖏᑦᑎᐊᕐᓗᒍ ᐱᓕᕆᕕᐅᓂᐊᕐᖓᑦ, ᒥᔅᑕ ᐲᑕ ᑲᑦᑐᖅ ᒥᓂᔅᑕᕈᖅᑎᑕᐅᓪᓗᓂ. 
ᖃᐅᔨᒪᓕᕆᓪᓗᖓ ᒥᓂᔅᑕᐅᔪᖅ ᐃᓚᖃᕐᑐᒍ ᐱᖃᓕᕐᒥᔪᖅ, ᖃᓄᐃᓐᖏᑦᑑᒐᓗᐊᖅ ᑭᓯᐊᓂ ᐊᑑᑎᖃᕐᔪᐊᖏᓐᓇᕐᒪᑦ.  
 
ᓲᖅ ᐊᑑᑎᖃᕐᔪᐊᖅᐸ ᐃᓄᓐᓂ ᐃᑉᐱᒋᔭᐅᑦᑎᐊᖅᑐᓂᑦ ᑖᓐᓇ ᐱᓕᕆᕕᐅᒻᒪᑦ ᓄᓇᐃᓐᓄᑦ ᖃᓂᒻᒪᑦ ᓄᓇᐃᓐᓄᑦ 
ᑎᑭᑦᑕᕐᑎᐊᕐᒪᑦ ᓱᕐᓗ ᒪᒃᑯᐊ ᐱᓕᕆᕕᐅᔪᑦ ᐊᓯᖏᑦ ᓄᓇᐃᓐᓄᑦ ᑎᑭᑦᑕᖏᒻᒪᑕ ᓱᕐᓗᖃᐃ ᑮᓇᐅᔭᓕᕆᕝᕕᒃ 
ᓄᓇᐃᓐᓄᑦ ᑎᑭᑦᑕᖏᒃᑲᓗᐊᕐᒪᑦ ᐱᓕᕆᕝᕕᐊ ᑕᑯᔅᓴᐅᔪᒧᑦ ᖃᓄᐃᓐᖏᒻᒪᑦ ᑭᓯᐊᓂ ᐆᒪᔪᕐᓂᐊᑎᑯᓪᓗ 
ᐃᓕᖅᑯᓯᓕᕆᔨᒃᑯᓪᓗ ᓄᓇᓕᓐᓂ ᑕᑯᔅᓴᐅᑦᑎᐊᓚᑦᑖᕐᒪᑕ ᑖᓐᓇ ᐊᑑᑎᓕᒻᒪᕆᐊᓗᒃ. 

ᒪᕐᕉᓐᓂᒃ ᐅᖃᐅᓯᖃᕈᒪᔪᖓ ᐊᑭᑐᔪᖅᓯᐅᑎᑦ ᒥᔅᓵᓄᑦ. ᓯᕗᓪᓕᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᐱᖅᓱᖃᑦᑕᓚᐅᕋᓗᐊᕋᒪ ᑭᓇᑭᐊᖅ ᑕᐃᓐᓇ ᒥᓂᔅᑕᐅᒻᒪᑦ ᑕᐃᔅᓱᒧᖓ ᑭᓯᐊᓂᓕ ᒫᓐᓇ CLEY-ᑯᓐᓄᑦ 
ᐊᐱᖅᓱᕈᒪᔪᖓ, CLEY-ᑯᑦ ᒥᓂᔅᑕᖓᓄᑦ ᐊᐱᖅᓱᕈᒪᓂᐊᕋᒪ ᐅᐊᑦᑎᐊᕈ ᐅᖃᐅᓯᕆᓚᐅᑲᓪᓗᒍ.  
 

ᒪᑯᐊ ᑐᓴᕈᑎᔅᓴᐃᑦ ᓄᓇᓕᓐᓄᑦ ᒐᕙᒪᒃᑯᓃᓐᖔᖃᑦᑕᖅᑐᑦ ᖃᐅᔨᒪᒐᑦᑕ ᒐᕙᒪᒃᑯᑦ ᑮᓇᐅᔭᕐᔪᐊᕌᓗᓐᓂ ᐊᑐᖅᑐᓂᑦ 
ᐱᕙᓪᓕᐊᔪᑎᒎᖅᑎᑦᑎᖃᑦᑕᕐᒪᑕ ᐃᖅᑲᓇᐃᔮᒃᓴᓂᓪᓗ ᑐᓴᒐᔅᓴᓂᓪᓗ, ᓄᓇᑦᓯᐊᖅ ᓂᐅᔅ-ᑯᓪᓘᓐᓃᑦ 
ᐊᓯᖏᑎᒍᓪᓘᓐᓃᑦ. ᖁᕕᐊᓱᕝᕕᒻᒥ ᒥᑭᑦᑐᕈᓗᒻᒥᑦ ᐊᑐᓚᐅᖅᓯᒪᒐᓗᐊᕋᒪ ᐊᑭᑐᔪᐊᓘᓚᐅᖅᓯᒪᒻᒪᑦ, ᐃᓛᓐᓂᒃᑯᑦ 
ᒪᑉᐱᒐᓕᒫᕌᓗᒃ ᐊᑐᖃᑦᑕᕐᒪᔾᔪᑦ ᒐᕙᒪᒃᑯᑦ. ᑖᒃᑯᐊᓕ ᑐᓴᖅᑎᑦᑎᒋᐊᓕᕌᖓᑕ ᓄᓇᓖᑦ ᒐᕙᒪᒃᑯᑦ 
ᑎᑎᖅᑲᖁᑎᖏᓐᓂᑦ ᐅᖃᓕᒫᖅᑕᐅᖁᔭᖏᓐᓂᑦ. 
 

ᐊᑭᓕᖅᓱᐃᑎᑦᑎᔾᔮᑯᓗᓐᖏᑦᑎᐊᖅᑐᑎᒃ ᓄᓇᓕᓐᓂᑦ ᓈᓚᐅᑎᒃᑯᑦ ᐅᖃᓕᒫᕋᓱᔅᓲᔭᖃᑦᑕᕐᒪᑕ, ᑖᒃᑯᐊ 
ᓄᓇᓕᓐᓃᑦᑐᑦ. ᐊᒻᒪᓗ ᑖᒃᑯᐊ volunteer-ᖑᔪᑦ ᓈᓚᐅᑎᒃᑰᓲᑦ ᐃᒻᒥᓂᒃ ᓂᐱᖁᑎᔅᓴᖏᓐᓂᑦ ᓇᒃᓴᖅᑐᑎᒃ 
ᑐᓴᕋᕐᓈᖅᑎᑦᑎᑲᑕᑦᑐᑎᓪᓗ ᐱᓇᓱᓲᑦ. ᖃᐅᔨᒪᑦᑎᐊᓕᖅᑐᒍᑦ ᖃᕋᓴᐅᔭᕗᑦ www.qiniq.com-ᑰᕐᓗᑕ ᖃᕋᓴᐅᔭᕗᑦ 
ᐊᑭᖃᓐᖏᑦᑐᓂᑦ ᖃᕋᓴᐅᔭᑦᑎᓐᓄᑦ ᐴᖅᑲᐃᖑᔮᕐᔪᒍᓐᓇᖅᓯᔪᒍᑦ ᑐᓴᕐᓈᕈᑎᓂᑦ, ᐊᒥᓱᕐᔪᐊᒻᒪᕆᐊᓗᓐᓂᑦ 
ᑐᓴᕐᓈᒐᒃᓴᓂᑦ. ᑖᒃᑯᐊ ᐃᓱᒪᔅᓴᖅᓯᐅᕈᓐᓇᕋᔭᕐᒪᖔᑕ CLEY-ᑯᑦ ᑕᒪᒃᑯᐊ ᓈᓚᐅᑎᕋᓛᑦ. 
 

ᖃᕋᓴᐅᔭᖅᑖᖅᑎᑕᐅᓗᑎᒃ ᐊᑭᑐᔪᐊᓘᓐᖏᒻᒪᑕ ᑕᐃᒃᑯᐊ. ᐊᓪᓛ $26-ᑕᐅᓴᓐ ᐅᖓᑖᓅᕋᔭᖅᑰᓐᖏᒻᒪᑕ 
ᓄᓇᕗᓕᒫᑦᑎᐊᖅ ᖃᕋᓴᐅᔭᖅᑖᖅᑎᑕᐅᑉᐸᑦ ᓄᓇᓖᑦ ᐊᑐᓃᖅᑕᕐᓗᑎᒃ. ᑐᓴᕐᓈᕈᑎᓂᑦ 
ᐴᖅᑲᐃᕝᕕᐅᔪᓐᓇᖃᑦᑕᕐᓂᐊᖅᑐᓂᒃ ᒪᑯᓂᖓ. ᑖᓐᓇ ᐅᖃᐅᓯᕆᔪᒪᑦᑕᖅᐸᕋ. ᐃᓱᒪᔅᓴᖅᓯᐅᕈᑕᐅᓛᖁᓪᓗᒍ 
ᑭᖑᓪᓕᕐᒥ ᐊᑭᑐᔪᓕᕆᓂᕐᒥᑦ, ᐃᓛᒃ ᐸᕐᓇᑉᐸᓪᓕᐊᓕᕇᕐᓂᐊᕐᒥᒻᒪᑕ ᑖᓐᓇ ᐊᖏᖅᑕᐅᑐᐊᕐᒥᑉᐸᑦ Appropriation 
Act.  
 

ᑕᕝᕙ ᐱᖃᑖ, CGS-ᑯᓐᓄᑦ ᑎᑎᕋᓚᐅᖅᓯᒪᒻᒪᑕ ᓄᓇᓖᑦ ᑲᑐᔾᔨᖃᑎᒌᑦ ᓄᓇᓖᑦ, ᕼᐋᒻᒪᓚᒃᑯᓪᓗ, HTO, 
ᐊᓯᖏᓐᓄᓪᓗ ᑲᑐᔾᔨᖃᑎᒌᖑᔪᓄᑦ, ᑲᑐᔾᔨᖃᑎᒌᔾᔪᐊᖑᓂᕋᖅᑕᐅᕙᑦᑐᓂᒃᑯᐊ. ᑕᒪᒃᑯᐊ ᐃᓐᓇᐃᓪᓗ ᒪᒃᑯᑦᑐᓪᓗ 
ᐊᒻᒪᓗ ᐃᒻᒥᓃᖅᑕᐃᓕᑎᑦᑎᓂᕐᒥᑦ ᐃᓂᔅᓴᖃᕈᒪᓪᓗᑎᒃ ᐋᓐᓂᐊᕐᕕᕕᓂᕐᒥᑦ ᒥᑦᑎᒪᑕᓕᒻᒥ. ᑕᐃᒪ ᑖᓐᓇ 
ᖁᔭᓐᓇᒦᖅᐳᖓ CGS ᒥᓂᔅᑕᖓ ᑭᐅᓚᐅᕐᒪᑦ ᕼᐋᒻᒪᓚᒃᑯᓐᓄᑦ, ᑖᓐᓇᒎᖅ ᐊᑐᖅᑕᐅᔾᔮᒍᓐᓃᕐᒪᑦ ᒐᕙᒪᒃᑯᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓛᒃ ᐊᒻᒪᓗ CGS-ᑯᑦ ᑭᐅᓕᕆᓪᓗᑎᒃ, ᑖᓐᓇᒎᖅ ᖃᐅᔨᓴᖅᑕᐅᓂᐊᓕᕐᒪᑦ, 
ᕼᐋᒻᒪᓚᒃᑯᒡᒎᖅ ᐅᖃᖃᑎᒋᔭᐅᓂᐊᓕᕐᒪᑕ ᑖᓐᓇ ᖃᓄᖅ ᐊᑑᑎᖃᕈᓐᓇᕐᓂᐊᕐᒪᖔᑦ.  
 

ᑕᐃᒪ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ ᐅᖃᕈᒪᔪᖓ ᑖᓐᓇᑦᑕᐅᖅ ᐃᓱᒪᔅᓴᖅᓯᐅᕈᑕᐅᓂᐊᕆᕗᖅ 
ᑮᓇᐅᔭᖃᕆᐊᖃᕐᓂᐊᕐᒥᒻᒪᑦ ᓴᓇᔭᐅᒃᑲᓐᓂᕐᓗᓂ ᑭᓯᐊᓂᐅᔭᕆᐊᖃᕐᓂᐊᖅᑰᕐᒪᑦ ᖃᐅᔨᒪᒐᑦᑕ ᓄᓇᓖᑦ 
ᑎᒍᒥᐊᖅᑎᒃᑯᑦᑎᒍ ᐃᓐᓇᓕᕆᓂᕐᒧᑦ, ᒪᒃᑯᑦᑐᓕᕆᓂᕐᒧᑦ ᐊᒻᒪᓗ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑎᒍᒥᐊᖅᑎᒃᑯᑦᑎᒍ 
ᐊᐅᓚᔾᔭᑦᑎᐊᖅᑐᐊᓘᔪᓐᓇᕋᑦᑕ. ᑕᐃᒪ ᑖᓐᓇ ᐃᓱᒪᔅᓴᖅᓯᐅᖅᑕᐅᑦᑎᐊᕐᓂᐊᖅᐳᖅ ᐃᓂᔅᓴᖃᖅᐸᒌᖅᑐᓂᓘᒻᒪᑦ 
ᐊᒻᒪᓗ ᐸᕐᓇᑦᑕᐅᑦᑎᐊᕆᐊᖃᕐᓂᐊᕐᒪᑦ ᓇᐅᒃᑯᑦ ᐊᑭᑭᓐᓂᖅᐹᒃᑯᑦ ᐋᖅᑭᓱᖅᑕᐅᑲᓐᓂᕈᓐᓇᕋᔭᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᐊᓚᕋᓚᒃ. 
 

ᐊᓚᕋᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ ᑐᓵᔪᒥᓇᖅᑐᐊᓘᒻᒪᑕ ᑖᒃᑯᐊ ᐅᓂᒃᑳᓕᐊᕆᓯᒪᔭᑎᑦ ᐊᑭᑐᔫᑎᓄᑦ. 
ᖁᕕᐊᓱᒃᑲᒪᓕ ᑖᒃᑯᐊ ᑕᐃᒪᐃᓕᖓᔫᓂᖏᓐᓄᑦ.  
 

ᑭᓯᐊᓂ ᑐᑭᓯᐅᒪᓪᓚᕆᓐᖏᓐᓇᒪ ᖃᓄᖅ ᐃᐊᓂᓪᓗᑎᓪᓘᓐᓃᑦ, ᐱᐊᓂᓐᖏᓪᓗᑎᓪᓘᓐᓃᑦ, 
ᓈᒻᒪᐅᑎᓂᐊᓐᖏᓪᓗᑎᓪᓘᓐᓃᑦ ᐱᓂᐊᕐᒪᖔᑕ, ᑭᓯᐊᓂ ᐅᑭᐅᓂᑦ ᖃᐃᔪᓂᑦ ᑐᑭᓯᓇᖅᓯᕙᓪᓕᐊᓂᐊᕐᒥᒻᒪᑕ. ᑭᓯᐊᓂ 
ᐆᒥᖓ ᐅᖃᕈᒪᔪᖓ ᑖᒃᑯᐊ ᐊᑭᑐᔫᑎᓄᑦ ᑎᑎᕋᖅᓯᒪᔪᐃᑦ ᐊᓪᓗᕆᐊᕈᑎᑐᐃᓐᓇᐅᓂᐊᕆᐊᖏᓐᓂᑦ ᑐᓴᐅᒪᓪᓗᖓ. 
ᑕᐃᒪᓐᓇᐃᑎᓪᓗᒍ ᐃᓄᐃᑦ ᖃᐅᔨᓯᒪᒻᒪᖔᑕ, ᖃᐅᔨᒋᐊᖅᓯᒪᓪᓚᕆᒃᑲᔭᓐᖏᓐᓇᑦᑕ ᐃᓄᓕᒫᕋᓗᐃᑦ ᓄᓇᕗᒻᒥ. 
 

ᑕᒪᓐᓇ ᐱᖅᑯᓯᓕᕆᓂᖅ, ᐅᕝᕙᓘᓐᓃᑦ ᐃᓅᓯᕐᒥᒃ, ᐃᓅᓯᑐᖃᕐᒥᒃ, ᐃᓕᖅᑯᓯᑐᖃᕐᒥᒃ ᑲᑎᖅᓰᓂᐅᔪᖅ 
ᐊᑐᖅᑕᐅᔪᒫᕐᓂᐊᕐᓂᐊᕐᓗᓂ ᑭᖑᕚᑦᑎᓐᓄᑦ. ᑕᐃᒪᓐᓇᐃᖏᑎᓪᓗᒋᑦ ᐃᓱᒫᓘᑎᒋᒐᓚᐃᓐᓇᕋᒃᑯ. ᐊᒻᒪᓗ ᑕᐃᓐᓇ 
ᑕᕝᕙᓂ ᒪᓕᒐᓕᐅᖅᑎ ᖁᕐᓗᖅᑐᕐᒧᑦ ᐃᓱᒫᓘᑎᖃᖅᑐᓂ ᓂᓪᓕᓚᐅᕐᒥᒻᒪᑦ ᑕᐅᕙᓂᒥᐅᑦ ᐊᓪᓚᖓᖅᑕᕐᒥᑦ 
ᐃᓅᓯᖃᕐᒪᑕ, ᐊᓪᓚᖅᑕᒥᓪᓗ ᐱᖅᑯᓯᖃᖅᑐᑎᒃ. ᑕᐃᒪᓐᓇᐃᑦᑑᒻᒥᑎᓪᓗᒋᑦ ᓄᓇᑦᑎᓐᓂᑦ ᓲᕐᓗ ᐅᕙᒍᑦ 
ᓯᑕᒪᐅᒐᓗᐊᖅᑐᑕᓕ, ᐅᖓᑖᓃᖅᑰᖅᑑᒐᓗᐊᖅ ᐃᓕᖅᑯᓯᖃᐅᖅᑐᑕ ᐊᔾᔨᒌᓐᖏᑦᑐᓂᒃ  



ᐱᖓᑦᓯᖅ, ᓄᕕᐱᕆ 29, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓄᓇᑐᐃᓐᓇᕐᒥᐅᑕᐃᓪᓗ, ᑕᕆᐅᕐᒥᐅᑕᐃᓪᓗ, ᑕᒫᓐᖓᓪᓗ ᐅᐊᓐᓇᖓᓃᓐᖔᖅᑐᕕᓃᑦ. ᑕᐃᒪᓐᓇᐃᑦᑑᑎᓪᓗᒋᑦ 
ᐊᔾᔨᒌᓐᖏᑦᑎᐊᒻᒪᕆᑦᑐᒥᑦ ᐊᖑᓇᓲᑎᖃᖅᑎᓪᓗ, ᖃᓄᐃᓕᖓᓂᐅᑦᔪᓯᖃᑦᑐᑎ, ᐅᖃᐅᓯᖃᑦᖢᑎᒃ, 
ᐊᓐᓄᕌᓕᐅᕈᑎᖃᑦᖢᑎᒃ.  
 

ᑕᐃᒪᓐᓇᐃᑦᑑᑎᓪᓗᒋᑦ ᖃᓄᖅ ᑕᒪᒃᑯᐊ ᓈᒻᒪᐅᑎᑦᓯᐊᕐᓗᑕ ᐊᖏᖃᑎᒌᑦᓯᐊᖃᑦᑕᕐᓗᑎᒃ ᓄᓇᓖᑦ, 
ᓄᖑᑉᐸᓪᓕᐊᑐᐃᓐᓇᓕᖅᑎᖏᓪᓗᒋᑦ ᐊᒻᒪᓗ ᑕᒪᓐᓇ ᐃᓂᕋᕐᓂᐊᖅᑖᓗᒋᓕᕋᑦᑎᒍ ᓇᓗᓇᓐᖏᒻᒪ ᐱᖅᑯᓯᐅᔪᖅ 
ᐊᑦᔨᒌᖏᑦᑐᓄᑦ ᐃᓅᓯᖃᑦᑐᓄᑦ ᑕᕝᕙᓂ ᓄᓇᑦᑎᓐᓂ, ᓄᓇᕗᒻᒥ, ᑕᒪᓐᓇ ᖃᓄᕐᓕ ᐃᓱᒪᒋᔭᐅᓪᓚᕆᒻᒪᖔᖅ ᖃᓄᖅ 
ᐱᓂᐊᖅᑐᒃᓴᐅᓕᖅᐱᑕ ᑕᐃᒪᓐᓇᐃᓕᐅᕐᓗᒍ ᑭᓯᐊᓂᐅᒍᒫᖅᑐᒃᓴᐅᑕᐅᓕᖅᓗᒍ.  
 

ᑕᒪᓐᓇ ᓲᕐᓗ ᐅᐃᑦᑎᑦᑎᒋᐊᒃᑲᓐᓂᕈᑎᒋᔭᕋ ᑖᒃᑯᐊ ᓇᑉᐸᖅᑕᐅᕙᓪᓕᐊᔪᓐᓇᓂᐊᖅᑎᓪᓗᒋᑦ ᐱᖅᑯᓯᓕᕆᓂᕐᒧᑦ 
ᑲᑎᖅᓱᐃᕕᒃᓴᐅᔪᒫᖅᑐᓐ ᐊᒻᒪᓗ ᑕᑯᒋᐊᖅᕕᒃᓴᐅᔪᒫᖅᑐᑦ ᐊᑦᔨᒌᖏᑦᑐᓄᑦ. ᐊᒻᒪᓗ ᑕᒪᒃᑯᐊ ᑕᐃᑲᓂ 
ᐱᓕᕆᔪᒫᖅᑐᓐ, ᑲᑎᒪᕕᐅᖃᑦᑕᕈᒫᖅᑐᓪᓗ. ᑕᒪᒃᑮᕌᓂᒃᑎᐊᕐᒪᕆᓪᓗᑎᒃ ᐊᑦᔨᒌᖏᑦᑐᓂᒃ ᐃᓕᖅᑯᓯᖃᑦᑐᓂᒃ 
ᐱᑦᔮᖏᒻᒪᑕ ᑮᓇᐅᔭᑦ ᐊᒥᒐᐃᓐᓇᓚᖓᒻᒪᓐ. ᐊᐅᓛᕈᑎᒃᓴᕆᔭᕋᓗᐊᖏᓪᓗ ᓈᒻᒪᐅᑎᓚᖓᖏᒻᒪᑕ 
ᓇᓗᓇᓐᖏᑦᓯᐊᕐᕆᓪᓗᓂᐅᒻᒪᓐ. ᓲᕐ, ᐊᐅᓛᕈᑎᒃᓴᓂᒃ ᐊᑭᑐᔪᐊᓘᒍᒫᖅᖢᓂ ᖃᖓᑕᔭᕋᐅᑎᒃᓴᑦ 
ᐊᑭᑐᔪᐊᓘᔪᒫᖅᑐᓂᒃ ᐊᑦᔨᒌᖏᑦᑐᓂᒃ ᓇᑭᓐᖔᖅᑐᓂᒃ ᑲᑎᒪᔨᖃᕆᐊᖃᕈᒫᕐᒪᓐ.  
 

ᑭᓯᐊᓂ ᐅᑦᔨᖅᑐᕆᐊᖃᕐᓂᐊᕐᒥᒐᑦᑕ ᐅᓇ ᑲᑎᒻᒪᔨᐅᓂᐊᖅᑐᑦ ᑖᒃᑯᐊ ᐊᐅᓚᑦᑎᔨᐅᔪᒫᖅᑐᓪᓗ ᐊᑦᔨᒋᖏᑦᑐᓄᑦ 
ᐱᖅᑯᓯᖃᑦᑐᓂᒃ ᐊᕕᑦᑐᑎᐊᖅᓯᒪᒋᐊᕐᓗᒋᑦ ᑭᓯᐊᓂᐅᔪᒫᖅᑰᒻᒪᓐ. ᐊᑕᐅᓯᐅᓕᖓᓗᐊᖅᑐᒥᒃ ᐱᖅᑯᓯᕐᒥᒃ 
ᒑᖅᑐᒥᓂᐅᑎᓪᓗᒋᑦ ᐊᖏᖃᑕᐅᔪᐃᓐᓇᐅᔾᔮᖏᑦᑎᐊᕐᒪᑕ ᐃᓄᐃᑦ ᓄᓇᕘᑦ ᐃᓗᐊᓂ ᓇᓗᓇᖏᑦᑎᐊᕐᒪᓐ.  
 

ᑕᒪᓐᓇ ᐅᖃᐅᓯᕆᐊᔾᔪᒍᒪᖅᑲᐅᓪᓗ, ᐃᒃᓯᕙᐅᑖᖅ, ᐸᕐᓇᕐᓂᖅ ᑖᓐᓇ ᐱᐊᓂᒋᓇᓱᓐᖏᑎᐊᕐᒪᕆᒃᑲᒃᑯᓕ ᒫᓐᓇᒧᑦ 
ᑎᑭᑦᖢᒍ. ᑖᓐᓇᓗ ᐅᖃᐅᑕᐅᓯᒪᓕᖅᖢᒍ ᐅᖓᓯᒃᑐᐊᓘᒐᓗᐊᖅ ᐱᐊᓂᒃᕕᒃᓴᖓ. ᑭᓯᐊᓂ ᐸᕐᓇᒐᓱᒃᑐᓂ 
ᓯᕕᑐᔪᐊᓘᓚᐅᖅᑑᒐᓗᐊᖅ ᑎᑭᑲᐅᑎᒋᓲᖑᒻᒪᓐ ᐅᑦᔨᕆᔭᐅᖁᓪᓗᒍ ᓂᓪᓕᐊᔾᔪᑎᒋᔭᕋ. ᑭᓯᐊᓂ 
ᑐᓐᖓᓱᖁᓪᓚᕆᑦᑕᑦᓯ ᑕᒪᓐᓇ ᐅᖃᐅᓯᕆᕙᓪᓕᐊᑐᐃᓐᓇᓂᐊᖅᑖᓗᒋᓕᕋᑦᑎᒍ ᐅᑭᐅᓂ ᖃᐃᔪᓂ. ᖃᓄᖅ 
ᐋᖅᑭᑎᐊᖅᓯᒪᒐᔭᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑕᐃᒪ ᑮᓇᐅᔭᓂᒃ ᓂᕆᐅᖃᑦᑕᕐᓂᐊᕐᕋᑦᑕ. ᒫᓐᓇ 
ᖃᐃᖁᔨᑲᐃᓐᓇᕐᓂᐊᕋᒪ. 
 

ᖁᔭᓐᓇᒦᒃ. ᑕᐃᒪ ᑖᒃᑯᓂᖓ ᑲᑎᒪᔾᔪᑎᖃᕋᑦᑕ ᑮᓇᐅᔭᓂᒃ. (ᑐᓵᔨᒃᑯᑦ): ᐊᑎᖁᑎᖃᕈᓐᓃᕐᕋᒪ. ᒫᓐᓇ ᒪᑉᐱᒐᖅ 
ᐊᑐᓃᖅᑕᕐᓗᒋᑦ ᕿᒥᕐᕈᓇᕐᓂᐊᕐᓕᕋᑦᑎᒃᑯ. ᐅᑯᐊ ᐊᑭᑐᔪᖅᑐᕈᑎᒃᓴᐃᑦ ᐱᒋᐊᕐᓗᑕ F-6, ᒪᑉᐱᒐᖓᓂᒃ. ᒪᑉᐱᒐᖅ F-
6. ᐃᓕᖅᑯᓯᓕᕆᔨᒃᑯᑦ. ᐊᑭᑐᔪᖅᑐᕈᑎᒃᓴᐃᑦ. ᐊᐅᓚᑦᑎᔩᑦ ᐱᓕᕆᕝᕕᖏᓐ. ᑐᓐᓂᖅᑯᓯᐊᑦ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᖃᓪᓚᒃᑐᑑᒋᐊᓪᓚᕆᓚᖓᒐᒪ, ᖃᐅᔨᒪᓂᐊᖅᐳᓯ. ᐋᒡᒐᐅᒐᓗᐊᖅ. 
ᐃᓛᒃ ᐅᕙᓂ. 
 

ᐊᐱᕆᔪᒪᓪᓗᒍ, ᒥᓂᔅᑕᕆᔭᕗᓐ ᑖᓐᓇ, ᐱᖅᑯᓯᓕᕆᓂᕐᒧᓐ, ᐃᑉᐸᔅᓵᓂᐅᓚᐅᖅᑐᖅ ᒪᐃᔭᒋᔭᕗᓐ ᐊᕐᕕᐊᓂ 
ᑲᔪᓯᓂᐊᕐᓂᕋᐃᓕᖅᑐᓂ ᑖᒃᓱᒥᖓ ᒪᒃᑯᑦᑐᓄᑦ ᐱᓕᕆᕝᕕᐅᓇᔭᖅᑐᒥᒃ. ᒪᒃᑯᑦᑑᓯᖅᕕᒃᓴᒥᒃ, Youth Centre. 
ᑕᐃᓐᓇᒎᖅ ᐱᒋᐊᖅᑕᐅᔪᒫᓐᓂᐊᕐᓕᕐᒪᓐ ᓇᓗᓇᐃᖅᓯᒪᑦᓯᐊᓕᖅᑐᓂᓗ ᑕᕝᕙᓂᓗ ᑭᕙᓪᓕᕐᒥᐅᓕᖓᔪᓂ ᐱᑕᖃᕋᓂ 
ᑮᓇᐅᔭᓂᒃ ᐊᕐᕕᐊᒻᒧᑦ ᑐᕌᖓᓇᔭᖅᑐᒥᒃ ᐱᒋᐊᕈᑎᒃᓴᖓᓄᑦ ᐅᕝᕙᓘᓐᓃᑦ ᑎᑎᕋᐅᔭᖅᑕᐅᔾᔪᑎᒃᓴᖓᓄᑦ 
ᖃᐅᔨᓴᖅᑕᐅᔾᔪᑐᒃᓴᖏᓐᓂᓘᓐᓃᑦ. ᑕᐃᓐᓇᓕᑭᐊᖅ ᑮᓇᐅᔭᖅ ᓇᑭᓐᖔᕋᔭᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓇᓗᓇᐃᖅᓯᒪᔪᖅᑕᖃᒻᒪᓐ 2007-08-ᒥ ᑮᓇᐅᔭᐃᑦ 
ᐊᑐᕋᔭᓐᖑᐊᖅᑐᑦ $987 ᑕᐅᓴᓐ. ᑕᐃᒪ ᓄᓇᕘᓕᒫᒧᑦ ᑐᕌᖓᒻᒪᓐ ᑖᒃᑯᓇᓂ ᐃᓚᐅᓇᔭᖅᑐᓐ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖏᕋᑖᕋᒃᑯᑦ ᑮᓇᐅᔭᖅ ᓇᒦᒻᒪᖔᖅ ᐊᒻᒪᓗ ᖃᑦᓯᑖᓚᐅᓂᖓᓂᒃ, 
ᐊᑦᔨᒋᔭᐅᖏᑦᑑᔭᕋᑖᕐᒪᓐ ᑖᒃᑯᓇᓂ. ᐅᖃᒃᑲᓐᓂᕋᔭᖅᐸᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑕᕝᕙᓃᑦᑐᒍᑦ F-6. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊᓂᓛᒃ ᓇᓗᓇᐃᖅᓯᒪᒐᒃᑭᑦ ᑮᓇᐅᔭᖅᑑᑕᐅᓇᔭᖅᑐᑦ ᑕᒪᒃᑯᓄᖓ 
ᑕᑯᔭᒐᖃᕐᕕᓐᓄᑦ ᐃᓐᓇᕐᓄᓪᓗ ᒪᒃᑯᑐᓄᓪᓗ ᐅᐸᑦᑕᕕᐅᓇᔭᖅᑐᖅ 2007-08 $987,000-ᖑᒻᒪᑕ ᑖᒃᑯᐊ 
ᑲᑎᓯᒪᓪᓗᑎ ᓄᓇᕗᓕᒫᒧᑦ ᑐᒃᓯᕋᖅᑕᖅᕕᐅᖃᑦᑕᕋᔭᖅᑐᖅ ᓲᕐᓗ ᑐᒃᓯᕋᖅᑐᖃᕈᒪᑉᐸᑦ ᑕᕝᕙᓂ ᑮᓇᐅᔭᓂ ᑕᐃᒪ 
ᑕᐃᒃᑯᐊ ᑮᓇᐅᔭᖅᑖᖅᑎᑕᐅᓇᔭᖅᑐᑦ ᑕᕝᕙᖓ $987,000-ᓂ ᒪᒃᑯᑐᒃᑯᕖᑦ ᐃᓐᓇᒃᑯᕖᑦ ᐊᒻᒪᓗ ᑕᑯᔭᒐᖃᕐᕖᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑖᓐᓇ ᓇᓗᓇᐃᒃᑲᓐᓂᕋᔭᕐᐸᑦ ᑮᓇᐅᔭᑦ ᑕᕝᕙᓂ 
ᐃᓪᓗᕐᔪᐊᒐᓚᓐᓂ ᓴᓇᓂᖅ ᐊᖏᔪᓄᑦ ᑖᒃᑯᐊ ᓈᒪᐅᑎᖏᑎᐊᒻᒪᕆᒃᑲᔭᕐᒪᑕ ᑖᓐᓇᖃᐃ 
ᑎᑎᕋᐅᔭᖅᑕᐅᔪᑎᒃᓴᖓᓄᓪᓘᓐᓃᑦ ᐸᕐᓇᒍᑎᒃᓴᖓᓄᐃᓐᓇᖅ ᑕᕝᕙᖓᑦ ᑖᓐᓇ ᐊᒥᓱᐊᓗᓐᓄᑦ ᓄᓇᓕᓐᓄᑦ 
ᑐᕌᖓᓂᐊᕐᒥᒻᒪᑦ ᓇᓗᓇᖏᒻᒪᑦ $987,000 ᖃᑦᑎᑖᓚᐅᒐᔭᓐᖓᐊᐸᓕᖃᐃ ᑕᐃᓐᓇ ᐊᓪᓗᕆᐊᕈᑎᒃᓴᐅᓇᔭᖅᑐᖅ 
ᓴᓇᔭᐅᔾᔪᑎᒃᓴᖓᓄ ᐊᕐᕕᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᐊᕐᕕᐊᓂ ᒪᒃᑯᑐᒃᑯᕕᒃᓴᐅᓂᐊᖅᑐᖏᓛᖅ ᑎᑎᕋᐅᔭᖅᑕᐅᓂᖓᓄᓪᓗ 
ᐸᕐᓇᑦᑕᐅᓂᖓᓄᓪᓗ 71 ᑕᐅᓴᓂᑦ ᑮᓇᐅᔭᓂᑦ ᑐᓂᔭᐅᓯᒪᔪᑦ ᐸᕐᓇᒍᑎᒃᓴᖏᓐᓄᑦ. ᑕᒪᑐᒨᓇᓕ ᐊᕐᕋᒍᒋᔭᖅᑎᓐᓄᑦ 
ᑕᐃᒃᑯᐊ ᑮᓇᐅᔭᐃᑦ ᐱᔪᑦ ᑭᓯᐊᓂ ᑖᒃᑯᐊ ᓇᓗᓇᐃᖅᓯᒪᔭᕗᑦ ᐃᐳᕈ 1 ᐱᒋᐊᖅᐸᑦ ᑮᓇᐅᔭᖅᑑᑕᐅᓇᔭᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ. ᑐᑐᖑᑲᓴᑦᑐᐊᓘᖅᑰᕋᒪ. ᑖᓐᓇ ᑮᓇᐅᔭᖅ. ᑕᐃᒪᓕ ᑖᓐᓇ ᓴᓇᔭᐅᕕᒃᓴᖓᓄᑦ 
ᐸᕐᓇᖅᑕᐅᓯᒪᖃᑦᑕᐅᔭᕐᓂᐊᖅᒪᑦ ᐅᑭᐅᒥᑦ ᐱᒋᐊᑲᐅᑎᒋᓂᐊᕐᒥᓇᓂᓗ, ᖃᑯᒍᓚᓇᐅᔭᖅᑰᕐᐸᓕ ᐅᑭᐅᖑᒐᔭᖅᑐᖅ 
ᐅᑭᐅᒋᒐᔭᖅᑕᖓ ᐱᐊᓂᒃᓯᒪᒋᐊᖃᕋᔭᕐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᓄᖓ ᓄᓇᓕᓐᓄᑦ ᑖᒃᑯᐊᖏᓛᒃ ᑐᒃᓯᕋᖅᑕᐅᖃᑦᑕᕐᖓᑕ 
ᑮᓇᐅᔭᖅᑑᑕᐅᓇᔭᖅᑐᑦ ᐊᒻᒪᓗ ᐊᑐᐊᒐᕐᐳᑦ ᓇᓗᓇᐃᖅᓯᒪᓪᓗᓂ ᐊᑕᐅᓯᖅ ᓲᕐᓗ ᐱᓕᕆᐊᖑᓂᐊᖅᑐᖅ 
$200,000-ᒧᑦ ᑎᑭᑦᑐᓐᓇᖅᑐᓂ ᒪᑯᓂᖓ ᐱᓗᐊᖅᑐᒥᑦ ᐃᓪᓗᒥᓂᑐᖃᐃᑦ ᐋᖅᑭᑦᑕᐅᒋᐊᑲᓐᓂᕈᑎᒃᓴᖏᓐᓂ 
ᓴᓇᒋᐊᒃᑲᓐᓂᐅᑎᒃᓴᖏᓐᓂ, ᓄᑖᒧᑦ ᐃᒡᓗᒧᑦ ᑲᒪᖏᓇᑦᑕ ᑕᐃᒃᑯᓄᖓᓕ ᒐᕙᒪᓕᕆᔨᒃᑯᓐᓂ ᑲᒪᒋᔭᐅᖃᑦᑕᕐᒪᑕ. 
 
ᑖᒃᑯᐊ ᑮᓇᐅᔭᐃᑦ ᐅᓄᕐᓂᖏᑦ ᓄᓇᓕᓐᓂ ᑐᒃᓯᕋᖅᑕᐅᖃᑦᑕᖅᑐᑦ ᐊᒻᒪᓗ ᐊᑐᐊᒐᖅᐳᑦ ᒪᓕᒃᖢᒍ ᑐᒃᓯᕋᐅᑦ 
ᐅᓄᕐᓂᕐᐹᖅ ᐊᑕᐅᓯᖅ $200,000-ᒧ ᐃᓱᖃᕈᓐᓇᖅᑐᓂ  
ᑕᐃᒪᓐᓇᐃᑦᑑᓂᖓᓄ. ᓄᓇᓕᒻᒥᐅᑕᐅᔪᑦ ᑐᒃᓯᕋᐅᑎᑎᒍᑦ ᒪᓕᒃᑐᑕ ᐱᔭᐅᔪᒪᔪᓂ ᑖᒃᑯᓂᖓ ᐋᖅᑭᒃᓯᒪᔪᓂᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐊᔪᒻᒪᕆᐊᓗᒻᒥᑦ ᐃᒡᓗᕕᒃᑲᑦ ᖁᓕᖅᑭᒃᑕᐅᔭᕆᐊᖃᓕᕌᖓᒥ 
ᓴᓇᔭᐅᒃᑲᓐᓂᕆᐊᖃᓲᖑᒻᒪᑕ ᐊᒻᒪᓗ ᐊᕐᕌᓂᓴᕕᓃᑦ ᐃᒡᓗᕕᒃᑲᑦ ᖁᓕᖅᑭᒃᑕᐅᔭᕆᐊᖃᓕᕌᖓᒥᒃ 
ᐱᑕᖃᕈᓐᓃᓲᖑᓪᓗᑎ ᐊᐅᓐᓂᑰᖃᑦᑕᕐᒪᑕ. ᖁᓕᖅᑭᒋᐊᖃᕋᔭᖑᐊᖅᑐᒥᑦ ᐃᒡᓗᒥᓂᕐᒥᒃ ᐱᑕᖃᓗᐊᖅᑑᔭᖏᒻᒪᑦ 
ᑕᐃᑲᓂ ᐊᓂᕕᐅᓇᔭᕐᓗᓂᓗ, ᑭᓯᐊᓂ ᐊᓕᐊᓇᐃᒍᓱᑐᐃᓐᓇᖅᑐᖓ ᑖᒃᓱᒥᖓ ᓇᓗᓇᐃᖅᑕᐅᕙᓪᓕᐊᓂᐊᕐᒪᑦ 
ᓄᓇᓕᑦᑕ ᒐᕙᒪᖏᓐᓄᑦ, ᒫᓐᓇ ᐊᐱᖅᑯᑎᒃᓴᖃᕈᓐᓃᑯᓚᑦᐅᖅᐳᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔪᒪᖅᑲᐅᔭᕋ ᐅᖃᐅᓯᕆᐊᓂᑦᑐᓂᐅᓪᓗ ᐊᐱᖅᑯᑕᐅᕌᓂᑦᑐᓂ 
ᑭᓯᐊᓂ ᐃᓛᒃ ᑖᓐᓇᑦᑕᐅᖅ ᓂᓪᓕᐅᑎᒌᓇᖅᐸᒻᒥᔭᕋ ᓇᓗᒡᕕᒃ ᓇᓗᒡᕕᒃᑖᕆᐊᖃᕐᓂᖅ ᑕᐃᔅᓱᒪᓂ. 
 
ᐃᖅᑲᐅᒪᒐᒪ ᓄᓇᑦᑎᐊᖑᑎᓪᓗᒍ 1980-ᖏᓐᓂᐅᒐᓗᐊᖅ ᑕᐅᕙᓂ ᓇᓗᒡᕕᖃᖃᑕᐅᓚᐅᖅᓯᒪᒻᒪᑦ ᓇᐅᔮᑦ ᐊᒻᒪᓗ 
ᓇᓗᒡᕕᒃ ᑖᓐᓇ ᐊᓯᐊᓅᖅᑕᐅᔭᕆᐊᖃᓕᕋᒥᑦ ᐅᖃᐅᔭᐅᓪᓗᑎ ᓄᓇᑦᑎᐊᖑᑎᓪᓗᒎᓚᐅᕐᒪᑦ.  
 
ᑭᓯᐊᓂ ᓄᓇᕘᖏᑎᓪᓗᒍ ᖃᖓᑲᓪᓚᒻᒥᐊᕈᓗᒃ ᐊᕐᕋᒍ ᓇᓕᕕᑖᖅᑎᑕᐅᔪᒫᖅᐳᓯ ᑕᓐᓇ ᓇᓗᒡᕕᓯ ᓄᓇᐅ ᐊᓯᐊᓄᑦ 
ᐃᓛᒃ ᐋᖅᑭᓱᖅᑕᐅᖃᑦᑕᖅᑐᓂ ᓄᓇᓕᐅᑉ ᐊᓯᐊᓄᖔᖅ ᐊᐅᓪᓚᑦᑎᑦᑕᕆᐊᖃᕋᑦᓯᒍ ᑕᐃᒪᓐᓇᐃᓕᐅᖅᑐᑎᒃ 
ᐊᕐᕌᒎᓚᐅᖅᓯᒪᖅᑯᖏᒻᒪᑦᓱᓕ ᑕᐃᒪᓐᖓᓂᑦ 1980-ᓂ. 
 
ᑕᑯᒃᓴᕈᓚᐅᕐᓯᒪᓐᖏᑕᐃᓐᓇᕐᓱ ᓄᓇᕗᑦ ᓴᖅᑭᓚᐅᖅᓯᒪᒻᒪᑦ ᓄᓇᕗᑦ ᒐᕙᒪᖃᓕᖅᑎᓪᓗᒍ ᑕᒪᒃᑯᐊ 
ᐱᑕᖃᕈᓐᓃᓚᑦᑕᒻᒪᕆᑦᑐᑎᒃ ᑕᐃᒪᓐᓇᐃᑦᑑᓯᒪᒻᒪ. ᑭᓯᐊᓂ ᐅᖃᖅᑲᐅᒐᕕᑦ ᓇᒃᐸᖓᕈᓗᔭᖅᑐᒥᒃ ᐋᖅᑭᒃᓲᑎᒃᓴᒥᒃ 
ᑕᐃᒪᓐᓇᐃᑦᑐᒧᑦ ᐊᔪᓐᓇᖏᓐᓂᕋᐃᓪᓗᑎᒃ $200,000-ᒥᒃ. ᓇᑉᐸᒧᑦ ᑕᓐᓇ ᐅᖔᑕᓄᑦ. 
 
ᐊᐱᖅᑯᑎᒋᔪᒪᔭᕋ ᐅᖔᑕᓄᑦ ᐊᑭᖃᓐᓂᖅᐸᑦ $200,000 ᐊᕐᕌᒎᑉᐸᑕᐃᒪ ᑕᓐᓇ ᐱᐊᓂᒃᑕᐅᓯᒪᓐᓂᖏᑉᐸᑦ 
ᐊᒥᒐᓗᐊᕐᓂᖅᐸᑦ ᑕᓐᓇᑕᐃᓐᓇᖅ ᓄᓇᓕᒃ ᑕᕝᕙᓐᖓᑦ ᑐᑦᓯᕋᒃᑲᓐᓂᕈᓐᓇᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᑕᐹᖅᔪᒃ  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊᖏᓛᒃ $616,000 ᑖᒃᑯᓂᖓ ᑮᓇᐅᔭᓂᒃ 
ᐊᑐᕋᔭᕐᒪᑕ ᒪᑯᐊ ᓲᕐᓗ ᑕᐃᓐᓇ ᐅᖃᐅᓯᕆᓵᖅᑕᐃᑦ ᓇᓗᒡᕖᑦ ᐅᕝᕙᓘᓐᓃᑦ ᓯᐊᕐᕆᔮᕐᕕᑦ ᒪᑯᐊ ᑭᐱᓐᖑᐃᔭᐅᑏᑦ 
ᐅᕝᕙᓘᓐᓃᑦ ᐃᖃᐃᓕᓴᐅᑏᑦ ᑕᐃᒪᓐᓇᑕᐃᓐᓇᖅᑕᐅᖑᑯᐊ ᐊᑐᐊᒐᖃᕐᒪᑕ $200,000-ᒥ ᒪᓂᒻᒪᐃᔪᓐᓇᖅᑐᒍᑦ 
ᑖᒃᑯᐊ ᓴᓇᔭᐅᔾᔪᑎᒃᓴᖓᓄᑦ. 
 
ᑖᒃᑯᐊ ᑐᑦᓯᕋᐅᑎᓂ ᓲᕐᓗ ᕿᒥᕐᕈᔭᐅᓇᔭᕐᑐᑦ ᐊᑭᖃᓐᓂᐊᖅᑐᒥᕕᓂᐅᕐᓂᕐᐸᑦ ᐅᖓᑎᑲᓪᓂᓛᓂᖃᐃ $200,000 
ᐅᖓᑕᓂ ᐊᑭᖃᓐᓂᐊᖅᑐᕕᓂᐅᓐᓂᕐᐸᑦ ᓂᖏᐊᖅᓯᒪᕙᒌᕈᑦᓯᐅᒃ, ᑭᓯᐊᓂ ᑖᓐᓇ ᐊᑐᐊᒐ ᑕᒃᑯᓂᖓ ᒥᓂᔅᑕᐅᔪᑦ 
ᑲᑎᒪᔨᖏᓐᓄᑦ ᐊᓯᔾᔨᖅᑕᐅᓚᐅᖅᑳᑎᓐᓇᒍ $200,000-ᒧᑦ ᑭᓯᐊᓂ ᐃᓱᓕᒃᑐᓐᓇᕋᑦᑕ. ᑖᓐᓇ ᑭᖑᓪᓕᕐᒧᑦ 
ᐃᖅᑲᕐᓇᖅᑕᐅᓐᓂᓐᖏᑉᐸᑦ 2006-07-ᒥ ᐊᓱᐃᓪᓚᒃ 2007-08-ᒥ ᐃᖅᑲᓇᐃᕋᓱᒍᒪᓗᒍ ᓱᓕ ᑭᓇᐅᔭᓂᒃ 
ᐱᒃᑲᓐᓂᕈᓐᓇᕋᔭᕐᒪᖔᑦᓯ ᐊᐱᕆᖅᑯᕋᕕᑦ ᑕᐃᒪᓐᓇᐃᑦᑐᒥᒃ ᐃᓛ ᐊᑭᖓ ᑐᖓᐅᑦᑎᓚᐅᕐᒪ ᐊᕐᕋᒍ 
ᐃᖅᑲᓇᐃᕆᐊᕈᒪᒐᑦᑐᒍ. 
 
ᑕᐃᒪᓐᓇ ᐊᐱᕆᖅᑯᕋᕕᑦ ᑕᒃᑯᐊᓕ ᐃᖅᑲᓇᐃᔭᕐᑎᒃᑲ ᐅᓇᖃᐃ ᑭᐅᑎᓚᐅᕐᓂᐊᕋᒃᑯ ᖃᓄᐃᓕᖓᔪᒥᒡᓕ 
ᑕᐃᒪᓐᓇᐃᑦᑐᒥᒃ ᐱᑕᖃᕋᔭᕐᐸᑦ ᖃᓄᐃᓕᒋᐊᕋᔭᒻᒪᖓᑦᑎᓐᓂ ᑕᓐᓇ ᐊᐅᓚᑦᑎᔨᒋᔭᕗᑦ ᑎᑎᕋᕐᕕᒃᑕ ᐃᓗᐊᓐᓂ 
ᐊᐱᕆᓚᐅᓐᓂᐊᕋᒃᑯᑦ ᑭᐅᔪᓐᓇᕐᒪ'ᖔ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓚᑦ. 
 
ᑯᓚᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓐᖑᐊᕐᕕᓕᕆᓂᕐᒧᑦ ᐱᓕᕆᐊᑦ ᑕᐃᒃᑯᐊ ᓄᓇᓕᖕᓂ ᑐᑦᓯᕋᕈᓐᓇᖅᑐᑦ 
ᐊᑕᐅᓯᐊᕐᓗᑎᒃ ᐊᕐᕌᒍᒧᑦ ᐊᑕᐅᓯᕐᒧᑦ ᐊᖏᓂᖅᐹᖅ $200,000 ᑕᓐᓇ ᐱᓕᕆᐊᕆᔭᐅᔪᖅ ᓯᕗᓂᒃᓴᑲᓐᓂᑎᓐᓂ 
ᓴᓇᔭᐅᒃᑲᓐᓂᕆᐊᖃᖅᐸᑦ ᑐᑦᓯᕋᑎᓕᐅᕐᓗᑎᒃ ᐊᕐᕌᒍᑲᓐᓂᕐᐸᑦ ᐱᔪᓐᓇᕐᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᐃᓚᒃ ᑕᐃᓐᓇ ᐊᐱᖅᑯᑎᒋᒋᐊᖅᑲᐅᒻᒥᔭᕋ ᑭᐅᔭᐅᕌᓂᖅᑲᐅᖕᒪᑦ ᑕᑦᓱᒧᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
ᑕᐃᒪᑐᐊᖅ, ᑕᐃᒫᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐅᖃᐅᓯᕆᖃᐅᔭᒪ ᐃᓚᖓᓂᒃ. ᓇᐅᒃᑯᑦ ᑕᓐᓇ ᐃᓛᒃ 
ᑐᑭᓯᖅᑯᔨᒐᓗᐊᖅᑐᖓ ᑕᒃᑯᐊ ᖃᓄᐃᓕᐅᕐᕕᒃᓴᒥᒃ ᐋᖅᑭᒃᓯᓂᖅᐸᑕ Suicide Prevention-ᖑᓂᕋᖅᑕᐅᔪᑦ 
ᐃᓐᓇᐃᓪᓗ ᐊᒻᒪᓗ ᒪᒃᑯᑦᑐᑦ. ᑕᑦᓱᓖ $200,000 ᐃᓗᐊᓄᑦ ᐋᖅᑭᒃᓯᔾᔪᑎᖃᕈᓐᓇᕋᔭᓐᖏᓚᑦ ᑕᑦᓱᒥᖓ ᐃᒡᓗᒥᒃ 
ᒥᑦᑎᒪᑕᓕᐅᑉ ᐅᖃᐅᓯᕆᓯᒪᔭᖓᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒪᒃᑯᓄᖓᐃᓛᒃᑦ ᐊᑭᑐᔪᖅᑑᑎᓄᑦ ᐃᓐᓇᐃᓪᓗ ᒪᒃᑯᑦᑐᓪᓗ ᐱᓕᕆᖏᓐᓄᑦ 
ᐃᑲᔫᑕᐅᔪᓐᓇᖅᑐᑦ ᑕᒃᑯᐊ ᐊᑭᑐᔫᑏᑦ ᐃᒡᓗ ᖃᓄᐃᑦᑐᑐᐃᓐᓇᕐᓂᒃ ᑕᒃᑯᓄᖓ ᑐᓐᖓᕕᖃᖅᐸᑕ ᐃᓐᓇᕐᓂᓗ 
ᒪᒃᑯᑐᓄᑦ ᐱᓕᕆᐊᕆᔪᒪᔭᖏᓐᓂᒃ ᑕᒃᑯᐊ ᑐᓐᖓᕕᒋᔭᐅᓂᐊᖅᑎᓪᓗᒋᑦ ᑕᒪᒃᑯᐊ ᐃᓗᐊᓃᑐᓕᒫᑦ ᐊᖏᕈᓐᓇᖅᑕᕗᑦ. 
ᐃᓛᒃ ᕿᒥᕐᕈᒋᐊᑦᓯᐊᕈᓐᓇᖅᑐᖓᓕ ᐃᑲᔫᑎᖃᕈᓐᓇᖃᖅ ᓴᓇᔭᒃᓴᖓᓂᒃ ᑕᕝᕙᓂ ᓄᓇᓕᐅᔪᒥ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᑎᑎᕋᐅᔭᖅᐸᒍ ᓇᓗᓇᖅᑰᓐᖏᑦᑑᒐᓗᐊᖅ ᐋᓐᓂᐊᕕᕕᓂᖅ ᑕᐃᓐᓇ 
ᒪᕐᕉᓐᓂ ᖁᓛᕕᓂᖃᕐᒪᑦ, $5-ᒥᓕᐊᓐ ᑕᒫᓂ ᖃᓂᒋᔮᓃᒃᑲᔭᖅᑐᒃᓴᐅᒻᒥᔫᒐᓗᐊᖅ ᐊᑭᖓ. ᓄᓇᓕᓐᓂᑦ ᓴᓇᔭᐅᑉᐸᑦ 
$200-ᑕᐅᓴᓐ ᓈᒻᒪᒃᓯᔭᐅᐸᓗᒍᓐᓇᖅᑐᒃᓴᐅᒻᒥᒻᒪᑦ. ᖁᔭᓐᓇᒦᒃ, ᑖᒃᓱᒥᖓ ᑐᓴᕋᒪ.  
 
ᐊᒻᒪ ᑭᖑᓪᓕᕐᒥᑦ ᑐᓴᕈᒪᔭᕋ, ᐅᓇ ᐅᖄᓂᑦᑎᐊᖅᑲᐅᓐᖏᓐᓇᒃᑯ ᑐᑭᓯᓇᖅᑎᔾᔫᒥᓚᐅᕐᓗᒍ. ᓄᓇᓕᓐᓂᑦ ᓈᓚᐅᑏᑦ 
ᑐᓴᖅᓴᐅᕝᕕᒋᕙᑦᑕᕗᑦ ᐊᒃᓱᕐᔪᐊᕌᓗᒃ ᐃᓄᐃᑦ ᐅᖃᐅᓯᖏᓐᓂᑦ ᓴᖅᑭᔮᖅᑎᑦᑎᒻᒪᑕ. ᑕᕝᕘᓇᑐᐊᑦᑎᐊᖅ ᐃᓄᐃᑦ 
ᐃᓕᓐᓂᐊᖅᑎᑦᑎᕙᑦᑐᑦ ᐃᓕᓐᓂᐊᕐᕕᖃᓐᖏᓐᓇᒥᒃ ᐃᓄᒃᓯᐅᑎᓂᒃ, ᐅᖃᓕᒫᖅᐸᑦᑐᑦ, ᐅᑉᐱᕐᓂᓕᕆᕙᑦᑐᑦ, 
ᐃᓕᖅᑯᓯᓕᕆᕙᑦᑐᑦ, ᐊᖑᓇᓱᖃᑦᑕᕐᓂᕐᒥᓪᓗ ᓇᒥᑐᐃᓐᓇᖅ ᑐᓴᐅᒪᑎᑦᑎᔪᑦ, ᑭᓇᓗ ᑎᑭᓚᐅᓐᖏᒻᒪᖔᖅ, 
ᓇᒦᖅᑲᐅᒻᒪᖔᕐᒥᓂᓪᓗ, ᒫᓂ ᓂᕐᔪᑎᖃᕐᓂᐅᕗᖅ.  
 
ᖃᓄᑐᐃᓐᓇᑦᑎᐊᖅ ᐊᑐᖅᑕᐅᒻᒪᑦ. ᒐᕙᒪᒃᑯᓪᓗ ᑐᓴᖁᔭᖏᓐᓂᑦ ᑐᓴᕋᓱᑦᑎᑦᑎᐅᕙᑦᑐᑎᒃ, ᑭᓯᐊᓂ ᑮᓇᐅᔭᓂᒃ 
ᒐᕙᒪᒃᑯᑦ ᐸᕐᓇᒍᑎᒋᓐᖏᑕᖏᓐᓂᓪᓘᓐᓃᑦ ᐅᑭᐅᓕᒫᕐᒧᑦ ᐊᑐᕋᓱᖃᑦᑕᕐᒪᑕ $6-ᑕᐅᓴᓐ. ᒪᓕᒐᓕᐅᖅᑎᒧᑦ 
ᐅᖃᐅᓯᒃᑯᒥᓇᑦᑎᐊᓐᖏᑦᑑᒐᓗᐊᖅ ᑖᓐᓇ bucks, ᑭᓯᐊᓂ ᐃᔪᕐᓇᕐᒪᓪᓘᓐᓃᑦ ᑖᓐᓇ ᒥᑭᓗᐊᕐᓂᖓᓄᑦ.  

ᒪᑯᓂᖓᖃᐃ ᐃᑲᔪᕋᓱᒍᓐᓇᖅᐳᑦ ᖃᕋᓴᐅᔭᕐᓂᑦ ᐊᓯᖏᓂᓪᓗ ᐊᑭᑐᔫᕙᑦᑐᓂᑦ ᑕᒫᓂᖃᐃ $1-ᑕᐅᓴᑐᓲᖑᖅᑰᕐᒪᑕ 
ᖃᕋᓴᐅᔭᐃᑦ ᒫᓐᓇ ᓄᑖᕌᓗᓐᓂᑦ ᖃᐅᑉᐸᒧᑦ ᐱᒋᔭᐅᓂᐊᖅᑎᓪᓗᒋᑦ ᐅᖃᐅᓯᖃᓐᖏᑦᑐᒍᑦ, ᑭᓯᐊᓂ ᐊᕐᕌᒍᑕᒫᑦ 
ᐊᑭᓪᓕᕙᓪᓕᐊᖏᓐᓇᕐᒪᑕ. ᑕᒪᒃᑯᓄᖓ ᐃᓄᐃᑦ ᑕᒪᓐᓇ ᐊᑐᕋᔭᒻᒪᕆᐊᓗᒋᒻᒪᒍᑦ, ᐃᓄᐃᑦ ᐊᑐᕋᔪᔾᔫᒥᔭᖏᓐᓄᑦ 
ᑮᓇᐅᔭᓂᒃ ᐸᕐᓇᒃᓯᒪᓗᐊᖅᑑᔮᓐᖏᒻᒪᑕ ᐊᓯᖏᓐᓂᓪᓕ ᒐᕙᒪᐅᑉ ᐱᓕᕆᕕᒋᔭᖏᑦ ᐋᒃᑳᓘᒐᓗᐊᖅ ᓴᓂᐊᓂ. 
 
ᑖᓐᓇ ᐃᓗᐊᓃᑦᑐᖃᕐᒪᖔᖅ ᑖᒃᓱᒪ ᒪᑉᐱᖅᓯᒪᔭᑦᑕ F-6 ᐃᓗᐊᓂ ᓇᓗᓇᐃᖅᓯᔪᓐᓇᖅᐸ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒻᒪᕆᒃ, ᐃᒃᓯᕙᐅᑖᖅ. ᑕᕝᕙᓂ ᒪᓕᒐᒃᓴᖅ 6 ᓲᕐᓗ ᒪᑯᓄᖓ 
ᐃᓕᖅᑯᓯᓕᕆᓂᕐᒧᑦ, ᐱᖅᑯᓯᓕᕆᓂᕐᒧᑦ ᑐᕌᖓᔪᓂᒃ ᑖᒃᑯᐊ ᑮᓇᐅᔭᐃᑦ ᑐᓴᕈᑏᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ 
ᐊᒻᒪᓗ ᑐᒃᓯᕋᐅᑎᓂᑦ ᐊᒻᒪ ᐊᑐᕆᐊᖃᕋᔭᕆᓪᓗᑎᒃ. ᑖᓐᓇ ᐅᖃᓪᓚᕝᕕᒃ ᐃᓚᖓᓘᓐᓃᑦ ᐋᖅᑭᒋᐊᖅᑕᐅᒍᒪᑉᐸᑦ 
ᓄᑖᓄᓪᓘᓐᓃᑦ ᐱᒋᐊᕈᒪᑉᐸᑕ ᑐᒃᓯᕋᐅᑎᑦᑎᓐᓂᑦ ᐊᑐᐊᒐᑦᑎᓐᓂᑦ ᑕᐃᓐᓇ ᐱᔾᔪᑎᖃᖅᑐᖅ. ᓈᓚᐅᑎᖃᕐᕕᒻᒧᑦ 
ᑕᒪᒃᑯᓄᖓ ᐊᑭᑐᔫᑎᓄᑦ ᑖᔅᓱᒪ ᖄᒃᑲᓐᓂᐊᒍᑦ, ᑖᔅᓱᒧᖓ ᑐᓐᖓᖏᑦᑑᒐᓗᐊᖅ ᑭᓯᐊᓂ ᐊᐅᓚᔾᔪᑎᖓ $15-
ᑕᐅᓴᓐᓂᒃ ᐊᐅᓪᓚᖅᑎᑦᑎᖃᑦᑕᕐᒥᔪᒍᑦ ᓈᓚᐅᑎᖃᕐᕕᓕᒫᓄᑦ ᑕᒫᓂ ᓄᓇᕗᒻᒥ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐄ, ᖃᐅᔨᒪᔭᕋ ᑖᓐᓇ ᑭᓯᐊᓂ ᐊᑭᑐᔪᖅᓯᐅᑎᓂᒃ ᐅᖃᐅᓯᖃᕋᒪ ᐅᓇ ᐱᔾᔪᑎᒋᓐᖏᑦᑐᒍ ?. ᐅᓇ 
ᓄᓇᓕᓐᓃᓐᖔᕌᖓᑕ ᒥᓂᔅᑕᐃᑦ ᑕᐅᑐᓐᖑᐊᖃᑦᑕᕋᓗᐊᖅᐳᒃᑭᐊᖅ ᓄᓇᒥᓐᓂᒃ, ᐃᒪᐃᓕᐅᖅᐸᓐᓂᖏᓐᓂᑦ.  
 
ᑖᓐᓇ ᓈᓚᐅᑎᖃᕐᕕᒃ ᑭᓱᑐᐃᓐᓇᓕᒫᑦᑎᐊᓄᑦ ᑐᓴᕈᑎᒋᒐᑦᑎᒍ, ᑐᐊᕕᕐᓇᖅᑐᖃᓯᑳᓪᓚᑉᐸᑦ, power corporation 
ᒪᑐᓂᐊᖅᐸᑦ, ᐃᓕᓐᓂᐊᕐᕕᒃ ᒪᑐᓂᐊᖅᐸᑦ, ᑭᓱᑐᐃᓐᓇᓕᒫᑦᑎᐊᓄᑦ ᐊᑐᕋᑦᑎᒍᑦ, ᓰᐲᓰ ᑐᓴᖅᓴᐅᒐᓗᐊᖅᑎᓪᓗᒍ 
ᐊᓪᓛᑦ ᑐᐊᕕᕐᓇᑳᓪᓚᑦᑐᐊᓗᓗᐊᕌᓘᑉᐸᑦ ᐊᑐᖅᑕᐅᓚᐅᐱᓪᓚᒍᓐᓇᕐᒪᑦ. ᑕᒪᒃᑯᓂᖓᓕ ᐊᑭᑐᔪᖅᓯᐅᑎᓂᒃ 
ᐊᐱᕆᖅᑲᐅᕗᖓ. 
 
ᖁᔭᓐᓇᒦᒃ, ᐅᖃᐅᑎᒻᒪᖓ Community Heritage Elders and Youth Centres, ᑖᒃᓱᒪ ᐃᓗᐊᓂ 
ᑐᒃᓯᕋᕈᓐᓇᕋᔭᕐᒪᑕ ᑮᓇᐅᔭᓂᒃ. ᑖᓐᓇᑦᑕᐅᖃᐃ $200-ᑕᐅᓴᓄᑦ ᑎᑭᓯᒪᒋᕗᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓇᓗᓇᐃᖅᓯᒪᔪᑦ ᑐᒃᓯᕋᐅᑎᓕᒫᑦᑎᐊᑦ ᓱᓇᒧᑦ 
ᑐᕌᖓᒐᓗᐊᕐᒪᖔᑦ. ᑐᕌᖓᒐᓗᐊᖅᐸᑦ ᐃᓱᓕᕝᕕᔅᓴᖃᖅᑰᕐᒪᑕ $200-ᑕᐅᓴᓂᒃ, ᑖᒃᑯᐊ ᐊᑐᐊᒐᖅᐳᑦ ᒪᓕᑦᑐᒋᑦ 
ᑖᒃᑯᓇᓂ ᑕᐃᒪᐃᑐᐃᓐᓇᕋᔭᕐᒥᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᑦ, ᑖᒃᓱᒪ ᐊᑖᓂ, ᐅᑯᐊ ᑐᑭᓯᖅᑰᖅᑕᕋᓗᐊᕋ ᑖᒃᑯᐊ 
ᓇᐃᓴᐅᑎᖃᑦᑐᑦ ᐊᑦᔨᒌᖏᑦᑐᓂ ᓄᓇᓕᓐᓂ ᐱᖅᑯᓯᓕᖅᕕᒻᒥ, ᐃᓐᓇᕐᓄᑦ ᒪᒃᑯᑦᑐᓄᓪᓗ ᐅᐸᕝᕖᑦ ᐊᒻᒪᓗ 
ᐱᓐᖑᐊᖅᕕᒻᒧᓐ ᐱᓕᕆᐊᑦ. ᐅᑯᐊ ᑐᑭᓯᖅᑰᔨᒐᒃᑭᓐ ᓲᕐᓗ ᐱᓐᖑᐊᕕᒻᒧᓐ ᐱᓕᕆᐊᑦ. ᒪᑯᐊ ᓲᕐᓗ ᓄᓇᓕᓕᒫᓄᑦ 
ᐊᑐᖅᑐᓐ ᑭᒃᑯᑐᐃᓐᓇᕐᓄᑦ. ᐃᒪᓐᓇ ᑐᑭᓯᖅᑰᔨᒐᒃᑯ. ᑕᕝᕙᓃᖔᕋᔭᖅᐹ ᐅᕝᕙᓘᓐᓃᑦ ᓄᓇᓖᑦ ᐱᖅᑯᓯᓕᕆᕝᕕᒃ 
ᓄᓇᓕᓐᓂᒥᐅᑕᕐᓂᕐᒥᓐᓄᑦ, ᐃᓅᓂᕐᒥᓄᑦ ᓄᓇᓕᓐᓂ.  
 
ᑖᒃᓱᒪ ᐃᓗᐊᓃᖔᕋᔭᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᓇᓗᓇᐃᖅᓯᒪᔭᕗᓂᓛᒃ ᐊᑐᐊᒐᑦᑎᓐᓂ ᑮᓇᐅᔭᐃᑦ ᐃᑲᔫᑎᒋᒐᔭᖅᑕᕗᓐ. 
ᓈᓚᐅᑎᖃᕝᕕᒧᓪᓗ, ᑐᓴᐅᑎᓄᓪᓗ ᐊᑦᔨᒌᖏᑦᑐᓄᑦ ᑖᒃᑯᓇᓐᖓᑦ ᐊᑭᑐᔫᑎᓃᖔᕐᕋᔭᖅᑐᓐ ᐃᓕᖅᑯᓯᓕᕆᓂᕐᒧᑦ 
ᐅᕝᕙᓘᓐᓃᑦ ᐱᖅᑯᓯᓕᕆᓂᕐᒧᓐ Heritage, ᐃᓛᒃ ᑭᐱᓐᖑᐃᔭᐅᑎᓅᖏᑦᑐᖅ ᐅᕝᕙᓘᓐᓃᑦ ᐃᖃᐃᓕᓴᕐᓂᒨᖏᑦᑐᖅ 
ᑖᒃᑯᓄᖓ ᐊᑐᕋᔭᓐᖏᑦᑐᖅ ᑭᓯᐊᓂ ᑕᒪᒃᑯᓄᖓ ᐃᓕᖅᑯᓯᓕᕆᔾᔪᓯᓐᓄᑦ ᑮᓇᐅᔭᐃᑦ ᒪᓂᒻᒪᒃᓯᒪᔭᕗᓐ 
ᐃᑲᔫᑎᒃᓴᓃᖔᕐᕋᔭᖅᑐᓐ, ᐃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᒃᑯᐊ ᑮᓇᐅᑭᔅᓱᖏᑦᖢᑎᒃ ᐅᐸᓗᑭᑦᑕᓲᖑᔪᑦ ᑖᒃᑯᐊᑕᐃᓐᓇᐃᑦ ᐱᓐᖑᐊᕐᓂᓕᕆᔨᒃᑯᓐᓂᑦ 
ᐊᐅᓚᑕᐅᓪᓗᑎᒃ. ᑐᒃᓯᕋᕋᓱᒋᐊᖃᓲᖑᒻᒪᑕ ᑮᓇᐅᔭᓂᒃ ᑖᒃᑯᐊ ᒪᓂᒻᒪᒃᓯᒪᔭᖏᓐᓂᒃ ᓇᓗᓇᓲᖑᓪᓗᓂᓗ. ᐱᑕᖃᑉᐹ, 
ᑎᑎᕋᖅᕕᒃᓴᒥᒃ ᓲᕐᓗ ᐃᒪᖃᕋᔭᕐᓂᖅᐸᓐ ᑕᑕᑎᕆᐊᓕᒻᒥᒃ, ᑎᑎᕋᕆᐊᓕᒻᒥᒃ ᐱᑕᖃᕈᓐᓇᕋᔭᖅᐹ ᑖᒃᑯᐊ ᑐᒃᓯᕋᐅᑏᒃ 
ᒪᓕᓪᓗᒋᑦ ᐅᕝᕙᓘᓐᓃᑦ ᐃᓛᑰᖅᑐᒥᒃ ᐃᕆᐸᔪᒃᑯᑦ ᑎᑎᕋᖅᕕᓴᒃᑯᑦ ᑎᑎᕋᓪᓗᑎᒃ ᑭᓯᐊᓂᐅᒋᐊᖃᕋᔭᖅᐸ. 
ᖁᔭᓐᓇᒦᒃ, ᐃᒃᓯᕙᐃᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛᒃ ᖃᖓᑭᐊᖏᓐᓇ ᐃᑉᐸᔅᓴᐅᖅᑰᖅᑐᖏᓐᓇ 
ᒪᓕᒐᓕᐅᖅᕕᐅᑉ ᐃᓗᐊᓂ ᓇᓗᓇᐃᖅᓯᓪᓗᖓ ᐅᖃᓚᐅᕐᕋᒪ, ᐅᑯᐊ ᐊᑭᖃᖏᑦᑐᑦ ᖃᐅᔨᒋᐊᖅᑕᐃᓇᖅᑐᓐ 
ᑕᓚᐴᒃᑯᑦ ᐊᒻᒪᓗ ᖃᕋᓴᐅᔭᒃᑯᑦ ᖃᐅᔨᒋᐊᖅᑕᐅᒍᓐᓇᖅᑐᓐ ᑐᒃᓯᕋᐅᑏᓐ, ᐱᕙᐅᔪᓐᓇᖅᑐᓐ. ᑖᒃᑯᓂᖓ 
ᐊᑐᕆᐊᖃᕋᔭᕐᒪᑕ. 
 
ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᓕᒫᑦ, ᐃᓛᒃ, ᒪᓕᒐᓕᐅᖅᑎᓕᒫᑦ ᑕᕝᕙᓂ ᐃᒃᓯᕙᐅᔪᓐ, ᖃᕋᓴᐅᔭᒃᑯᑦ ᑕᐃᒪ 
ᓇᑦᓯᐅᔾᔨᕕᐅᓂᐊᕐᒪᑕ ᓇᓗᓇᐃᖅᑎᐊᖅᓯᒪᔪᓂᒃ ᖃᓄᖅ ᑕᐃᒃᑯᐊ ᑕᑕᑎᕆᐊᓖᓪᓗ ᓇᑭᓐ ᐱᔪᓐᓇᕐᒪᖔᒋᑦ ᓇᑭᓪᓗ 
ᑐᒃᓯᕋᕉᓐᓇᕐᒪᖔᑕ ᐊᑭᖃᖏᑦᑐᒧᓪᓗ ᐅᖄᓚᐅᑎᒃᑯᓐ ᓇᒧᓐ ᖃᐅᔨᒋᐊᕈᓐᓇᕐᒪᖔᑕ. ᑕᒪᒃᑯᐊ ᐃᒪᓐᓇ 
ᓇᓗᓇᐃᖅᓯᓯᒪᓂᐊᖅᑐᓐ ᑐᒃᓯᕋᐅᑎᒋᔭᐅᓂᐊᖅᑐᓪᓗ ᖃᓄᑐᐃᓐᓇᖅ ᐅᖃᐅᓯᖃᕋᓗᐊᖅᐸᑕ ᐱᔪᓐᓇᓂᐊᖅᑕᕗᑦ 
ᖃᓪᓗᓈᑐᑦᑕᐃᓐᓇᖅ, ᐃᓄᒃᑕᐃᓐᓇᖅ, ᐅᐃᕖᑐᓪᓗ, ᐃᓄᐃᓐᓇᖅᑐᓪᓗ, ᐃᓄᒃᑐᓪᓗ.  
 
ᐄ, ᓇᓕᐊᑐᐃᓐᓇᑦᑎᐊᕐᒧ ᑕᐃᓐᓇ ᐅᖃᐅᓯᖅ ᐊᑐᖅᑕᐅᔪᒪᑐᐊᖅᐸᓐ ᑕᒪᒃᑯᐊ ᑐᒃᓯᕋᐅᑏᓐ 
ᕿᒥᕐᕈᔭᐅᖃᑦᑕᖅᑐᐊᓗᐃᓐ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑭᖑᓪᓕᐹᑦᑎᐊᕐᒥᒃ. ᓄᓇᒥᒃ ᓇᒻᒥᓂᖃᕋᓱᐊᕐᓂᕐᒥᒃ ᐋᖅᑭᒃᓯᓇᓱᐊᕐᓚᐅᖅᑐᑕ 
ᓯᕗᓕᖃᓚᐅᖅᓯᒪᒐᓗᐊᕐᕋᑦᑕ. ᒐᕙᒪᖃᕈᒪᓪᓗᑕ ᐃᓄᓐᓂᒃ ᑐᑭᓯᐊᔪᓂᒃ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖃᕈᒪᓪᓗᑕ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖃᑎᖃᕐᓂᐊᖅᑐᓂᒃ.  
 
ᖃᓄᐃᒻᒪᒃᑭᐊᖅ, ᓇᐅᒃᑯᒃᑭᐊᖅ ᑖᓐᓇ ᐊᓯᐊᕙᓪᓕᐊᒻᒪᑦ. ᐃᓛᒃᑰᖂᔨᕈᔪᒻᒪᑎᒃ ᓄᓇᕗᑦ ᑐᓐᖓᕕᒃᑯᓪᓗ, ᓄᓇᕗᑦ 
ᒐᕙᒪᒃᑯᓪᓗ. ᐱᖃᑎᒌᖏᓐᓇᕐᓗᑎᒃ ᐱᕈᖅᓴᕐᓂᐊᓚᐅᕋᓗᐊᕐᒪᑕ.  
 
ᐊᐱᕆᔪᒪᔪᖓ, ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᖃᑦᑎᑦᑎᓂᐊᕐᒪᖔᑕ ᓄᓇᕗᑦ ᑐᓐᖓᕕᒃᑯᑦ ᐅᕝᕙᓘᓐᓃᑦ 
ᐅᖃᖃᑎᒋᓯᒪᒻᒪᖔᑦᓯᐅᒃ ᑮᓇᐅᔭᖃᑦᑎᑦᑎᔪᓐᓇᕋᔭᕐᒪᖔᑕ CLEY-ᑯᓐᓂᑦ ᐃᓚᖓᒍᑦ ᒪᒃᑯᑐᓪᓗ ᐃᓐᓇᐃᓪᓗ, 
ᐃᒻᒥᓃᖅᑕᐃᓕᓃᓪᓗ, ᐃᖃᐃᓕᓴᕆᐊᖃᕐᓃᓪᓗ, ᐱᕈᖅᓴᑎᑦᑎᑦᑎᐊᕋᓱᐊᕐᓃᓪᓗ ᓱᕈᓯᕐᓂᒃ. ᑕᒪᒃᑯᐊ ᐊᑦᔨᒌᖏᑦᑐᑦ 
ᐱᑦᔪᑎᒋᓪᓗᒋᑦ ᓲᒃᓗ Contribution Agreement-ᓘᓐᓃᑦ ᑭᓱᒥᑭᐊᖅ MOU-ᒥᓪᓘᓐᓃᑦ, ᑕᐃᒪᓐᓇ 
ᐅᖃᖃᑎᒋᓯᒪᓕᕐᒪᖔᒋᑦ ᐊᑭᑐᔪᖅᓯᐅᑎᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᓄᕕᐱᕆ 29, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛ, ᐅᖃᖃᑎᒋᓯᒪᖏᑕᕗᑦ ᓄᓇᕗᑦ ᑐᓐᖓᕕᒃᑯᑦ ᑮᓇᐅᔭᖁᑎᖏᓐᓂᑦ. ᑕᒪᒃᑯᐊ 
ᐃᑲᔫᑎᒋᖃᑦᑕᖅᑕᕗᑦᐃᓚᔭᐅᒃᑲᓐᓂᕈᓐᓇᕋᔭᕐᒪᖔᑕ ᐅᖃᖃᑎᒋᓯᒪᖏᑎᐊᖅᑕᕗᑦ ᑭᓯᐊᓂ ᐅᖃᕈᓐᓇᖅᑐᖓ 
ᑖᒃᓱᒥᖓ ᑕᑯᔭᒐᖃᕐᕕᒻᒥᑦ ᐱᓕᕆᑎᓪᓗᑕ ᑕᕝᕙᓂ ᐃᖃᓗᓐᓂ ᓴᖅᑭᑐᑦᓴᐅᑕᐅᔪᒥᑦ. 
 
ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒌᓐᓇᖅᑕᕗᑦ ᑮᓇᐅᔭᓂᓪᓗ ᓇᑭᑦ ᐱᔪᓐᓇᕋᔭᕐᒪᖔᑦᑎᓐᓂ ᐱᓕᕆᖃᑎᒋᓐᓇᖅᑕᕗᑦ 
ᐸᕐᓇᑦᑕᐅᕙᓪᓕᐊᓂᖓᓂᑦ ᐊᒻᒪᓗ ᑖᒃᓱᒧᖓ ᐃᓄᑦᑐᑦᐃᓕᓐᓂᐊᕕᒃᓴᖅ ᐸᕐᓇᑦᑕᐅᕙᓪᓕᐊᓂᖓᓂ 
ᐱᓕᕆᖃᑎᒌᓐᓇᖅᑕᕗᑦ ᑭᓯᐊᓂ ᑮᓇᐅᔭᑎᒍᑦ ᓄᓇᕗᑦ ᑐᓐᖓᕕᒃᑯᓃᓚᑦᑖᖅᑐᒥᑦ ᑕᐃᒪᓐᓇᐃᑦᑑᔪᒥᑦ 
ᐊᐱᕆᓯᒪᖏᑎᐊᖅᑐᑎᒍᑦ ᑭᓯᐊᓂ ᐃᑲᔪᖅᑎᒌᖃᑦᑕᖅᓯᒪᕗᒍᑦ ᑕᒪᒃᑯᓂᖓ ᐱᓕᕆᑎᓪᓗᑕ ᑐᖅᑐᐊᓂᖕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᕐᕙᓗᒃ. 
 
ᐊᕐᕚᕐᓗᒃ: ᐊᓯᐊᓂ ᐊᐱᕆᔾᔮᒍᓐᓃᖅᑐᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. ᐅᖃᕈᒪᑐᐃᓐᓇᖅᑐᖓ CLEY-ᑯᑦ 
ᐅᖃᐅᔾᔨᖃᑎᑕᖁᒐᓗᐊᕋᒃᑭᑦ ᓄᓇᕗᑦ ᑐᓐᖓᕕᒃᑯᓐᓂᑦ ᑖᓐᓇ ᐱᓕᕆᕕᖓ ᐊᖏᓂᖅᕌᖑᒻᒪ ᑕᕝᕙᓂ ᓄᓇᕗᑦ 
ᒐᕙᒪᒃᑯᓐᓂᑦ ᐊᑐᕐᓂᕐᐹᖑᒻᒪᑦ ᐃᒪᓐᓇᖃᐃ ᐃᓄᓐᓄᑦ ᓄᓇᓕᓐᓃᑦᑐᓄᑦ. 
 
ᒪᑯᐊ ᐃᒥᒻᒥᓂᒃ ᑮᓇᐅᔾᔭᒃᓴᕋᓱᐊᕈᓐᓇᖅᑐᐃᑦ ᐃᓱᒫᓘᑎᒋᓗᐊᖏᓇᑦᑎᒍ, ᑭᓯᐊᓂ ᑕᒪᒃᑯᐊ ᐃᒻᒥᓂᒃ 
ᐱᔪᓐᓇᖏᑦᑐᐃᑦ. ᐃᑲᔪᕆᐊᖃᓪᓚᑖᖅᑕᕗᑦ ᒪᒃᑯᑐᐃᓐᓗ ᐃᓐᓇᐃᓪᓗ ᐃᓱᒪᒋᓗᒋᑦ ᐅᖃᐅᔾᔭᑦᑎᐊᕆᐊᖃᖅᑰᕐᒪᑕ. 
ᐊᖏᖃᑎᒌᓐᓂᐅᑉ ᐃᓗᐊᓂ ᐊᖏᖅᓯᒪᔪᓯᑦᑕᐅᖅ ᐃᓄᓐᓂᑦ ᐱᕚᓕᑎᑦᑎᓇᓱᐊᕆᐊᖃᖅᑐᓯ ᑖᒃᑯᐊ NTI-ᑯᓐᓄ 
ᐃᖅᑲᓇᐃᔭᖅᑎᑐᐊᖑᖏᑦᑐᓄᑦ ᑲᑎᒪᔨᑐᐃᓐᓇᕆᖏᑕᖏᓐᓄᓪᓗ. 
 
ᒫᓂᑦᑕᐅᖅ ᓄᓇᑦᑎᓃᑦᑐᑦ ᑕᑯᒃᓴᐅᔪᒥᑦ ᑮᓇᐅᔭᒃᑯᓘᓐᓃᑦ ᐃᑲᔪᕐᓂᑯᓪᓘᓐᓃᑦ ᑕᑯᖃᑦᑕᕆᐊᖃᕐᒥᔪᑦ 
ᐊᑎᓕᐅᖃᑕᐅᓚᐅᖅᓯᒪᒻᒪᑕ ᑖᒃᑯᐊ ᐅᖃᐅᔨᖁᓂᐊᖅᑕᑲ CLEY-ᑯᑦ ᑕᐃᒃᑯᓇᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᐅᔾᔨᑦᑎᐊᓛᓕᕐᐳᑦ ᑖᒃᑯᐊ ᑕᕝᕙᓃᑉᐳᒍᑦ F-6. (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ. ᐊᑭᑐᔫᑎᒃᓴᕈᑎᒃᓴᐃᑦ ᐊᖏᔪᖅᑳᖃᕐᕕᖏᑦ. ᐃᑲᔫᑏᑦ ᐊᒻᒪᓗ ᑐᓂᕐᕈᓯᐊᑦ ᐊᖏᔪᖅᑳᖃᕐᕕᒻᒥ. 
$1,655,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐃᑲᔫᑏᑦ ᐊᒻᒪᓗ ᑐᓂᕐᕈᓯᐊᑦ ᐊᖏᔪᖅᑳᖃᕐᕕᒻᒥ. $1,655,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᒻᒪᓗ ᑕᐅᓄᖓ. (ᑐᓵᔨᑎᒍᑦ) ᑕᖏᓖᑦ ᐱᖁᑏᑦ. ᑲᑎᓪᓗᒋᑦ ᐊᖏᔪᖅᑳᖃᕐᕕᒻᒥᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᕋ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. 
ᐊᐱᖅᑯᑎᒃᓴᖃᕋᒪ ᓄᓇᕗᒻᒥ ᑖᒃᑯᐊ ᐱᖅᑯᓯᓕᕆᕖᑦ $1,500,000-ᖑᒻᒪᑕ. ᐅᖃᕈᓐᓇᖅᐲᑦ ᖃᓄᐃᑦᑐᑦ ᖃᑦᓯᓂᑦ 
ᑮᓇᐅᔭᖅᑐᕐᓂᐊᕐᒪᖔᑦ ᐱᖅᑯᓯᖃᕐᕕᐅᒐᔭᖅᑐᖅ ᐊᐅᓚᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᖃᐅᔨᓴᖅᑕᐅᓯᒪᓂᒃᑯᑦ. ᑖᓐᓇ ᐃᓚᓕᐅᖃᑎᖃᕋᔭᖑᐊᖅᑲᐅᔪᖅ ᐃᓛᒃ 
ᐊᑭᖃᕋᓱᓐᖑᐊᖃᕋᓱᒋᔭᐅᔪᖅ $55,000,000-ᒥ ᓴᖅᑭᓂᐊᕐᓗᒍ ᕿᓯᐊᓂᑦᑕᐅᖅ ᐊᐅᓚᔾᔪᑎᒃᓴᖏᓪᓗ ᑖᒃᓱᒪ ᐃᓪᓘᑉ 
ᑕᑯᔭᒐᖃᕐᕕᒃ ᐃᖏᕋᓕᕐᐸᑦ ᐊᑐᖅᑕᐅᓕᕐᐸᑦ ᑖᒃᑯᐊ ᐊᐅᓚᔾᔪᑎᒃᓴᖏᑦ $5,000,000 ᓂᐊᕋᓱᒋᔭᐅᒻᒪᑦ ᑲᑎᓪᓗᒋᑦ 
ᑖᒃᓱᒪ ᐃᓪᓘᑉ ᐊᑭᖓ ᐊᒻᒪᓗ ᐊᐅᓚᔾᔪᑎᖏᑦ ᑕᒫᓂ $60,000,000-ᒥᑦ ᐅᖃᐅᓯᐅᓯᒪᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᑐᑭᓯᑎᑦᑎᐊᑎᒻᒫᖓ. ᐄ, ᑕᐃᒪ 
ᑐᓴᖃᑦᑕᖅᑕᕗᑦ ᒪᓕᓪᓗᒋᑦ ᐊᑭᑦᑐᕐᐸᓪᓕᐊᑐᐃᓐᓇᕐᓂᖏᑦ ᑕᒪᒃᑯᐊ ᐊᑭᑐᔫᑎᓄᑦ ᐊᑐᖃᑦᑕᖅᑐᑦ ᓴᓇᔭᐅᓂᐊᖅᑐᓂᑦ 
ᑖᒃᑯᐊ $55,000,000, ᐃᒻᒪᖃ $75,000,000 ᐅᕝᕙᓘᓐᓃᑦ $80-ᒥᓕᐊᖑᑐᐃᓐᓇᕆᐊᖃᕐᒪᑦ. 
 
ᐃᓛᒃ, ᑕᒻᒪᕈᒪ ᐅᖃᐅᑎᓂᐊᖅᐸᕐᒪ $10-ᒥᓕᐊᖃᕋᑦᑕ ᓄᓇᕗᒻᒥ ᐸᕐᓇᑦᑕᐅᓯᒪᓂᐊᖅᑐᓂᒃ 
ᒐᕙᒪᑐᖃᒃᑯᓐᓃᓐᖔᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂ, ᓱᓕᑦᑎᐊᖅᑐᖅ $10-ᒥᓕᐊᓐ ᑕᐃᒃᑲᓐᖓᑦ ᑕᒪᐅᖓ 
ᐅᑭᐅᖅᑕᖅᑐᒥᐅᓄᑦ ᖃᓄᖅᑑᕈᑎᒃᓴᖏᓐᓄᑦ ᐃᑲᔫᑕᐅᔾᔪᑎᔅᓴᖓᓐᓄᑦ Norhtern Strategy-ᒧᑦ ᑕᐃᑲᓂ $10-
ᒥᓕᐊᓐ ᓇᓗᓇᐃᖅᑕᐅᓯᒪᔪᖅ ᑖᒃᓱᒧᖓᔪᖅ ᑐᕌᖓᓇᔭᕆᐊᒃᓴᖓᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᑖᒃᓱᒪ ᑐᓴᖅᑎᑦᑎᒋᐊᕐᖓᑦ. ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑲ ᓇᑭᑦ 
ᐱᒃᑲᓂᕐᓂᐊᖅᑐᒋᒻᒪᖔᖅ ᑮᓇᐅᔭᓂᒃ ᐱᑕᖃᕆᐊᖃᖅᐸᑦ $50-$60-ᒥᓕᐊᓃᑦᑐᓂᒃ ᑕᐃᓐᓇ ᓴᓇᔭᐅᓂᐊᖅᑲᑦ 
ᐱᒋᐊᖃᕐᓂᐊᕋᑦᑕ ᐊᕐᕌᒍᓂᑦ ᑕᓪᓕᒪᓂᑦ.  
 
ᐊᓯᓕᓐᓂᑦ ᐱᕕᔅᓴᐅᒐᔭᖅᑐᓂᑦ ᕿᒥᕐᕈᔪᓐᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒃᑯᐊ ᐱᔭᕆᐊᑐᔪᓕᕆᔨᖃᕋᑦᑕ ᐊᒻᒪᓗ 
ᕿᒥᕐᕈᕙᓪᓕᐊᓪᓗᓂ ᑮᓇᐅᔭᓂᒃ ᐱᔪᓐᓇᕋᔭᕐᒪᖔᑦᑎᓐᓂᑦ, ᑕᐃᒪ ᐱᒋᐊᖅᓯᒪᔭᕗᑦ ᑖᒃᑯᐊ ᒪᑯᓇᓐᖓᑦ business-
ᖑᔪᓂᑦ ᐅᕝᕙᓘᓐᓃᑦ private sector-ᓂᕋᖅᑕᐅᓇᔭᖅᑐᑦ, ᒐᕙᒪᒃᑯᓐᓄᓪᓗ ᐊᑦᑐᐊᓐᖏᑦᑐᓂᒃ. ᑖᒃᑯᐊ 
ᕿᒥᕐᕈᓇᓱᒻᒪᕆᑦᑐᐊᓗᐃᑦ ᖃᓄᖅ ᑖᓐᓇ ᑮᓇᐅᔭᒥᒃ ᓴᖅᑮᓇᔭᕐᒪᖔᖅ, ᐊᒻᒪᓗ ᑲᑎᒪᖃᑦᑕᖅᑐᑎᒃ ᑖᒃᑯᐊ 
ᐱᔭᕆᐊᑐᔪᓕᕆᔨᐅᔪᑦ. ᑖᒃᑯᐊ ᐊᒃᓱᕉᑎᒋᓪᓗᑎᒍ. 
 
ᐊᒻᒪ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ ᐅᖃᓪᓚᖃᑎᖃᐃᓐᓇᕋᓱᐊᖅᑐᒍᑦ ᓄᑖᒥᑦ ᒐᕙᒪᑖᓚᐅᖅᑎᓪᓗᒋᑦ 
ᑭᖑᕙᕆᐊᖅᓯᒫᕐᔪᑦᑐᑕᐅᒐᓗᐊᖅ, ᑭᓯᐊᓂ ᑕᒪᓐᓇ ᓱᓕ ᐱᓕᕆᐊᕆᔭᕗᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 
ᐊᖏᔪᖅᑳᖏᑦ ᐅᖃᖃᑎᒋᓯᒪᔭᕗᑦ ᖃᓂᑦᑐᒃᑯᑦ ᓱᓇᓕᕆᓂᐊᖅᑕᑦᑎᓐᓂᑦ ᑖᓐᓇ ᑲᑐᔾᔩᓗᑎᒍ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᖃᓄᖅᑑᕈᑎᒋᔭᕆᐊᖃᓪᓚᕆᓛᕋᑦᑎᒍ ᓄᓇᑖᕈᑎᓂᒃ ᓇᓗᓇᐃᖅᓯᒪᒻᒪᑦ ᑕᕝᕙᓂ ᐃᓛᒃᑰᖓᔪᓂᑦ 
33-ᒥᑦ ᓇᓗᓇᐃᖅᓯᒪᔪᓂᒃ ᑕᑯᔭᒐᖃᕐᕕᑦᑖᕆᐊᔅᓴᖅ.  
 
ᑖᓐᓇ ᓴᒃᑯᐃᓐᖏᓪᓗᒍ ᐱᓕᕆᔭᕆᐊᖃᕐᓂᐊᕋᑦᑕ. ᖁᔭᓐᓇᒦᓪᓗ ᐃᒃᓯᕙᐅᑖᖅ, ᓴᓇᔨᕗᑦ ᑖᒃᑯᓂᖓᓗ 
ᓇᒻᒥᓂᖁᑎᖃᖅᑑᔪᓂᑦ ᓄᓇᕗᑦ ᒐᕙᒪᒃᑯᖏᓐᓃᓐᖔᖅᓯᒪᓪᓗᑎᒃ ᐊᒻᒪ ᒐᕙᒪᑐᖃᒃᑯᓐᓂᓪᓗ ᐱᓇᓱᐊᖅᑎᕗᑦ ᑖᒃᑯᐊ 
ᑕᒪᕐᒥᒃ ᕿᒥᕐᕈᓯᒪᔭᕗᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑖ. ᐄ, ᑖᓐᓇ ᖁᕕᐊᒋᔭᕋ ᐅᖃᐅᓯᕆᔭᖏᓐᓂᑦ ᒪᓕᒐᑎᒍᓪᓗ 
ᐱᑕᖃᕆᐊᖃᕐᒪᑦ ᑕᐃᒪᐃᑦᑐᒥᑦ ᐃᓪᓗᑖᕐᓂᐊᕐᓗᓂ. ᐃᓱᒫᓗᒍᑎᖃᕋᒪ ᑮᓇᐅᔭᒥᒃ ᐊᒥᒐᖅᓰᓐᓇᖅᑎᓪᓗᑕ 
ᐅᖃᐅᓯᕆᓚᐅᖅᑕᖓ ᒥᓂᔅᑕᐅᔫᑉ ᐊᒃᓱᕈᕐᓇᖅᑐᒻᒪᕆᐅᓂᐊᕐᖓ ᑮᓇᐅᔭᓂᒃ. 
 
ᑐᓴᖅᐸᑦᑐᑕᓗ ᐊᓯᖏᓐᓂᑦ ᐱᓕᕆᕕᐅᔪᓂᑦ, ᐱᓗᐊᖅᑐᒥᑦ ᓄᓇᓕᓐᓂᑦ ᒐᕙᒪᓕᕆᓂᕐᒧᓪᓗ ᐱᔨᑦᑎᖅᑎᐅᔪᓄᑦ 
ᐱᓐᖑᐊᕐᕕᑦᑕᖃᕆᐊᖃᕐᓂᖏᓐᓂᑦ ᕼᐋᒻᒪᓚᒃᑯᓪᓗ ᐊᓪᓚᕝᕕᖏᑦ, ᓄᓇᓕᓐᓃᓛᒃ ᐱᖁᑎᒋᔭᐅᔪᑦ, ᐃᓪᓗᖁᑎᒋᔭᐅᔪᑦ 
ᓴᖅᑭᕆᐊᖃᕐᓂᖏᓐᓄᑦ. 
 
ᐃᓱᒫᓘᕈᔪᒃᑲᒪ. ᑖᓐᓇ ᐱᓕᕆᐊᖑᔪᖅ ᑮᓇᐅᔭᓂᒃ ᐋᑦᑎᑐᐃᓐᓇᕋᔭᖅᑑᔮᕐᖓᑦ ᐊᑑᑎᖃᓪᓚᕆᓐᓂᖅᓵᓗᓐᓂᑦ 
ᐱᔪᒪᔭᐅᔪᓂᑦ ᕼᐋᒻᒪᓚᒃᑯᓐᓂᑦ…ᖃᐅᔨᒍᒪᖅᑲᐅᔪᖓᓕ ᒐᕙᒪᑐᖃᒃᑯᓐᓂᓪᓘᓐᓃᑦ ᑮᓇᐅᔭᓂᒃ ᐱᕕᔅᓴᐅᒻᒪᖔᖅ. 
ᑕᐃᒃᑯᓇᓐᖓᑦ ᑎᒥᖁᑎᒋᔭᐅᔪᓂᓪᓘᓐᓃᑦ ᑮᓇᐅᔭᖃᖅᑎᑦᑎᓲᓂᑦ.  
 
ᐊᒻᒪᓗᑦᑕᐅᖅ ᑖᔅᓱᒧᖓ ᐊᑦᑐᐊᓂᖃᕐᒥᔪᑦ ᑕᒪᒃᑯᐊ ᐋᓐᓂᐊᕐᕕᐅᔪᑦ ᐃᖃᓗᓐᓂᑦ ᐃᓪᓗᓕᐅᒃᑲᓐᓂᕆᐊᖃᕋᔭᖅᐸᑕ 
ᑕᐃᒃᑯᐊ ᐃᖅᑲᓇᐃᔭᕋᔭᓐᖑᐊᖅᑐᑦ ᐃᓕᖅᑯᓯᓕᕆᓂᕐᒧᑦ ᑕᑯᔭᒐᖃᕐᕕᐅᔪᒥᑦ, ᐃᖃᓗᓐᓂᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᕕᑦ ᑯᓚᑦ ᑖᔅᓱᒧᖓ ᑭᐅᔪᓐᓇᕐᒪᖔᖅ 
ᐊᐱᕆᓂᐊᕋᒃᑯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᓚᑦ. 
 
ᑯᓚᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᓄᑦ ᑕᒪᒃᑯᐊ ᒐᕙᒪᒃᑯᓐᓂ ᐱᓕᕆᕕᓕᒫᖑᔪᑦ 
ᓇᓗᓇᐃᖅᓯᖁᔭᐅᓚᐅᕐᖓᑕ ᐊᑦᑐᐊᒐᔭᖅᑐᓂᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ ᐊᒻᒪᓗ ᑖᒃᑯᐊ 
ᓇᓗᓇᐃᖅᓯᔾᔪᑎᒋᔭᕗᑦ ᓇᓗᓇᐃᖅᑕᐅᓗᑎᑦ ᐊᒥᓲᓂᖏᑦ ᐃᖅᑲᓇᐅᔮᖑᔪᑦ ᐊᒻᒪᓗ 
ᐃᓪᓗᑖᒃᑲᓐᓂᑐᐃᓐᓇᕆᐊᖃᕋᔭᕐᓂᖓᓄᑦ $7ᒥᓕᐊᓐᖏᓐᓃᑦᑐᓂᑦ ᐊᕐᕌᒍᒥ ᓯᕗᓪᓕᖅᐹᖓᓂᑦ ᓴᓇᔭᐅᑎᓪᓗᒍ 
ᐊᒻᒪᓗ $520,000-ᖑᓗᑎᑦ ᑭᖑᓂᐊᒍᑦ. ᐱᔾᔪᑎᒋᓪᓗᒋᑦ ᑕᒪᒃᑯᐊ ᐱᓕᕆᕕᐅᔪᑦ ᐃᓪᓗᖃᕆᐊᖃᕐᓂᖏᑦ ᒪᓕᓪᓗᒋᑦ 
ᑲᒪᒋᔭᐅᑦᑎᐊᕋᔭᕋᓗᐊᕐᒪᖔᑕ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᒥᔅᑕ ᑯᓚᑦ ᖁᔭᓐᓇᒦᖅᑐᒍ. ᓇᓗᓇᐃᖅᓯᒋᐊᕈᓐᓇᖅᑮᑦ 
ᖃᑦᑎᐅᒐᔭᕐᒪᖔᑕ ᐃᓪᓗᑦ ᑕᕝᕙᓐᖓᑦ $7ᒥᓕᐊᓂᑦ ᐊᑐᖅᑕᐅᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᕕᑦ ᑯᓚᑦ ᑭᐅᔾᔪᑎᒋᓂᐊᕐᒪᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑯᓚᑦ. 
 
ᑯᓚᑦ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓗᓇᐃᖅᓯᓯᒪᔪᒍᑦ 26-ᓂᑦ ᐃᖅᑲᓇᐃᔮᖑᒐᔭᖅᑐᓂᑦ ᐊᒻᒪᓗ ᐃᓪᓗᒧᑦ $270,000-
ᒦᒃᑲᔭᓐᖑᐊᖅᑐᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᖁᔭᓐᓇᒦᖅᑐᒍᓗᒍ ᒥᔅᑕ ᑯᓚᑦ. ᑕᐃᒪ 26-ᖑᒐᔭᖅᑐᐃᑦ ᐃᓪᓗᐃᑦ, ᑕᐃᒪᐃᓕᐅᖅᑮᑦ 
$270,000-ᖑᓪᓗᑎᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑯᓚᑦ. 
 
ᑯᓚᑦ (ᑐᓵᔨᒃᑯᑦ): ᐄ, ᓱᓕᔪᖅ ᑖᒃᑯᐊ 26-ᖑᑉᐸᑕ ᐃᓪᓗᐃᑦ ᐃᖅᑲᓇᐃᔭᖅᑎᓄᑦ ᑕᐃᒫᒃ ᓂᕆᐅᑦᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓱᒫᓘᑎᒋᒐᒃᑯᑦ ᑕᐃᒪᐃᑦᑐᐸᓗᒻᒥᓂᓛ ᐊᑐᓚᐅᖅᓯᒪᒻᒥᒻᒪᑕ ᓄᓇᕗᑦ ᒐᕙᒪᒃᑯᖏᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐃᖃᓗᒃᑐᑦᑎᐊᕐᒥ ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕᐅᔪᖅ ᐸᕐᓇᒍᑎᖃᓚᐅᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᑦ $20ᒥᓕᐊᓐ 
ᐃᓪᓗᒥᑦ ᓴᓇᔭᐅᓯᒪᓕᖅᑐᓂᓗ ᑖᓐᓇ ᖃᐅᔨᒪᔭᐅᓚᐅᖅᑐᑦ ᐊᕐᕌᒎᑦ ᑕᓪᓕᒪᑦ 6-ᓘᓐᓂᑦ ᐊᓂᒍᓕᖅᑐᑦ 20-ᓂᑦ 25-
ᓂᓪᓘᓐᓃᑦ ᐃᓪᓗᓕᐅᕐᓂᐊᕐᓗᑎᑦ. 
 
ᑕᐃᒃᑯᐊ ᐊᒥᒐᖅᓯᔪᔅᓱᓕ 20-25-ᓂᑦ ᐃᓪᓗᓂᒃ. ᑕᐃᒃᑯᐊᖃᐃ ᓇᑉᐸᖏᑦ ᓇᑉᐸᐃᓐᓇᖏᑦ ᓱᓕ ᐊᐅᓚᓂᖃᕐᑐᑎᑦ 
ᑖᓐᓇ ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕᐅᔪᖅ ᐃᓪᓗᖃᕐᑎᑦᑎᔪᓐᓇᖅᑑᔮᕋᑎᓪᓗ ᐃᒫ ᐅᖃᕐᓗᓂ ᑖᒃᑯᐊ ᐃᓪᓗᑦ 
ᐊᑐᐃᓐᓇᐅᓕᕆᔭᖅᑯᑦ ᓯᕕᑭᑦᑐᒧᑦ ᓯᕕᑐᔪᒧᓪᓗ. 
 
ᒪᑐᐃᖅᓯᓂᐊᕐᓂᕈᑦᑕ 55-ᒥᓕᐊᓐ 80ᒥᓕᐊᓐᕌᖅᑐᒥᓪᓘᓐᓃᑦ ᑖᒃᑯᐊ 20-25-ᖑᔪᑦ ᐃᓪᓗᑦ ᐊᑐᐃᓐᓇᐅᒐᑎᑦ. ᑖᒃᑯᐊ 
ᒥᓂᔅᑕᐅᔪᖅᑲᐃ ᐃᓪᓗᓕᕆᔨᕐᔪᐊᑯᓐᓄᑦ ᐅᕙᓃᒻᒪᓪᓗ ᒫᓐᓇᐅᔪᖅ ᑭᐅᔪᓐᓇᖅᑯᖃᐃ ᑖᔅᓱᒧᖓ ᐃᓪᓗᒧᑦ ᑐᕌᖓᔪᒧᑦ 
ᐃᓪᓗᖃᕐᑎᑦᑎᓂᕐᒧᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᑐᖏᓕᕐᒪ ᐊᑕᓂ ᑭᐅᕌᓪᓚᓚᐅᕐᓂᐊᕐᒪᒍᐃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᑖᓐᓇ ᐱᑦᔪᑎᒋᔭᖏᓐᓄᑦ ᐃᓚᓕᐅᑎᓯᒪᔪᖅ ᓇᓗᓇᐃᖅᓯᒋᐊᖃᕐᓂᐊᕐᕋᑦᑕ ᐃᒫᒃ 
ᐱᑕᖃᕆᐊᖃᕐᓂᐊᖅᑲᑦ ᐃᒫᒃ ᐃᓪᓗᒥᒃ ᐊᖏᔪᒥᒃ ᓴᓇᓂᐊᕐᓂᕈᑦᑕ ᓇᒥᑐᐃᓐᓇᖅ ᓇᓗᓇᐃᖅᓯᔭᕆᐊᖃᕐᓂᐊᖅᑐᒍᑦ 
ᐃᓪᓗᖃᑦᑎᑦᑎᔭᕆᐊᖃᕋᔭᒻᒪᖔᑕ. 
 
ᐊᒻᒪᓗ ᐱᓕᕆᖃᑎᒋᑦᑎᐊᖅᑐᒋᑦ ᐊᑭᑐᔪᖅᑐᕈᑎᓄᑦ ᐸᕐᓇᐃᔨᒋᔭᕗᓐ. ᓇᓗᓇᐃᖅᓯᓯᒪᒐᑦᑕ 
ᐃᓪᓗᖃᕆᐊᖃᕋᔭᕐᓂᕆᔭᖓᓂᒃ ᑖᓐᓇᑑᖏᑦᑐᖅ ᐃᓪᓗᑐᐊᖅ ᑕᑯᓐᓈᖅᑕᑐᐊᕆᖏᓪᓗᒍ ᑭᓯᐊᓂᑦᑕᐅᖅ 
ᐃᓪᓗᒃᓴᐅᒋᐊᖃᕋᔭᖅᑐᓐ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᐊᐱᖅᑯᑎᒃᓴᖅᑕᖃᖂᕈᓐᓃᕐᒪᑦ. ᑕᕝᕙᓃᑦᑐᒍᑦ F-6. ᑕᖏᓖᑦ ᐱᖁᑏᑦ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐊᑕᐅᓯᑯᓗᒻᒥᒃ ᑖᓐᓇ ᐃᓚᒃᑲᓐᓂᕆᐊᑐᐃᓐᓇᕐᓗᒍ ᒥᔅᑕ ᐲᑕᓴᓐ ᐅᖃᐅᓯᕆᕋᑖᖅᑕᖓ. ᓲᕐᓗ Heritage 
Centre-ᒎᖅ ᐸᕐᓇᒃᑕᐅᒍᓂ ᐊᒻᒪᓗᒎᖅ ᖃᑦᓯᓂᒃ ᐃᓪᓗᖃᕆᐊᖃᓐᓂᐊᕐᒪᖔᑕ ᓇᓗᓇᐃᕆᐊᖃᖃᑦᑕᕐᓂᐊᕐᓕᒻᒪᔾᔪᒃ. 
ᑐᑭᓯᕗᖔ ᒪᑯᐊ ᓇᒻᒥᓂᖅ, ᓇᒻᒥᓂᖃᑦᑐᐃᓐ ᓂᐅᕐᕈᑎᖃᕈᓐᓇᖅᑐᓐ ᐃᓪᓗᓂᒃ ᑖᒃᑯᐊ ᐃᓱᒪᒋᔭᐅᖏᓪᓗᑏᒃ 
ᒐᕙᒪᒃᑯᑦ ᐃᓛᒃᑯᑦ ᐃᖅᑲᓇᐃᔭᖅᑎᔅᓴᒥᓂᒃ ᐃᓪᓗᒃᓴᖏᓐᓂᒃ ᓴᓇᐃᓇᐅᔭᕆᐊᖃᕐᓂᐊᕐᓕᕐᒪᑖ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊᓕ ᑲᒪᒋᖏᓇᑦᑎᒍ ᐃᓕᖅᑯᓯᓕᕆᔨᐅᔪᑎᒍᑦ ᑖᒃᓱᒥᖓ ᐃᓪᓗᓕᕆᔨᕐᔪᐊᒃᑯᓐᓂᑦ 
ᑲᒪᒋᔭᐅᒻᒪᓐ. ᐅᖃᕋᓱᑐᐃᓐᓇᖅᑐᒍᓪᓗ ᑕᐃᓐᓇ ᑕᑯᔭᒐᖃᕝᕕᒃᓴᖅ ᓴᖅᑭᓂᐊᖅᐸᓐ ᐃᖅᑲᓇᐃᔭᖅᑎᖏᑦ 
ᐃᓂᒃᓴᖃᕆᐊᖃᕈᒫᒻᒪᑕ ᑖᒃᑯᓂᖓᑦᑕᐃᓐᓇᕐᓕ ᐅᖃᐅᓯᖃᓵᖅᐳᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ (ᑐᓵᔨᒃᑯᑦ) ᑕᖏᓖᑦ ᐱᖁᑎᐅᔪᑦ. $6,640,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑕᖏᓖᑦ ᐱᖁᑏᑦ. $6,640,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖅ F-4. (ᑐᓵᔨᒃᑯᑦ) ᐃᓕᖅᑯᓯᓕᕆᔨᒃᑯᑦ. ᐅᖃᐅᓯᓕᕆᔨᒃᑯᑦ. ᑲᑎᓕᒫᖅᑐᒋᑦ ᐊᑭᑐᔫᑎᓄᑦ. 
$8,295,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐊᖏᖅᐱᓰ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓐᓇᓕᕆᔨᒃᑯᑦ ᐅᕕᒃᑲᓕᕆᔨᒃᑯᑦ 
ᐱᔭᕇᓐᖓᑕ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ, ᒥᔅᑕ ᑯᓛᑦ, ᒥᔅᑕ ᐊᕿᐊᕈᖅ. ᒥᔅᑕ ᒥᓂᔅᑕ, 
ᐅᖃᐅᓯᒃᓴᖃᕈᕕᓐ ᑭᖑᓪᓕᖅᐹᒥᒃ ᐅᖃᒃᑲᓐᓂᕈᓐᓇᖅᐳᑎᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᖅᑰᖅᑑᑉ ᐅᖃᐅᓯᕆᖅᑲᐅᒻᒪᒍ ᑖᒃᑯᐊ 
ᐊᖏᖅᑕᐅᑉᐸᑕ ᐊᖏᖅᑕᐅᑉᐸᑕ ᑕᐃᒪ ᐸᕐᓇᓂᐊᖅᑐᐊᓘᓕᕐᒥᒐᑦᑕ. ᑖᒃᑯᐊ ᒪᓕᓪᓗᒋᑦ. ᐱᓕᕆᑦᑎᐊᕈᒪᓂᐊᕐᒥᔪᒍᑦ 
ᑐᓴᐅᒪᑎᑦᑎᑎᐊᕐᓂᐊᕐᒥᔪᒍᑦ ᐊᒻᒪᓗ ᖁᔭᓐᓇᒦᕐᕈᒪᓪᓗᒋᑦ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᑐᒥᖓ 
ᑲᔪᓯᑎᑕᐅᔪᓐᓇᓂᐊᕐᒥᒐᑦᑕ 2007-08-ᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐃᒪ ᐊᓯᐊᓄᑦ. (ᑐᓵᔨᒃᑯᑦ): ᑕᐃᒪ ᒥᓂᔅᑕ ᐊᑭᓱᒃ ᐃᓪᓗᓕᕆᔨᕐᔪᐊᑯᓐᓄᑦ 
ᐅᖃᐅᓯᓐᖓᐅᑎᖏᑦ ᒥᓂᔅᑕ ᐊᑭᓱᒃ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐃᓪᓗᓕᕆᔨᖅᔪᐊᒃᑯᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᑦ ᐃᓪᓗᓕᕆᔨᕐᔪᐊᑯᓐᓃᑦᑐᓄᑦ ᐊᒻᒪ Social 
Development (ᑐᑭᓯᓇᖏᑦᑐᖅ) ᑕᕝᕙᓂ ᐊᑭᑐᔫᑎᓂ ᐊᕐᕌᒍᑦᑎᓐᓂ 2007-08, ᑕᕝᕙᓂ ᑮᓇᐅᔭᕆᓂᐊᖅᑕᕗᑦ 
$15,983,000 ᐊᒻᒪ ᑖᓐᓇ ᐃᓚᒋᐊᒃᑲᓂᕐᓗᒍ Canada Mortgage-ᑯᓐᓃᖔᖅᓯᒪᔪᓂᒃ $4,290,000. ᑖᒃᑯᐊ 
ᑲᑎᓪᓗᑎᒃ ᐊᑭᑐᔫᑎᓄᑦ ᐊᑐᕐᓂᐊᖅᑕᕗᓐ $20,273,000. 
 
(ᑐᓵᔨᒃᑯᑦ) ᐃᓪᓗᓕᕆᔨᕐᔪᐊᒃᑯᑦ ᐊᒥᓱᕈᕈᓯᐊᖅᓯᓯᒪᓕᖅᑐᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ 
ᓴᓇᒋᐊᕐᓂᖏᓐᓄᑦ 9-ᐳᓴᒻᒥᒃ ᐊᕐᕌᓂᓂᒃ. ᑖᒃᑯᐊ ᓇᑉᐸᖓᑕ ᓇᑉᐸᖏᓐᓂᑦ ᐃᓪᓗᖁᑎᒋᔭᕗᑦ 25 ᐅᖓᑖᓂᑦ 
ᐅᑭᐅᖃᕐᖓᑕ.  
 
ᖁᓕᓂᑦ ᐃᓄᐃᑦ ᐃᓪᓗᖃᖅᑎᑕᐅᓂᖏᓐᓄᑦ ᓇᓗᓇᐃᖅᑕᐅᓚᐅᖅᓯᒪᔪᖅ 1,000 ᐃᓪᓗᐃᑦ 
ᓴᓇᒋᐊᖅᑕᐅᒋᐊᖃᕐᖓᑕ ᑭᖑᕝᕕᖅᑕᐅᓗᑎᓪᓘᓐᓃᑦ. ᑕᒪᓐᓇ ᐊᒥᓱᕈᕆᐊᕈᑎᐅᔪᖅ ᓴᓇᒋᐊᖅᑕᐅᓂᖏᓐᓄᑦ 
ᐱᐅᓯᕚᓪᓕᖅᑎᑦᑎᒐᔭᖅᑐᖅ ᐃᓪᓗᑐᖃᖁᑎᒋᔭᑦᑎᓐᓂᑦ. 
 
ᓴᖅᑮᓯᒪᓕᖅᑐᒍᑦ ᓄᓇᓕᓐᓂᑦ ᐃᓪᓗᓕᕆᔨᒃᑰᔪᑦ ᑕᒪᒃᑯᐊ ᓯᕐᔪᐊᕐᒦᑎᑦᑎᖃᑦᑕᕐᓂᕐᒧᑦ ᑲᒪᒋᔭᐅᔪᓂᑦ 
ᐃᓪᓗᓕᕆᓂᕐᒧᑦ, ᐃᒃᓯᕙᐅᑖᖅ. ᐊᒻᒪᓗ ᑮᓇᐅᔭᓂᒃ ᓴᓂᕐᕙᐃᓯᒪᒻᒥᔪᒍᑦ ᐃᑭᑦᑐᖃᕐᓂᖅᑲᑦ ᑕᐃᒪᐃᑕᐅᓂᐊᕐᓗᑎᒃ 
ᐊᕐᕌᓂᓂᑦ. 
 
ᐊᒻᒪᓗ ᐃᓐᓇᑐᖃᕆᔭᐅᔪᓂᒃ ᐱᒡᒐᐅᑎᖃᖅᑐᓄᑦ ᓇᒻᒥᓂᖃᖅᑐᓄᑦ ᑕᐃᒃᑯᓄᖓ ᒪᑭᒪᑎᑦᑎᓂᕐᒧᑦ 
ᐱᓕᕆᐊᕆᔭᐅᔪᓂᑦ ᑕᐃᒪᐃᓕᖓᔅᓴᐃᓐᓇᕐᓂᐊᕐᒥᔪᖅ ᐱᓕᕆᔾᔪᑕᐅᔪᓐᓇᖃᑦᑕᓂᐊᕐᖓᑕ ᐊᖏᕐᕋᖏᓐᓂᑦ. 
ᑮᓇᐅᔭᖃᖅᑎᑎᒻᒥᔪᒍᑦ 2007-08 ᓇᒻᒥᓂᖅ ᐃᓪᓗᖁᑎᖃᖅᑐᑦ ᓈᒻᒪᒋᐊᖅᑐᒋᑦ.  
 
ᐃᑲᔪᕋᓱᐊᖅᑐᒍᑦ ᐱᓇᓱᐊᖅᑕᕗᑦ ᐊᖏᕈᑎᒋᓚᐅᖅᓯᒪᕙᕗᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᓄᓇᓕᓐᓂᑦ, ᐱᓗᐊᖅᑐᒥᑦ 
ᓯᐊᕐᒪᕐᕕᐅᓯᒪᓐᖏᑦᑐᑦ ᓄᓇᓖᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑐᓂᑦ ᐃᓪᓗᓕᐅᓚᐅᖅᑐᑦ ᐱᖓᓱᓂᑦ 
ᓇᐅᔮᓂᑦ, ᑰᒑᕐᔪᒃ ᒪᕐᕉᒃ,  

ᑭᒻᒥᕈᑦ ᒪᕐᕉᒃ ᐊᒻᒪ ᖃᐅᓱᐃᑦᑐᖅ ᒪᕐᕉᒃ. 2007-08-ᒥᓗ ᐃᓪᓗᓕᕆᔨᕐᔪᐊᒃᑯᑦ ᓴᓇᒋᐊᒃᑲᓐᓂᕋᓱᒻᒥᔪᑦ ᐊᓯᖏᓐᓂᑦ 
ᐱᑐᖃᐅᔪᓂᑦ ᐃᓪᓘᔪᓂᑦ ᒥᑭᓂᖅᓴᓂᑦ ᓄᓇᓕᓐᓂᑦ.  
 
ᐊᔅᓱᐊᓗᓪᓗ ᖁᕕᐊᓱᑦᑐᒍᑦ, ᖁᕕᐊᓱᑦᑎᐊᓚᐅᖅᑐᒍᑦ ᒐᕙᒪᑐᖃᒃᑯᑦ ᑐᓴᖅᑎᑦᑎᒻᒪᑕ ᓄᓇᕗᒡᒎᖅ $200-ᒥᓕᐊᓐᓂᒃ 
ᑐᓂᓯᔭᐅᓛᕐᖓᑕ ᓄᓇᕗᒻᒥ ᐃᓪᓗᓕᕆᓂᒃᑯᑦ ᑖᒃᑯᐊ ᑮᓇᐅᔭᖃᖅᑎᑦᑎᓂᐅᔪᑦ ᐱᔭᐅᓯᒪᓕᖅᑐᑦ, ᑭᓯᐊᓂ 
ᓴᖅᑭᔮᓐᖏᑦᑐᑦ ᐊᑭᑐᔪᖅᑐᕈᑎᓂᑦ.  
 
ᐃᓪᓗᓕᕆᔨᕐᔪᐊᒃᑯᑦ ᐊᔪᓐᖏᑎᑕᐅᓚᐅᕐᖓᑕ ᑎᑭᓴᐃᔪᓐᓇᖅᑎᑕᐅᓗᑎᒃ ᐅᒥᐊᕐᔪᐊᒃᑯᑦ ᐃᓪᓗᔅᓴᐅᔪᓂᑦ ᐊᒻᒪᓗ 
ᐱᒋᐊᕈᒫᖅᑐᑎᒃ 2007 ᐅᐱᕐᖓᔅᓵᖓᓂ.  
 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐊᖏᕋᑖᕐᓂᑰᒻᒥᔪᑦ ᓇᓕᐊ ᐃᓪᓗᑖᓛᕐᓂᖏᓐᓂᑦ ᑖᒃᑯᓇᓐᖓᑦ ᐃᓪᓗᓕᕆᔨᒃᑯᓐᓂᑦ. 
ᓄᓇᓕᓐᓂᑦ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖃᕆᐊᖃᕐᒪᑕ ᑕᒪᒃᑯᓄᖓ ᐸᕐᓇᒍᑎᖏᓐᓄᑦ ᑐᒃᓯᕋᓛᕐᒥᔪᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᓪᓗ ᕿᓚᓈᖅᐳᖓ ᑲᑎᒪᖃᑎᒋᓂᐊᕋᔅᓯ ᑐᓴᐅᒪᓂᐊᕆᓪᓗᖓᓗ ᐅᖃᐅᓯᔅᓴᐅᔪᓂᑦ 
ᑭᐅᓇᓱᖃᑦᑕᕐᓂᐊᕆᓪᓗᖓ ᐊᐱᖅᑯᑎᔅᓴᖃᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐅᓄᓐᖓᖃᑎᖃᕈᒪᕖᑦ?  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑕᐃᒃᑯᐊ ᑕᐅᓄᓐᖓᖁᔭᐅᓪᓗᑎᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᒃᑭᑦ. 
 
ᖁᔭᓐᓇᒦᒃ. ᑎᑎᕋᖅᓴᑕᐅᓯᒪᒐᔅᓯ ᑭᒃᑰᒻᒪᖔᑦ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐊᖓᔪᖅᑳᖓᑦ, ᒥᔅᑕ ᓯᑳᑦ, ᐲᑕ ᓯᑳᑦ. ᐊᒻᒪᓗ ᓴᐅᒥᓐᓂ ᐊᖓᔪᖅᑲᐅᑕᐅᒻᒥᔪᖅ ᑮᓇᐅᔭᓕᕆᓂᕐᒧᑦ, 
ᑮᓇᐅᔭᓕᕆᔨᕐᔪᐊᕐᓗ ᐃᐅᕆᒃ ᐅᐃᑦᐅᐊᑦ. ᐊᒻᒪᓗ ᐊᕙᓂ ᐃᒃᓯᕚᕐᒥᔪᖅ ᑕᓕᖅᐱᓐᓂᑦ ᐊᖓᔪᖅᑳᑉ ᑐᖏᓕᐊ, ᒥᔅᑕ 
ᐊᐃᕝᕙᓚᕼᐋᒻ ᑕᕐᕋᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ (ᑐᓵᔨᑎᒍᑦ): ᑲᑎᒪᔨᕋᓛᑦ ᐅᖃᐅᓯᒃᓴᖃᖅᐹᑦ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᑉ ᑐᖏᓕᕆᓪᓗᖓ ᑖᒃᑯᓄᖓ ᐱᖁᑎᕐᔪᐊᓕᕆᓂᕐᒧᑦ, 
ᐃᓪᓗᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᓪᓗ ᖁᕕᐊᓱᑦᑐᖓ ᒪᑐᐃᖅᓯᒋᐊᕈᓐᓇᕋᒪ ᕿᒥᕐᕈᓇᓐᓂᐊᓕᖅᑎᓪᓗᒋᑦ 2007-
08 ᐊᑭᑐᔪᖅᑐᕈᑎᒃᓴᖏᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᐃᒃᓯᕙᐅᑕᖅ, ᑕᒃᑯᐊ ᑲᑎᒪᔨᕋᓛᑦ ᑲᑎᒪᖃᑎᕈᓐᓇᕐᓯᓚᐅᖅᑐᑦ ᒥᓂᔅᑕᒥᒃ ᐱᔭᒃᓴᖅᑕᖅᑎᑕᐅᓯᒪᔪᒥᒃ ᓄᓇᕗᖕᒥ 
ᐃᒡᓗᓕᕆᔨᕐᔪᐊᒃᑲᓐᓄᑦ ᓯᑉᑎᐊᐸᒥ ᕿᒥᕐᕈᓇᖅᖢᑎᒃ 2007-08 ᐊᑭᑐᔪᖅᑐᕈᑎᒃᓴᖏᑕ ᓯᕗᓪᓕᖅᐹᓯᐅᑎᖏᓐᓂᒃ.  
 
ᐃᒃᓯᕙᐅᑕᖅ, ᑕᒃᑯᐊ ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖏᓐᓂᒃ ᑭᓇᐅᔭᓕᕆᔨᐅᓪᓗ 
ᒥᓂᖦᑕᖓᑦᑕ ᐅᖃᐅᓯᕆᓚᐅᖅᑕᖓ ᐊᐃᒃᐹᓂ ᑕᒪᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐃᓗᐃᒃᑲᐃᑦ ᐊᒻᒪᓗ ᖃᑦᓯᑐᕋᔭᒻᒪᖔᑦ 
ᐃᒡᓗᓕᐅᒃᑲᓐᓂᕈᑎᒃ. ᑲᑎᒪᔨᕋᓛᑦ ᐃᓱᒫᓘᑎᖃᓚᐅᕐᒥᔪᑦ ᐊᑭᑦᑐᑲᓐᓂᓂᐊᕐᓂᖏᓐᓂ ᐃᖅᑲᓇᐃᔭᖅᑏᑦ ᐃᒡᓗᖏᑦ 
ᐃᒡᓗᖁᑎᖏᑦ ᐊᒻᒪᓗ ᐊᒃᑐᐃᓂᖃᓐᓂᐊᖅᖢᓂ ᐃᒡᓗᓕᕆᔨᕐᔪᐊᒃᑯᑦ ᓴᓇᔪᓐᓇᐃᓪᓕᐅᖃᖤᓐᓂᐊᒪᑕ ᓄᑕᓂᒃ 
ᐃᒡᓗᓂᒃ.  
 
ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᐊᐅᓚᔾᔪᑎᓄᑦ ᐊᑭᑐᔪᖅᑐᕈᑎᒃᓴᓂᓪᓗ ᐅᓄᕐᓯᒋᐊᕆᐊᓕᑦ ᓄᑕ ᐃᖅᑲᓴᐅᔭᖅᑏᑦ 
ᐃᒡᓗᖏᑦ ᓴᓇᔭᐅᔭᕆᐊᖃᕋᖓᑕ ᐊᓯᖏᓐᓂᒃ ᐱᓕᕆᕐᕕᓐᓄᑦ ᐊᑦᑐᐃᓂᕐᓗᓂᖃᕐᔮᖏᒻᒪᑦ. 
 
ᐊᒻᒪᓗ ᖁᕕᐊᓱᓚᐅᒥᔪᒍᑦ 725-ᓂᑦ ᓄᑕᓂ ᐃᓄᐃᑦ ᐃᒡᓗᖁᑎᖏᓐᓂᒃ ᓴᓇᓂᐊᕐᓂᖏᓐᓂ ᓄᓇᕘᒥ 
ᐊᖅᑯᑎᒋᔭᐅᓪᓗᓂ ᓄᓇᕗᖕᒥ ᐃᒡᓗᓕᕆᓂᕐᒧᑦ ᐸᐸᑦᑎᔨᑦ. ᑕᐃᒪᐃᒃᑑᒐᓗᐊᖅᑎᓪᓗᒍ ᐅᔾᔨᕆᓯᒪᔪᒍᑦ 
ᐅᓄᕐᓯᒋᐊᖅᑕᐅᒃᐸᑕ ᓄᑕᑦ ᐃᒡᓗ ᐊᒃᓱᐊᓗ ᐊᑭᑦᑐᐹᓪᓕᓂᐊᖅᑐᑦ ᐊᐅᓚᑦᔪᑎᑦ ᒪᑭᒪᐅᑎᓪᓗ. 
 
ᑲᑎᒪᔨᕋᓛᑦ ᖁᕕᐊᓲᔾᔨᔪᑦ ᐃᒡᓗᓕᕆᔨᕐᔪᐊᑯᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑭᓇᐅᔭᑕᕋᓱᒻᒪᑕ ᓄᑕᓂᒃ 
ᐃᒡᓗᓕᐅᕐᓂᐊᕐᓗᑎᒃ ᑭᓯᐊᓂᑦᑕᐅᖅ 725 ᑭᓐᖑᒪᔭᑦᑎᓐᓂᒃ ᐊᖑᑎᔾᔮᖏᑦᑐᖅ. 
 
ᐊᒻᒪᓗ ᐃᒃᓯᕙᐅᑕ ᓂᕆᐅᒃᐳᒍᑦ ᐅᓂᒃᑳᓂᒃ ᐱᑎᑕᐅᓚᕐᓂᐊᓂᑦᑎᓐᓂᒃ ᐃᒡᓗᒃᓴᐃᑦ ᓂᐅᕕᕐᓂᐊᕐᓗᓂ ᐃᑲᔫᑎᒃᓴᓂᒃ 
ᐱᒋᐊᖅᑕᐅᓚᐅᖅᓯᒪᔪᓂᒃ 2006-07-ᒥ ᑭᓇᐅᔭᓂᑦ ᓴᓂᕐᕙᐃᓯᒪᓐᖏᑦᑐᑦ ᒐᕙᒪᒃᑯᑦ ᑕᒃᑯᓄᖓ ᐊᑐᕋᔭᖅᑐᓂᒃ 
2007-08-ᒥ, ᑭᓯᐊᓂᓕ ᑕᒃᑯᐊ ᐃᑲᔫᑎᒋᔭᐅᔪᓐᓇᕐᓂᐊᖅᑐᑦ ᑮᓇᐅᔭᖃᖅᑎᑕᐅᓂᖏᑦᑎᒍᑦ ᓄᓇᕗᖕᒥ 
ᐃᒡᓗᓕᕆᓂᕐᒧᑦ ᐸᐸᑦᑎᔨᑦ.  
 
ᐃᒃᓯᕙᐅᑕᖅ, ᑕᐃᒃᑯᐊ ᓇᖕᒥᓂᖅ ᐃᒡᓗᓕᑦ ᑮᓇᐅᔭᖅᑕᖅᑎᑕᐅᔪᓐᓇᖅᑐᑦ ᐃᑲᔪᕐᓱᖅᑕᐅᖏᓐᓇᓲᖑᓐᖏᑦᑐᑦ 
ᓂᐅᕕᕋᓱᒃᑎᓪᓗᒋᑦ ᐃᓚᒃᓴᓂᒃ, ᒪᑯᐊᓗ ᓴᓇᔭᐅᒃᑲᓐᓂᕆᐊᓕᑦ ᑭᖑᕙᓗᐊᖅᖢᑎᒃ ᓴᓇᔭᐅᖃᑦᑕᓕᕈᓐᓇᖢᑎᒃ ᐊᒻᒪᓗ 
ᐊᔭᐅᕆᒻᒥᔪᒍᑦ ᒥᓂᔅᑕᒧᑦ ᕿᒥᕐᕈᓇᖁᓪᓗᒍ ᒫᓐᓇ ᐱᐅᓯᕆᔭᐅᔪᓂᒃ ᓇᖕᒥᓂᖅ ᐃᒡᓗᖏᓐᓄᑦ ᑐᕌᖓᔪᑦ ᑮᓇᐅᔭᑦ 
ᐊᑐᖅᑕᐅᓯᐊᓕᕈᓐᓇᕐᓂᐊᕐᒪᑕ.  
 
ᐃᒃᓯᕙᐅᑕᖅ ᐃᓱᒪᖃᖅᑐᒍᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᑏᑦ ᐃᒡᓗᖏᑦᑕ ᐊᑐᐊᒐᖓᑦ 
ᐊᑦᑐᐃᓂᖃᓐᓂᐊᕐᓂᖓ ᒐᕙᒪᒃᑯᑦ ᕿᓂᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑎᒃᓴᓂᒃ ᐃᔪᕐᓇᖅᑐᓂᓪᓘᓐᓃᑦ 
ᑐᓴᖅᑎᑕᐅᖃᑦᑕᖅᑐᒍᑦ ᑕᒪᒃᑯᐊ ᐃᖅᑲᓇᐃᔭᖅᑎᓪᓚᕆᐊᓗᐃᑦ ᓄᖅᑲᖃᑦᑕᕐᓂᖏᓐᓂᒃ ᐃᒡᓗᐃᑦ ᐊᑭᑦᑐᖅ.. 
ᐊᑐᖅᑐᐊᕈᑏᑦ ᐊᑭᑦᑐᓗᐊᕐᓂᖏᓐᓄᑦ. ᑕᒪᓐᓇ ᑲᒪᒋᔭᐅᖁᔭᕋ ᐅᓂᒃᑲᐅᓯᕆᔭᐅᖁᓪᓗᒍᓗ ᐊᕐᕌᒍ. 
 
ᑕᒪᔾᔭᐅᕗᑦ ᐅᖃᐅᓯᒃᓴᒃᑲ 2007-08 ᐊᑭᑐᔪᖅᑐᕈᑎᒃᓴᐃᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᒪᓕᒐᓕᐅᖅᑎᐅᖃᑎᒃᑲ 
ᐊᐱᖅᑯᑎᖃᓐᓂᐊᕐᒥᔪᑦ ᓂᒡᓕᐅᑎᒃᓴᖃᓪᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑦᑎᑎᒋᐊᒃᑲᓐᓂᕈᒪᔪᖓ 
ᒪᓕᒐᖅ 77(1), 10 ᒥᓂᑦᖃᖅᑐᓯ ᐊᒻᒪᓗ 77(2) ᒪᓕᒃᖢᒍ, ᐃᓱᒪᖅᓲᑎᒋᔭᐅᓪᓗᓂ ᐃᒃᓯᕙᐅᑕᕐᒧᑦ ᒪᓕᒐᓕᐅᖅᑎ  

ᐊᑕᐅᓯᖅ ᓂᓪᓕᐊᔪᓐᓇᑐᖅ, ᑭᓯᐊᓂ ᐊᓯᓕᒫᖏᑦ ᓂᓪᓕᐊᕌᓂᒃᐸᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓐᓇ ᐃᒡᓗᓕᕆᓂᖅ ᐱᓪᓚᕆᐊᓗᖕᒪᑦ ᑕᖃᓯᒪᒐᓚᓪᓗᖓ 
ᐱᓕᕆᐊᕆᔪᒪᓐᖏᑦᑎᐊᕋᒃᑯ. ᐱᓪᓚᕆᐅᓂᖓᓄᑦ ᐊᒻᒪᓗ ᑕᖃᐃᑦᓯᒪᑦᓯᐊᓕᕐᓗᑕ ᐅᖃᓪᓚᖃᑎᒌᒃᓯᓂᕐᓴᐅᔪᒫᖅᑯᕋᑦᑕ 
ᐊᖃᒍ, ᒫᓐᓇ Report Progress-ᒍᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᐊᓚᕋᓚᒃ, ᐱᒋᐊᖅᑎᑦᓯᕕᑦ. ᒥᔅᑕ ᐊᓚᕋᓚᒃ, ᐱᖁᔨᕘᖔᖅᐲᑦ?  
 
ᐊᓚᕋᓚᒃ: ᐱᖁᔨᕗᖔᑐᖓ ᑕᑦᓱᒥᖓ. ᑯᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᐱᒋᐊᖅᑎᑦᑎᔪᖃᕐᒪᑦ. ᐱᐊᓂᒃᐸᓕᐊᔪᒪᓕᕐᓂᕐᒧᑦ ᐱᒋᐊᖅᑎᑕᐅᔪᖅ ᐊᐃᕙᐅᑕᐅᔪᓐᖏᒻᒪᑦ, 
ᐱᒋᐊᖅᑎᑕᐅᒥᒃ ᓈᖕᒪᓴᖅᑐᑦ ᐃᓵᒡᓕᑦ. 6 ᐃᓵᖕᒪᑕ. ᐱᒋᐊᖅᑎᑕᐅᔪᒥᒃ ᓈᖕᒪᓴᓐᖏᑦᑐᑦ ᐃᓵᓪᓕᑦ. ᒪᒥᐊᓇᐅᒐᓗᐊᖅ 
ᑕᒃᑯᐊ  ᐱᒋᐊᖅᑎᑕᐅᔪᒥᑦ ᓈᒻᒪᓴᖅᑐᑦ ᐊᒥᓲᓂᖅᓴᐅᒻᒪᑕ. ᑕᐃᒪ ᒪᑭᓐᓂᐊᓕᖅᐳᖓ ᐱᐊᓂᑉᐸᓪᓕᐊᓂᐊᓕᕋᑦᑕ. 
ᖁᔭᓐᓇᒦᒃ, ᒥᓂᔅᑕ ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑎᑦ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᕗᑦ 20. ᑲᑎᒪᔨᕋᓛᑦ ᐅᓂᒃᑳᖏᑦ. ᑲᑎᒪᑐᐃᓐᓇᖅᑲᐅᑎᓪᓗᒋᑦ 
ᐅᓂᒃᑳᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 26-ᒥ ᐊᒻᒪ 
ᐊᑭᑐᔪᖅᑐᕈᑎᒃᓴᐃᑦ ᓄᖅᑲᕈᒪᓕᖅᑐᑎᓪᓗ ᐊᒻᒪᓗ ᐅᖃᖅᑏ ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐲᔪᖃᕐᒪᖔᖅ ᐱᖁᔨᕗᖔᕈᒻᒥᑦ? (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓇᑦᑎᖅ. ᓈᒻᒪᓴᖅᑐᑦ. 
ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᓈᓴᐅᑎᓕᒃ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᓐ. ᑲᑎᒪᔾᔪᑎᒃᓴᕗᑦ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓛᒃᑯᑦ ᑲᑎᒪᓂᐊᖅᑐᑦ ᑲᑎᒪᔨᓕᒫᑦ 10-ᒧᐊᕐᐸᑦ ᓇᓄᖅ ᑲᑎᒪᕕᐊᓂᑦ.  
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 30-ᐅᓕᖅᐸᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 28 

• ᒪᓕᒐᒃᓴᖅ 29 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑎᑎᕋᖅᑎ. ᑲᑎᒪᓂᕐᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᖃᐅᒐᓱᓐᓂᖓᓂ ᕿᑎᖅᑰ, 
ᓅᕖᕝᕙ 30ᒥ, ᐱᒋᐊᓛᕆᓪᓗᑕ 1:30ᖅᐸᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:20ᒥ ᐅᓐᓄᓴᒃᑯᑦ



 

 

 


